
[bookmark: _Hlk111815645]Mae’n ofyniad dan Ddeddf Llywodraeth Leol ac Etholiadau (Cymru) 2021 fod cynghorau yn parhau i adolygu eu perfformiad drwy hunanasesiad, gyda’r angen i gyhoeddi adroddiad yn cyflwyno casgliadau’r hunanasesiad unwaith bob blwyddyn ariannol. 

Hwn yw ail adroddiad hunanasesiad Cyngor Bwrdeistref Sirol Blaenau Gwent ar gyfer blwyddyn 2022/23. Ffocws yr hunanasesiad yw'r blaenoriaethau yng Nghynllun Corfforaethol y Cyngor, a adwaenir fel Amcanion Llesiant,  ac asesu i weld pa mor dda y mae'r Cyngor yn teimlo iddo gyflawni'r rhain a ble mae arno angen gwella ymhellach. Dyma Amcanion Llesiant Cynllun Corfforaethol 2022/27:

· Uchafu dysgu a sgiliau i bawb er mwyn creu Blaenau Gwent sy’n llewyrchus, yn ffynnu ac yn gydnerth;
· Ymateb i'r argyfwng natur a hinsawdd a galluogi cymunedau cysylltiedig;
· Cyngor uchelgeisiol a blaengar yn darparu gwasanaethau o ansawdd uchel ar yr adeg gywir ac yn y lle cywir; a
· Grymuso cymunedau a'u cefnogi i fod yn ddiogel, yn annibynnol ac yn gydnerth.

[image: G:\PERFORMANCE MANAGEMENT AND SCRUTINY DEVELOPMENT\PERFORMANCE\Corporate Plan\Corporate Plan 2022 to 2027\Archive\Wbeing and SD image.png]Er mwyn cyd-fynd â gofynion Deddf Llesiant Cenedlaethau'r Dyfodol (Cymru) 2015, mae'r Cyngor hefyd wedi darparu asesiad yn erbyn:
· Yr egwyddor datblygu cynaliadwy; 
· Saith maes corfforaethol cynllunio; a'r 
· Nodau Llesiant. 

Drwy bob adran o’r hunanasesiad mae’r Cyngor wedi ystyried:
· Pa mor dda ydyn ni’n gwneud? Naratif o’r gweithgaredd a fu;
· Sut wyddom ni hynny? Y dystiolaeth ansoddol a meintiol a roddwyd; a 
· Beth a sut y gallwn ni wneud yn well? Camau gweithredu dros y blynyddoedd i ddod. 

[bookmark: _Hlk111815678]Datblygwyd yr hunanasesiad hwn ar adeg benodol ac mae’n cynnwys yr wybodaeth oedd ar gael bryd hynny. Mae ymagwedd y Cyngor at hunanasesiad yn broses adolygu barhaus a hyblyg a chaiff yr asesiad ei ddiweddaru fel a phan ddaw mwy o wybodaeth ar gael. Mae’r Cyngor hefyd yn cydnabod y bydd y broses hunanasesu yn esblygu dros gyfnod i ddiwallu gofynion Deddf Llywodraeth Leol ac Etholiadau (Cymru) 2021 a chaiff y trefniadau eu diwygio fel sy’n briodol wrth symud ymlaen er mwyn cael rhaglen effeithiol o adolygu a gwerthuso yn ei lle i herio effeithlonrwydd y gwasanaethau a ddarperir. Yn rhan o'r broses hon, mae'r Cyngor yn mynd ati'n weithgar i hyrwyddo gweithgareddau cyfranogiad ac ymgysylltiad ac i gymryd rhan weithgar ynddynt gyda grwpiau amrywiol a’r gymuned, fodd bynnag, bydd gwaith pellach ar y gweill trwy gydol y flwyddyn er mwyn sicrhau ein bod yn cyrraedd ymhellach ac er mwyn hyrwyddo tryloywder mewn ffordd sy'n cyd-fynd a'n Strategaeth Ymgysylltiad a Chyfranogiad a fydd yn cael ei chymeradwyo yn gynnar yn 2024.

Fel cyngor gweithiwn i ddull ‘Un Cyngor’ a chaiff hyn ei weld drwy’r ddogfen i gyd gyda gwahanol enghreifftiau a thystiolaeth o weithgaredd yn disgyn o dan nifer o’r blaenoriaethau a’r themâu strategol. Caiff cynnydd a heriau eu dynodi ym mhob rhan o’r ddogfen hefyd. 
[bookmark: _Hlk111815690]
Mae’r Cyngor yn croesawu unrhyw adborth a all fod gennych am Hunanasesiad 2022/23. Mae eich barn yn bwysig i ni ac rydym eisiau gwybod pa wybodaeth yr hoffech ei gweld a sut yr hoffech weld hynny’n cael ei adrodd. Gofynnir i chi gysylltu â’r tîm gan ddefnyddio’r manylion yng nghefn y ddogfen os hoffech roi adborth am yr Asesiad neu os hoffech gael y ddogfen mewn fformat gwahanol, e.e. Braille, fersiwn sain ac yn y blaen. 

[bookmark: UnderBG]Ein Dealltwriaeth o Flaenau Gwent

Trosolwg o Flaenau Gwent
Mae Blaenau Gwent yn lle heb ei ail. Mae yn lle o dreftadaeth a newid dramatig, gydag ymdeimlad o’i orffennol ond gyda’i lygaid yn gadarn ar y dyfodol.  Ar flaenau Cymoedd Gwent - mae Blaenau Gwent yn cynnig amgylchedd unigryw i weithio ynddo ac i fyw ynddo.  Mae Gweledigaeth y Cymoedd Technoleg, Parc Rhanbarthol y Cymoedd a Bargen Ddinesig Prifddinas-Ranbarth Caerdydd ynghyd â chysylltiadau trafnidiaeth newydd trwy Heol Blaenau’r Cymoedd a gaiff ei chwblhau yn y dyfodol agos a llwybrau rheilffordd i Gaerdydd yn dod â dyfodol disglair. Ynghyd â’n lleoliad gwych a’r parcdir cyfagos mae ein pobl a'n cymunedau yn gwneud Blaenau Gwent yn wych. Mae ein pobl wedi dylanwadu ar y llwyfan lleol, cenedlaethol a rhyngwladol mewn celf, chwaraeon a gwleidyddiaeth am genedlaethau lawer – gan roi Blaenau Gwent ar y map am yr holl resymau cywir.
[image: Graphical user interface, application

Description automatically generated]
Ardal Blaenau Gwent 
Mae ardal Blaenau Gwent yn un gymharol fach yn ddaearyddol. Mae’n 42.09 milltir sgwâr gan fod, ar ei mwyaf, yn bymtheg milltir o’r gogledd i’r de ac wyth milltir o’r dwyrain i’r gorllewin. Caiff Blaenau Gwent ei diffinio’n ffisegol gan lechweddau uchel yn rhannu’r tri phrif gwm. Mae’r cymoedd hyn yn gartref i drefi a phentrefi sy’n ymddangos i ymdoddi yn un. Fodd bynnag, mae pob cymuned yn falch o gadw ei chymeriad a’i thraddodiadau ei hun. Er bod y trefi yn rhoi teimlad trefol a phrysur i’r ardal, mae Blaenau Gwent mewn gwirionedd yn ardal wledig i raddau helaeth. Nid yw tir gwledig hardd fyth yn bell i ffwrdd, lle bynnag yr ydych. 

Poblogaeth Blaenau Gwent 
[bookmark: _Hlk143684870][bookmark: _Hlk146097104]Dengys canlyniadau Cyfrifiad 2021 fod poblogaeth breswyl Blaenau Gwent yn 66,900, sy’n ostyngiad o 4.2% o Gyfrifiad 2011 pan oedd y boblogaeth yn 69,800. Er 2021, Blaenau Gwent oedd y chweched mwyaf dwys ei phoblogaeth o blith y 22 ardal awdurdod lleol, gyda thua pedwar o bobl yn byw ar bob darn o dir maint cael pêl-droed . Mae'r newid yn y boblogaeth fesul grŵp oedran ym Mlaenau Gwent yn dangos cynnydd o 9.0% ymhlith pobl sy'n 65 oed neu'n hyn, gostyngiad o 7.5% ymhlith pobl rhwng 15 a 64 oed, a gostyngiad o 5.4% ymhlith plant dan 15 oed. Rhagamcanir y bydd y boblogaeth yn parhau i ostwng, yn cynnwys gostyngiad o 9.9% yn nifer y plant, gostyngiad o 6.1% yn nifer y boblogaeth oed gweithio a chynnydd o 24.2% yn nifer y bobl 65 oed a throsodd (Ffynhonnell: StatsCymru: ).

[bookmark: _Hlk143684957]Mae canran y trigolion sy'n 16 neu'n hyn ac yn economaidd weithgar ac mewn cyflogaeth ym Mlaenau Gwent yn 52.2% sef cynnydd o 2.7% er 2011. Yng Nghyfrifiad 2021 dangoswyd bod gan Flaenau Gwent y gyfran uchaf o drigolion rhwng 16 a 64 oed a oedd yn economaidd anweithgar ac yn anabl neu'n sâl yn hirdymor o gymharu â Chymru a Lloegr yn eu cyfanrwydd, gyda ffigur o 36.1%. Roedd 49% o fenywod a 55.7% o ddynion 16 mlwydd oed neu'n hyn mewn cyflogaeth. Roedd 2.7% o fenywod a 4.1% o ddynion ym Mlaenau Gwent yn ddi-waith.

[bookmark: _Hlk143685033]Roedd 21% o Oedolion Blaenau Gwent ag anabledd yn economaidd weithgar ac yn gyflogedig. Fodd bynnag, mewn cyferbyniad, Castell-nedd Port Talbot a Blaenau Gwent sydd a'r gydadd-drydedd gyfran uchaf o drigolion anabl sy'n economaidd anweithgar (76.9%) ar draws Cymru a Lloegr, a'r uchaf yng Nghymru.

Yng Nghyfrifiad 2021 nodwyd bod 4,035 o siaradwyr Cymraeg yn byw ym Mlaenau Gwent, ac mae hyn gywerth â 6.2% o'r boblogaeth. Mae nodau Strategaeth Hyrwyddo'r Gymraeg Blaenau Gwent 2022/27 yn gysylltiedig â gweledigaeth Llywodraeth Cymru i sicrhau miliwn o siaradwyr Cymraeg yng Nghymru erbyn 2050. Er mwyn cyrraedd y nod hwn, byddai angen cynnydd o 46% mewn siaradwyr ar Flaenau Gwent ac mae hyn gywerth â 1,856 o bobl.  

Ar 31 Mawrth 2023, y nifer yn y Cyngor oedd 2,892. Gwariwyd cyfanswm o £188.7 miliwn ar ddarparu gwasanaethau yn ystod 2021-22, y gwariant a oedd drydedd isaf y 22 cyngor unedol yng Nghymru.  (Data Cymru - Gwariant Alldro Refeniw 2021/2022).


Cyngor Blaenau Gwent 
Y Cyngor yw'r cyflogwr mwyaf yn y fwrdeistref o hyd ac mae'n cyflogi 2,953 o bobl (gan gynnwys staff sy'n gweithio mewn ysgolion). Mae bron i 80% o weithlu'r Cyngor yn gweithio mewn rolau parhaol ac mae hyn yn cynnig sefydlogrwydd o fewn y sefydliad. Mae'r swyddi gwag yn gyson â'r llynedd, fodd bynnag gwelwyd y sefyllfa ar gyfer y Gwasanaethau Cymdeithasol yn gwella a chafwyd llwyddiant gyda diwrnodau recriwtio a chadw. Gofynnwyd i'r gwasanaethau Arlwyo a Glanhau ystyried cymryd camau tebyg er mwyn rhoi sylw i drafferthion recriwtio. Mae yna drafferthion recriwtio a chadw mewn pocedi o feysydd proffesiynol a thechnegol.  Mae dros hanner y gweithlu yn y maes gwasanaethau o hyd, a gweddill y staff wedi eu rhannu rhwng y rheiny sy'n gweithio gartref, sef 8%, a gweithwyr ystwyth yn 34%. Mae lefel yr amrywiaeth ymhlith gweithlu'r Cyngor yn isel ac mae 69% yn gweld ei hunain fel 'Prydeinig/Cymraeg/Saesneg/Albanwyr/Gogledd Iwerddon', sy'n adlewyrchiad o'r gymuned. Bydd hyrwyddo amrywiaeth ymhlith y gweithlu yn dal i fod yn flaenoriaeth allweddol yn rhan o Strategaeth Gweithlu'r Cyngor. Mae gan y Cyngor weithlu sy'n heneiddio ac mae 58% o'r gweithlu dros 46 oed, a 10% o'r gweithlu yn 29 neu'n iau. 

[image: Consultation - have your say on Wales' boundaries - news.wrexham.gov.uk]Trefniadau Democrataidd ym Mlaenau Gwent
[bookmark: _Hlk143685352]Yn 2021, diwygiodd Comisiwn Ffiniau a Democratiaeth Leol Cymru ffiniau wardiau Blaenau Gwent. Yn sgil y newidiadau , roedd 9 yn llai o gynghorwyr Blaenau Gwent a lleihad o 42 i 33 cynghorydd. Mae hyn gywerth a 1,545 o etholwyr fesul cynghorydd ar gyfartaledd. Gwelwyd lleihad yn nifer y wardiau hefyd, o 16 i 14, gyda phob ward yn ethol mwy nag un cynghorydd. Mae gan 9 o'r wardiau 2 gynghorydd, ac mae gan 5 ward 3 chynghorydd ac ni welodd 5 o'r wardiau unrhyw newid yn sgil y diwygiadau. Daeth y newidiadau hyn i rym o fis Mai 2022, yn rhan o etholiad llywodraeth leol. Yn dilyn yr etholiad roedd yna newid i gyfansoddiad gwleidyddol Cyngor Blaenau Gwent, a newidiodd o Annibynnol i Lafur. Mae cyfansoddiad gwleidyddol y Cyngor ar hyn o bryd fel a ganlyn:
· Llafur 22; ac 
· Annibynnol 11.

Mae’r Cyngor yn gweithredu strwythur democrataidd lle gellir gwneud penderfyniadau effeithiol. Yn ymarferol, y Cabinet yw corff gwneud penderfyniadau'r Cyngor. Mae’n gyfrifol am wneud penderfyniadau sy’n gydnaws gyda pholisïau a chyllideb gyffredinol y Cyngor. Os yw’n dymuno gwneud penderfyniad sydd tu allan i’r gyllideb neu fframwaith polisi, mae’n rhaid atgyfeirio hyn i’r Cyngor yn ei gyfanrwydd. Mae Aelodau yn gyfrifol am sicrhau y caiff busnes angenrheidiol y Cyngor ei gyflawni’n effeithiol, effeithlon ac mewn modd addas i gynnal busnes cyhoeddus yn gywir. Bydd y Cabinet yn cyflawni holl swyddogaethau’r Awdurdod Lleol nad ydynt yn gyfrifoldeb ar unrhyw ran arall o’r Awdurdod, p’un ai yn ôl y gyfraith neu dan y Cyfansoddiad.

Gyda'i gilydd, y 33 o aelodau etholedig ym Mlaenau Gwent yw'r corff gwneud penderfyniadau ar gyfer yr Awdurdod. Law yn llaw â hyn, ceir strwythur swyddogion o bobl brofiadol sydd wedi eu hyfforddi.  Caiff mwyafrif y penderfyniadau polisi eu datblygu gan y Cabinet, sy'n cynnwys Arweinydd y Cyngor a phedwar Aelod o’r Cabinet sydd â chyfrifoldebau portffolio unigol. Yn ogystal â'r Cabinet, mae strwythur Pwyllgorau'r Awdurdod hefyd yn cynnwys tri Phwyllgor sy'n gwneud penderfyniadau: 1 x Cynllunio a 2 x Trwyddedu; pedwar Pwyllgor Craffu; Pwyllgor Safonau; Pwyllgor Gwasanaethau Democrataidd; a Phwyllgor Llywodraethiant ac Archwilio. 

Mae Pwyllgorau Craffu yn cynnwys Aelodau nad ydynt yn aelodau o’r Cabinet a chânt eu penodi i eistedd ar y Pwyllgorau i gefnogi gwaith y Cabinet a’r Cyngor yn ei gyfanrwydd. Nid oes gan y Pwyllgorau unrhyw bwerau gwneud penderfyniadau; fodd bynnag mae ganddynt swyddogaeth wirio a chadw cydbwysedd ar gyfer y pwerau a weithredir a phenderfyniadau'r Cabinet. Maent yn galluogi rhai nad ydynt yn Aelodau o’r Cabinet i gael mwy o lais ym musnes y Cyngor. 

Tîm Arweinyddiaeth Gorfforaethol
Mae gan y Cyngor strwythur ar waith i gefnogi'r gwaith o ddarparu gwasanaethau a dod i benderfyniadau trwy ei Dîm Arweinyddiaeth Gorfforaethol. Yn ystod 2022/23, gwelwyd nifer o newidiadau i'r Tîm Arweinyddiaeth Gorfforaethol a phenodwyd Cyfarwyddwr Corfforaethol Adfywio a Gwasanaethau Cymunedol newydd. Mae wedi gweithredu gyda Phrif Weithredwr Dros Dro a Chyfarwyddwr Corfforaethol Gwasanaethau Cymdeithasol dros dro trwy gydol y flwyddyn. Mae gan y Cyngor Dîm Arweinyddiaeth Gorfforaethol Ehangach hefyd sy'n cefnogi'r Tîm Arweinyddiaeth Gorfforaethol yn ei rôl o roi arweiniad strategol i'r sefydliad.  Mae'n fforwm ar gyfer lledaenu gwybodaeth a chyfathrebu negeseuon, gan sicrhau dull gweithredu ‘un cyngor’.
Archwiliad Allanol
Mae'r Cyngor yn ddarostyngedig i nifer o adolygiadau rheoleiddiol ac archwiliadau allanol bob blwyddyn. Caiff y rhain eu gwneud er mwyn sicrhau bod y Cyngor yn darparu gwerth am arian, bod gwasanaethau yn cael eu rhedeg yn effeithlon ac yn effeithiol, a bod y gwasanaethau a ddarperir yn rhai gwell. Caiff y Cyngor ei fonitro gan nifer o gyrff rheoleiddiol, a’r prif rai yw: 
Archwilio Cymru; Arolygiaeth Gofal Cymru; ac Estyn. 
Archwilio Cymru
Mae yna drefniadau ymgysylltu ar y gweill gydag Archwilio Cymru a chynhelir cyfarfodydd gyda’r Pennaeth Llywodraethiant a Phartneriaethau, gyda'r Swyddog Adran 151 a'r Prif Weithredwr.  Cynhelir cyfarfodydd chwarterol hefyd gyda'r Tîm Arweinyddiaeth.

[bookmark: _Hlk142465146]Roedd Adroddiadau Archwilio Cymru yn ystod 2022/23 yn cynnwys:
	Adroddiadau Lleol
	Adroddiadau Cenedlaethol Archwilio Cymru
	Adroddiadau Archwilio Cymru ar Waith o hyd (disgwylir canlyniad pob un yn ystod 2023/24)

	· Llamu Ymlaen
· Adolygiad Sicrwydd ac Asesiad Risg
· Adroddiad Dilynol Diogelu Corfforaethol
	· Dysgu gan Ymosodiadau Seibr 
· Amser i Newid – Tlodi yng Nghymru
· Colli Cyfle – Mentrau Cymdeithasol
· Gyda'n Gilydd Gallwn Lwyddo - Cydnerthedd a Hunan Ddibyniaeth Cymunedol
	· Archwilio'r Broses o Osod Amcanion Llesiant
· Prosiect Gofal Heb ei Drefnu
· Adolygiad o'r Gwasanaeth Cynllunio
· Diogelwch Adeiladau
· Safleoedd Tir Llwyd 
· Larymau Tân Ffug
· Adolygiad o'r Strategaeth Ddigidol
· Defnyddio Gwybodaeth am Berfformiad – Persbectif Defnyddwyr Gwasanaethau a Chanlyniadau 


Disgwylir Crynodeb yr Archwiliadau Blynyddol ar gyfer 2022 gan Archwilio Cymru wedi llofnodi cyfrifon Blaenau Gwent i'w cadarnhau yn 2023.  Bydd yr adroddiad yn cynnwys crynodeb o  bob adolygiad a wnaed gan Archwilio Cymru yn ystod y flwyddyn.
 
Estyn
Mae Gwasanaethau Addysg yr Awdurdod yn cael cyfarfodydd rheolaidd Arolygwyr Cyswllt Awdurdod Lleol gydag Estyn yn unol â gofynion yr arolygiaeth.  Mae'r Gyfarwyddiaeth Addysg yn adrodd am gynnydd yn erbyn fframwaith Gwasanaethau Addysg Llywodraeth Leol gerbron y Pwyllgor Craffu a'r Cabinet. Mae'r Awdurdod yn cael cyfarfodydd diweddaru rhwng Cyfarwyddwr Corfforaethol Addysg, Aelodau a swyddogion Llywodraeth Cymru yn ôl yr angen ac mae'r Gwasanaeth Cyflawni Addysg hefyd yn rhoi'r diweddaraf am yr agenda gwella ysgolion gerbron y Cabinet/Tîm Arweinyddiaeth Gorfforaethol a'r Pwyllgor Craffu.
Yn hwyr yn 2022, cafodd yr Awdurdod Lleol arolygiad Estyn, yn unol â fframwaith Gwasanaethau Addysg Llywodraeth Leol. Roedd canlyniad yr Arolygiad yn gadarnhaol ac nid oedd gofyn cynnal unrhyw weithgarwch dilynol. Cafwyd tri argymhelliad ac fe fydd adroddiadau rheolaidd am gynnydd yn erbyn y rhain i Aelodau yn 2023. Gallwch ddarllen yr adroddiad gan Estyn yn llawn yma.

Arolygiaeth Gofal Cymru
Mae'r Gyfarwyddiaeth Gwasanaethau Cymdeithasol yn ddarostyngedig i archwiliad, arolygiad ac adolygiad gan Arolygiaeth Gofal Cymru (AGC).  Yn chwarterol, mae Cyfarwyddwr Corfforaethol Gwasanaethau Cymdeithasol a Phenaethiaid Gwasanaethau Oedolion a Phlant yn cwrdd ag AGC er mwyn trafod cyraeddiadau, perfformiad a heriau allweddol.  

[bookmark: _Hlk140663510]Gan i Flaenau Gwent gael ei werthusiad perfformiad a'i wiriad sicrwydd diweddaraf ym mis Tachwedd 2021, ni chafwyd unrhyw adroddiadau lleol pellach trwy gydol 2022/23. Fodd bynnag, yn ystod y flwyddyn, cafwyd tri adroddiad cenedlaethol:
· Adolygiad cenedlaethol o'r defnydd o Drefniadau Diogelu wrth Amddifadu o Ryddid yng Nghymru 2021-22 – cafwyd mis Chwefror 2023;
· Cod Ymarfer wedi'i ddiweddaru ar gyfer ein gweithgarwch arolygu fel awdurdod lleol - cyhoeddwyd ym mis Mai 2023; a
· Sut yr ydym yn arolygu gwasanaethau cymdeithasol yr awdurdod lleol a CAFCASS Cymru.


[bookmark: oSA]Hunanasesiad y Cyngor yn Gyffredinol

2022/23 oedd y flwyddyn gyntaf i'r Cyngor gynnal hunanasesiad blynyddol yn dilyn gofynion Deddf Llywodraeth Leol ac Etholiadau (Cymru) 2021. Fel y nodwyd bryd hynny, defnyddiwyd adroddiad y flwyddyn gyntaf fel offeryn i ddysgu er mwyn datblygu'r broses hunanasesu a'i gwella ymhellach yn y dyfodol. Law yn llaw â hyn, cynhaliodd Llywodraeth Cymru adolygiad o bob un o hunanasesiadau’r 22 Awdurdod Lleol ac er nad yw eu rôl yn cynnwys llofnodi'r hunanasesiadau yn derfynol, nodwyd meysydd arfer da a phwyntiau dysgu. Ar gyfer Blaenau Gwent, mae'r canlynol wedi'i gynnwys ar gyfer y flwyddyn hon:
· Cyfradd a sgôr BRAG ar gyfer ein perfformiad cyffredinol yn erbyn pob adran yn yr adroddiad;
· Ystyriaeth bellach o'r hyn sydd heb weithio cystal er mwyn nodi  meysydd i'w gwella;
· Mwy o ddefnydd o ffeithluniau a lluniau; a 
· Chydnabyddiaeth y gellid gwella ymgysylltiad cyhoeddus gwella a nodi ein hymrwymiad i gryfhau'r trefniadau hyn ar gyfer asesiadau yn y dyfodol.

Mae’r broses hunanasesu wedi nodi meysydd lle mae’r cyngor yn gwneud cynnydd da, meysydd heriol a meysydd i’w datblygu ymhellach. Ceir asesiad y Cyngor o'r ffordd y mae wedi perfformio, a'r casgliad, ar dudalennau 7- 19 ac mae'n ymateb i'r meysydd canlynol yn yr hunanasesiad:
· A yw’r Cyngor yn gweithredu ei swyddogaethau yn effeithlon?
· A yw’r Cyngor yn defnyddio ei adnoddau yn ddarbodus, effeithiol ac effeithlon?
· A yw trefniadau llywodraethiant y Cyngor yn effeithlon ar gyfer sicrhau gwelliant parhaus?

Rhoddwyd sgôr ar gyfer yr asesiad hefyd, yn erbyn y tri chwestiwn uchod yn ogystal â gwerthuso Amcanion Llesiant y Cynllun Corfforaethol gan ddefnyddio'r raddfa ganlynol:
	Sgôr
	Diffiniad
	Disgrifiad

	6
	Rhagorol
	Mae pob maes perfformiad a gweithgarwch yn cyflawni, cwblhawyd camau gweithredu a bodlonwyd targedau.

	5
	Da Iawn
	Mae mwyafrif y camau gweithredu a'r mesurau yn cael eu cyflawni.

	4
	Da
	Cryfderau a rhai meysydd gwan, fodd bynnag mae'r cryfderau yn drech na'r gwendidau.

	3
	Digonol
	Mae'r cryfderau yn drech na'r gwendidau o drwch blewyn. Mae rhai o'r camau gweithredu a'r targedau ar ei hôl hi neu'n methu â chyrraedd y nod.

	2
	Gwan
	Nodwyd gwendidau ym mwyafrif y camau gweithredu a'r targedau. 

	1
	Anfoddhaol
	Nodwyd gwendidau ym mwyafrif y camau gweithredu a'r targedau ac roedd y perfformiad yn symud i'r cyfeiriad anghywir ac mae'n annhebygol y cânt eu cyflawni.



[bookmark: _Hlk115771363]



[bookmark: iscouncilexerfunceff]A yw’r Cyngor yn gweithredu ei swyddogaethau yn effeithlon?

[bookmark: _Hlk143608042]Pa mor dda ydyn ni’n gwneud a sut y gwyddom hynny?
	Sgôr Werthuso 3:

Digonol
	Naratif y Gwerthusiad:
Mae'r Cyngor wedi gweithredu newidiadau allweddol trwy gydol y flwyddyn, gan gynnwys datblygu ein Cynllun Corfforaethol newydd, gan alinio'r blaenoriaethau gyda Chynllun Llesiant Gwent ac Egwyddorion Marmot. Sefydlwyd y Cynllun hefyd o fewn ein trefniadau cynllunio busnes effeithiol ac mae hyn yn sicrhau bod y gwaith sy'n cael ei wneud fel awdurdod yn uniongyrchol gysylltiedig â'n hamcanion allweddol a'n gweledigaeth. Gwnaethpwyd newidiadau ar draws y sefydliad trwy Ddeddf Llywodraeth Leol ac Etholiadau Cymru ac rydym yn parhau i weithio'n wahanol er mwyn sicrhau ein bod yn bodloni anghenion trigolion. Er bod gwaith da wedi digwydd, mae'r gyllideb a chyllid yn dal i fod yn her i'r Cyngor hwn fel Cynghorau eraill ledled Cymru. Mae nifer yr achosion o dorri data wedi cynyddu trwy gydol y flwyddyn ac mae hyn yn faes y byddwn yn gweithio arno'n weithgar er mwyn ei leihau. Byddwn yn parhau i weithio'n wahanol gan gynnwys gweithio'n agosach mewn partneriaeth fel cymorth i oresgyn heriau, yn ogystal â symud ymlaen i ddod yn sefydliad sy'n meddwl yn fwy masnachol a digidol. Gellir gweld camau gweithredu i roi sylw i'r meysydd gwaith hyn ar dudalennau 34, 44, 57, a 69 a byddwn yn adrodd amdanynt yn rhan o Hunanasesiad y Cyngor ar gyfer 2023/24 


[image: ]Cyngor Blaenau Gwent
Rôl Cyngor Bwrdeistref Sirol Blaenau Gwent a’i bartneriaid yw cael y budd mwyaf o’r asedau sydd gennym, gwneud mwy gyda llai a gwneud hynny’n well. Mae dirywiad hanesyddol diwydiant trwm yn dal i effeithio ar gyfleoedd am swyddi a chyfleoedd sy'n pontio'r cenedlaethau ar draws y fwrdeistref. Fel Cyngor, rydym yn wynebu galw cynyddol am rai o'n gwasanaethau, ac mae hyn yn rhoi straen ar gyllidebau. Awn i'r afael â'r materion hyn gyda phartneriaid, busnesau a'r gymuned leol. Rydym yn edrych ar sut yr ydym yn gwario’n harian i sicrhau’r canlyniadau gorau i’n preswylwyr, yn cefnogi busnesau newydd a phresennol, yn edrych ar ein hasedau i sicrhau ffrydiau incwm newydd ac yn dileu rhwystrau er mwyn i breswylwyr gael mynediad at yr hyn y mae ei angen arnynt. 

[bookmark: _Hlk145945697]Ar draws Gwent, bydd pob cyngor, gan gynnwys Blaenau Gwent, yn gweithio tuag at ddod yn rhanbarth sy'n anelu at fynd i'r afael ag anghydraddoldebau a'u lleihau, ar sail egwyddorion Marmot (manylion pellach ar dudalen 16). Byddwn yn gweithio ar draws yr holl wasanaethau cyhoeddus yn ein hardal er mwyn sicrhau bod ein polisïau, ein dulliau gweithredu a'n hadnoddau yn anelu at greu cymdeithas decach a mwy cyfartal i drigolion presennol ac i genedlaethau'r dyfodol. Fel cyngor gwrthdlodi, byddwn yn gwneud popeth o fewn ein gallu i gefnogi pobl sydd ym magl tlodi a'r rheiny sydd fwyaf agored i niwed. Trwy werthfawrogi iechyd da, addysg a dysgu a'u hyrwyddo gallwn helpu pobl i gyflawni eu potensial llawn. Yn ei dro, bydd hyn yn gymorth i greu cymunedau mwy gwybodus a chysylltiedig ar draws Blaenau Gwent sy'n deg, yn agored ac yn groesawgar i bawb; lle mae gan bawb y cyfle  chwarae rhan weithgar.

Deddfwriaeth
Mae'r Cyngor yn cofleidio egwyddorion Deddf Llesiant Cenedlaethau'r Dyfodol (Cymru) 2015. Fel rhan o hyn, rydym yn cydweithio i addasu diwylliant y sefydliad ac ymwreiddio ethos y Ddeddf yn ein holl waith. Fodd bynnag, rydym yn cydnabod ein bod yn dal i fod ym mlynyddoedd cynnar gweithredu’r Ddeddf a bod mwy eto i’w wneud yn y blynyddoedd i ddod. Yn hwyr yn 2020, aeth y Cyngor ati i adolygu ein Hamcanion Llesiant gydag Archwilio Cymru, a disgwylir canlyniad y gwaith hwn yn 2023. 

Dyluniwyd y fformat adrodd corfforaethol er mwyn arwain swyddogion ac aelodau i ystyried goblygiadau allweddol unrhyw gynigion a gyflwynir.  Mae'r adroddiad wedi diffinio meysydd ar gyfer ystyried arfarniadau opsiynau, risg, staffio ac effaith ariannol, ynghyd â'r cyfraniad at yr Egwyddorion Datblygu Cynaliadwy.  Ychwanegiad diweddar at y templed yw adran asesiad effaith integredig sy'n cyfuno'r Asesiad o Effaith ar Gydraddoldeb gyda'r Ddyletswydd Effaith Gymdeithasol ac Economaidd. Mae hyn yn gymorth gyda'r broses o wneud penderfyniadau gwybodus a thryloyw ac yn sicrhau bod y cysylltiadau rhwng y gyllideb a chynllunio yn cael eu hystyried yn ogystal â gofynion deddfwriaethol.

Cafodd yr Egwyddorion Datblygu Cynaliadwy, Deddf yr Amgylchedd a Datgarboneiddio eu cynnwys yn y templed cynllunio busnes a ddefnyddir ar draws pob maes gwasanaeth. 

Daeth Deddf Llywodraeth Leol ac Etholiadau (Cymru) i rym yn 2021. Y bwriad yw i gynghorau fod yn rhagweithiol wrth ystyried sut y dylai prosesau a gweithdrefnau mewnol newid er mwyn sicrhau bod modd cynllunio, darparu a dod i benderfyniadau yn fwy effeithiol, i hybu canlyniadau gwell. Mae’r Cyngor yn rhagweithiol wrth weithredu’r Ddeddf hon fydd hefyd yn cymryd lle’r ddyletswydd wella bresennol ar gyfer prif gynghorau a nodir ym Mesur Llywodraeth Leol (Cymru) 2009. Yn rhan o hyn, mae yna gynllun gweithredu ar waith er mwyn sicrhau bod y Ddeddf yn cael ei gweithredu'n llawn erbyn 2024.

Sefydlwyd Pwyllgor Llywodraethiant ac Archwilio yn rhan o'r Ddeddf Llywodraeth Leol  a'i brif swyddogaethau yw adolygu adroddiadau ariannol a herio trefniadau llywodraethiant.  Nod y Pwyllgor yw ceisio sicrwydd bod y fframwaith llywodraethiant sydd ar waith yn yr Awdurdod yn gadarn, yn effeithiol ac yn effeithlon.  


Cynllun Corfforaethol
Mae’r Cynllun Corfforaethol yn ddogfen strategol bwysig iawn i’r Cyngor sy’n glir wrth nodi ein blaenoriaethau, sef yr Amcanion Llesiant, a sut y byddwn yn targedu ein hadnoddau cyfyngedig er mwyn cefnogi’r gwaith o gyflawni’r amcanion hyn. Datblygwyd yr Amcanion hyn gan ddefnyddio ymchwil helaeth a dealltwriaeth o anghenion y cymunedau lleol yn dilyn amryw weithgareddau ymgysylltu. Oherwydd amseru datblygiad Cynllun Llesiant Gwent a datblygiad Cynllun Corfforaethol y Cyngor, defnyddiwyd tystiolaeth o'r Asesiad Anghenion Llesiant a'r Ymgynghoriad Cyhoeddus fel tystiolaeth ar gyfer Cynllun y Cyngor. Dyma'r prif feysydd blaenoriaeth a amlygodd:
· Lleihau'r anghydraddoldebau sy'n bodoli yn ein cymunedau - mae hyn yn cysylltu'n uniongyrchol â blaenoriaeth y Cynllun Corfforaethol - Uchafu dysgu a sgiliau i bawb er mwyn creu Blaenau Gwent llewyrchus, ffyniannus, gydnerth yn ogystal â'r gwaith wedi ei dargedu gan weithgor Costau Byw'r Cyngor. 
· Creu cymunedau diogel - mae hyn yn cysylltu'n uniongyrchol â'r flaenoriaeth yn y Cynllun Corfforaethol - Grymuso cymunedau a'u cefnogi i fod yn ddiogel, yn annibynnol ac yn gydnerth.
· Gwarchod a gwella'r amgylchedd naturiol - mae hyn yn cysylltu'n uniongyrchol â'r flaenoriaeth yn y Cynllun Corfforaethol - Ymateb i'r argyfwng natur a hinsawdd a galluogi cymunedau cysylltiedig.
· Er mwyn gweithio tuag at gyflawni'r blaenoriaethau mae ar y Cyngor angen gallu gwneud hyn yn effeithiol ac o fewn ei adnoddau, ac felly datblygwyd pedwaredd flaenoriaeth yn benodol ar gyfer y Cyngor - Cyngor uchelgeisiol a blaengar yn darparu gwasanaethau o ansawdd uchel ar yr adeg gywir ac yn y lle cywir.

Cyllid ac Adnoddau
[bookmark: _Hlk142480354]Mae trefniadau llywodraethiant y Cyngor wedi sefydlu monitro effeithlon a rheolaidd ar gyllidebau a adroddir i’r Pwyllgorau Craffu ac wedyn y Cabinet. Mae’r adroddiadau yn cynnwys manylion gwariant Cyfalaf a Refeniw yn ogystal â defnydd cronfeydd cyffredinol wrth gefn a chronfeydd wedi’u clustnodi wrth gefn. Rhoddir adroddiadau am fonitro’r Strategaeth Ariannol Tymor Canolig a rhaglen Pontio’r Bwlch hefyd i Aelodau. Caiff portffolios neu brosiectau penodol lle mae gorwariant eu tynnu allan ar gyfer craffu ac ystyriaeth. Mae’r adroddiadau tryloyw hyn wedi galluogi Aelodau a’r cyhoedd i gael dealltwriaeth o reolaeth ariannol y Cyngor a’r trefniadau sydd yn eu lle i gefnogi unrhyw fylchau yn y gyllideb. 

Disgwylir Crynodeb yr Archwiliadau Blynyddol ar gyfer 2022 gan Archwilio Cymru wedi llofnodi cyfrifon Blaenau Gwent yn derfynol yn 2023.  Bydd yr adroddiad yn cynnwys crynodeb o  bob adolygiad a wnaed gan Archwilio Cymru yn ystod y flwyddyn.

Masnachol
[bookmark: _Hlk143611981]Mae cynnydd yn cael ei wneud o hyd gyda phartneriaid mewnol ac allanol er mwyn lleoli ac adeiladu arloesi digidol i mewn i'r ffordd yr ydym yn cynllunio gwasanaethau ac yn eu darparu. Y ffocws yw datblygu gwasanaethau o amgylch y defnyddiwr gan archwilio sut y gall datrysiadau digidol gefnogi hyn wrth symud ymlaen. 

Mae gwaith ar y gweill i sefydlu dyheadau masnachol a busnes y Cyngor ymhellach. Mae swyddogion wedi cynnal adolygiad canol tymor o'r Strategaeth Fasnachol, a gyflwynir i'r Bwrdd Comisiynu Masnachol Strategol yn 2023.  Sefydlwyd grŵp swyddogion i symud ymlaen gyda chyfleoedd masnachol a busnes (BaCON). Cytunwyd ar Gylch Gwaith a chynhaliwyd cyfarfod cychwynnol ar 1 Mawrth 2023. Mae swyddogion wedi ymgysylltu â SOLACE a CIPFA er mwyn datblygu fframwaith masnachol i gefnogi datblygiad achosion busnes sy'n benodol i brosiectau.
 
Rhannwyd datganiad sefyllfa yn erbyn yr amcanion a osodwyd yn yr achos busnes ar Wasanaeth Rhannu Adnoddau (SRS) Cymru gyda'r Pwyllgor Llywodraethiant ac Archwilio ar 8 Mawrth 2023. Risgiau allweddol a amlygwyd yn yr achos busnes oedd materion yn ymwneud â'r gadwyn gyflenwi fyd-eang, ymwybyddiaeth o seiberddiogelwch  a recriwtio a chadw staff SRS. Mae yna gofrestr risgiau ar waith er mwyn lliniaru'r risgiau hyn. 

Llywodraethiant Gwybodaeth
Cafwyd adolygiadau blynyddol o'r Polisïau Diogelwch Gwybodaeth a Defnydd Derbyniol ac fe'u derbyniwyd yn ystod y Fforwm Llywodraethiant Gwybodaeth ym mis Mawrth 2023.

[bookmark: _Hlk143690099]Yn ystod 2022, rhoddodd Archwilio Cymru ganfyddiadau ei astudiaeth genedlaethol ar Gydnerthedd Seibr i'r Cynghorau. Er mwyn rhoi sicrwydd, rhoddodd y Prif Swyddog Diogelwch Gwybodaeth drosolwg drefniadau'r Cyngor i'r Pwyllgor Llywodraethiant ac Archwilio. Yn rhan o ddull a gynlluniwyd i godi ymwybyddiaeth o bwysigrwydd Diogelwch Gwybodaeth a Diogelu Data, yn ogystal ag amlygu cyfrifoldebau unigol, cynhaliwyd nifer o ddigwyddiadau ar-lein trwy gydol y flwyddyn, dan arweiniad y Swyddog Diogelu Data  a'r Prif Swyddog Diogelwch Gwybodaeth. Penllanw'r rhain oedd ymarfer Gwe-rwydo ac roedd canlyniadau Blaenau Gwent yn foddhaol iawn. Fodd bynnag, oherwydd dibyniaeth y Cyngor ar TGCh am barhad y gwasanaeth, cydnabuwyd y dylid codi'r risg gorfforaethol, mewn perthynas â TGCh ac ymosodiadau seibr o sgôr uchel i sgôr argyfyngus.  

Heriau y mae'r Cyngor wedi eu profi yn ystod y flwyddyn

Costau Byw
[bookmark: _Hlk145945814][image: hybiau cymunedol]Mae’r ardal yn wynebu problemau gydag anghydraddoldeb iechyd a chyfoeth, ynghyd â phroblemau cymdeithasol sy’n effeithio ar ein teuluoedd a’n pobl ifanc. Yn sgil yr argyfwng costau byw, roedd yna bwysau sylweddol ar gyllidebau a gwasanaethau yn ystod 2022/23 a disgwylir i hyn barhau am flynyddoedd pellach. Fel cyngor, bydd arnom angen cefnogi ein cymunedau a'n dinasyddion i ffeindio'u ffordd ac i oresgyn effeithiau gwaethaf yr argyfwng hwn. Rhagwelir y bydd y pwysau cynyddol hwn yn cael ei deimlo gan yr aelwydydd hynny y mae gan eu cyllidebau'r capasiti lleiaf i ddelio â straen ariannol. Fodd bynnag, rydym yn cydnabod nad ydym yn rheoli'r holl liferau angenrheidiol er mwyn lliniaru yn erbyn effaith lawn  yr argyfwng, ond byddwn yn canolbwyntio ar y camau y gallwn eu cymryd. Sefydlwyd Grŵp Costau Byw i Aelodau, a gefnogwyd gan Grŵp Swyddogion Gweithredol, er mwyn blaenoriaethu'r agenda pwysig hwn a gweithredu camau i geisio esmwytho'r effeithiau ar yr ardal. Cynhelir cyfarfodydd swyddogion yn fisol, cyn y Grŵp a Arweinir gan Aelodau, er mwyn diweddaru yn erbyn y cynllun gweithredu ac ystyried cynigion ar gyfer camau gweithredu newydd wrth symud ymlaen.
  
Mae'r cynllun gweithredu wedi ffocysu ar:
· Ganolfannau Clyd ac uchafu grantiau Llywodraeth Cymru i gefnogi'r rhain;
· Dosbarthu £100k i fanc bwyd Blaenau Gwent a banciau bwyd llai eraill;
· Rhodd o £50K gan y Cyngor i Gyngor ar Bopeth;
· Datblygu llyfryn gwybodaeth i roi gwybodaeth am y cymorth sydd ar gael mewn perthynas â bwyd, tai, tanwydd a chymorth cyffredinol;
· Cefnogi busnesau lleol trwy arian a gafwyd o'r Gronfa Ffyniant Gyffredin; a
· Chefnogi'r gweithlu trwy ddarparu gwybodaeth a chymorth ymarferol mewn perthynas â chostau byw fel bod rheolwyr a staff yn glir ynghylch y cymorth sydd ar gael i staff. 
 
[bookmark: _Hlk143517708]Cyllid ac Adnoddau
Fel Cyngor rydym yn wynebu  cyfnod o gynnwrf ariannol sylweddol a newid sylweddol yn y sector cyhoeddus. Bu'n rhaid i'r Cyngor wneud penderfyniadau anodd am flaenoriaethu gwariant, gan sicrhau bod gwasanaethau hanfodol yn cael eu cynnal ar gyfer y rheiny sydd fwyaf agored i niwed yn ein cymunedau. Os na fydd y Cyngor yn darparu gwasanaethau trwy ddulliau amgen ac yn mynd ati trwy ddulliau eraill i liniaru effaith y straen ariannol a'r heriau o ran galw, byddwn yn wynebu gostyngiad i wasanaethau a fydd yn cael effaith sylweddol ar eu hansawdd a'u hargaeledd. Bydd gofyn gweithredu prosiectau newid trawsffurfiol sy'n adlewyrchu'r uchelgeisiau yn y Cynllun Corfforaethol yn ogystal â rhoi sylw i'r straen ariannol sy'n gysylltiedig â chynnydd yn y galw a'r disgwyliadau am wasanaethau. Fe fydd heriau ynghlwm wrth ddatblygu'r sgiliau a'r capasiti sy'n angenrheidiol er mwyn rheoli newid sylweddol ar adeg pan fo adnoddau'n lleihau a defnyddio dulliau gweithredu sy'n gysyniadau cymharol newydd i'r Cyngor. Yn rhan o'r broses hon, mae gan y Cyngor raglen 'Pontio'r Bwlch' sydd wedi adnabod nifer o brosiectau ac arbedion i wasanaethau a fydd yn cefnogi cyllideb gyffredinol y Cyngor. Mae gan y Cyngor hanes da o ddarparu gwasanaethau ond mae'n gyfnod digynsail ac, wrth wynebu'r heriau hyn, mae ar y Cyngor angen sicrhau fod ei drefniadau llywodraethiant ar gyfer cynigion ynghylch arbedion yn gadarn. 
 
Cymeradwywyd Cyllideb 2023/24 ar 23 Chwefror 2023. Yn rhan o'r gyllideb, cytunodd Aelodau ar Adolygiadau Busnes Strategol o ddefnydd o £3M a £4.26M o'r gronfa wrth gefn i ariannu'r gyllideb a gymeradwywyd. Cyflwynwyd awgrymiadau cychwynnol i Aelodau hefyd o ran cyfleoedd masnachol a chynigion i fuddsoddi er mwyn sicrhau dilyniant i mewn i 2023/24. Bydd achosion busnes ar gyfer y cynigion hyn yn cael eu datblygu a'u herio'n adeiladol gan dimau amlddisgyblaeth o bob rhan o'r Cyngor (efallai y bydd gofyn cael arbenigedd o'r tu allan mewn rhai achosion hefyd). Er mwyn datblygu capasiti a gallu yn y maes hwn, cyflwynodd CIPFA ddwy sesiwn hyfforddiant fer ‘achos busnes gwell’ ar 29 Mawrth 2023 a daeth 36 aelod o staff o bob rhan o'r Cyngor.

Bydd gwaith pellach yn cael ei wneud trwy gydol 2023/24 a thu hwnt er mwyn ystyried ymhellach ble mae modd i'r Cyngor wneud arbedion ar gostau, oherwydd bydd y Cyngor, fel pob Cyngor arall yng Nghymru, byddwn yn wynebu straen digynsail ar y gyllideb, ac felly mae angen gwneud rhywbeth nawr i liniaru'r effaith cyhyd ag sy'n bosibl.

Asesiad Effaith Integredig
Yn rhan o'u Hadolygiad 'Llamu Ymlaen’, ar gyfer 2021/22, canfyddiad Archwilio Cymru oedd bod y Cyngor wedi gwneud newidiadau sylweddol i'w asedau a'r ffordd y mae ei weithlu'n gweithredu, ond nododd bod angen gwaith pellach er mwyn i'r Cyngor ddeall ei anghenion yn y dyfodol o ran asedau a'r gweithlu ac er mwyn sicrhau bod penderfyniadau'r Cyngor yn y dyfodol wedi'u goleuo'n briodol gan Asesiadau Effaith Integredig a'r egwyddor datblygu cynaliadwy. Yn rhan o hyn, derbyniodd y Cyngor yr argymhelliad canlynol i'w weithredu 'Sicrhau bod pob penderfyniad yn cael ei oleuo gan asesiad effaith ar gydraddoldeb amserol lle bo'r angen’. 

Ym mis Gorffennaf 2023, cymeradwywyd Asesiad Effaith Integredig ôl-weithredol gan y Cyngor. Cyflwynodd yr Asesiad Effaith Integredig fanteision ac anfanteision cau’r Ganolfan Ddinesig a symud at fodel sy'n seiliedig ar Hybiau Cymunedol. Mae yna nifer o wasanaethau sydd wedi elwa ar gael eu darparu’n agosach at y cwsmer yn yr Hybiau, er, gan fod y Ganolfan Ddinesig yn ganolfan adnabyddus, mae wedi cymryd peth amser i gymunedau ddefnyddio'r Hybiau fel eu prif fannau cyswllt. Ar y cyfan, mae'r newidiadau wedi arwain at ddull gweithredu cadarnhaol ar gyfer darparu Gwasanaethau i Gwsmeriaid, ac mae'r gwasanaethau wedi symud yn agosach at gwsmeriaid ac yn cael eu darparu ar draws chwe Hwb.

Mae trafnidiaeth yn gyfyngedig ym Mlaenau Gwent ond gan fod yr Hybiau'n agosach at y cymunedau, ac wedi eu lleoli yn y trefi lleol, teimlir o dystiolaeth yr Asesiad Effaith Integredig ei bod yn haws, yn gyffredinol, i deithio i gael mynediad at wasanaethau o Hybiau yn hytrach nag o'r Ganolfan Ddinesig yn unig. Yn olaf, mae'r gwasanaethau sy'n cael eu cynnig o'r Hybiau wedi annog gweithgareddau eraill fel plant yn gwneud eu gwaith cartref yn yr Hybiau, ac ni fyddai hyn wedi digwydd petaent wedi cael eu darparu o'r Ganolfan Ddinesig.
Llywodraethiant Gwybodaeth
Mae'r cyngor yn dibynnu ar TGCh am barhad ei wasanaethau ac, yn sgil hyn, ac oherwydd y cynnydd posibl mewn ymosodiadau seibr, cydnabuwyd bod gofyn sefydlu risg gorfforaethol, a chodi'r sgôr o uchel i argyfyngus. Yn rhan o hyn, mae'r Tîm Arweinyddiaeth Gorfforaethol yn ystyried y gofrestr risgiau gorfforaethol yn gyfnodol. 
  
Os nad yw'r Cyngor yn rheoli ei asedau gwybodaeth yn unol â'r gofynion a nodir yn y ddeddfwriaeth, yna gallai wynebu dirwyon ariannol a sancsiynau posibl sy'n ei rwystro wrth ddarparu gwasanaethau. Ar gyfer chwarter 4 roedd yna 11 achos o dorri data a'r cyfanswm ar gyfer y flwyddyn oedd 45. Mae hyn yn uwch na'r cyfnod blaenorol o 12-mis lle cafwyd cyfanswm o 37 achos o dorri data. Ni chanfuwyd unrhyw batrwm nac unrhyw achos sengl dros y cynnydd hwn ond byddwn yn parhau i fonitro'r sefyllfa. Ni chafodd unrhyw achos o dorri data yn ystod chwarter 4 ei riportio i Swyddfa'r Comisiynydd Gwybodaeth.

[bookmark: _Hlk115771384]

[bookmark: econ]A yw’r Cyngor yn defnyddio ei adnoddau yn ddarbodus, effeithiol ac effeithlon?                               

Pa mor dda ydyn ni’n gwneud a sut y gwyddom hynny?

	Sgôr Werthuso 3:

Digonol
	Naratif y Gwerthusiad:
Fel pob awdurdod lleol yng Nghymru, mae'r Cyngor yn wynebu straen ariannol eang a fydd yn effeithio ar y ffordd yr ydym yn darparu ein gwasanaethau, nawr ac yn y dyfodol. Mae meysydd sydd y tu allan i reolaeth y Cyngor, fel costau ynni, chwyddiant, a galw yn her  sylweddol i'r sefydliad, ac ni fyddwn yn gallu darparu gwasanaethau fel yr ydym wedi bod yn eu darparu yn y gorffennol. Bydd y Cyngor yn parhau i wneud yr hyn sydd o fewn ei allu trwy ymgysylltu â thrigolion wrth osod ein cyllideb, fel y gwnaethpwyd wrth osod y gyllideb ar gyfer 2022/23 pan gyfrannodd dros 5.5% o'r gymuned at benderfyniadau'r Cyngor a chynorthwyo i ddylanwadu arnynt. Byddwn hefyd yn parhau i weithredu ein rhaglen pontio'r bwlch, yn adolygu'r asedau sydd gan y Cyngor a hefyd yn adnabod cyfleoedd masnachol i greu incwm. Yn rhan o'u harchwiliad o gyfrifon ar gyfer 2020/2021, daeth Archwilio Cymru o hyd i gamgymeriadau yn ein Cofrestr Asedau Sefydlog.  Mae gwaith ar y gweill i unioni hyn, a byddwn yn adrodd am y cynnydd a wnaed yn y maes hwn yn ein hunanasesiad nesaf. Gellir gweld camau gweithredu i roi sylw i'r meysydd gwaith hyn ar dudalennau 34, 44, 57, a 69 a byddwn yn adrodd amdanynt yn rhan o Hunanasesiad y Cyngor ar gyfer 2023/24



Cyllid ac Adnoddau
Bydd gofyn i'r Cyngor wneud penderfyniadau anodd am wasanaethau yn dilyn ei setliad ariannol gan Lywodraeth Cymru sydd, ar 6.5%, yn sylweddol is na'r cynnydd o 7.9% ar gyfer Cymru gyfan. Fel pob sefydliad, mae'r Cyngor yn wynebu straen ariannol sydd wedi cael tipyn o gyhoeddusrwydd, er gwaethaf cynnydd yn y cyllid gan Lywodraeth Cymru o bron i £140 miliwn. Mae'r straen hwn yn cynnwys y pandemig byd-eang, pwysau o ran costau, cynnydd mewn chwyddiant, cynnydd aruthrol mewn costau ynni a thanwydd a galwadau gofal cymdeithasol.

Cytunodd y Cyngor ar y Gyllideb ar gyfer 2023/24 yn gynnar yn 2023 yn dilyn ymgysylltiad eang â thrigolion ynghylch syniadau ar gyfer arbedion a blaenoriaethau gwariant. Rhoddodd ein rhaglen ymgysylltu gyfle i bobl rannu eu barn i'n helpu i gynllunio ein cyllideb a'n gwasanaethau o fis Ebrill 2023 hyd nes fis Mawrth 2024 a thu hwnt. Roedd y rhaglen yn cynnwys nifer o ddigwyddiadau cyhoeddus, arolygon a ffyrdd eraill o ymgysylltu â phobl i helpu dylanwadu ar siâp y broses benderfynu. Cafwyd cyfanswm o 3,736 o holiaduron yn ôl ac mae hyn gywerth â dros 5.5% o boblogaeth yr ardal. Dyma'r lefel ymateb uchaf a gafwyd ar gyfer arolwg ymgysylltu ynghylch y gyllideb gan y cyngor, o bell ffordd (nid yw'r lefelau ymateb blaenorol wedi bod dros 600). 

[image: \\cc-file-ms-03\homedrives$\Evans_M2\pie.jpg]Fe fu'r Cynghorwyr yn gwrando'n astud ar bryderon trigolion ynghylch cynigion ar gyfer arbedion wrth baratoi cyllideb y Cyngor a'i gosod, ac yn eu hystyried. Cytunwyd ar ystod o arbedion, arbedion effeithlonrwydd a phrosiectau i gynhyrchu incwm, werth ychydig dros £3miliwn, yn ystod y cyfarfod er mwyn cau'r bwlch yn y gyllideb, yn ogystal â thynnu ar £4.3miliwn o arian wrth gefn. Gwrthododd ein cynghorwyr nifer o gynigion a fyddai wedi effeithio ar wasanaethau llinell flaen a drysorir gan drigolion. Rhoddwyd codiad cyllid o 4.2% i ysgolion yn y fwrdeistref wedi i gynghorwyr bleidleisio dros gynyddu hyn i ystyried y straen o ran cost yr oeddent yn ei wynebu wrth iddynt adfer ar ôl y pandemig.  Cytunwyd ar gynnydd o 3.45% yn y Dreth Gyngor hefyd.

 Mabwysiadwyd cyfres o Reolau Gweithdrefnol Ariannol a Chontract er mwyn sicrhau cysondeb, tryloywder a gwerth am arian o ran rheolaeth ariannol a chaffaeliad.  Mae'r Prif Swyddog Adnoddau yn sicrhau bod trefniadau rheolaeth ariannol yr Awdurdod yn cydymffurfio â gofynion llywodraethiant Datganiad CIPFA am Rôl y Prif Swyddog Ariannol mewn Llywodraeth Leol (2016).  Cynhyrchir Datganiad Cyfrifon blynyddol a chaiff ei gyflwyno gerbron Aelodau er mwyn iddynt graffu arno.  Cynhelir cyfnod o ymgynghori cyhoeddus lle mae aelodau'r cyhoedd yn gallu archwilio'r cyfrifon. 

Mae monitro a rheoli’r gyllideb yn nodwedd allweddol yn y Cyngor. Mae trefniadau effeithlon yn eu lle gyda deiliaid cyllideb yn cwrdd yn rheolaidd gyda phartneriaid cyllid i ystyried gwariant ac unrhyw faes gorwariant, gyda chamau gweithredu priodol yn cael eu dynodi’n gynnar i fynd i’r afael ag unrhyw feysydd lle mae diffyg. 

Disgwylir i'r heriau ariannol y mae Llywodraeth Leol yn eu hwynebu barhau yn y tymor canolig i hir wrth i'r argyfwng costau byw barhau, gyda chwyddiant yn 7.9%, ac er ei fod yn gostwng, yn dal i fod ymhell uwchben targed Bank of England o 2%, costau cyflog uwch na’r disgwyl a chostau ynni a benthyg cynyddol, a'r cyfan yn parhau i roi straen ar gyllidebau. Er bod y Setliad Refeniw ar gyfer 2023/2024 yn gadarnhaol gyda chynnydd mewn Cyllid Allanol Agregedig o 6.5% (£8.5m), roedd effaith chwyddiant uchel a chynnydd aruthrol mewn costau ynni a chostau cyflog uwch yn sylweddol, ac ar sail y rhagdybiaethau yn y Strategaeth Ariannol Tymor Canolig a straen costau a nodwyd, rhagwelir y bydd cap o £23.2m ar y gyllideb dros y 5 mlynedd nesaf, fel a ganlyn:   
	Bwlch yng Nghyllideb y Strategaeth Ariannol Tymor Canolig

	2023/2024
£m
	2024/2025
£m
	2025/2026
£m
	2026/2027
£m
	2027/2028
£m
	Cyfanswm
£m

	6.7
	2.1
	4.7
	5.2
	4.5
	23.2



Rhaglen Pontio'r Bwlch y Cyngor yw strategaeth y Cyngor o hyd ar gyfer sicrhau arbedion ariannol i sicrhau bod y Cyngor yn parhau â'r siwrnai o wella'i sefydlogrwydd ariannol a gosod cyllideb gytbwys flwyddyn ar ôl blwyddyn. Caiff diweddariad ar yr asesiad ariannol cyfredol cyffredinol tuag at y bwlch cyllideb ei asesu ar hyn o bryd fel £6.2m dros gyfnod y Strategaeth Ariannol Tymor Canolig, fel a ganlyn:
	

	Amcangyfrif Cyflawniad

	
	2023/2024
£m
	2024/2025
£m
	2025/2026
£m
	2026/2027 a 2027/2028
£m

	Adolygiadau Busnes Strategol
	4.2
	1.3
	0.7
	0



Yn seiliedig ar yr amcangyfrif cyfredol o gyflawniad o’r Adolygiadau Busnes Strategol o gymharu gyda’r bwlch cyllideb a ddynodwyd yn y Strategaeth Ariannol Tymor Canolig, mae bwlch cyllideb gweddilliol o £17m fel a ganlyn:
		
	2023/2024
£m
	2024/2025
£m
	2025/2026
£m
	2026/2027 a 2027/2028
£m

	Bwlch Cyllideb Gweddilliol
	2.5
	0.8
	4
	9.7



Nid yw'r adolygiadau busnes strategol a nodwyd yn ddigon i ariannu’r bwlch yn y gyllideb a oedd wedi ei gynnwys yn y Strategaeth Ariannol Tymor Canolig.  Yn ganlyniad, roedd bwlch cyllido o £2.5m yn weddill ar gyfer 2023/2024 a £17m dros 5 mlynedd.  Roedd cyfanswm y cynigion ar gyfer y broses o osod y gyllideb ar gyfer 2023/2024 yn £4.2m, ac o'r swm yma cymeradwywyd £3m ar gyfer gweithredu.

Mae risg posibl nad yw’r adolygiadau busnes strategol cyfredol yn dynodi digon o fuddion ariannol i bontio’r bwlch yn y tymor canolig i’r hirdymor. Bydd felly angen cynigion ychwanegol neu amgen i liniaru’r bylchau cyllidol gweddilliol posibl ym mlynyddoedd y dyfodol. Hefyd, gwelodd y Cyngor gynnydd ym mhrisiau tanwydd ac ynni sydd yn eu tro yn cael sgil-effeithiau ar eitemau a nwyddau eraill a gaiff eu prynu gan y Cyngor. Bydd yn rhaid cynllunio ar gyfer hyn, a’i reoli, ochr yn ochr â straen cost eraill y mae’r Cyngor yn ei gweld. 

Heriau y mae'r Cyngor wedi eu profi yn ystod y flwyddyn:

Cyllid ac Adnoddau
Mae Cyngor Blaenau Gwent, fel Cynghorau eraill, yn wynebu heriau ariannol aruthrol wrth i'r Llywodraeth barhau i leihau'r arian sy'n cael ei wario ar ein gwasanaethau cyhoeddus. Mae effeithiau pandemig Covid a'r argyfwng ariannol yn ganlyniad i'r rhyfel yn Wcráin, wedi achosi'r storm berffaith gyda chynnydd aruthrol mewn chwyddiant, costau ynni a phrisiau defnyddiau sydd wedi effeithio ar y ffordd yr ydym yn darparu ein gwasanaethau ar gyfer y cyhoedd. Ar yr un pryd, mae Llywodraeth y DU yn parhau i sicrhau bod lleihau'r ddyled genedlaethol yn flaenoriaeth ac mae ganddi bolisïau llym yn eu lle ar gyfer gwariant. Nid oedd ei Adolygiad diweddaraf o Wariant ar gyfer 2023-24 wedi cyflawni unrhyw beth i Gymru. Hefyd, mae yna gynnydd aruthrol mewn costau ar gyfer dyfarniadau cyflog, a mwy o alw ar feysydd gwasanaeth fel gofal cymdeithasol, digartrefedd, anghenion dysgu ychwanegol a chludiant o'r cartref i'r ysgol. Er mwyn wynebu'r heriau hyn, rhaid i ni feddwl am y ffordd yr ydym yn darparu gwasanaethau er mwyn gwneud arbedion, a sut y gallwn gynhyrchu incwm. Gallai hyn olygu bod yn rhaid i ni leihau rhai gwasanaethau, eu newid neu eu hatal neu edrych ar fodelau eraill ar gyfer eu darparu.

[bookmark: _Hlk146096393]Mae canlyniadau Cyfrifiad 2021 wedi cael effaith ar y Setliad Llywodraeth Leol a gafwyd gan Lywodraeth Cymru. Yn sgil y lleihad o 4.2% yn ein poblogaeth gwelwyd lleihad yn yr arian y mae'r Cyngor yn ei gael. Bydd angen i wasanaethau fel Addysg ar gyfer lleoedd ysgol, y Cynllun Datblygu Lleol ar gyfer tai a Gwasanaethau Cymdeithasol ar gyfer gofal cymdeithasol ystyried sut y bydd hyn yn effeithio ar ddarpariaeth a chyllid gwasanaethau yn y dyfodol hefyd. Ochr yn ochr â hyn, rhagamcannir y bydd y boblogaeth yn lleihau ymhellach. Mae poblogaeth Blaenau Gwent yn gostwng, ond mae hefyd yn heneiddio ac mae ganddi'r gyfran uchaf o drigolion rhwng 16 a 64 oed sy'n economaidd anweithgar ac yn sâl neu'n anabl am gyfnod hir, ar draws Cymru a Lloegr, gyda ffigwr o 36.1%. Mae hyn oll yn debygol o gael effaith ar wasanaethau yn y dyfodol. 

Mae’r Cyngor yn cydweithio gyda’r Swyddfa Ystadegau Gwladol i ddeall ac ymchwilio ymhellach yr wybodaeth o gyfrifiad 2021 a’r hyn mae’n ei olygu ar gyfer Blaenau Gwent yn y dyfodol wrth i fwy o ddata’r Cyfrifiad gael eu cyhoeddi.  

Adolygwyd Strategaeth Ariannol Tymor Canolig y Cyngor ym mis Rhagfyr 2022 a newidiwyd nifer o ragdybiaethau ynghylch codiadau cyflog a chwyddiant yn y dyfodol i adlewyrchu'r amgylchedd ariannol disgwyliedig o 2023/24. Setliad Llywodraeth Cymru i Flaenau Gwent (i'w gadarnhau) yw 6.5% (y cynnydd isaf yng Nghymru). Er bod y cynnydd dros y cynnydd dangosol o 3% a gyhoeddwyd yn 2021, nid yw'n ddigon i ariannu'r cynnydd mewn costau a ragwelir a'r canlyniad yw cynnydd yn y bylchau cyllidebol i dros £23m dros gyfnod o 5 mlynedd.
 
Mae yna fylchau sylweddol yn y gyllideb ag arnynt angen sylw o hyd yn ystod y flwyddyn, wrth baratoi at y cyfnod o 2024/25. Mae cronfeydd wrth gefn yr Awdurdod wedi gwella dros yr ychydig flynyddoedd diwethaf. Fodd bynnag, er mwyn sicrhau cyllideb gytbwys ar gyfer 2023/2024, roedd gofyn tynnu swm net o £4.26M o'r gronfa wrth gefn. Bydd dibyniaeth ar ddefnyddio arian wrth gefn i sicrhau cyllideb gytbwys yn y dyfodol yn cael effaith ar gynaliadwyedd ariannol y Cyngor. Er mwyn lliniaru ymhellach yn erbyn hyn, bydd adolygiadau busnes strategol yn cael eu datblygu a'u gweithredu er mwyn cefnogi cyllideb gytbwys wrth symud ymlaen. Bydd y defnydd o arian wrth gefn yn cael ei fonitro a'i adolygu yn ystod y flwyddyn ariannol er mwyn sicrhau eu bod yn cael eu cadw ar lefel gynaliadwy yn y tymor canolig. Ar gyfer 2023/24, yn rhan o'r gyllideb y cytunwyd arni, mae rhagamcanion ar gyfer cyflog a chwyddiant wedi cynyddu ac mae straen costau eraill wedi cael eu hadeiladu i mewn hefyd. Mae disgwyl i gostau fod yn uwch na'r incwm fel bod gofyn defnyddio £4.26M o arian wrth gefn i ariannu'r gyllideb a gymeradwywyd. Nid yw hyn yn gynaliadwy yn y tymor hir a gallai unrhyw straen newydd / brys olygu bod y sefyllfa'n waeth. Bydd Is-grŵp Straen Costau yn cael ei ailsefydlu ar gyfer 2023/24 er mwyn monitro meysydd lle mae yna orwariant a'u herio.  

[image: New Wales Audit Office Chair confirmed | Audit Wales]Archwilio Cymru
[bookmark: _Hlk143686488]Cyflwynwyd y Datganiad Cyfrifon Drafft ar gyfer 2021/2022 i'r Pwyllgor Llywodraethiant ac Archwilio ar 16 Tachwedd 2022. Roedd y prif reswm dros yr oedi cyn cyflwyno'r cyfrifon yn ymwneud â datrys mater o bwys a nodwyd gan Archwilio Cymru. Yn rhan o'u harchwiliad cyfrifon ar gyfer 2020/2021, daeth Archwilio Cymru ar draws faterion yn ymwneud â gwallau yn y Gofrestr Asedau Sefydlog a arweiniodd at gamddatganiad ynghylch y Cyfrif Addasiad Cyfalaf a'r Gronfa Ailbrisio Wrth Gefn. Yn sgil hynny, awgrymodd Archwilio Cymru fod tebygolrwydd uchel i'r cyfrifon gael barn amodol. Byddai hyn yn cael effaith andwyol ar enw da'r Cyngor o ran dangos bod trefniadau llywodraethiant priodol yn eu lle i reoli'r broses o adrodd am ei faterion ariannol strategol. Fodd bynnag, er mwyn dod ag archwiliad Cyfrifon 2021/2022 i fwcl, gallai'r Cyngor dderbyn yr amod ar y cyfrifon hyn ar y ddealltwriaeth fod achos yr amod yn cael ei unioni ar gyfer blwyddyn ariannol 2022/2023, h.y., gweithredu rhaglen o waith ailbrisio asedau ac ailgodi. 
 
Gan nad yw'n bosibl ailbrisio asedau a'u hadolygu'n fewnol mewn cydymffurfiaeth â gofynion RICS, bydd gofyn i briswyr allanol ddarparu'r gwasanaeth hwn. Mae gofyn prisio wrth gaffael ar bolisi yswiriant hefyd, a byddai peidio â gwneud hynny yn risg o bwys i asedau â gwerth uchel.
 
Gydag amser, mae'n bosibl y gallai gwerth asedau gael eu cam-ddatgan mewn ffordd o bwys, er enghraifft yn ystod cyfnodau pan fo prisiau'n newid yn gyflym. Er mwyn lleihau'r potensial ar gyfer y math hwn o gamddatganiad, bydd y Cyngor yn gweithredu ei raglen ailbrisio barhaus dros gyfnod o 3 mlynedd yn hytrach na 5 mlynedd.
 
Mae ymarfer caffael ar y gweill er mwyn comisiynu priswyr allanol i ddarparu'r wybodaeth ofynnol am asedau, gan gynnwys ailbrisio at ddibenion cyfrifo ariannol ac yswiriant, ochr yr ochr ag adolygiad blynyddol o fywydau asedau.
 
Mae'r Cyngor yn disgwyl cadarnhad gan Archwilio Cymru bod amod ar Gyfrifon 2021/22 gyda chywiriad priodol yn 2022/2023 yn gam derbyniol. Os cytunir ar hyn, gall yr archwiliad ariannol ailddechrau er mwyn dod â'r gwaith gofynnol i fwcl mewn perthynas ag Eiddo, Cyfarpar ac Offer.
 
Gallai'r gwaith gan Archwilio Cymru a'r Cyngor i ddod â Chyfrifon 2021/2022 i fwcl, law yn llaw gyda'r amserlenni gofynnol ar gyfer y broses ailbrisio, effeithio ar y gwaith o lunio Datganiad Cyfrifon 2022/2023.
[bookmark: _Hlk115771400]
[bookmark: gov][bookmark: exerciseff]A yw trefniadau llywodraethiant y Cyngor  yn effeithlon ar gyfer sicrhau gwelliant parhaus?

Pa mor dda ydyn ni’n gwneud a sut y gwyddom hynny?

[bookmark: _Hlk145947838]Mae gan y Cyngor Gynllun Corfforaethol clir yn ei le o hyd gyda phedwar amcan allweddol a ddatblygwyd i wella bywydau trigolion ar draws y Fwrdeistref. Sefydlwyd Bwrdd Gwasanaethau Cyhoeddus Gwent o’r newydd ac mae wedi cryfhau ein gwaith partneriaeth gyda gydag awdurdodau lleol eraill a sefydliadau partner yng Ngwent. Bydd hyn yn sicrhau ein bod yn gallu cyflawni camau gweithredu a mynd i’r afael â’r heriau sylweddol y mae’r rhanbarth yn eu hwynebu mewn ffordd fwy unedig, gan gynnwys materion fel newid hinsawdd, tlodi ac anghydraddoldebau mewn iechyd. Gwnaethpwyd cysylltiadau cryf rhwng yr amcanion yn y Cynllun Corfforaethol a blaenoriaethau Cynllun Gwasanaethau Cyhoeddus Gwent. Bydd y dull hwn yn cael ei gryfhau dros y flwyddyn nesaf trwy ein Partneriaeth Llesiant leol a’n Cynllun Llesiant lleol sy’n cael ei ddatblygu er mwyn darparu dull gweithredu lleol er mwyn wynebu’r heriau hyn. Mae gwaith ar y gweill ar hyn o bryd i sicrhau ein bod yn sefydliad sy’n meddwl yn fasnachol ac yn ddigido a bydd gwaith ar Gynllun Cydraddoldeb Strategol newydd yn dechrau a fydd yn parhau i osod tegwch a chydraddoldeb wrth galon pob peth y mae’r Cyngor yn ei wneud. Gellir gweld camau gweithredu i roi sylw i'r meysydd gwaith hyn ar dudalennau 34, 44, 57, a 69 a byddwn yn adrodd amdanynt yn rhan o Hunanasesiad y Cyngor ar gyfer 2023/24.



Cynllun Corfforaethol a Threfniadau Cynllunio Blaenau Gwent 
Y Cynllun Corfforaethol yw cynllun busnes y Cyngor ac mae'n cyflwyno'r weledigaeth, y gwerthoedd, a'r blaenoriaethau ar gyfer 2022/27. Mae'n amlinellu'r hyn y gall pobl Blaenau Gwent ei ddisgwyl gan y Cyngor, ond ar yr un pryd yr hyn y mae'r Cyngor yn ei ofyn gan ei ddinasyddion a'i bartneriaid. 

Datblygwyd y Cynllun mewn cyfnod o gynnwrf ariannol a newid sylweddol yn y sector cyhoeddus. Bu'n rhaid i'r Cyngor wneud penderfyniadau anodd am flaenoriaethu gwariant, gan sicrhau bod gwasanaethau hanfodol yn cael eu cynnal ar gyfer y rheiny sydd fwyaf agored i niwed yn ein cymunedau. 

Trwy ganolbwyntio ar gyflawni yn erbyn y prif flaenoriaethau a gyflwynir yn y Cynllun Corfforaethol gallwn ddechrau trawsnewid Blaenau Gwent yn ardal sy'n fwy llewyrchus a chroesawgar ac sy'n chwarae rhan ar lwyfan rhanbarthol a chenedlaethol. Yr uchelgais yw sicrhau gwell deilliannau ar gyfer pobl Blaenau Gwent a chaiff yr uchelgais honno ei seilio ar gynlluniau cadarn a chynaliadwy, gan sicrhau y gellir dal y Cyngor i gyfrif am yr hyn y mae wedi addo ei gyflawni.

Mae'r Cynllun Corfforaethol yn ofyniad o dan Ddeddf Llesiant Cenedlaethau'r Dyfodol (Cymru) 2015. Prif nod y Ddeddf yw gwella llesiant cymdeithasol, economaidd, amgylcheddol a diwylliannol Cymru. Mae'r Ddeddf yn nodi saith nod llesiant cenedlaethol y mae'n ddyletswydd arnom i gyfrannu atynt. Bwriad y Ddeddf yw sicrhau bod y Cyngor yn meddwl yn fwy am y tymor hir, yn gweithio'n well gyda phobl a chymunedau, yn ceisio atal problemau ac yn mynd ati mewn ffordd sy'n fwy unedig.

Mae'r Cynllun Corfforaethol yn nodi pedair blaenoriaeth, y cyfeirir atynt fel Amcanion Llesiant ac mae'n nodi'r cyfeiriad ar gyfer gweithredu a'r agenda dros newid dros y pum mlynedd nesaf. Yn y Cynllun ceir rhaglen uchelgeisiol o weithgarwch ar gyfer y Cyngor dros y pum mlynedd nesaf a thu hwnt. Datblygwyd y blaenoriaethau er mwyn cefnogi ein cymunedau i ffynnu. Pobl Blaenau Gwent sydd wrth galon pob peth a wnawn a'r Cynllun Corfforaethol yw ein hymrwymiad i gymunedau Blaenau Gwent i ddarparu gwasanaethau modern o ansawdd uchel sy'n cefnogi twf economaidd a llesiant. Yn rhan o ddatblygiad y Cynllun newydd, aeth y Cyngor ati i adolygu ei Weledigaeth a'i Werthoedd hefyd:

Gweledigaeth: Blaenau Gwent - lle sy'n deg, agored a chroesawgar i bawb drwy weithio gyda a thros ein cymunedau

Gwerthoedd – parchus, cynhwysol, cydweithredol, atebol a chefnogol

Blaenoriaethau Ein Cynllun Corfforaethol ar gyfer 2022/27 yw:
· Uchafu dysgu a sgiliau i bawb er mwyn creu Blaenau Gwent sy’n llewyrchus, yn ffynnu ac yn gydnerth
· Ymateb i'r argyfwng natur a hinsawdd a galluogi cymunedau cysylltiedig
· Cyngor uchelgeisiol a blaengar yn darparu gwasanaethau o ansawdd uchel ar yr adeg gywir ac yn y lle cywir
· Grymuso cymunedau a'u cefnogi i fod yn ddiogel, yn annibynnol ac yn gydnerth

Mae Bwrdd Gwasanaethau Cyhoeddus Gwent a Chyngor Bwrdeistref Sirol Blaenau Gwent, trwy ei Gynllun Corfforaethol, wedi cytuno i ddod yn Rhanbarth Marmot, ac i fabwysiadu wyth egwyddor Marmot er mwyn lleihau anghydraddoldebau mewn iechyd ar draws ardal Gwent a gweithio mewn partneriaeth ag Institute of Health Equity i roi sylw i benderfynyddion cymdeithasol iechyd. Gwent yw'r ardal gyntaf yng Nghymru i ddod yn rhanbarth Marmot. Law yn llaw ag Egwyddorion Marmot, aliniwyd y Cynllun Corfforaethol gyda blaenoriaethau Cynllun Llesiant Gwent hefyd, sef Cynllun sy'n eiddo i Fwrdd Gwasanaethau Cyhoeddus Gwent. 

Yn y tabl isod amlygir y cysylltiadau rhwng Cynllun Corfforaethol 2022/27, Egwyddorion Marmot a Chynllun Llesiant Bwrdd Gwasanaethau Cyhoeddus Gwent:

	Cynllun Corfforaethol 2022/27
	Egwyddor Marmot
	Cynllun Llesiant Gwent 

	Uchafu dysgu a sgiliau i bawb er mwyn creu Blaenau Gwent sy’n llewyrchus, yn ffynnu ac yn gydnerth

	· Rhoi'r dechrau gorau mewn bywyd i bob plentyn
· Galluogi pob plentyn, unigolyn ifanc ac oedolyn i uchafu eu gallu ac i gael rheolaeth dros eu bywydau
· Creu cyflogaeth deg a gwaith da i bawb
· Sicrhau safon byw iach i bawb
	· Rydyn ni eisiau creu Gwent deg a chyfartal i bawb

	Ymateb i'r argyfwng natur a hinsawdd a galluogi cymunedau cysylltiedig

	· Creu lleoedd a chymunedau iach a chynaliadwy a'u datblygu
· Cryfhau rôl atal afiechyd a'i effaith
· 'Mynd ar drywydd cynaliadwyedd amgylcheddol a thegwch o ran iechyd gyda'n gilydd’.
	· Rydyn ni eisiau creu Gwent lle mae'r amgylchedd naturiol yn cael ei warchod a'i wella

	Cyngor uchelgeisiol a blaengar yn darparu gwasanaethau o ansawdd uchel ar yr adeg gywir ac yn y lle cywir
	· Creu cyflogaeth deg a gwaith da i bawb
	· Rydyn ni eisiau creu Gwent deg a chyfartal i bawb

	Grymuso cymunedau a'u cefnogi i fod yn ddiogel, yn annibynnol ac yn gydnerth
	· Mynd i'r afael â hiliaeth a gwahaniaethu a'u canlyniadau
	· Rydyn ni eisiau creu Gwent sydd â chymunedau cyfeillgar, diogel a hyderus



Fframwaith Llywodraethiant y Cyngor
Mae yna fframwaith llywodraethiant yn ei le ac mae'n cyflwyno'r safonau a'r prosesau i'w mabwysiadu gan Aelodau a Swyddogion.  Ceir Codau Ymddygiad sy'n manylu ar berthnasoedd Aelodau a Swyddogion yn y Cyfansoddiad ac mae gofyn i bob un ddatgan unrhyw fuddiannau sy'n effeithio ar eu safbwyntiau neu swyddogaethau.  Cedwir datganiadau o fudd Aelodau gan y Swyddog Monitro ac mae Rheolwyr Gwasanaethau yn cadw datganiadau o fudd Swyddogion.  Cynhelir holl gyfarfodydd y Cyngor yn unol â'r broses ddemocrataidd y cytunwyd arni ac mae datganiadau o fudd yn rhan o'r agenda.

Mae yna Fframwaith Polisi yn bodoli i arwain Aelodau a Swyddogion wrth iddynt gyflawni eu rolau.  Mae hyn yn cynnwys Polisi Chwythu'r Chwiban sy'n galluogi Aelodau, Swyddogion a'r cyhoedd i adrodd am unrhyw bryderon ynghylch uniondeb yr Awdurdod a'i weithrediadau.  Yn ogystal, mae polisïau megis gweithdrefnau disgyblu neu gwyno wedi cael eu ffurfio ar gyfer delio ag achosion o dorri'r codau. 

Caiff Swyddogion ac Aelodau wybod am y safonau ymddygiad y mae'r Cyngor yn gofyn amdanynt trwy gydol eu cyfnod yn y rôl neu'r swydd, trwy'r broses sefydlu.  Cadarnheir eu bod yn cadw at werthoedd moesegol yr Awdurdod trwy brotocol adolygu perfformiad ar gyfer pob Swyddog ac mae yna Adolygiad Datblygu Personol a Fframwaith Cymhwysedd ar gyfer Aelodau. 

Mae Cyfansoddiad yr Awdurdod yn cynnwys Cynllun Dirprwyo sy'n manylu ar feysydd pwnc ac yn nodi'r cyrff neu'r unigolion sy'n gyfrifol am ddod i benderfyniadau.  

Yn ystod 2022/23, sefydlodd y Cyngor grŵp i adolygu ei drefniadau llywodraethiant a goruchwylio mewn perthynas â chwmnïau eraill y mae ganddo fudd ynddynt, er mwyn sicrhau bod y trefniadau yn ddigonol ac yn effeithiol. Bydd y gwaith hwn yn parhau yn 2023 a byddwn yn adrodd amdano trwy'r broses ddemocrataidd.

Dod yn Gyngor sy'n Meddwl mewn Ffordd Fasnachol
Fel Cyngor rydym yn gweithio tuag at ein huchelgais o ddod yn gyngor sy’n meddwl mewn ffordd fasnachol. Fel rhan o hyn, datblygwyd Strategaeth Fasnachol 2020/2025 sy’n mynd ati i ddynodi dulliau gweithredu masnachol ac sy’n amlygu’r amodau sydd eu hangen er mwyn i’r Cyngor ymddwyn fel sefydliad masnachol. Ysgrifennwyd hyn yng nghyd-destun cynnal diben craidd y Cyngor o ddarparu gwasanaethau cyhoeddus sy’n rhoi gwerth cymdeithasol. Mae yna nifer o strategaethau a rhaglenni cysylltiedig sy’n cyfrannu at gyflawni ein Strategaeth Fasnachol a’n huchelgeisiau, sef 
· Strategaeth Cyfathrebu, 2020 – 2025
· Rhaglen drawsnewid Digidol a Chwsmeriaid, a
· Strategaeth Gweithlu.

Yn ogystal â’r strategaeth a’r rhaglenni ategol a nodir uchod, mae yna bum uchelgais masnachol penodol:
· Comisiynu a Chaffael;
· Datblygu portffolio buddsoddi
· Creu gweithgareddau gwir fasnachol – elw a cholled
· Diwylliant masnachol ac entrepreneuraidd
· Rheoli contractau a chyflenwyr.

Caiff y rhain eu gyrru gan yr Adran Fasnachol ond maent yn amlwg yn cynnwys pob gwasanaeth, cyflenwr a phartner. Bydd adeiladu gwybodaeth, sgiliau a galluedd yn yr ymagwedd fasnachol yn allweddol i ni wrth symud ymlaen. 

Digidol
Maes arall y byddwn yn canolbwyntio arno yw meithrin ffordd ddigidol o feddwl, darparu seilwaith digidol cadarn a bod yn flaengar yn ein hymdrechion digidol. Sefydlwyd proses Map Trywydd TGCh a Datrysiadau Digidol sy’n edrych ar greu seilwaith TGCh hirdymor, cynaliadwy a pherthnasol ledled y Cyngor a’i wasanaethau yn cynnwys Office 365 ac adolygiad o’r feddalwedd bresennol. Cafodd cyflenwi’r prosesau hyn ei gydnabod yn allanol.

Mae'r Strategaeth Ddigidol yn nodi ble mae'r Cyngor fel sefydliad nawr, a beth fydd ein dyheadau ar gyfer y dyfodol. Trwy gydweithio mewnol ac allanol, byddwn yn gwella sut yr ydym yn gweithio, yn dysgu, yn addasu ac yn byw er mwyn sicrhau nad yw ein trigolion yn cael eu heithrio'n ddigidol. Mae technolegau digidol a gwasanaethau ar-lein yn trawsnewid y ffordd yr ydym yn rhyngweithio, yn byw ac yn gweithio. Bydd Cyngor digidol yn:
· sicrhau ei bod yn haws cael mynediad at wasanaethau, 
· sicrhau bod gwasanaethau yn effeithlon a chyfleus, 
· gwella ymgysylltiad â'n cwsmeriaid,
· gwella sgiliau staff a'u heffeithlonrwydd.

Er nad yw pwyslais y strategaeth ar fuddsoddi ar raddfa fawr mewn prosiectau seilwaith a datblygu, mae angen rhywfaint o ariannu cyhoeddus. Ceisiadau i raglenni Llywodraeth Cymru, er enghraifft cyllid  Targedu Buddsoddiad mewn Adfywio sydd ar y gweill, a'r cyllid a gyhoeddwyd ar gyfer y dyfodol ar gyfer Parc Technoleg Fodurol ym Mlaenau Gwent. Dylai rhaglen Bargen Ddinesig Prifddinas-Ranbarth Caerdydd sefydlu cyllideb i gefnogi esblygiad technoleg ddigidol sy'n cyfrannu'n uniongyrchol at lesiant trwy weithgarwch digidol.

[image: SEP ANNUAL REPORT]Cydraddoldeb 
Mae'r Cyngor wedi ymrwymo i weithredu Deddf Cydraddoldeb 2010 ac ar hyn o bryd mae'n gweithio ar ddatblygu Cynllun Cydraddoldeb Strategol newydd i rychwantu'r blynyddoedd 2024/2028. Daw'r Cynllun Cydraddoldeb Strategol presennol i ben yn 2024. Nod y Cynllun Cydraddoldeb Strategol hwn yw rhoi tegwch a chydraddoldeb wrth galon popeth a wnaiff y Cyngor ac mae hyn yn ganolog i gynyddu deiliannau llesiant ar gyfer preswylwyr, cymunedau lleol, staff ac ymwelwyr, yn awr ac yn y dyfodol. Fel darparwyr gwasanaethau cyhoeddus, cydnabyddir fod rôl allweddol i’w chwarae wrth wneud gwahaniaeth go iawn i fywydau pobl. 

Diogelu Corfforaethol 
Mae diogelu’r bobl fwyaf bregus yn y gymuned yn parhau i fod yn brif flaenoriaeth i’r Cyngor. Caiff diogelu ei gydnabod yn gorfforaethol fel elfen sy’n gyfrifoldeb i bawb. Mae diogelu ein dinasyddion yn elfen greiddiol i waith y Cyngor a gwelwyd cynnydd da wrth gryfhau'r trefniadau diogelu corfforaethol sydd ar waith. Mae’r rhain yn cynnwys datblygu fframwaith hyfforddiant diogelu corfforaethol sy'n cael ei weithredu ar draws y Cyngor a monitro cydymffurfiaeth. Diweddarwyd gwefan Blaenau Gwent a nawr mae'n haws i'r cyhoedd gael mynediad at wybodaeth am ddiogelu ac rydym wedi gwella ein hadroddiad am ddiogelu corfforaethol er mwyn rhoi darlun llawn o berfformiad y Cyngor, oherwydd cydnabyddir bod diogelu yn gyfrifoldeb i bawb. Aeth Archwilio Cymru ati i adolygu'r trefniadau diogelu a'i ganfyddiad oedd bod ar y Cyngor angen cymryd camau i gydymffurfio'n llawn ag argymhellion blaenorol a chryfhau ei drefniadau monitro ar gyfer trydydd parti, a fydd yn cael eu profi gan Archwilio Mewnol er mwyn dangos tystiolaeth o drefniadau monitro a diogelu a'u cryfhau.

Hunanwerthuso ac Asesu
Mae hunanwerthuso yn agwedd allweddol o’r adolygu a’r dysgu ar draws y Cyngor. Yn ogystal â bod â dull gweithredu corfforaethol, mae’r Gyfarwyddiaeth Addysg hefyd yn cynnal proses hunanwerthuso. Datblygwyd yr Adroddiad Hunanwerthuso i sicrhau gwelliant parhaus mewn deilliannau addysgol ac effeithiolrwydd y ddarpariaeth. Adlewyrchir canfyddiadau'r Adroddiad Hunanwerthuso fel camau gweithredu i sicrhau gwelliant yng Nghynlluniau Busnes y Gyfarwyddiaeth ar lefel Cyfarwyddiaeth, Gwasanaeth a Thîm.  Mae hunanwerthuso effeithiol yn golygu bod ffocws y Gyfarwyddiaeth yn dal i fod ar wella'r meysydd gwaith cywir. Yn rhan o'r arolwg gan Estyn yn hwyr yn 2022, nododd Estyn argymhelliad i'r Cyngor symud yn ei flaen, sef ’Gwella ansawdd hunanwerthuso, cynllunio strategol a rheoli perfformiad'. Er mwyn ymateb, mae gwaith ar y gweill yn y gyfarwyddiaeth addysg gyda chymorth Corfforaethol i adolygu'r trefniadau cynllunio busnes a hunanwerthuso. 

Mae'r Cyngor yn teimlo effaith trafferthion recriwtio a chadw, ac yn sgil hyn nodwyd risg gorfforaethol. Mae pob cyfarwyddiaeth wedi datblygu cynllun ar gyfer y gweithlu ar gyfer 2022/23 gyda chynllun gweithredu manwl i gyflwyno mesurau i roi sylw i'r materion hyn. Yn ogystal, bydd y gwaith parhaus ar lefel gorfforaethol yn cefnogi cyfarwyddiaethau i recriwtio a chadw staff trwy foderneiddio dull gweithredu'r Cyngor ymhellach a marchnata'r Cyngor fel 'Cyflogwr Dewisol’. 
Er bod y risg yn uchel o hyd ac nad oes unrhyw newidiadau arwyddocaol, mae'r straen o ran staff wedi llacio mewn rhai gwasanaethau lle llwyddwyd i recriwtio i rolau gwag. Yn ogystal, mae mesurau eraill a fydd o gymorth yn y tymor hirach yn cynnwys cynllunio effeithiol ar gyfer y gweithlu a dilyniant, rheoli absenoldebau oherwydd salwch a, lle y bo'n briodol, gweithio'n rhanbarthol/genedlaethol.

Cafwyd anawsterau penodol mewn Gwasanaethau Plant. Llenwyd swyddi gwag yn y timau ardal trwy gyfuniad o secondio staff i'r cwrs gradd Gwaith Cymdeithasol a chyflogi gweithwyr newydd gymhwyso. Yr her nawr fydd cadw'r aelodau hyn o staff. Er gwaethaf y cynnydd da, bydd gofyn cynnal y nifer isel o swyddi gwag nawr, ac, yn ogystal, mae yna dargedau o ran arbedion i'r gweithlu a allai effeithio ar allu'r adran i ddiogelu wrth symud ymlaen. 

Da
	Naratif y Gwerthusiad:
Mae'r Cyngor wedi ymrwymo o hyd i gefnogi cydnerthedd yn y gymuned a gwelir tystiolaeth o hyn yn y gwaith rhagweithiol sydd ar y gweill i gefnogi'r rheiny sy'n wynebu trafferthion yn sgil yr argyfwng costau byw. Fel cyngor gwrth-dlodi, rydym yn gweithio i gefnogi pobl sydd ym magl tlodi a'r rheiny sydd fwyaf agored i niwed. Sefydlwyd Grŵp Costau Byw i Aelodau, a gefnogir gan Grŵp Swyddogion Gweithredol, er mwyn blaenoriaethu'r agenda pwysig hwn. Er mwyn cefnogi cymunedau ymhellach, mae Rhaglen Prentisiaethau Anelu'n Uchel, sy'n rhaglen a rennir, wedi parhau i wella datblygiad sgiliau yn y sectorau gweithgynhyrchu a pheirianneg gan gefnogi twf busnesau; gan fynd i'r afael â diweithdra a chynnig cyfleoedd uchelgeisiol i bobl ifanc ar draws yr awdurdod lleol. Mae'r cynnydd yn parhau wrth wella'r portffolio eiddo masnachol corfforaethol trwy fentrau fel Peirianneg Gwerth Uchel (HiVE) y Gronfa Ffyniant Gyffredin  a fydd yn cefnogi amcanion rhaglen y Cymoedd Technoleg ac yn cefnogi'r sector gweithgynhyrchu gyda gweithlu hyblyg a medrus iawn sy'n gallu cyflenwi'r cynnyrch, y gwasanaethau a'r technolegau angenrheidiol ar gyfer economi'r dyfodol.  Yn arolygiad diweddar Estyn o'n gwasanaethau addysgol, amlygwyd y cynnydd da sydd wedi digwydd, er y cydnabyddir bod yna heriau o hyd gan gynnwys y gyllideb addysg, cyrhaeddiad a phresenoldeb yn ein hysgolion.  Mae cyrchfan dysgwyr ôl-16 yn faes pwysig i ni ac mae'r data'n dangos cynnydd yn nifer y myfyrwyr benywaidd a ddechreuodd gyrsiau peirianneg, gan gefnogi ein huchelgais i ddod yn lleoliad blaengar ym maes peirianneg. Gellir gweld camau gweithredu i roi sylw i'r meysydd gwaith hyn ar dudalennau 34, 44, 57, a 69 a byddwn yn adrodd amdanynt yn rhan o Hunanasesiad y Cyngor ar gyfer 2023/24



Pam fod hyn yn bwysig fel Maes Ffocws: 
Mae gwella ansawdd a darpariaeth addysgu a dysgu yn hollbwysig i sicrhau fod y gwasanaeth yn cyflawni deilliannau uchelgeisiol i bawb. Bydd y Cyngor yn parhau i fuddsoddi mewn gwasanaethau er mwyn cefnogi datblygu economaidd ac adfywio er mwyn darparu cyfleoedd ar gyfer pobl leol a busnesau.

Anghenion a Nodwyd:
· Mynd i'r afael â'r argyfwng costau byw a chefnogi trigolion a theuluoedd 
· Archwilio'r posibilrwydd ar gyfer gwelliant a thwf economaidd pellach ar gyfer Blaenau Gwent: 
· [image: C:\Users\evans_m2\AppData\Local\Microsoft\Windows\Temporary Internet Files\Content.Outlook\QZOF0K7A\Goal 2_CYM.png]Uchafu'r cyfleoedd a'r lefelau incwm
· Plant, pobl ifanc ac oedolion sydd â'r sgiliau a'r cymwysterau iawn am oes
· Sgiliau / cyflogaeth
· Cyfleoedd am swyddi
· Twf
· Cymuned:
· Byw'n annibynnol
· Ffyniannus a Chydnerth
· Poblogaeth sy'n heneiddio
· Mynediad at wasanaethau

Yr Hyn yr Ydym yn Anelu at ei Gyflawni - Cynnydd yng nghydnerthedd y gymuned, gan ddarparu cyfleoedd o ansawdd uchel ar gyfer addysg a sgiliau er mwyn creu economi ffyniannus o'r crud, gan leihau dibyniaeth ac uchafu annibyniaeth. Nod yr Awdurdod yw sicrhau bod pob plentyn ac unigolyn ifanc yn cael y dechrau gorau mewn bywyd, gan eu galluogi i dyfu yn oedolion ffrwythlon sy'n byw bywydau iach, gwerth chweil ac sy'n cyfrannu at gymdeithas ac yn rhan werthfawr o'u cymuned.

Addysg ac Ysgolion
Mae Blaenau Gwent yn ardal ddaearyddol gymharol fach a chanddi uchelgeisiau mawr ar gyfer ei hysgolion a'i dysgwyr. Rydym yn benderfynol o chwarae ein rhan wrth sicrhau bod gan Gymru system addysg o'r radd flaenaf ac uchelgais clir i gynyddu siliau a safonau addysg ar draws y fwrdeistref. Rydym yn cefnogi cenhadaeth genedlaethol Llywodraeth Cymru i drawsnewid addysg, yn llwyr, ac wedi ymrwymo'n llwyr iddi, gan gynnwys Diwygio'r Cwricwlwm ac Anghenion Dysgu Ychwanegol. 

Yma ym Mlaenau Gwent mae gennym 25 o ysgolion ar draws 31 safle ac mae yna tua 9,000 a mwy o ddisgyblion ar hyn o bryd ar y gofrestr ar draws holl ysgolion Blaenau Gwent. Mae'r Gyfarwyddiaeth Addysg yn darparu gwasanaethau i gefnogi cyfleoedd dysgu addysgol plant a phobl ifanc tra'n cydweithio gydag ysgolion. Mae'r Gyfarwyddiaeth Addysg wedi datblygu datganiad o ddiben newydd, sef sicrhau 'Ysgolion Gwell, Dinasyddion Gwell a Chymunedau Gwell’. 
Mae Cynllun y Gweithlu Addysg 2021-26 yn cyfrannu at y datganiad o ddiben trwy flaenoriaethu gweithgarwch strategol a gweithredol allweddol i gefnogi'r gweithlu ar bob lefel. Mae'r cynllun yn rhychwantu tair prif agwedd y Gyfarwyddiaeth ar gyflawni gwasanaethau craidd, sef:
Gwella Ysgolion a Chynhwysiant; Trawsnewid Addysg a Newid Busnes; a Phobl Ifanc a Phartneriaethau.
 
Nod y Gyfarwyddiaeth Addysg yw sicrhau bod pob plentyn ac unigolyn ifanc yn cael y dechrau gorau mewn bywyd, gan eu galluogi i dyfu yn oedolion ffrwythlon sy'n byw bywydau iach, gwerth chweil ac sy'n cyfrannu at gymdeithas  ac yn rhan werthfawr o'u cymuned. Rydym yn cyflawni hyn trwy sicrhau lefelau uwch o gaffaeliad iaith a darllen yn gyffredinol, a galluogi deilliannau a chyrhaeddiad cadarnhaol yn gyffredinol. Cefnogwn blant a phobl ifanc i fod mewn sefyllfa dda i ddod o hyd i sgiliau a swyddi ar yr adegau priodol ac mae ein ffigurau ar gyfer pobl ifanc nad ydynt mewn addysg, cyflogaeth na hyfforddiant (NEET) yn dangos ein cyraeddiadau yn y maes hwn. 

[bookmark: _Hlk118788425]Deilliannau Addysgol
Roedd canlyniadau Cyfnod Allweddol 4 (CA4) yn Haf 2022 yn gadarnhaol ac yn cydymffurfio â thargedau Cynlluniau Datblygu'r Ysgolion a osodwyd gan y 4 lleoliad uwchradd. Gwelwyd gwelliannau yn 29 o'r 32 mesur allweddol. Ceir rhai enghreifftiau isod: 

(Nodwch: dangosir data cymharu 2019 a 2022 yn unig oherwydd ataliwyd casglu data fel mater o drefn. Mae data 2022 wedi eu cynnwys at ddibenion hunanwerthuso yn unig)

Sefydlwyd Partneriaeth Strategol Ôl-16 i sicrhau y caiff llwybrau dysgwyr i addysg bellach eu cryfhau ymhellach. Mae perfformiad Hafan Dysgu Blaenau Gwent ar Gyfnod Allweddol 5 yn parhau i fod yn dda. Mae canlyniadau A*-C Lefel a graddau A*-E Safon Uwch yn gryf ac yn gydnaws gyda chymedrig Cymru-gyfan, ar 98.4%, ac mae hyn yn lleihad bychan o gymharu â'r llynedd pan oedd y ffigur yn 99.1%.

Prydau Ysgol am Ddim
Mae nifer cynyddol o ddisgyblion yn gymwys am brydau ysgol am ddim ym mhob rhan o Went. Mae’r niferoedd hyn wedi cynyddu yn y flwyddyn ddiwethaf, gan ddangos anghydraddoldeb cynyddol yn y rhanbarth. Gwelwyd amrywiadau nodedig yn y lefelau cyrhaeddiad a chymwysterau rhwng ardaloedd o Went. Yn yr un modd, mae yna wahaniaethau yng nghyrhaeddiad grwpiau llai difreintiedig a mwy difreintiedig o blant. Gall cyrhaeddiad is effeithio ar lesiant drwy gydol y cwrs bywyd. Ar y cyfan, mae Mynegai Amddifadedd Lluosog Cymru a chymhwystra uchel am brydau ysgol am ddim yn adlewyrchu lefelau uchel iawn o amddifadedd o fewn Blaenau Gwent. Maent hefyd yn dangos yr ystyriaeth sylweddol sydd ei hangen i wella deilliannau addysgol i lefelau tebyg i awdurdodau eraill ac i gyfateb yn gyson â chyfartaleddau Cymru gyfan. 

[bookmark: _Hlk118788391]Yn ystod y cyfnod 2010 i 2016, roedd y gyfran o ddisgyblion a oedd yn gymwys am brydau ysgol am ddim ym Mlaenau Gwent bron yn 30%, yr uchaf o bob awdurdod lleol yng Nghymru o gryn dipyn.  Gostyngodd y cyfrannau yn ystod 2016 i 2019, ond roedd Blaenau Gwent yn parhau i fod yr ail uchaf yng Nghymru ar gyfer holl ysgolion awdurdodau lleol a’r uchaf ar gyfer ysgolion uwchradd yn ystod 2018/19. Yn ystod 2021-22, cynyddodd y cymhwystra am brydau ysgol am ddim eto i tua 30%. O ystyried y berthynas dystiolaethol rhwng perfformiad disgyblion ac amddifadedd (gan ddefnyddio'r ffigurau ar gyfer cymhwystra i Brydau Ysgol Am Ddim fel dangosydd procsi), byddai disgwyl i ganlyniadau disgyblion ym Mlaenau Gwent fod gyda'r isaf yng Nghymru. Fodd bynnag, mae lefel y dyhead yn uchel i bob dysgwr ac mae'r sefyllfa gymdeithasol ac economaidd yn her y mae'r Cyngor yn gweithio ar ei goresgyn er mwyn i bob plentyn ac unigolyn ifanc fod ar eu hennill.
	Dangosydd
	2019
	2020
	2021
	Medi 2022
	Sylwadau

	Hawl i Brydau Ysgol Am Ddim / Diogeliad Trosiannol (%)
	21.1
	24.6
	30.4
	30.4
	Mae prydau ysgol am ddim yn uwch na lefelau cyn-Covid. Gall hyn gymryd peth amser i ddangos adferiad oherwydd y diogelwyd yr hawl i brydau ysgol am ddim. 




Plant sy'n Derbyn Gofal
Roedd cyfran fach o blant sy'n derbyn gofal wedi newid ysgol yn ystod y flwyddyn. Gwelwyd cynnydd yn y nifer o gymharu â'r flwyddyn flaenorol. Mae cysondeb o ran ysgol yn dal i gael ei ystyried yn rhan o'r broses baru pan fydd plentyn sy'n derbyn gofal yn symud i leoliad newydd. Darperir cludiant lle bo angen, er mwyn sicrhau sefydlogrwydd yr addysg. Pan fydd rhaid i blentyn symud i ysgol arall, mae yna brosesau yn eu lle i sicrhau na fydd unrhyw oedi yn y broses dderbyn lle bo hynny'n bosibl.

Ar ddiwedd blwyddyn academaidd 2021-2022:
· roedd 142 o blant oed ysgol statudol yn derbyn gofal gan awdurdod lleol Blaenau Gwent, ac mae hyn yn lleihad o gymharu â'r flwyddyn academaidd flaenorol lle'r oedd y ffigur yn 154 o blant.
· Mae'r rhan fwyaf o blant yn dal i gael eu haddysgu ym Mlaenau Gwent ac yn mynychu ysgolion prif ffrwd ac mae yna gyfran fechan sy'n mynychu lleoliadau addysg mwy arbenigol.
· Enillodd bron yr holl ddysgwyr gymwysterau cydnabyddedig ar ddiwedd eu hastudiaethau ysgol statudol ac mae'r mwyafrif nawr mewn addysg ôl-16 neu'n dilyn cyfleoedd hyfforddiant.
· Cychwynnwyd 54% o'r Cynlluniau Addysg Personol ar gyfer plant newydd eu lleoli o fewn yr amserlenni statudol ac ni chychwynnwyd cyfanswm o 11 cynllun o fewn 10 diwrnod:
· Roedd wyth yn ganlyniad i oedi cyn hysbysu tîm addysg Plant sy'n Derbyn Gofal ar yr adeg y dechreuodd y plant dderbyn gofal; a 
· Thri yn ganlyniad i'r ffaith fod y dysgwyr yn Blant a oedd yn Ceisio Lloches a heb oedolyn gyda nhw ac nid oeddent yn yr ysgol ar yr adeg yr oeddent wedi dechrau derbyn gofal.

Diogelu mewn Addysg
[image: Image result for BLEANU GWENT ;EARNING ZONE]Cadarnhaodd adroddiad Estyn ar yr Awdurdod Lleol yn 2023 fod 'Swyddogion ac aelodau etholedig wedi ymrwymo i ddiogelu pobl ifanc yn eu hawdurdod lleol a bod diwylliant priodol o ddiogelu o fewn yr awdurdod lleol a phob swyddog ac aelod etholedig yn cael hyfforddiant diogelu addas. Mae'r ffordd y mae gwasanaethau addysg a gwasanaethau plant yn cydweithio wedi cyfrannu'n dda at wella gwaith amlasiantaeth a'r gefnogaeth y mae ysgolion yn ei chael i reoli anghenon disgyblion a'u teuluoedd yn fwy effeithiol’.   

Catgoriau Ysgolion
[bookmark: _Hlk142922659]Mae'r gwaith o fonitro cynnydd ysgolion a dysgwyr, a'r deilliannau addysgol, yn agos, wedi parhau ac mae nifer yr ysgolion sydd gennym sy'n peri pryder wedi lleihau o 6 ysgol yn 2019 i 2 ysgol yn unig yn 2022. Dangosodd categoreiddio ysgolion mewn perthynas â ‘Cam 3 – Lefel y Gefnogaeth sydd ei Hangen’, welliant yn nifer yr ysgolion a ddynodwyd yn Wyrdd (angen y cymorth lleiaf arnynt).  

Anghenion Dysgu Ychwanegol (ADY)
Mae’r Cyngor ymhell ar y trywydd ar gyfer gweithredu diwygiadau Anghenion Dysgu Ychwanegol (ADY). Ar hyn o bryd, mae'r Cyngor ar drywydd cynnig i gynyddu capasiti  Canolfannau Adnoddau ADY ar draws y Fwrdeistref Sirol, gan ddarparu ar gyfer y galw am leoedd mewn lleoliadau Cynradd ac Uwchradd. Ar hyn o bryd mae yna Ganolfannau Adnoddau ar draws Blaenau Gwent sy'n lletya 61 dysgwr mewn lleoliadau Cynradd a 62 mewn lleoliadau Uwchradd.  Mae yna angen cynyddol am leoedd mewn Canolfannau Adnoddau mewn lleoliadau prif ffrwd i blant a phobl ifanc yn y Fwrdeistref, a hynny mewn lleoliadau Cynradd (3-11 oed) ac Uwchradd (11-16 oed). Mae pob canolfan adnoddau yn y Fwrdeistref Sirol ar hyn o bryd yn llawn.  Amlygodd adroddiad diweddar Estyn 'Wrth gynllunio darpariaeth ar gyfer disgyblion ag anghenion dysgu ychwanegol (ADY), nid yw'r data'n cael eu defnyddio'n ddigon effeithiol bob tro i oleuo cynllunio hirdymor'.   Yn sgil hyn, mae'r timau Trawsnewid Addysg a Chynhwysiant wedi cynnal adolygiad o'r ddarpariaeth gyfredol ac wedi defnyddio'r data hyn i ragamcanu'r galw wrth symud ymlaen, ac o dan y cynnig hwn mae'r adran Addysg yn ceisio sefydlu Canolfannau Adnoddau newydd yn unol â'r rhagamcan o'r galw, gyda'r nod hefyd o leihau lleoliadau y tu allan i'r sir yn y tymor canolig a sicrhau bod gennym strategaeth fwy lleol i ddysgwyr. 

Mae'r Cyngor wedi ymrwymo i roi addysg a hyfforddiant o ansawdd uchel i bob plentyn ac unigolyn ifanc, sydd wedi eu teilwra i fodloni eu hanghenion, a fydd yn datblygu eu potensial, yn ehangu dyheadau, yn hyrwyddo cynhwysiant cymdeithasol ac yn cyfrannu at adfywiad economaidd yr ardal. Mae Canolfannau Adnoddau yn hanfodol i ddisgyblion y nodwyd bod ganddynt anghenion ADY er mwyn eu galluogi i gyflawni eu potensial.  

[bookmark: _Hlk129766958]Mae'r Cyngor yn cynnig cynyddu'r capasiti ar gyfer Canolfannau Adnoddau Anghenion Dysgu Ychwanegol ar draws y Fwrdeistref Sirol mewn lleoliadau Cynradd ac Uwchradd ar gyfer Anhwylderau ar y Sbectrwm Awtistiaeth a disgyblion Canolfannau Adnoddau Anghenion Dysgu Ychwanegol. Bydd y Cyngor yn gweithio gyda'r ysgolion i ddatblygu cynllun hirdymor i gefnogi twf a datblygiad parhaus. Cynigir cyflawni hyn mewn dau gam:
· Cam 1 - Cynyddu capasiti'r canolfannau adnoddau mewn ysgolion cynradd o 61 i 86 lle (gan gynnwys 15 lle cyfwng Cymraeg) a chynyddu'r capasiti mewn ysgolion uwchradd o 62 lle i 80 lle. 
· Cam 2 - Datblygu cynllun Tymor Canolig i sicrhau capasiti ychwanegol er mwyn hwyluso twf a datblygiad parhaus mewn lleoliadau Cynradd ac Uwchradd. 

Lleoliadau sy'n Weddill a Band B
Mae'r awdurdod lleol yn gweithio i sicrhau bod yna ddarpariaeth addysg addas i fodloni anghenion pob plentyn ac unigolyn ifanc. Dros y ddegawd ddiwethaf, mae'r awdurdod lleol wedi llwyddo i leihau lleoedd sy'n weddill ac maent yn gostwng i'r targedau a osodwyd yn y Polisi Trefniadaeth Ysgolion, sef 15%. Mae gan yr Awdurdod Lleol elfennau o ddigonolrwydd lleoedd ysgol sy'n amlygu a bydd gofyn monitro hyn yn agos, yn enwedig yn y sector uwchradd a'r sector ysgolion arbennig.

Mae'r gwaith o gyflawni rhaglen Cymunedau Cynaliadwy ar gyfer Dysgu Band B yn mynd rhagddo'n dda a gwelwyd buddsoddiad o tua £26m yn yr ystâd ysgolion. Mae addasrwydd yr ystâd ysgolion a'i chyflwr yn gwella ac mae tua 61% yn y categori A/B. 
 
Digidol a TGCh mewn Addysg
Cynlluniwyd y Safonau Digidol Addysgol er mwyn cynorthwyo ysgolion i ddeall eu hamgylchedd digidol, ei reoli a'i weithredu.  Mae'r Safonau hefyd yn rhoi arweiniad ynghylch diogelu amgylcheddau digidol ysgolion yn y dyfodol er mwyn bodloni anghenion cwricwlwm ysgol sydd â mwy o ffocws ar y digidol.  Mae'r safonau'n awgrymu y dylid ystyried yr holl waith seilwaith a wneir i fodloni'r safonau yn ofalus, ei gynllunio'n ofalus a'i gaffael yn ofalus gan gydymffurfio â rheoliadau caffael cenedlaethol ac y dylid eu gosod gan sefydliadau proffesiynol.
 
Yn 2016, buddsoddodd Blaenau Gwent tua £650k yn y seilwaith TGCh yn rhan o'r Prosiect Seilwaith a Chysylltedd:
· Yn 2019/2020, lansiodd Llywodraeth Cymru Raglen Technoleg Addysg (Ed Tech) Hwb a alluogodd yr Awdurdod i barhau i wella seilwaith ein rhwydwaith ymhellach a phrynu dyfeisiau newydd yn lle dyfeisiau a oedd wedi cyrraedd diwedd eu hoes yn ein hysgolion.
· Cynaliadwyedd dyfeisiau - mae ysgolion nawr yn defnyddio cynllun 20% i adnewyddu dyfeisiau dros gyfnod o 5 mlynedd er mwyn cynnal safon y dyfeisiau a gyflawnwyd trwy Raglen Technoleg Addysg Hwb. 
· Ar y cyd â'r Gwasanaeth Rhannu Adnoddau (SRS) mae'r adran Addysg wedi gweithio ochr yn ochr â phob ysgol o fewn y Cytundeb Lefel Gwasanaeth er mwyn safoni pob seilwaith i sicrhau y cedwir at Safonau Digidol Addysg. Mae’r rhain yn cynnwys cysylltedd band eang, safonau cabinet rhwydwaith data, llwybryddion a switshis, safonau gwaith cebl, safonau rhwydwaith diwifr, safonau rheoli dyfeisiau a safonau ffiltro'r we. 
 
Cyllid Addysg
Nod y Gyfarwyddiaeth Addysg yw darparu gwasanaethau effeithiol ac effeithlon o fewn cyfyngiadau ariannol.  Mae gan yr Awdurdod Lleol hanes o wario o fewn ei chyllideb addysg yn y blynyddoedd diwethaf, gyda thanwariant cymharol fychan yn ystod y tair blynedd ddiwethaf yn erbyn y gyllideb addysg gyffredinol. Cafodd Addysg gynnydd o 8.4% yn ei chyllidebau hefyd trwy Gyllideb Ysgolion Unigol yn 2022-23: Roedd cyllideb refeniw 2023-24 yn cynnwys cynnydd cyffredinol ar gyfer Addysg a oedd yn cynnwys:
· Cynnydd o 4.2% yng Nghyllideb Ysgolion Unigol (£2,02m) a dyfarniad ar gyfer straen costau a ddaeth i gyfanswm o £0.115m
· Rhoddwyd straen costau i Gyllideb yr Awdurdod Addysg Lleol i gyfanswm o £0.923m yn bennaf gysylltiedig â chludiant o'r Cartref i'r Ysgol a Diwygio ADY.

Cydweithio gyda'r Gwasanaeth Cyflawni Addysg
Mae'r Gyfarwyddiaeth Addysg yn cefnogi cyfleoedd dysgu addysgol plant a phobl ifanc ac yn cydweithio ar yr un pryd gyda'r nod o sicrhau bod llesiant ac anghenion addysgol pob plentyn ac unigolyn ifanc yn cael eu bodloni. Yn rhan o hyn, mae'r Cyngor yn comisiynu'r Gwasanaeth Cyflawni Addysg i ddarparu ystod eang o wasanaethau gwella ysgolion ar gyfer pob ysgol (pob cyfnod allweddol, gan gynnwys ysgolion pob oed ac ysgolion arbennig), unedau cyfeirio disgyblion a lleoliadau meithrin nas cynhelir a ariennir ar ran pob awdurdod lleol. Mae'r cynllun hwn yn cefnogi rôl y cyngor wrth gyflawni ei swyddogaeth statudol, gan roi sylw i'w blaenoriaethau gwella unigol a hyrwyddo gwell canlyniadau i ddisgyblion.
Amddifadedd a Chanlyniadau Addysgol
Mae yna lawer o gryfderau o fewn gwaith yr awdurdod lleol i leihau effaith amddifadedd ar ganlyniadau addysgol trwy roi cymorth i deuluoedd ac aelwydydd sydd ar incwm isel. Mae'r gwaith hwn yn cynnwys darparu prydau ysgol am ddim, tegwch mewn perthynas â'r misglwyf, cymorth i ddysgwyr agored i niwed, Gwasanaeth  Ieuenctid a gwasanaethau cefnogi ieuenctid, swyddogion ymgysylltu â theuluoedd, darpariaeth yn ystod y gwyliau ysgol a chludiant i fyfyrwyr ôl-16. Mae yna lawer o gryfderau yn y gwasanaethau hefyd i gefnogi llesiant plant a phobl ifanc ac i hyrwyddo cydberthnasau cadarnhaol. Rhoddwyd cymorth i ysgolion i ddarparu amgylchedd lle mae iechyd a llesiant wrth galon y cwricwlwm, gan sicrhau bod cymorth ac ymyriadau priodol yn hygyrch i bawb, gyda phwyslais penodol ar gategorïau dysgwyr sy'n agored i niwed a dysgwyr difreintiedig. Cyflwynwyd cynllun peilot ar gyfer offeryn hunanwerthuso ysgol-gyfan sy'n annog ysgolion i asesu rhwystrau allweddol at ddysgu ac i ddarparu cymorth penodol yn ymwneud â llesiant emosiynol a meddyliol y plentyn. Mae'n annog ysgolion i gwestiynu sut y gall anghydraddoldeb effeithio ar ganlyniadau dysgu a bywyd plentyn ac yn meithrin amgylchedd cynhwysol a gofalgar.

Arolygiad Estyn
Ym mis Medi 2022, cafodd Cyngor Blaenau Gwent lythyr gan Estyn, Arolygiaeth Ei Fawrhydi dros Addysg a Hyfforddiant yng Nghymru, yn nodi y byddai'r Awdurdod Lleol yn cael arolygiad gan Estyn yn unol â fframwaith Gwasanaethau Addysg Llywodraeth Leol. Roedd y llythyr yn cadarnhau y byddai'r arolygiad ar waith rhwng 28 Tachwedd a 2 Rhagfyr 2022. Cynhaliwyd yr arolygiad yn unol â'r fframwaith arolygu a'r canllawiau 'ar gyfer arolygu Gwasanaethau Addysg Llywodraeth Leol’. Dyma dri maes arolygu fframwaith arolygu Gwasanaethau Addysg Llywodraeth Leol:
· Maes Arolygu 1 – Canlyniadau
· Maes Arolygu 2 – Gwasanaethau Addysg a'r Ddarpariaeth Addysg
· Maes Arolygu 3 – Arweinyddiaeth a Rheolaeth

Yn ystod y cyfnod cyn yr arolygiad, nododd Estyn 4 Cwestiwn Lleol Blaenau Gwent ar gyfer yr arolwg, gan gynnwys:
1) Pa mor dda y mae’r awdurdod lleol yn herio a chynorthwyo lleoliadau ac  ysgolion nas cynhelir i wella? 
2) Pa mor dda y mae’r awdurdod lleol yn mynd i’r afael ag anghydraddoldebau  mewn profiadau a deilliannau addysg ar gyfer plant sy’n byw mewn tlodi?
3) Pa mor dda y mae’r awdurdod lleol yn cynorthwyo ysgolion i hyrwyddo  perthnasoedd parchus a mynd i’r afael ag ymddygiad negyddol yn effeithiol?
4) Pa mor dda y mae’r awdurdod lleol yn sicrhau bod buddiannau dysgwyr uwchlaw popeth arall wrth gynllunio ar gyfer ysgolion a darpariaeth addysg  arall?

Yn yr adroddiad ceir crynodeb lefel-uchel o'r prif ganfyddiadau a rhai o'r ystyriaethau allweddol, gan gynnwys:
· Mae’r awdurdod lleol wedi gwneud cynnydd da â’i wasanaethau addysg ers iddo gael ei arolygu ddiwethaf tua deng mlynedd yn ôl, oherwydd aethpwyd i’r afael â meysydd pwysig i’w gwella, i raddau helaeth. Mae gan uwch swyddogion ac aelodau etholedig ymrwymiad cryf i addysg, ac adlewyrchir hyn yn y cyllid a roddir i ysgolion a gwasanaethau addysg. 
· Yn gyffredinol, mae’r awdurdod lleol yn cynllunio’n dda i wneud yn siŵr fod ganddo ddarpariaeth addysg addas i ddiwallu anghenion pob plentyn a pherson ifanc. Dros y degawd diwethaf, mae’r awdurdod lleol wedi lleihau nifer y lleoedd dros ben mewn ysgolion yn llwyddiannus, ac wedi gwella cyflwr ei adeiladau ysgol. Mae’r awdurdod lleol yn datblygu ei ddarpariaeth addysg cyfrwng Cymraeg yn briodol. Er y bu rhai datblygiadau cadarnhaol mewn darpariaeth ar gyfer disgyblion ag anghenion dysgu ychwanegol, mae ansawdd y cynllunio ar gyfer darpariaeth yn y dyfodol yn amrywiol.
· Mae llawer o gryfderau yng ngwaith yr awdurdod lleol i leihau effaith amddifadedd ar ddeilliannau addysg a’i gymorth ar gyfer teuluoedd mewn aelwydydd incwm isel. Mae llawer o gryfderau hefyd yn y gwasanaethau i gefnogi lles plant a phobl ifanc a hyrwyddo perthnasoedd cadarnhaol.
· Mae’r awdurdod wedi gweithio gyda’i wasanaeth rhanbarthol gwella ysgolion i gryfhau’r her a’r cymorth y mae’n eu darparu i ysgolion. Caiff y gwaith hwn fwy o effaith ar gyfer plant mewn lleoliadau nas cynhelir a lleoliadau oedran cynradd nag ar gyfer pobl ifanc mewn lleoliadau oedran uwchradd. Roedd y ddarpariaeth ar gyfer pobl ifanc yn rhy araf i wella mewn dwy ysgol a roddwyd mewn categorïau statudol. 
· Er gwaethaf cryfderau mewn gwasanaethau addysg, nid yw arweinwyr corfforaethol wedi sicrhau bod eu gweledigaeth a’u nodau strategol ar gyfer addysg wedi cael eu deall yn llawn gan swyddogion eraill, aelodau etholedig, staff ysgol a phartneriaid allanol. Hefyd, nid yw arweinwyr corfforaethol wedi sicrhau bod y cynllun  corfforaethol yn cael ei gefnogi gan gynlluniau cyflawni cydlynol ar gyfer addysg sy’n cynnwys camau gweithredu cysylltiedig â meini prawf llwyddiant mesuradwy. At ei gilydd, nid yw ansawdd yr hunanwerthuso, cynllunio ar gyfer gwella, a rheoli perfformiad, yn ddigon cryf. 

Mae'r arolygiaeth wedi nodi 3 argymhelliad er mwyn gwella a bydd yr awdurdod lleol yn defnyddio'r rhain i ddiweddaru ei gynlluniau gwella:
· Gwella arweinyddiaeth gorfforaethol gwasanaethau addysg;
· Gwella ansawdd hunanwerthuso, cynllunio strategol a rheoli perfformiad; a,
· Chyflymu gwelliannau mewn darpariaeth ar gyfer disgyblion oedran uwchradd  mewn ysgolion sy’n achosi pryder.

Mae canlyniad yr Arolygiad yn gadarnhaol ar y cyfan, gwelwyd cynnydd ers yr arolygiad diwethaf ac nid oes gofyn dilyn i fyny. Gellir defnyddio'r 3 argymhelliad i drosoli ar lefel gorfforaethol er mwyn parhau i sicrhau newid cynyddol. Fodd bynnag, mae angen cydnabod bod meysydd gwella'r Awdurdod Lleol yn hynod o bwysig wrth gefnogi ein plant a'n pobl ifanc i wella'u haddysg, eu sgiliau a'u cyfleoedd mewn bywyd. Fe fydd adroddiadau rheolaidd i ddiweddaru Aelodau am gynnydd a bydd y Gyfarwyddiaeth Addysg yn gweithio gydag Estyn trwy gyfarfodydd Arolygydd Cyswllt yr Awdurdod Lleol bob tymor er mwyn rhoi sicrwydd i'r arolygiaeth fod gwelliannau'n parhau ar lefel gorfforaethol a gweithredol ar draws yr ystod o wasanaethau Gwasanaethau Addysg Llywodraeth Leol. Gallwch ddarllen yr adroddiad gan Estyn yn llawn yma.

Y Gwasanaeth Ieuenctid
Nifer y bobl ifanc 11-25 blwydd oed a gefnogwyd gan y Gwasanaeth Ieuenctid yn ystod 2021/22 yw 1961 (Cyrhaeddiad o 17%). Mae hyn yn is na'r data ar gyfer 2019/20 a oedd cyn Covid, ond yn dangos bod cyrhaeddiad bron â chyrraedd y lefelau cyn y pandemig, er gwaethaf y ffaith ein bod yn dal i weithio o fewn cyfyngiadau ar ddechrau'r flwyddyn.

O nifer y bobl ifanc 11-25 oed a gefnogwyd gan Y Gwasanaeth Ieuenctid uchod, mae'r % sydd wedi ennill cymwysterau a gydnabyddir yn genedlaethol wedi lleihau:
[image: \\cc-file-ms-03\homedrives$\Evans_M2\chart 6 welsh.jpg]

Y Nifer nad ydynt mewn Addysg, Cyflogaeth neu Hyfforddiant (NEET)
Rhwng 2010 a 2021 roedd gostyngiad sylweddol yn nifer y bobl yn dod yn NEET (heb fod mewn cyflogaeth, addysg na hyfforddiant) ym Mlaenau Gwent.  Roedd y gostyngiad hwn oherwydd gwaith Grŵp Codi Uchelgais strategol aml-asiantaeth y Gwasanaeth Ieuenctid, a gweithredu’r Teclyn Adnabod Cynnar. Mae adnabod cynnar y rhai sydd mewn risg o ddod yn NEET yn caniatáu ymyriad amserol, drwy gymorth ychwanegol, a phrofwyd ei fod yn gostwng y risg, ac mewn llawer o achosion yn atal, pobl ifanc rhag dod yn NEET. 

Mae Blaenau Gwent yn parhau i ddarparu nifer o wasanaethau sy'n cynnig cefnogaeth i bobl ifanc 11-25 oed sydd mewn perygl o fod heb fod mewn cyflogaeth, addysg neu hyfforddiant neu sydd yn y sefyllfa yma ar hyn o bryd. Rhagorodd Y Gwasanaeth Ieuenctid ar gymedrig Cymru-gyfan ar gyfer cyrhaeddiad a deilliannau dysgu achrededig. Mae lefelau'r rheiny sydd heb fod mewn addysg, cyflogaeth neu hyfforddiant yn 1.6% ac ar eu hisaf gyda naw unigolyn ifanc.

[bookmark: _Hlk143515596][image: ]Mae'r Gwasanaeth Ieuenctid wedi cael ei sefydlu fel canolfan achredu ac mae'r Gweithwyr Ieuenctid hefyd yn rhoi cymorth i rieni pobl ifanc sy'n cael Addysg Ddewisol yn y Cartref sy'n dymuno cyflwyno unedau.  Ar hyn o bryd mae'r gwasanaeth â chysylltiad â 18 unigolyn ifanc sy'n cael Addysg Ddewisol yn y Cartref, fel dolen gyda'r gwasanaeth.    Fel y dangoswyd yn y siart gwelwyd cynnydd yn nifer y plant sy'n cael addysg ddewisol yn y cartref ym Mlaenau Gwent dros yr ychydig flynyddoedd  diwethaf. Mae disgyblion sy'n cael Addysg Ddewisol yn y Cartref yn dal i gael eu cefnogi gan y Gwasanaeth Lles Addysg, fodd bynnag mae angen monitro hyn yn ofalus er mwyn sicrhau bod nifer yr ymweliadau yn cynyddu yn unol â'r uchod. Ar hyn o bryd mae yna 145 o ddisgyblion ar gronfa ddata Addysg Ddewisol yn y Cartref (16/02/03) o gymharu â 137 ar gyfer yr un cyfnod y llynedd.  Mae hyn yn gynnydd o 5.8%. Mae naw ar hugain o'r disgyblion hyn o'r Gymuned Teithwyr Sipsiwn Roma.

Gwasanaeth Addysg y Gymuned Teithwyr Sipsiwn Roma
Rydym yn dal i ddarparu cymorth academaidd ar lefel unigol a grwpiau bach i blant a phobl ifanc mewn ysgolion a lleoliadau amgen. Trwy'r ymyriad llythrennedd, gwelwyd darllen a sillafu mewn bron pob un o'r disgyblion Teithwyr Sipsiwn Roma yn gwella mewn addysg gynradd ac uwchradd. Er gwaethaf effaith gychwynnol Covid-19 ar ddysgu, mae mwyafrif y disgyblion wedi cyrraedd y lefelau cyrhaeddiad cyn y pandemig oherwydd y cymorth ychwanegol a roddwyd iddynt. 

Erbyn hyn mae gan bob disgybl ysgol uwchradd lefel lythrennedd sydd o fewn yr ystod arferol ar gyfer eu hoedran h.y., sgorau safonol o 90 neu fwy. Mae'r Prosiect Llythrennedd ar y safle yn cefnogi'r rheiny sydd â lefelau llythrennedd isel. Hefyd, crëwyd llyfrynnau llythrennedd a chawsant eu dosbarth ymhlith rhieni er mwyn eu hannog i ddarllen gartref. 

Yn ystod Mis Hanes Sipsiwn, Roma a Theithwyr ym mis Mehefin 2022, aethom ati i annog pob ysgol i gymryd rhan i godi ymwybyddiaeth ac i ddathlu'r diwylliant. Mae'r gwaith pontio yn parhau i gefnogi disgyblion sy'n symud o leoliadau cynradd i leoliadau uwchradd (Cyfnod Allweddol 2 i Gyfnod Allweddol 3). Caiff disgyblion Sipsiwn, Roma a Theithwyr a'u teuluoedd gefnogaeth lawn trwy'r cyfnod hwn er mwyn sicrhau bod unrhyw rwystrau ac ofnau sy'n dueddol o ddeillio o brofiadau personol negyddol y rhieni eu hunain tra yn yr ysgol, yn cael eu goresgyn. Dosbarthwyd taflenni i weithwyr proffesiynol, disgyblion a rhieni fel cymorth i arwain ac i annog yn ystod y cyfnod pontio. 
 
Cymoedd Technoleg
Yng Nglynebwy mae un o wyth Parth Menter Cymru, ac felly mae'n ardal sy'n flaenoriaeth ar gyfer cymorth busnes, sgiliau, seilwaith o'r radd flaenaf, cymhelliannau ariannol, a chyfleoedd ar gyfer eiddo a datblygu. Mae'n rhan o ardal ehangach Prifddinas-Ranbarth Caerdydd, sef prosiect sy'n buddsoddi £1.2bn o arian cyhoeddus er mwyn trosoli £4bn arall o fuddsoddiad preifat ledled De-ddwyrain Cymru. Mae Llywodraeth Cymru yn buddsoddi £100m dros 10 mlynedd er mwyn creu 1,500 a mwy o swyddi ac mae'n gweithio gyda'r Cyngor er mwyn cyflawni hyn o dan faner Cymoedd Technoleg.  

Mar Llywodraeth Cymru wedi gweithio gyda'r cwmni technoleg byd-eang Thales i sefydlu canolfan seibr gwerth £20m wrth galon y Cymoedd Technoleg. Sefydlwyd Y Ganolfan Ecsbloetio Ddigidol Genedlaethol yn 2019, yn ei chartref newydd a adeiladwyd yn arbennig at y diben. Dyma'r cyfleuster Ymchwil a Datblygu cyntaf o'i fath yng Nghymru, ac mae'n lleoliad perffaith i Fentrau Bach a Chanolig a microfusnesau i brofi a datblygu eu cysyniadau digidol.

Mae'r Buddsoddiad Mewnol mewn Technoleg yn dal i gael ei hyrwyddo trwy Fenter Cymoedd Technoleg. Mae hyn yn cefnogi ein gweledigaeth i Gymoedd De Cymru ddod yn ganolfan a gydnabyddir yn fyd-eang am ddatblygu technolegau newydd i gefnogi diwydiant blaengar erbyn 2027. Cwblhawyd unedau hybrid ac maent yn cael eu defnyddio i gyd gan gwmnïau technoleg a datblygwyd ystafell ddosbarth ymdrochi at ddiben addysg a datblygu sgiliau ar safle'r Gweithfeydd, Glynebwy.

Fel cymorth i wella ac ysgogi datblygiad economaidd ym Mlaenau Gwent, rydym wedi bwrw ymlaen i wella'r portffolio eiddo masnachol corfforaethol yn rhan o Fenter ar y Cyd gyda Llywodraeth Cymru, o dan fenter Cymoedd Technoleg. Bydd cyfleuster o'r enw Regain II yn ein galluogi i letya dwy Fenter Fach neu Ganolig ar safle'r Gweithfeydd, sef un o'r mewnbynnau allweddol ar gyfer Mynegai Cystadleuol y DU, a darparu mannau gweithio wedi eu rheoli ar Gampws Thales ar Lime Avenue. 

Mae'r Cyngor wedi gweithio gyda Bargen Ddinesig Prifddinas-Ranbarth Caerdydd er mwyn sicrhau dwy ddêl fuddsoddi fawr i gwmniau ym Mlaenau Gwent ac, yn ei dro, gwella ein gallu i gystadlu. Mae Mynegai Cystadleuol y DU 2023 wedi dangos nad Blaenau Gwent yw'r ardal leiaf cystadleuol ym Mhrydain mwyach gyda chynnydd yn ein sgôr rhwng 2019 a 2023. Erbyn hyn, mae Blaenau Gwent ar safle 361 allan o 362 yn ffigurau cyfartalog y gallu i gystadlu ledled Prydain. 

[bookmark: _Hlk145946923][bookmark: _Hlk145947486][bookmark: _Hlk145947351][image: image007]Llwyddodd y Cyngor gyda chais i Peirianneg Gwerth Uchel (HiVE) Y Gronfa Ffyniant Gyffredin - bydd y cyfleuster yn costio tua £12M ac yn cefnogi amcanion y rhaglen Cymoedd Technoleg a nodau Cynllun Gweithredu Gweithgynhyrchu Llywodraeth Cymru (2021) sy'n amlygu camau y mae angen eu cymryd er mwyn datblygu sector gweithgynhyrchu cydnerth â gwerth uchel  gyda gweithlu hyblyg a medrus iawn sy'n gallu cyflenwi'r cynnyrch, y gwasanaethau a'r technolegau sy'n angenrheidiol ar gyfer economi'r dyfodol.  Cefnogir y cyfleuster hwn gan y canfyddiadau mai gweithgynhyrchu yw'r bwlch sgiliau mwyaf fesul sector yng Nghymru (21%) a'r angen i wella addysg alwedigaethol a thechnoleg uwch. Ar hyn o bryd nid oes cyfleuster peirianneg datblygiedig o'r  math hwn ar draws rhanbarth Blaenau'r Cymoedd.  Mae Deddf Llesiant Cenedlaethau'r Dyfodol (Cymru) 2015 yn nodi dwy her hynod o berthnasol ar gyfer lleoedd fel ein lle ni, sef arfogi pob un â'r sgiliau iawn ar gyfer byd sy'n newid a'r angen i feithrin  gallu ar gyfer dysgu gydol oes 

Mae gan raglen Cymoedd Technoleg weledigaeth; ‘Yn 2027, bydd cymoedd y De, a Blaenau Gwent yn benodol, yn cael eu cydnabod yn fyd-eang fel canolfan ar gyfer datblygu technolegau newydd i gynnal diwydiannau arloesol'. I gefnogi'r weledigaeth hon mae'r Cyngor a Choleg Gwent yn datblygu Canolfan Peirianneg Uwch a fydd yn creu amgylchedd i ddenu buddsoddwyr mewnol technegol iawn o fewn y sector Gweithgynhyrchu Uwch. Mae'r cyllid er mwyn cyflawni'r prosiect hwn fel a ganlyn:
· Llywodraeth Cymru Cyn-Cymeradwyo 1 (Arian i ddatblygu'r cynllun cyn Tendro): £200K;
· Llywodraeth Cymru Cyn-Cymeradwyo 2 (Arian i ddatblygu'r cynllun cyn Tendro): £160K;
· Cymoedd Technoleg Llywodraeth Cymru: £2,989,082; a
· Chyllid Ffyniant Bro: £9,360,000.

Mae cynnydd y prosiect hyd yn hyn yn cynnwys:
· Dyfarnwyd Cyllid Ffyniant Bro;
· Mae'r contractau gyda'r contractwr dewisol ISG yn y broses o gael eu llofnodi gyda'r nod o fod ar y safle tua diwedd mis Gorffennaf 2023 a chwblhau'r contract ddiwedd mis Mai 2024. Cyfnod y contract yw 42 wythnos;
· Rhagwelir y  bydd y campws ar agor ac yn croesawu myfyrwyr ym mis Medi 2024; a
· Swm y contract yw £12,709,082.

[bookmark: _Hlk118788675]Mae Prosiect Hwyluso STEM, a gafodd ei greu fel canlyniad i Gymoedd Technoleg, yn rhaglen gydlynol o gymorth, sy’n canolbwyntio ar “ddiwydiant mewn ysgolion” o fewn clwstwr o ysgolion ym Mlaenau Gwent, gan godi uchelgais a pharatoi plant ar gyfer eu taith i fyd gwaith, tra’n parhau yn gydnaws gyda chwricwlwm yr ysgol. Mae’r prosiect hefyd yn edrych ar gefnogi a datblygu perthynas gynaliadwy rhwng busnesau lleol ac ysgolion, drwy elfen cyswllt diwydiant y rôl.  Mae cyflogwyr yn gallu darparu cyd-destun o fywyd go-iawn ar gyfer ystod eang o brofiadau dysgu ar draws y cwricwlwm, gan ddangos y cyfleoedd cyflogaeth niferus iawn a dangos y ffordd i bobl ifanc at y mathau o sgiliau y mae galw amdanynt nawr ac y bydd mwy o alw amdanynt yn y dyfodol. Elfen allweddol er mwyn sicrhau'r gweithlu ar gyfer y dyfodol yw'r cysylltiadau rhwng busnesau ac addysg, er mwyn cysylltu plant at yr ystod lawn o lwybrau gyrfa galwedigaethol ac academaidd. 

Eleni, roedd gan Flaenau Gwent ddau a gyrhaeddodd rownd derfynol Gwobrau STEM (Gwyddoniaeth, Technoleg, Peirianneg a Mathemateg) Cymru 2022:
· Prosiect Hwyluso STEM yng nghategori Rhaglen Addysgol STEM y Flwyddyn (Cyhoeddus)
· Arweinydd Tîm yng nghategori Menyw'r Flwyddyn STEM sy'n cydnabod menywod sy'n ysbrydoli a'u gwaith fel cenhadon yn y diwydiant STEM.

Digidol
Mae ymyriadau digidol prosiect Glynebwy, y cyntaf i’w gweithredu, yn cynnwys: 
· [bookmark: _Hlk118788830]Cysylltedd 5G ym mhob rhan o ganol y dref gydag ystafell ddosbarth 5G yn safle’r Gweithfeydd (rhagor o fanylon isod);
· Creu stryd fawr ddigidol drwy ddatblygu ap sy’n caniatáu rhyngweithio gyda Glynebwy ac yn rhoi mynediad i fusnesau lleol;
· Sefydlu strategaeth brand a marchnata ar gyfer y dref, sy’n hyrwyddo’r cynnig hamdden, twristiaeth a manwerthu sydd ar gael yn y dref a’r rhanbarth yn ehangach gyda chysondeb; a
· Chreu neu gysylltu gydag adnoddau digidol presennol (mapiau ar-lein/gwefan y cyngor/ap) fel ei bod yn haws i bobl ffeindio’u ffordd at y cyfleoedd seiclo a cherdded drwy’r dref.

Datgloi 5G Cymru yw'r prosiect arloesol y tu ôl i’r amgylchedd ymdrochi 360-gradd newydd yng Nglynebwy - un o nifer o gynlluniau peilot sy'n dangos sut y gallai technoleg gwibgyswllt fel 5G drawsnewid cymunedau gwledig, o bweru technoleg arloesol ym maes amaethyddiaeth, i wella cludiant yng nghefn gwlad ac addysg a chefnogi'r diwydiant twristiaeth.  Mae'r ystafell ddosbarth yn defnyddio cysylltedd cyflym rhwydwaith 5G lleol gan bartneriaid y prosiect, BT, i daflunio cynnwys fideo ysbrydolgar ac addysgiadol ar y pedair wal mewn fformat 360-gradd, gan ddarparu profiad trwythol. 

Kick Start
Roedd Kick Start yn rhaglen 2-flynedd (2021 a 2022) a'i nod oedd cefnogi busnesau newydd o 6 mis i 3 blwydd oed, i'w helpu i ddatblygu ac i ehangu. Gweithredwyd y rhaglen yn llwyddiannus iawn a chafodd 21 o fusnesau Blaenau Gwent y cyllid hwn i gefnogi lleoliadau gwaith. Bydd y Rhaglen Cychwyn Cyflym yn cymryd lle'r cynllun hwn o fis Ebrill 2023.

Busnesau Newydd
Dechreuodd 25.8% yn fwy o fusnesau newydd ym Mlaenau Gwent yn ystod tri mis cyntaf y flwyddyn hon o gymharu â'r un cyfnod y llynedd, yn ôl y data diweddaraf gan BankSearch. Mae'r twf hwn yn gosod Blaenau Gwent yn 2il allan o'r 22 rhanbarth yng Nghymru. Mae 67.6% o'r busnesau newydd yn Gwmniau Cyfyngedig, 29.4% yn Fasnachwyr Unigol, 2.9% yn Fusnesau Newydd o fath arall sy'n Gwneud Elw (Partneriaethau gan fwyaf) a 0.0% yn fusnesau nid-er-elw.

[image: \\cc-file-ms-03\homedrives$\Evans_M2\chart 1 welsh.jpg]Mae'r tri diwydiant uchaf yn cyfrif am 70.6% o'r busnesau newydd. Mae'r mathau o feysydd lle sefydlwyd busnesau newydd yn cynnwys; Byw dan Bwysau Ariannol 67.6%, Pobl Gyfyngedig sy'n byw mewn Dinasoedd 23.5%, Pobl Faestrefol 5.9%, Trigolion yng Nghefn Gwlad 2.9%, Cosmopolitaniaid 0.0%, Ethnigrwydd Canolog 0.0%, a Metropolitaniaid Amlddiwylliant 0.0%. Mae twf y nifer o fusnesau newydd sydd wedi dechrau ledled Cymru wedi cynyddu. Hyd yn hyn eleni, Merthyr Tydfil (67.4%), Blaenau Gwent (25.8%) ac Abertawe (21.3%) sydd wedi gweld y twf cryfaf o gymharu â'r un cyfnod yn 2022.

Ym Mlaenau Gwent dechreuodd 34 busnes newydd ym mis Mawrth 2023, 15 yn fwy na'r mis blaenorol a 7 yn fwy nag ym mis Mawrth 2022. Yn Nantyglo y gwelwyd y nifer fwyaf o fusnesau newydd; Yn Rasa yr oedd y lleiaf. Roedd Blaenau Gwent yn cyfrif am 2.3% o'r holl fusnesau newydd ledled Cymru. Ym mis Mawrth 2023 roedd yna 7.8 o fusnesau newydd i bob 10,000 o bobl oed gweithio ym Mlaenau Gwent ac mae hyn yn cymharu â chyfradd o 7.6 ar gyfer Cymru gyfan.

Y Gronfa Ffyniant Gyffredin
Wedi i'r DU adael yr Undeb Ewropeaidd yn 2020, Cronfa Ffyniant Gyffredin y DU gan Lywodraeth y DU sydd wedi disodli nawdd Ewropeaidd . Mae Cronfa Ffyniant Gyffredin y DU yn rhan o'r agenda Ffyniant Bro ac mae'n rhan o nawdd cyflenwol, sy'n cynnwys y Gronfa Ffyniant Bro a'r Gronfa Perchnogaeth Gymunedol. Prif nod y gronfa yw meithrin balchder yn ein bröydd a chynyddu cyfleoedd bywyd ledled y DU. Mae'r nod hwn yn seiliedig ar dair Blaenoriaeth ar gyfer buddsoddi: cymunedau a lleoedd; cefnogi busnesau lleol a phobl a sgiliau. Yn rhan o'r flaenoriaeth Pobl a Sgiliau mae yna elfen benodol o Gronfa Ffyniant Gyffredin y DU sydd wedi ei chlustnodi o'r enw 'Lluosi' a'i nod yw gwella sgiliau rhifedd oedolion. 

[image: ]Mae gan y 10 Awdurdod Lleol yn Rhanbarth y Fargen Ddinesig ddyraniad amodol cyfunedig o £230,432,573 a £48,100,003 ar gyfer Lluosi. Dyrannwyd £23M i Flaenau Gwent i'w wario ar draws y tair blaenoriaeth a £5M ychwanegol ar gyfer Lluosi. Dyrennir y swm hwn dros dair blynedd gan ddechrau o fis Ebrill 2022, a cheir swm sylweddol yn y drydedd flwyddyn (2024/25). Mae'r nawdd wedi ei rannu yn ddyraniadau blynyddol; 12% yn y flwyddyn 1af (22/23), 24% yn yr 2il flwyddyn 2 (23/24) a 64% yn y 3edd flwyddyn (24/25). Mae Llywodraeth y DU wedi dweud nad oes modd cario unrhyw nawdd na ddefnyddir ymhob blwyddyn ymlaen.

Mae yna bwyslais ar gasglu tystiolaeth leol er mwyn profi gwariant y Gronfa Ffyniant Gyffredin yn lleol (ac yn rhanbarthol). I gael mynediad at ddyraniadau lleol nawdd y Gronfa Ffyniant Gyffredin, mae pob awdurdod lleol wedi datblygu Cynllun Buddsoddi lleol sy'n nodi ystod o ymyriadau sy'n bodloni'r 3 blaenoriaeth ar gyfer buddsoddi ac yn adlewyrchu tystiolaeth, heriau a chyfleoedd lleol.  Bydd pob Cynllun Buddsoddi lleol yn cyfrannu at un Cynllun Buddsoddi Rhanbarthol De-ddwyrain Cymru a bydd gofyn iddo amlinellu:
· Y cyd-destun lleol: gan ddangos tystiolaeth o gyfleoedd a heriau a defnyddio'r tair blaenoriaeth ar gyfer buddsoddi ar gyfer Cronfa Ffyniant Gyffredin y DU.
· Detholiad o ganlyniadau ac ymyriadau: gan nodi'r canlyniadau ar sail tystiolaeth ac angen lleol, a'r ymyriadau i'w blaenoriaethu, o dan bob blaenoriaeth.
· Cyflawni: yn manylu ar:
a. Y dull gweithredu ar gyfer cyflawni a llywodraethiant
b. Gwariant ac elfennau cyflawnadwy
c. Gallu ac adnoddau
· Ymgysylltiad â phartneriaid lleol ehangach, rhanddeiliaid, Aelodau Seneddol lleol ac Aelodau'r Senedd. 

Bydd Cyngor Rhondda Cynon Taf (RhCT) yn rheoli dyraniad y rhanbarth ac yn cyflwyno'r Cynllun Buddsoddi Rhanbarthol. Fel yr awdurdod arweiniol, bydd hefyd yn gyfrifol am gytundeb nawdd sengl gyda llywodraeth y DU ar gyfer dyraniad cyfan De-ddwyrain Cymru o'r Gronfa Ffyniant Gyffredin, sef £278.5M a bydd yn atebol am bob agwedd ar fonitro a hawlio'r dyraniad. Bydd gofyn cael Cytundebau Lefel Gwasanaeth rhwng RhCT a Chyngor Blaenau Gwent er mwyn trosglwyddo atebolrwydd ac amodau a thelerau'r cyllid. 

Bydd blaenoriaeth buddsoddi Pobl a Sgiliau'r Gronfa Ffyniant Gyffredin yn gymorth i leihau rhwystrau y mae rhai yn eu hwynebu o ran cyflogaeth, a'u cefnogi i symud tuag at gyflogaeth ac addysg. Mae'r elfen Lleoedd hefyd yn gallu targedu nawdd i mewn i sgiliau ar gyfer ardaloedd lleol er mwyn cefnogi cyflogaeth a thwf yn lleol. Dyraniad nawdd Blaenau Gwent dros y rhaglen gyflawni o dair blynedd yn erbyn y flaenoriaeth buddsoddi hon yw £8,599,836.


CiNER Glass Property
Bydd CiNER Glass Property Limited yn adeiladu cyfleuster gweithgynhyrchu poteli yng Nglynebwy a'r nod yw dod â thua 600 o swyddi i'r ardal. Mae disgwyl i ran gyntaf y cyfleuster fod ar waith yn hwyr yn 2024. Unwaith y bydd ar waith, bydd ffatri Ciner yn gymorth i gynnig cyfres o fuddion hirdymor i'r gymuned leol, gan gynnwys:
· Buddsoddiad o £390m mewn ffatri weithgynhyrchu ailgylchu gwydr gyda'r gorau sydd ar gael;
· Hyd at 600 o swyddi unwaith y bydd y ffatri ar waith a 400 swydd ychwanegol yn ystod y cam adeiladu;
· Creu canolfan rhagoriaeth ar gyfer peirianneg ym maes technoleg gwydr yng Nghymru gyda'r gallu i gystadlu gyda'r gorau yn y byd;
· Miloedd o gyfleoedd newydd am swyddi i bobl ifanc dros sawl degawd; a
· Chyfrannu at ddyheadau sero net Blaenau Gwent a Llywodraeth Cymru trwy leihau'r gwydr sy'n cael ei fewnforio yn sylweddol.

Portffolio Eiddo Busnes y Cyngor
Mae'r Cyngor yn berchen ar bortffolio o 15 ystâd a phoblogaeth o 191 uned busnes ac yn eu rheoli.  I raddau helaeth, mae'r portffolio yn cynnwys unedau gweithdy a ffatri, gydag arlwy bychan o unedau swyddfa (yn amrywio o 160 tr. sgwâr – 32,000 tr. sg.).  Yn ddiweddar, ychwanegwyd unedau technolegol at y portffolio ar Y Gweithfeydd yng Nglynebwy. Dengys y tabl isod drosolwg o'r Portffolio fesul Ystâd:
	Parc Busnes/Ystâd Ddiwydiannol
	Allwedd
	Unedau

	
	
	Cyfanswm nifer yr unedau
	Nifer yr unedau sy'n cael eu defnyddio
	% cyfanswm nifer yr unedau sy'n cael eu defnyddio

	Barleyfields 
	14
	7
	7
	100%

	Blaenant 
	13
	15
	14
	93%

	Gweithdai Blaenau Gwent
	15
	35
	23
	66%

	Crown
	2
	16
	15
	94%

	Cwmdraw
	9
	15
	11
	73%

	Cwm SBC
	21
	25
	17
	68%

	Cwmtillery
	20
	12
	11
	92%

	Gwent Court
	11
	4
	4
	100%

	Unedau Hybrid
	10
	9
	9
	100%

	Llanhiledd
	23
	19
	18
	95%

	Parc Busnes Roseheyworth – Gogledd
	19
	8
	8
	100%

	Parc Busnes Roseheyworth – De
	19
	14
	14
	100%

	Fictoria
	11
	2
	2
	100%

	REGAIN
	10
	8
	8
	100%

	Waun-y-pound
	5
	2
	2
	100%

	 
	191
	163
	85%



Mae portffolio eiddo'r Cyngor:
· ar gyfradd ddefnyddio o 93% a chynnydd o 1% o gymharu â'r llynedd;
· yn cefnogi 807 o swyddi, cynnydd o’r 736 o swyddi y llynedd ac yn rhoi lle i 114 busnes;
· [image: A graph of numbers and a number of people

Description automatically generated with medium confidence]yn defnyddio cyfanswm o 320,543 tr. Sgwâr o ofod llawr;  a
· derbyniwyd cyfanswm o £1,004,272 o rent dros y flwyddyn.

Er mwyn gwella datblygiad economaidd a'i ysgogi yn y Fwrdeistref, nodwyd bod cefnogi'r gwaith o reoli'r portffolio Diwydiannol a'i ddatblygu yn flaenoriaeth. Yn ei dro bydd hyn yn cefnogi buddsoddiad mewnol, busnesau newydd, y gallu i gadw busnesau a thwf. Dangosir canran unedau Diwydiannol Blaenau Gwent sy'n cael eu defnyddio yn y graff - 

Canol Trefi 
[image: \\cc-file-ms-03\homedrives$\Evans_M2\chart 2 welsh.jpg]Mae niferoedd y bobl sy'n dod i ganol y trefi yn ffactor pwysig sy'n dylanwadu ar eu hegni a'u hymarferoldeb.  Mae synwyryddion yn cyfrif nifer y siopwyr sy'n dod i ganol ein trefi ac yn rhoi data dadansoddol i ni ynghylch perfformiad canol trefi unigol a sut y mae siopwyr yn eu defnyddio. Mae'r data wth fonitro niferoedd yn arfogi'r Cyngor yn well i wneud penderfyniadau ar sail tystiolaeth ynghylch poblogrwydd ac effeithiolrwydd prosiectau cyfredol a phrosiectau'r dyfodol yng Nghanol y Trefi. Yn ystod y flwyddyn mae'r niferoedd wedi amrywio fesul mis, a'r mis prysuraf yn ein trefi i gyd oedd mis Mehefin. Roedd cyfanswm y niferoedd a ddaeth i ganol trefi Blaenau Gwent dros y flwyddyn yn 3,648,028 o bobl.

Mae’r holl brosesau yn y cynlluniau creu lleoedd yn mynd rhagddynt a gall y Cyngor yn awr wneud cais am gyllid Trawsnewid Trefi gan Lywodraeth Cymru i gefnogi gweithredu. Mae’r cynllun creu lleoedd yn croesawu’r chwyldro digidol a thechnegol ac yn ceisio sefydlu cysylltedd gyda’r gorau yn y byd yng nghanol trefi a fydd yn cefnogi busnesau ac yn rhoi dull i fanwerthwyr fasnachu ar-lein. Mae’r mesurau technegol a digidol yn cynnwys datblygu presenoldeb digidol i’r dref, cryfhau ansawdd y ddarpariaeth Wi-Fi, creu amgylchedd masnachol ffafriol er mwyn i fusnesau i oroesi a thyfu a sefydlu cyfres reolaidd o ddigwyddiadau a mentrau sy’n codi diddordeb yn y trefi fel cyrchfan i gynyddu ymwelwyr. 

· Parhaodd y gwaith ar Gynllun Creu Lleoedd Glynebwy yn ystod 2022/23 a chafwyd ymgysylltiad pellach â rhanddeiliaid ynghylch prosiectau posibl i fwrw ymlaen i'w gweithredu. Mae rhywfaint o waith wedi dechrau ar opsiynau datblygu ar gyfer safleoedd allweddol. Bydd gwaith ymgysylltu pellach gyda Chomisiwn Dylunio Cymru.
· Mae Cynllun Creu Lleoedd Brynmawr hefyd wedi symud yn ei flaen ac mae'n adeiladu ar Uwchgynllun Brynmawr a Nantyglo a gymeradwywyd yn hwyr yn 2020. Bydd y Cynllun Creu Lleoedd yn ceisio cydnabod y datblygiadau masnachol sydd wedi digwydd ar gyrion canol y dref ac yn ystyried sut y mae modd cysylltu'r datblygiadau hyn yn well a chefnogi hyfywedd hirdymor Canol Tref Brynmawr. Paratowyd copi drafft o'r cynllun creu lleoedd. Cafwyd gwaith ymgysylltu gydag Aelodau Etholedig cyn cyflwyno'r cynllun gerbron y Pwyllgor Craffu i'w gymeradwyo ym mis Mawrth 2023.
· Sicrhawyd cyllid i ymgymryd â Chynllun Creu Lleoedd ar gyfer Abertyleri a phenodwyd ymgynghorwyr i gynorthwyo gyda'i ddatblygiad. Cafwyd ymgysylltu cychwynnol â rhanddeiliaid er mwyn dechrau dylanwadu ar siâp y cynllun creu lleoedd ac ar sail gwersi a ddysgwyd ar gyfer y cynlluniau creu lleoedd eraill cafwyd ymgynghoriad ynghyd â gwaith ar y weledigaeth, yr uchelgais a'r strategaeth. Cafwyd ymgynghoriad cyhoeddus ym mis Ionawr 2023.
· Cymeradwywyd Cynllun Creu Lleoedd Tredegar yn 2022. Mae'r gwaith yn parhau ar ddatblygu cynllun cyflawni a fydd yn rhestru'r prosiectau y mae gofyn eu cwblhau er mwyn cyflawni'r weledigaeth gyffredinol ar gyfer y dref.
· Paratowyd cais am nawdd i dalu am gostau datblygu Cynllun Creu Lleoedd Blaenau.

Heriau y mae'r Cyngor wedi eu profi yn ystod y flwyddyn

Disgyblion sy'n cael Addysg Ddewisol yn y Cartref
Gwelwyd cynnydd yn nifer y plant sy'n cael addysg ddewisol yn y cartref ym Mlaenau Gwent dros yr ychydig flynyddoedd  diwethaf. Mae disgyblion sy'n cael Addysg Ddewisol yn y Cartref yn parhau i gael cefnogaeth gan y Gwasanaeth Lles Addysg; fodd bynnag, mae gofyn monitro hyn yn ofalus wrth symud ymlaen er mwyn sicrhau bod niferoedd yr ymweliadau yn cynyddu yn unol â'r ffigurau. Ar hyn o bryd mae yna 145 o ddisgyblion ar gronfa ddata Addysg Ddewisol yn y Cartref (16/02/03) o gymharu â 137 ar gyfer yr un cyfnod y llynedd.  Mae hyn yn gynnydd o 5.8%. Mae naw ar hugain o'r disgyblion hyn o'r Gymuned Teithwyr Sipsiwn Roma.

Presenoldeb a Gwaharddiadau
Ar sail flynyddol mae presenoldeb yn yr ysgol yn dangos gostyngiad ymhlith ysgolion cynradd ac uwchradd.  Mae ffigurau presenoldeb ym Mlaenau Gwent  yn adlewyrchu'r tueddiadau cenedlaethol. Gwelwyd achosion o waharddiadau a nifer y disgyblion sy'n cael eu gwahardd am gyfnod penodol yn ystod y flwyddyn a roddwyd i blant sy'n derbyn gofal, yn cynyddu o gymharu â'r flwyddyn flaenorol. Mae'r prif reswm dros wahardd yn dal i fod oherwydd ymddygiad parhaus sy'n tarfu, yn enwedig mewn perthynas â disgyblion oed uwchradd. 
Ffigurau Presenoldeb
[image: ]Mae'r data ynghylch gwaharddiadau yn dangos bod y cynnydd a'r lefelau yn uwch nag yr oeddent cyn Covid. Fodd bynnag, mae patrymau cynnydd tebyg yn cael eu gweld mewn ardaloedd ledled Cymru yn dilyn Covid. Mae'n gadarnhaol nodi mai dim ond 7 ysgol gynradd a waharddodd ddisgybl eleni o gymharu â 13 ysgol yn ystod yr un cyfnod y llynedd.  Fodd bynnag, mae nifer y gwaharddiadau a'r diwrnodau a gollwyd yn uwch mewn 5 allan o'r 7 ysgol sy'n gwahardd disgyblion. Mae'r Gwasanaeth Lles Addysg yn gweithio'n agos gyda'r ysgolion hynny i gefnogi ymyriadau cynnar er mwyn lleihau gwaharddiadau ymhellach. Mae un o'r ysgolion wedi datblygu canolfan feithrin ac mae hyn wedi cael effaith gadarnhaol ar nifer y gwaharddiadau. 

Yn ystod y cyfnod hwn dim ond yn un o'n hysgolion arbennig y gwelwyd gwaharddiadau. Gwelwyd cynnydd yn nifer y gwaharddiadau yn yr ysgol hon ac yn nifer y diwrnodau ysgol a gollwyd. Mae'r Gwasanaeth Lles Addysg yn gweithio mewn partneriaeth â'r ysgol i edrych ar gymorth y gellir ei ddarparu i roi sylw i'r rhesymau y tu ôl i waharddiadau.  Y tri phrif reswm dros waharddiadau ar draws pob lleoliad yw ymddygiad sy'n tarfu’n barhaus (279), cam-drin geiriol/ymddygiad bygythiol yn erbyn oedolyn (198) ac ymosodiad corfforol ar ddisgybl (98). Wrth ddadansoddi data am waharddiadau, byddai'n bwysig ystyried y gallai gynnwys nifer fach o ddysgwyr sy'n cael eu gwahardd fwy nag unwaith.

Cam gweithredu ar gyfer y Gyfarwyddiaeth Addysg ac ysgolion yw cydweithio i ostwng lefelau gwaharddiadau o ysgolion. 

	Dadansoddi data
	Nifer y Gwaharddiadau (Cynnydd)
	Diwrnodau o Waharddiad (Cynnydd)
	Gwahardd yn Barhaol (Cynnydd)

	Uwchradd

	221
	196.5
	4

	Cynradd

	8
	36
	0

	Ysgolion Arbennig

	2
	20.5
	0

	Cynnydd
	231

	253
	4





Ysgolion Sy'n Peri Pryder
Un flaenoriaeth fydd parhau i weithio gydag Ysgolion sy'n Peri Pryder, yn enwedig y ddwy ysgol sydd yng nghategori Estyn ar hyn o bryd.
· Mae Ysgol Sylfaenol Brynmawr yn dal i fod yn ddarostyngedig i Hysbysiad Rhybuddio Awdurdod Lleol i wella ac mae yna ymyrraeth ar waith. Rhoddwyd Hysbysiad Rhybuddio Statudol yr Ailymweliad i Ysgol Sylfaenol Brynmawr ar 8 Mawrth ac roedd ffocws ar gyflymder y gwelliant a oedd yn ofynnol. Bydd Estyn yn cynnal ymweliad monitro pellach yn ystod wythnos olaf mis Mawrth 2023. Mae'r Gyfarwyddiaeth Addysg yn gweithio gyda'r Gwasanaeth Cyflawni Addysg a'r ysgol mewn perthynas â chyflymder y cynnydd i wella addysgu a dysgu a chynhaliwyd adolygiad ym mis Mawrth 2023 gydag Ysgol Uwchradd Caerdydd (ysgol gefnogol).  Sefydlwyd cymorth llesiant gydag Ysgol Sylfaenol Brynmawr, a bydd y dysgwr cyntaf yn dechrau ym mis Ionawr 2023.  Cytunwyd y byddai'r ysgol yn cael cymorth fel Tîm o Amgylch yr Ysgol yn ogystal â'r dull amlasiantaeth, a bydd y Tîm o Amgylch yr Ysgol gyntaf ym mis Ebrill 2023.
· The River Centre (RC) - Mae yna ymyrraeth statudol gyda Chorff Llywodraethu'r ysgol o hyd oherwydd yr Hysbysiad Rhybuddio Statudol i wella yn dilyn arolygiad Estyn ym mis Gorffennaf 2022, lle gosodwyd yr ysgol mewn Mesurau Arbennig. Cyflwynwyd y Cynllun Gweithredu Ôl-Adolygiad i Estyn a chafwyd ymweliad monitro cychwynnol ar 15 Rhagfyr 2022 a fu'n adolygu'r Cynllun Gweithredu Ôl-Adolygiad a Datganiad Gweithredu'r Awdurdod Lleol. Canlyniad yr ymweliad oedd bod y Cynllun Gweithredu Ôl-adolygiad wedi cael ei weld fel cynllun addas i roi sylw i'r argymhellion.
 
Estyn
[image: Estyn | Pennar Community School]Cafodd y Cyngor adroddiad terfynol Arolygiad Gwasanaethau Addysg Llywodraeth Leol Estyn ac roedd yn nodi 3 argymhelliad ar gyfer gwella y bydd yr awdurdod lleol yn eu defnyddio i ddiweddaru ei gynlluniau gwella. Un o'r meysydd yw'r argymhelliad i ‘gyflymu gwelliannau yn y ddarpariaeth ar gyfer disgyblion oedran uwchradd mewn ysgolion sy’n peri pryder’.  Mae'r meysydd i’w datblygu yn ystyried y diffygion a nodwyd  trwy'r broses arolygu. Bydd cynlluniau'r awdurdod lleol yn cael eu diweddaru yn ystod tymor y Gwanwyn a bydd adroddiad am y Cynllun Gwella Addysg diwygiedig a'r Adroddiad Hunanwerthuso gerbron y Pwyllgor Craffu ar Bobl a'r Cabinet yn gynnar yn nhymor yr haf er mwyn craffu arnynt a gofyn am gymeradwyaeth. Mae'r gwaith datblygu eisoes wedi dechrau i roi sylw i'r argymhellion.

Y Gyllideb Addysg
Rhoddwyd straen costau i Gyllideb yr Awdurdod Addysg Lleol i gyfanswm o £0.923m yn bennaf gysylltiedig â chludiant o'r Cartref i'r Ysgol a Diwygio ADY. Mae cyllideb Cludiant o'r Cartref i'r Ysgol yn awgrymu gorwariant o £1m, y gellir ei briodoli i gynnydd yn nifer y disgyblion sy'n defnyddio addysg  brif ffrwd a lleoliadau ADY mewn ysgolion cynradd ac uwchradd a disgyblion sy'n mynychu lleoliadau y tu allan i'r sir.  

Mae dibyniaeth ar nawdd allanol yn risg i'r Gwasanaeth Ieuenctid.  Fodd bynnag, mae sicrhau Cyllideb Cymdeithasol Ewropeaidd hyd nes 2023 wedi rhoi rhywfaint o sefydlogrwydd gyda'r bobl ifanc fwyaf agored i niwed yn ein cymunedau yn cael cymorth ers y pum mlynedd ddiwethaf.  Cyflwynwyd ceisiadau i'r Gronfa Ffyniant Gyffredin ac roeddent yn cynnwys cyllid i barhau â'r cymorth i bobl ifanc trwy'r rhaglenni Ysbrydoli.  Erbyn hyn, rhoddwyd cyllid Grant Cymorth Ieuenctid Llywodraeth Cymru fel dyraniad dangosol 3-blynedd. Mae hyn yn ein galluogi i gynllunio'n well ar gyfer y dyfodol, a hynny yn fewnol a gyda phartneriaid allanol.

[bookmark: _Hlk143597413]Pa Dystiolaeth sydd Ar Gael
· Data am Berfformiad
· Adroddiadau Archwilwyr
· Cymoedd Technoleg a Bargen Ddinesig Prifddinas-Ranbarth Caerdydd 
· Cynlluniau Busnes Gwasanaethau
· Agendâu a Chofnodion cyfarfodydd Democrataidd sydd ar gael ar wefan y Cyngor - https://democracy.blaenau-gwent.gov.uk/ieDocHome.aspx?Categories= 
[bookmark: _Hlk146011082][bookmark: actionsident]Camau a Nodwyd i Gefnogi Gwelliant yn y Dyfodol
Fel cyngor, rydym yn ceisio ‘Uchafu dysgu a sgiliau i bawb er mwyn creu Blaenau Gwent llewyrchus, sy'n ffynnu ac yn gydnerth’. Ochr yn ochr â'r cyraeddiadau niferus y manylwyd arnynt trwy gydol yr adroddiad hwn, rydym yn cydnabod y bydd gofyn datblygu'r meysydd canlynol, a'u gwella, ymhellach. Yn ein Hunanasesiad nesaf, byddwn yn cynnwys manylion sut yr ydym wedi symud y camau gweithredu hyn yn eu blaenau yn ystod 2023/24. 

· Gwella cyfraddau presenoldeb a chyrhaeddiad a lleihau gwaharddiadau o'r ysgol yn y sectorau Cynradd ac Uwchradd;
· Canolbwyntio ar lefelau uwch o gaffaeliad iaith a darllen yn gyffredinol, ond yn enwedig ymhlith ein plant ifanc iawn yn y blynyddoedd cynnar;
· Canolbwyntio ar wella cyflymder y newid i Ysgolion Sy'n Peri Pryder;
· Datblygu gweledigaeth a strategaeth ar gyfer y ddarpariaeth ADY yn y dyfodol;
· Ymateb i argymhellion Arolygiad diweddar Estyn;
· Parhau i fonitro lefelau cyrhaeddiad a rhagori arnynt;
· Canolbwyntio ar wella cyflymder y newid i Ysgolion Sy'n Peri Pryder; 
· Cynyddu’r capasiti ym Mhen-Y-a River Centre a lleihau'r lleoliadau y tu allan i'r sir, ac yn ei dro bydd hyn yn lleihau'r golled ariannol flynyddol;
· Monitro materion cyllid yn ymwneud â chludiant o'r cartref i'r ysgol;
· Sicrhau cyllid allanol ar gyfer rhaglenni'r Gronfa Gymdeithasol Ewropeaidd e.e. Ysbrydoli; 
· Monitro lleoedd a digonolrwydd pob ysgol yn agos, defnyddio data yn fwy effeithiol er mwyn goleuo cynllunio hirdymor;
· Parhau i archwilio'r cyfle am ofod diwydiannol newydd ar draws y fwrdeistref;
· Cefnogi'r gymuned i ennill y sgiliau iawn ar gyfer byd sy'n newid a meithrin y gallu ar gyfer dysgu gydol oes;
· Symud ymlaen gyda'r gwaith o ddatblygu CiNER a Regain 2 i gefnogi twf a buddsoddiad yn yr ardal; a
· Gweithio i wella ein gallu i gystadlu ar draws y DU ymhellach.

[bookmark: _Hlk143621996]Yr Hyn y mae ein Data yn ei Ddangos - Rhoddwyd naratif am y tueddiadau er mwyn dangos i ba gyfeiriad y mae pob dangosydd yn teithio a darperir lliwiau i ddangos: Gwyrdd - Gwelliant; Coch – Lleihad mewn Perfformiad; Glas - Cynnal y Perfformiad; a Llwyd - ni nodwyd tuedd neu nid yw'n ofynnol.

	[bookmark: _Hlk145944063][bookmark: _Hlk146549573]Dangosydd Perfformiad – Dangosydd sy'n cael ei reoli neu gasglu gan Gyngor Blaenau Gwent 
	Data
	Naratif y Duedd ar gyfer 2022/23

	
	2019/20
	2020/21
	2021/22
	2022/23
	

	% y Disgyblion â hawl i Brydau Ysgol Am Ddim BG
% y Disgyblion â hawl i Brydau Ysgol Am Ddim Cymru
	25.5
19.9
	31.4
22.9
	33.3
23.3
	24.6
22.2
	Gostyngiad mawr o 8.7% o'r llynedd

	% Presenoldeb - Cynradd 
% Presenoldeb - Uwchradd
	Amherthnasol 
	89.9%
84.8%
	89.0%
84.8%
	90.4%
85.8% 
	Gwella
Gwella

	Nifer y Disgyblion sy'n cael Addysg Ddewisol yn y Cartref yn BG
*Data ar gael yn yr Hydref 
	70
	89
	132
	*
	Cynnydd blwyddyn ar flwyddyn

	Nifer yr ysgolion yng nghategori Peri Pryder (allan o gyfanswm o 25)
	4
	2
	2
	2
	Cynnal

	Nifer y disgyblion mewn ysgolion a gynhelir gan yr ALl (ar draws 25 ysgol)
	9378
	9527
	8828
	9392
	Cynnydd eleni o sefyllfa is y llynedd

	% y disgyblion ag Anghenion Addysgol Arbennig (AAA)
	19.2
	17.9
	15.7
	13.8
	Lleihad Blwyddyn ar Flwyddyn

	Nifer a % y bobl ifanc sy'n NEET
*Casglwyd y data ym mis Mehefin a gwiriwyd ym mis Hydref
	1.9%
	1.5%
9
	1.6%
9
	 *
	Data 2021/22 yn dangos bod y perfformiad wedi ei chynnal

	% cyfartalog nifer y ceisiadau cynllunio y penderfynwyd arnynt ar amser (cyfartaledd cronnol dros flwyddyn)
	
	96%
	91%
	93%
	Gwella 

	% Unedau Diwydiannol Blaenau Gwent sy'n cael eu Defnyddio
	89%
	88%
	87%
	85%
	Lleihad

	% Gofod Llawr Unedau Diwydiannol Blaenau Gwent sy'n cael eu Defnyddio
	81%
	92%
	93%
	93%
	Cynnal


[bookmark: _Hlk138154009]
Yn ogystal â'r dangosyddion uchod mae yna nifer o eitemau datblygu data ychwanegol y bydd y Cyngor yn ystyried eu hychwanegu at y set data yn y dyfodol. 











































































































	[bookmark: _Hlk146112105]Dangosydd Poblogaeth – Dangosydd y boblogaeth. Gall y Cyngor, ynghyd â sefydliadau partneriaeth eraill, gyfrannu at hyn ond nid oes un maes yn gyfrifol am y data am y canlyniad. 
	Data

	[bookmark: _Hlk143525354]
Canran y bobl oed gweithio sy'n economaidd weithgar
Gwryw
Benyw
	2019/20
	2020/21
	2021/22
	2022/23

	
	72.8
	71.8
	76.0
	72.7

	
	75.5
	73.3
	80.0
	78.8

	
	70.0
	70.0
	71.9
	67.2

	Canran yr oedolion 16-64 oed heb unrhyw gymwysterau 
	16.3
	11.1
	14.6
	

	Y boblogaeth oed gweithio (16-64) ag NVQ Lefel 4 ac uwch* 
	28.5

	26.7

	Maint y sampl yn rhy fach
	Nid ydyw ar gael eto

	Nifer y plant sy’n byw mewn teuluoedd sy'n gweithio sydd ar incwm isel absoliwt ym Mlaenau Gwent
	1,601
	1,850
	Nid ydyw ar gael eto

	Cyflog blynyddol gros cyfartalog i bobl sy'n byw yn yr ardal ac yn gweithio'n llawn-amser (£)
Cyflog blynyddol gros cyfartalog i bobl sy'n byw ac yn gweithio'n llawn-amser yng Nghymru
	23,549
27,858

	26,204
28,530

	27,756
28,886

	28,040
30,821

	Busnesau Blaenau Gwent:
· Cyfradd geni busnesau
· Cyfradd marwolaeth busnesau
· Mentrau busnes sy'n actif 
	
13.6
11.7
1,365
	
14.6
8.9
1,405
	
14.4
12.8
1,490
	Nid ydyw ar gael eto

	Busnes:
· Cyfradd mentrau actif fesul 10,000 o'r boblogaeth sy'n 16 i 64 oed
· Cyfradd geni fesul 10,000 o'r boblogaeth sy'n 16 i 64 oed
· Marwolaethau fesul 10,000 o'r boblogaeth sy'n 16 i 64 oed
	
322
46
29
	
385
52
46
	
Nid ydyw ar gael eto

	Mynegai Cystadleuol y DU - Safle Blaenau Gwent
	2021 – 362/362 (cynnydd o 1.5 yn y gallu i gystadlu (ond heb newid ei safle)
2023 – 361/362



[bookmark: _Hlk146011161][bookmark: climate]Ymateb i'r argyfwng natur a hinsawdd a galluogi cymunedau cysylltiedig
	Sgôr Werthuso 4:

Da
	Naratif y Gwerthusiad:
Mae’r Cyngor wedi gwneud cynnydd da i ymateb i’r argyfwng natur a hinsawdd trwy gynhyrchu ei Adroddiad Sero Net a’i weithredu, sy’n dangos bod ein hôl troed carbon wedi lleihau ymhellach eleni. Mae yna heriau ariannol yn gysylltiedig â chefnogi’r sector cyhoeddus i ddod yn sero net, gan y bydd llawer o’r newidiadau sy’n angenrheidiol yn gostus a, fel yr amlinellwyd trwy gydol y ddogfen hon, mae’r Cyngor yn wynebu heriau ariannol sylweddol. Mae’r awdurdod yn awyddus i symud y maes pwysig hwn yn ei flaen, ond bydd gofyn gweld cyd-ymdrech ar draws llywodraethau a phartneriaid er mwyn cael mwy o effaith ac effaith fwy cynaliadwy. Mae ein ffigurau ar gyfer gwastraff ac ailgylchu wedi rhagori ar darged ailgylchu statudol Llywodraeth Cymru o 64% gyda chyfradd ailgylchu o 66.78% ar gyfer 2022/2023. Mae gennym lefelau ansawdd aer da o hyd ar draws y Fwrdeistref a manteisiwyd yn llawn ar y grantiau fel cymorth i weithredu Cynllun Gweithredu Adfer Natur Gwent Fwyaf. Mae yna gynnydd gyda mentrau cynhyrchu ynni o’r gwynt, ynni hydro ac ynni solar ac maent yn cefnogi’r agenda pwysig hwn. Mae’r Cyngor hefyd yn edrych ar ddyluniadau arloesol ar gyfer ein hadeiladau ac adeiladau ein partneriaid er enghraifft ein darparwr tai cymunedol, Tai Calon. Gellir gweld camau gweithredu i roi sylw i'r meysydd gwaith hyn ar dudalennau 34, 44, 57, a 69 a byddwn yn adrodd amdanynt yn rhan o Hunanasesiad y Cyngor ar gyfer 2023/24.


Pam fod hyn yn bwysig fel Maes Ffocws: 
Mae gan Flaenau Gwent dreftadaeth gyfoethog, a'i adeiladau a'i ardaloedd gwledig sy'n ei wneud yn lle deniadol i fyw, i weithio ac i ymweld ag ef. Dylid defnyddio’r amgylchedd lleol i helpu gwella iechyd a llesiant teuluoedd a chymunedau a dylid ei wella er mwyn i genedlaethau’r dyfodol barhau i’w fwynhau. Mae dymuniad gwirioneddol i weld y cymunedau lle mae pobl yn byw yn cael eu cadw’n lân a thaclus ac yn llefydd y gellir eu defnyddio, gan greu ardaloedd y gall pobl ymfalchïo ynddynt.

Anghenion a Nodwyd:
· [image: ]Cysylltedd - 
· Seilwaith Digidol 
· Sgiliau Digidol 
· Trafnidiaeth 
· Blaenoriaethu trafnidiaeth lesol a diogel
· Cymuned – 
· Yr amgylchedd naturiol ac adeiledig
· Ardal ddeniadol i fyw ynddi
· Cadw llygredd aer i leiafswm 
· Adeiladu cartrefi sy'n effeithlon o ran ynni 
· Datgarboneiddio – 
· Sero net erbyn 2030
· Addasiadau i Adeiladau (gan gynnwys ysgolion)
· Mynd i'r afael â newid hinsawdd
· Darpariaeth ynni

Yr hyn yr Ydym yn Anelu at ei Gyflawni – I Gyngor Blaenau Gwent leihau ei allyriadau carbon yn sylweddol, a darparu amgylchedd sy'n cefnogi twf a llesiant ac yn cysylltu cymunedau








Pa mor dda ydyn ni’n gwneud a sut y gwyddom hynny: 
[image: \\cc-file-ms-03\homedrives$\Evans_M2\did you know 3.jpg]
Gwastraff ac Ailgylchu
Mae ein ffigurau ailgylchu wedi gwella eto eleni, ac yn symud yn agosach at ein ffigwr targed. Bydd yn her enfawr i gyrraedd y targed o 70%; y nod yw gostwng faint o wastraff gweddilliol (bag du) a gesglir, a chynyddu cyfranogiad mewn ailgylchu ar draws y Fwrdeistref. A thybio fod cyfanswm gwastraff bwrdeisiol yn parhau yn gyson, i gyflawni 70% byddai angen i’r Cyngor ostwng gwastraff gweddilliol a chynyddu ailgylchu gan 1562.44 tunnell. Am bob cynnydd o 1% byddai angen dargyfeirio 308.66 tunnell o’r tunelli gweddilliol i ailgylchu/compostio.  Mae hyn yn anoddach oherwydd elfennau fel gerddi llai yn yr ardal ar y cyfan ac felly mae'r ffigurau ar gyfer gwastraff gwyrdd yn gyffredinol is nag ardaloedd eraill. Dyma'r flwyddyn lawn gyntaf ar gyfer gweithredu'r gwasanaeth llinell-flaen integredig, ac rydym wedi sefydlu'r gwasanaeth gorfodi llinell-flaen ochr yn ochr; mae hyn wedi arwain at leihad yn niferoedd yr achosion o dipio anghyfreithlon.

Yn 2019/20, 2020/21 a 2021/22, rhagorodd Blaenau Gwent ar darged ailgylchu statudol Llywodraeth Cymru o 64%, gan gyrraedd 65.31%, 64.29% a 64.94% yn eu trefn. Llwyddwyd i gynnal y llwyddiant hwnnw yn 2022/23 a rhagorwyd unwaith eto ar y targed o 64%, gan gyrraedd 66.78%. Mae’n hanfodol fod y Cyngor yn cynnal ac yn gwella’r targedau ailgylchu gan fod cosb ariannol gan Lywodraeth Cymru os na chant eu cyrraedd. Y ddirwy ar hyn o bryd am beidio â chyrraedd y targed yw £200 y dunnell am bob tunnell o dan y swm gofynnol. Rhoddir dadansoddiad o berfformiad blynyddol 2022/23 yn y tabl isod:
	Chwarter
	2021/22
	2022/23

	Chwarter 1 (Ebrill - Mehefin)
	66.51%
	67.76%

	Chwarter 2 (Gorffennaf – Medi)
	67.01%
	68.29%

	Chwarter 3 (Hydref - Rhagfyr)
	63.47%
	64.66%

	Chwarter 4 (Ionawr-Mawrth)
	62.55%
	66.32%

	Blynyddol (fel ag yr oedd ar 31 Mawrth ond heb ei ddilysu eto gan Gyfoeth Naturiol Cymru)
	64.94%
	66.78%



Wrth edrych ar ddadansoddiad o'r ffigurau fesul tunnell ar gyfer 2022/23 o gymharu â 2021/22, gwelir gostyngiad mewn gwastraff gweddilliol, ailgylchu, bwyd a chynnydd bychan mewn gwastraff gwyrdd. Credir bod hyn am fod llai o bobl gartref o gymharu â'r llynedd (yn gysylltiedig â Covid-19 a gweithio gartref ayb.) a'r cynnydd yn y tunelli sy'n mynd i Ganolfan Ailgylchu Gwastraff y Cartref.
· Roedd gostyngiad o 579.63 tunnell (4.85%) mewn gwastraff gweddilliol; 
· Roedd gostyngiad o 100.91 tunnell (2.82%) mewn gwastraff bwyd;
· Roedd gostyngiad o 522.19 tunnell (8.72%) mewn ailgylchu o ddrws i ddrws;
· Roedd cynnydd o 11.728 tunnell (0.70%) mewn gwastraff gardd; ac
· Roedd cynnydd o 223.822 tunnell (4.88%) yn yr Ailgylchu yng Nghanolfan Ailgylchu Gwastraff y Cartref.

[image: ]Gorfodi Gwastraff Ochrol - Trwy ddefnyddio dyfeisiau yn y cab, mae criwiau gwastraff ac ailgylchu nawr yn cofnodi gwastraff ochrol gormodol a materion yn ymwneud â llygru deunyddiau i'w hailgylchu, yn electronig, er mwyn eu hatgyfeirio at Wardeiniaid Gorfodi'r Awdurdod ac mae'r Gwardeiniaid Gorfodi yn dilyn i fyny ar y rhain gyda chamau orfodi neu ymweliadau i roi cyngor fel sy'n briodol. Mae hyn yn rhyddhau amser swyddogion fel bod modd cynnal mentrau sy'n fwy rhagweithiol er enghraifft yr Ymgyrch Fwyd gyfredol.
Cwblhawyd Cadw Lan gyda'r Teulu Jones - yr Ymgyrch sy'n ceisio lleihau'r deunyddiau y gellir eu hailgylchu y mae perchentywyr yn eu gosod allan gyda'u gwastraff gweddilliol - yn nau o bedair rownd sbwriel yr Awdurdod, ac mae trydedd wedi ei chwblhau'n rhannol. Ataliwyd yr ymgyrch wrth i swyddogion symud yr Ymgyrch Fwyd sy'n ymgysylltu ac yn addysgu yn ei blaen. 
Mae'r data yn y tabl yn dangos beth sy'n digwydd i'n gwastraff ac nid yw’n dod i gyfanswm o 100% gan fod ynni o'n dangosydd Gwastraff yn seiliedig ar wastraff a gasglwyd ac rydym yn hawlio % yn ôl o Ludw Gwaelodol y Llosgydd sydd hefyd yn cyfrannu at ein cyfradd ailgylchu. 
Ymgyrch Fwyd - Yn dilyn ymarfer dadansoddi gwastraff yn ddiweddar, a nododd fod 23% o gynnwys bagiau sbwriel du yn ystod y cyfod samplu yn wastraff bwyd, mae'r Awdurdod yn cynnal ymarfer monitro ac ymgysylltu ar draws y 14 o rowndiau ailgylchu er mwyn adnabod yr aelwydydd hynny nad ydynt yn gosod gwastraff bwyd allan i'w ailgylchu er mwyn annog pobl i gymryd rhan yn y dyfodol. 
[bookmark: _Hlk143700126]Yn anffodus, daeth cynllun “Caru Cymru” Cadwch Gymru'n Daclus i ben ar 31 Mawrth 2023. Er bod Cadwch Gymru'n Daclus yn rhoi cymorth trwy adnoddau o hyd, daeth y cyllid ar gyfer ymgysylltiad swyddog rhagweithiol i ben. Fodd bynnag, yn sgil cais llwyddiannus i'r Gronfa Ffyniant Gyffredin mae'r Cyngor nawr yn gallu cyflogi Swyddog Ansawdd yr Amgylchedd Lleol penodol, llawn-amser. Rôl Swyddog Ansawdd yr Amgylchedd Lleol yw cynyddu'r rhaglen ymgysylltu mewn Ysgolion, yn y gymuned ac mewn busnesau. Gan mai un elfen yn unig o amcanion y Strategaeth yw ymgysylltu, bydd y swyddog hefyd yn cyflawni amcanion eraill y Strategaeth, sef: codi ymwybyddiaeth; grymuso'r gymuned; ac addysg. Yn rhan o'r rhaglen addysg, mae'r swyddog hefyd yn gweithio'n agos gyda thîm y Strategaeth Gwastraff i gefnogi'r gwaith o gyflawni'r Strategaeth Gwastraff er mwyn hyrwyddo ac annog ailgylchu mewn ysgolion, yn y gweithle ac yn y gymuned. Mae'r swyddog yn parhau i gydweithio gyda Cadwch Gymru'n Daclus ochr yn ochr ag asiantaethau mewnol ac allanol eraill er mwyn creu amgylchedd sy'n lân ac yn ddeniadol ar gyfer cenedlaethau presennol a chenedlaethau'r dyfodol.
Gwastraff Masnachol - mae'r gwasanaeth wedi cydymffurfio â rheoliadau newydd Llywodraeth Cymru ynghylch gwastraff annomestig er mis Mai 2021 (casgliadau ar wahân wrth ymyl y ffordd), ond mae'r gwasanaeth wedi ei chael yn anodd cadw cwsmeriaid gan fod yr oedi o bedair blynedd cyn gweithredu'r rheoliadau wedi galluogi i'r sector preifat barhau i gynnig opsiwn ailgylchu rhatach sy'n casglu'r cyfan yn gymysg gyda'i gilydd. Yn dilyn nifer o ymgynghoriadau gan LlC yn ystod rhan olaf 2022, cyhoeddwyd dyddiad newydd ar gyfer eu gweithredu, sef mis Ebrill 2024 ac ar ôl y dyddiad hwnnw bydd cymysgu deunydd ailgylchu annomestig yn anghyfreithlon yng Nghymru. Er gwaethaf consesiynau i'r sector preifat lled nad oes angen cynnig yr holl ffrydiau penodol arnynt, os bydd y rheoliadau newydd yn cael eu gorfodi'n gadarn (Cyfoeth Naturiol Cymru), dylai fod gan Awdurdodau Lleol gyfle gwell i gystadlu. Mae gwasanaeth y Cyngor yn dal i adennill ei gostau er gwaethaf y dirwedd economaidd heriol.
Cyfleuster Pren Rhanbarthol - Mae'r gwaith yn parhau ar brosiect y Cyfleuster Pren Rhanbarthol yn Silent Valley gyda chefnogaeth Llywodraeth Cymru. Mae'r prosiect wedi cael ail wiriad iechyd gyda Phartneriaethau Lleol ac felly mae Tîm y prosiect yn gweithio i ddatblygu cyfleuster sy'n hyfyw yn ariannol a fydd yn cynnig gwerth am arian ar gyfer arian cyhoeddus.
Canolfan Addysg - Adeiladwyd Ystafell Addysg newydd yng Nghanolfan Ailgylchu Roseheyworth gyda Chyllid Economi Gylchol Llywodraeth Cymru. Cyflwynwyd cais i Cadwch Gymru'n Daclus am becyn Bywyd Gwyllt er mwyn datblygu'r tir y tu allan i'r ganolfan gyda chymorth grwpiau cymunedol lleol. Bydd y Ganolfan yn cael ei defnyddio o fis Medi er mwyn derbyn ymweliadau gan blant ysgol ac mae'n safle posibl ar gyfer Caffis Trwsio yn yr ardal yn y dyfodol.
Tipio Anghyfreithlon a Glanhau Strydoedd 
[image: ]Adroddwyd am 942 o achosion o dipio anghyfreithlon yn ystod y flwyddyn, a'r nifer cyfartalog o ddiwrnodau a gymerwyd i'w clirio oedd 4.3 diwrnod. Cafwyd lleihad o 28% mewn achosion o dipio anghyfreithlon er 2020/21 a dyma'r lefel isaf ar gofnod mewn 4 mlynedd. Yn ystod y flwyddyn (mis Ebrill 22 hyd fis Mawrth 2023) rhoddwyd 79 hysbysiad cosb benodedig am dipio anghyfreithlon a gwelwyd cynnydd o dros 400% yn yr hysbysiadau cosb benodedig a gyhoeddwyd o 2021/22 hyd 2022/23.                                                                         

Yn ystod y cyfod o fis Ebrill hyd fis Mawrth 2023, aeth y Cyngor a Cadwch Gymru'n Daclus ati i archwilio 180 o strydoedd. O'r rhain, disgrifiwyd bod 98% ohonynt i safon uchel neu dderbyniol o ran glendid.                                                                                                           

Darpariaeth Ynni
Rydym ar ddechrau ein siwrnai ynni, ac yn adeiladu ar dreftadaeth lwyddiannus ein hen ddiwydiant dur a glo. Gyda chymorth Llywodraeth Cymru, mentrau partneriaeth cydweithredol gan gynnwys Bargen Ddinesig Prifddinas-Ranbarth Caerdydd gwerth £1.25Bn a buddsoddiad Y Cymoedd Technoleg rydyn ni mewn sefyllfa gref i gefnogi twf ynni yn y dyfodol. Ein dymuniad yw creu amgylchedd manwerthu a busnes ecogyfeillgar a chynaliadwy, gan arallgyfeirio'r economi gyda'r hwyr a gyda'r nos, chreu gwell cysylltedd ar draws y Fwrdeistref, ac felly mae ynni yn greiddiol i'n rhaglen uchelgeisiol. Mae gennym brofiad o rwydweithiau gwres a phŵer carbon isel, gwella effeithlonrwydd ynni cartrefi, adeiladau cyhoeddus a masnachol a seilwaith priffyrdd. Ym Mlaenau Gwent, rydym yn cydnabod bod cynyddu'r dewis o ran darparwyr ynni a sicrwydd cyflenwad ynni adnewyddadwy yn greiddiol i'n cynlluniau adfywio cymdeithasol ac economaidd ehangach. Mae'r ffaith fod gennym raglen amgylchedd gref yn bodloni targedau lleihau carbon Llywodraeth Cymru a hefyd yn hanfodol er mwyn creu cymunedau cynaliadwy ac egnïol ar gyfer y dyfodol. 

Mae'r Cyngor yn mynd ati'n weithgar i leihau costau ynni ac allyriadau carbon ar draws ein portffolio eiddo. Rydym wedi ystyried dewis o fodelau cyflawni amgen er mwyn gwella'n hadeiladau. Trwy fabwysiadu'r model RE:FIT mae gan y Cyngor fodel masnachol i sicrhau arbedion ariannol, gwella perfformiad ynni adeiladau ac, yn bwysig, lleihau eu hôl-troed CO2. Trwy ddefnyddio'r model RE:FIT, bydd y Cyngor yn gosod rhwymedigaeth ar y contractwr sy'n gosod mesurau gwarchod ynni i warantu arbedion ynni posibl y bydd y technolegau penodol yn eu cyflawni trwy fesurau monitro, mesur a dilysu cadarn er mwyn asesu'r arbedion. Dewiswyd portffolio o adeiladau ar draws portffolio'r Cyngor fel rhai a allai elwa ar y model RE:FIT. Roedd y rhain yn cynnwys Adeilada'r Cyngor, Lleoliadau'r Ymddiriedolaeth Hamdden ac Ysgolion.

[image: ]Yn ddiweddar, mae Awdurdodau Lleol Gwent hefyd wedi comisiynu adolygiad lleihau carbon ar gyfer ei fflyd, ac roedd yn cynnwys casglu data am y milltiroedd a yrrwyd, y tanwydd a ddefnyddiwyd gan y fflydoedd a weithredir yn uniongyrchol (perchen, les a rhent), ynghyd â'r milltiroedd busnes a yrrwyd gan y fflyd lwyd sy'n eiddo i staff. Cafodd bob un o'r Awdurdodau adroddiad ar gyfer eu hardal ochr yn ochr ag adroddiad ar gyfer ardal gyfan Gwent. Ochr yn ochr â'r targedau presennol yng Nghymru i bawb leihau allyriadau carbon 95% erbyn 2050, mae yna darged lle dylai Fflydoedd Sector Cyhoeddus Cymru symud at Gerbydau Allyriadau Isel Iawn erbyn 2025 ar gyfer ceir a faniau bach, 2030 ar gyfer pob cerbyd arall a 2040 yw'r dyddiad targed er mwyn atal gwerthiant cerbydau petrol neu ddisel newydd. Y camau nesaf yn dilyn yr adolygiad fydd datblygu cynllun er mwyn symud ein fflyd bresennol at gerbydau allyriadau isel iawn wrth ddod i benderfyniadau ynghylch prynu fflyd newydd.

Mae prosiectau cynhyrchu ynni trwy bŵer y gwynt yn parhau.  Cyflwynwyd cais cynllunio er mwyn gosod tyrbin gwynt ar hen safle tirlenwi Silent Valley.  Mae Swyddogion Cynllunio yn ystyried y cais a bydd yn mynd trwy'r broses benderfynu arferol.   Bydd gwaith yn cael ei wneud ar achos busnes ar gyfer buddsoddiad ochr yn ochr â'r broses gynllunio.  Os ceir caniatâd cynllunio bydd gofyn i'r Cyngor ystyried achos busnes ar gyfer buddsoddi.
 
Cynhyrchu Hydro - Yn ystod ymchwiliadau ac astudiaethau dichonolrwydd cychwynnol ar gyfer cyfleoedd cynhyrchu ynni hydro ar raddfa fach yn wardiau Cwm a Llanhiledd, cyflwynwyd dau safle gyda rhywfaint o botensial i gynhyrchu ynni hydro.  Cyflwynwyd y rhain gerbron y Pwyllgor Craffu a'r Cabinet i'w hystyried, a phenderfynwyd nad oedd y dychweliadau potensial a'r cyfnod ad-dalu yn ddigonol cadarnhaol er mwyn datblygu'r prosiectau ymhellach ar yr adeg hon. Rydym yn ceisio nawdd i ddatblygu dichonoldeb cynllun cynhyrchu pŵer hydro yn Silent Valley ymhellach. Os bydd y cyllid hwn yn cael ei sicrhau, bydd gwaith yn cael ei wneud i ymchwilio i'r opsiwn o ddefnyddio ynni a gynhyrchir trwy bŵer hydro i bweru pympiau trydan. Byddai hyn yn darparu ynni adnewyddadwy i gefnogi gofynion ynni lleol, fodd bynnag mae’r lefel cynhyrchu yn isel tu hwnt o gymharu gyda lefel y buddsoddiad fyddai ei angen ar gyfer ei ddatblygiad dechreuol a gweithrediadau parhaus. Mae'r Cyngor hefyd yn edrych ar y potensial y gallai’r cynllun hydro roi pŵer ar gyfer pympiau trydan yn y llyn trwytholch. Byddai hyn wedyn yn galluogi’r Cyngor i amnewid y pympiau disel, sydd wedi eu llogi ar hyn o bryd, sy’n rhywbeth y mae Cyfoeth Naturiol Cymru yn gwthio amdano. Bydd y camau nesaf yn cynnwys dynodi pympiau trydan addas a chreu model i adlewyrchu faint o’r trydan hydro y gall y pympiau ei ddefnyddio. 

Mae astudiaeth gwmpasu gychwynnol wedi dechrau ar gyfer cynllun solar posibl ym Mharc Bryn Bach. Cyflwynwyd cais i'r Grid ar y cyd â Chyngor Bwrdeistref Sirol Caerffili cyn symud y gwaith ar y prosiect ymlaen ymhellach.   Mae'r gwaith hwn yn cael ei gyflawni gan Wasanaeth Ynni Llywodraeth Cymru.

Sicrhawyd cyllid pellach er mwyn estyn cam 2 y gwaith o osod mannau gwefru cerbydau trydan yn ei flaen mewn 10 safle ychwanegol ar draws Blaenau Gwent. Mae hyn yn ychwanegol at yr 11 safle a gyflawnwyd o dan gam 1 sydd bellach yn fyw ac ar gael at ddefnydd y cyhoedd. Bydd cais am nawdd rhanbarthol pellach yn cael ei gyflwyno i'r Swyddfa Cerbydau Di-allyriadau ac os caiff ei gymeradwyo bydd yn darparu mannau gwefru mewn 11 safle pellach ar draws Blaenau Gwent.

Sicrhaodd Bargen Ddinesig Prifddinas-Ranbarth Caerdydd nawdd gan Lywodraeth Cymru i osod mannau gwefru cyflym ar gyfer arosfannau tacsis ac i brynu 44 tacsi trydan sy'n hygyrch i gadeiriau olwyn er mwyn eu treialu ar draws y rhanbarth.  Byddai'r tacsis yn cael eu cynnig am ddim er mwyn i yrwyr tacsi eu treialu am 30-diwrnod.  Roedd dau o'r 44 tacsi ar gael i Flaenau Gwent a byddant yn cael eu treialu hyd nes 30 Tachwedd 2023.

Ansawdd Aer 
Mae Adran Iechyd yr Amgylchedd yn gyfrifol am fonitro ansawdd aer ym Mlaenau Gwent. Ansawdd aer yw'r term a ddefnyddir i ddisgrifio crynodiad llygryddion penodol yn yr aer a'u categoreiddio. Mae yna botensial i'r llygryddion hyn gael effaith andwyol ar iechyd pobl pan fydd eu crynodiadau yn uchel. Cwblhawyd Asesiad Ansawdd Aer 2022 ac fe'i cyflwynwyd i Lywodraeth Cymru. Ar hyn o bryd rydym yn monitro ansawdd aer mewn 28 lleoliad yn y fwrdeistref mewn eiddo preswyl ac mewn ysgolion. Mae swyddogion yn dewis y lleoliadau hyn am eu bod yn agos at heolydd prysur, ystadau diwydiannol ac, yn benodol, mewn ysgolion oherwydd effaith cerbydau sy'n cludo plant i’r ysgol ac yn ôl. Datganir rheolaeth ansawdd aer pan fydd y lefelau'n uwch na'r safonau ansawdd aer derbyniol a rhaid i'r awdurdod lleol gymryd camau cyfreithiol i wella'r sefyllfa. Ym Mlaenau Gwent mae gennym lefelau ansawdd aer da, ac felly nid ydym wedi datgan unrhyw ardaloedd rheoli ansawdd aer.

Tai 
Mae'r Cyngor yn gweithio i wella cartrefi ledled Blaenau Gwent gyda'r nod o gynyddu effeithlonrwydd ynni a lleihau tlodi tanwydd. Mae yna gynlluniau ar waith i wneud gwelliannau i gartrefi rhent cymdeithasol, gan ddod â gwelliannau i gartrefi a thechnolegau clyfar at ei gilydd i sicrhau bod y cartrefi hyn mor hawdd a rhad â phosibl i'w gwresogi. Mae gwneud cartrefi yn fwy ynni-effeithlon yn gymorth i fynd i'r afael â'r argyfwng hinsawdd ac yn gymorth hefyd i bobl sy'n byw mewn tlodi i arbed arian ar filiau ynni.

Cyflwynwyd y Rhaglen Ôl-osod er mwyn Optimeiddio, a ariennir gan Lywodraeth Cymru, eleni yn rhan o Gyllid y Rhaglen Tai Arloesol er mwyn gwella effeithlonrwydd ynni a lleihau tlodi tanwydd mewn cartrefi rhent cymdeithasol ym Mlaenau Gwent.  Mae pob un o'r 4 partner sy'n Landlordiaid Cymdeithasol Cofrestredig ym Mlaenau Gwent yn cymryd rhan (Tai Calon, Linc Cymru, United Welsh a Melin).

Mae'r tîm adfywio wedi cydweithio gyda Tai Calon er mwyn cyflwyno cais am gyllid i gynorthwyo gyda grant i addasu eiddo yn Solis One er mwyn galluogi busnes pympiau gwres newydd i symud i gefn swyddfeydd y Landlord Cymdeithasol Cofrestredig. Bydd hyn yn gymorth i feithrin yr economi datgarboneiddio lleol yn yr ardal ac i gynnig sgiliau newydd i'r gymuned leol. Ochr yn ochr â hyn, mae mentrau fel EC04 yn cael eu cyflawni; prif nod y grant hwn yw cefnogi aelwydydd sydd ar incwm isel nad ydynt yn gallu uwchraddio eu cartrefi a'u systemau gwresogi.
 
Bioamrywiaeth 
Daeth Gwent Fwyaf Gydnerth, sef prosiect ar y cyd ar gyfer Gwent gyfan a oedd yn cefnogi Ecoleg, Rhywogaethau Goresgynnol a Chymunedau Cynaliadwy, a arweiniwyd gan Flaenau Gwent, i ben ym mis Gorffennaf 2022. Yn ystod mis llawn olaf prosiect Gwent Fawr Gydnerth, a ariannwyd gyda chyllid Galluogi Adnoddau Naturiol a Lles Llywodraeth Cymru,  gwelwyd gweithgarwch yn ymwneud â gweithredu'r Cynllun Gweithredu Adfer Natur yn ogystal â chydlynu gweithgareddau ledled Gwent ynghylch bioamrywiaeth drefol, cymunedau cynaliadwy, afonydd a rhywogaethau estron goresgynnol.

Gwariwyd ein grant Lleoedd Lleol ar gyfer Natur yn llawn, gan gyflawni'r ffrydiau gwaith canlynol: 
· Natur ar Drothwy'r Drws – cyllid gwerth £90,809; 
· Gwyrddio'r ystâd gwasanaethau cyhoeddus - nawdd gwerth £52,691; a
· Chyllid refeniw o £62,400 ychwanegol 

Cwblhawyd cynlluniau rheoli coetir ar gyfer Trevor Rowsen, Six Bells a nifer o safleoedd eraill ac mae'r gwaith ar weithredu'r cynlluniau rheoli hynny wedi cael ei gwblhau, gan gynnwys teneuo coed a chael gwared ar goed ynn. Cwblhawyd gwaith ar bob safle, ac eithrio gwaith parhaus yng Ngwarchodfa Natur Leol Six Bells.

I ddathlu rhaglen 3-blynedd Gwent Fwyaf Gydnerth, cynhaliwyd digwyddiad 'Ewch yn Wyllt' ym Mharc Bryn Bach ym mis Mai 2022. Mae rhai o'r prosiectau allweddol a weithredwyd yn rhan o'r rhaglen yn cynnwys:
· Creu Adroddiad Cyflwr Sefyllfa Natur Gwent Fwyaf; a
· Chynllun Gweithredu Adfer Natur Gwent. 

Addysg
[image: \\cc-file-ms-03\homedrives$\Evans_M2\zero.jpg]Ein nod yw sicrhau bod mesurau datgarboneiddio ar flaen ein gwaith cynllunio yn y dyfodol, ac mae hyn yn cynnwys addysgu 'oedolion y dyfodol' er mwyn iddynt arwaith y ffordd at ddyfodol sero net disglair. Yr amgylchedd a bioamrywiaeth yw sylfaen pob adeilad ysgol newydd a'r holl waith i uwchraddio adeiladau presennol, ac rydym yn annog rheolaeth natur-gyfeillgar ar gyfer tir ysgolion. Mae gwaith partneriaeth effeithiol yn ein galluogi i roi cyngor ac arweiniad i gefnogi ein plant a'n pobl ifanc ynghylch bioamrywiaeth, datgarboneiddio, cydraddoldeb, amrywiaeth a chynhwysiant. Mae'r partneriaethau hyn gydag ysgolion ac Uwch-gyngor Plant yn effeithiol iawn ac yn goleuo ein plant a'n pobl ifanc ac yn eu cefnogi i gael llais.  Rydym yn dal i ddarparu dysgu cymunedau cynaliadwy effeithiol ar gyfer dysgu sy'n ecogyfeillgar ac yn cefnogi pobl ifanc addysgedig a fydd yn ffurfio ein cymunedau cysylltiedig yn y dyfodol, a bydd y gwaith hwn yn parhau. 

Priffyrdd
Cafodd Cynllun Blynyddol Cynnal a Chadw a Gwaith Priffyrdd ei gwblhau am y flwyddyn 2021/22 a dynodwyd cyllid er mwyn ystyried rhaglen waith y dyfodol ar gyfer ffyrdd A, B ac C yn ogystal â gwaith ategol. Ynghyd â hyn, derbyniwyd cyllid ar gyfer peth gwaith penodol er enghraifft:
· £300k o Gyllid Ffyrdd Cydnerth i gynnal astudiaeth dichonolrwydd ar gyflwr yr A4047 rhwng Aber-big a Cwm;
· Grant gan Lywodraeth Cymru i wella ffyrdd A; a’r
· £990k a dderbyniwyd gan y Gronfa Trafnidiaeth Leol i wella’r gyffordd ar yr A4048 yn Nhredegar.

Gwelwyd cynnydd sylweddol dros y 10 mlynedd ddiwethaf o ran gwella'r rhwydwaith priffyrdd, fodd bynnag yn sgil absenoldeb cyllid gan Lywodraeth Cymru ar gyfer 2023/24 a diwedd Rhaglen Fenthyca Darbodus Blaenau Gwent cwtogwyd ar fuddsoddiadau Cyfalaf yn y rhwydwaith priffyrdd. Datblygwyd Cynllun Rheoli Asedau Priffyrdd 2023 - 2028 er mwyn gyrru dull gweithredu'r Awdurdod o gynnal a chadw dros y 5 mlynedd nesaf. Er mwyn cefnogi hyn yn llawn, gohiriodd y Cyngor yr adroddiad er mwyn i Swyddogion ddod o hyd i'r ffynonellau cyllid priodol i weithredu'r Cynllun.

Trafnidiaeth Gyhoeddus 
Mae'r gwaith £70M o drawsnewid rheilffordd Glynebwy gan y contractwyr Amco Giffen and Siemens yn dod i fwcl wrth i'r rheilffordd ailagor i wasanaethau trên i deithwyr. Bydd y buddsoddiad hwn yn golygu bod modd darparu gwasanaeth newydd i deithwyr bob awr rhwng Tref Glynebwy a Chasnewydd.

Mae'r Adran Trafnidiaeth a Network Rail hefyd yn darparu £17M pellach ar gyfer gwaith adnewyddu ac uwchraddio signalau. Mae'r gwaith hwn, sydd i'w gwblhau o hyd, yn cynnwys parhau gyda'r gwaith o uwchraddio'r signalau yn ardaloedd Gaer a Rogerstone yng Nghasnewydd, cau bocs signalau Cyffordd y Parc a symud rheolaeth y signalau at Ganolfan Gweithredu Llwybr Cymru yng Nghaerdydd.

Mae'r gwaith sydd wedi cael ei gwblhau gan y contractwyr yn cynnwys adeiladu platfformau newydd yng ngorsafoedd Newbridge a Llanhiledd, un ymhob gorsaf, a gosod pyst signalau newydd. Mae peirianyddion hefyd wedi ailraddio a sefydlogi arglawdd ac wedi torri cefn y gwaith o osod dros 3km o drac newydd rhwng Aberbig a Crosskeys er mwyn creu dolen basio 11km a fydd yn cael ei defnyddio yn nes ymlaen yn y flwyddyn. Adeiladwyd rhan o ramp fynediad ac arosfan newydd hefyd yng ngorsaf Newbridge a gosodwyd mecanwaith lifft ac ystafelloedd motor yng ngorsaf Llanhiledd.

Mae'r gwasanaeth bws fflecsi wedi bod yn rhedeg ers mis Mehefin 2021 ac yn cael ei weithredu gan Stagecoach a Thrafnidiaeth Cymru ar ran Cyngor Bwrdeistref Sirol Blaenau Gwent.  Mae'r gwasanaeth bws fflecsi yn cynnig gwasanaeth bws sy'n fwy cyfleus ar draws ardal ehangach o oriau bach y bore hyd nes yn hwyr y nos. Gellir bwcio'r bws trwy'r ap, dros y ffôn neu trwy'r wefan.  

Roedd y prosiect peilot hwn yn treialu dull newydd o ddefnyddio gwasanaethau bws gan alluogi trigolion i fynd i'r gwaith, i gyrraedd man addysg, i fynd i apwyntiadau, i gysylltu â thrafnidiaeth gyhoeddus arall, i gymdeithasu ac i siopa o oriau bach y bore hyd nes yn hwyr y nos. Yn dilyn adborth gan gwsmeriaid a thrigolion ar ôl y cynllun peilot, gwnaethpwyd newidiadau i'r gwasanaeth ym mis Gorffennaf er mwyn sicrhau bod y gwasanaeth yn seiliedig ar anghenion y cwsmer.  

Heriau y mae'r Cyngor wedi eu profi yn ystod y flwyddyn

Datgarboneiddio
[image: \\cc-file-ms-03\homedrives$\Evans_M2\welsh decarb.jpg]Mae mwyafrif ein gweithgarwch yn seiliedig ar gyllid allanol, ac, yn ganlyniad, mae'n adlewyrchu blaenoriaethau nifer o raglenni sy'n cefnogi'r agenda datgarboneiddio. Mae rhai o'r cyllidwyr yn ymateb yn negyddol i'r costau uwch sy'n gysylltiedig ag anghenion carbon sero.  Mae amserlenni tynn yn cyfyngu'n sylweddol ar y gallu i arloesi.  Yn sgil cyfnodau cychwynnol byr a phroffiliau gwariant tynn, yn aml rydym yn cywasgu prosesau dylunio mwy nag a fyddai'n ddymunol ar hyn o bryd.  

Bydd gofyn gweithio mewn partneriaeth er mwyn cyflawni'r agenda hwn yn effeithiol ac yn effeithlon, a gallai Cynllun Gweithredu Adfer Natur Blaenau Gwent, sy'n cael ei ddatblygu ar hyn o bryd, fod yn gymorth i roi sylw i hyn.  Bydd rôl gwasanaethau caffael ar y cyd hefyd yn bwysig er mwyn cefnogi lleihad yn ein hol troed carbon rhanbarthol.  Mewn llawer o achosion, rydym eisoes yn gwneud pethau o fewn maes caffael sy'n lleihau carbon, ond mae arnom angen sicrhau ein bod yn hyrwyddo ymwybyddiaeth o egwyddorion datgarboneiddio ac yn sicrhau bod y rhain yn cael effaith ystyrlon ar benderfyniadau. Mae gofyn deall hefyd na fydd pob opsiwn ar gyfer datgarboneiddio yn arwain at arbedion ar unwaith, ac mae'r her o dalu costau cychwynnol uwch am gynnyrch sy’n para’n hirach yn un gyfarwydd.

Byd gofyn i'r Cyngor ddod o hyd i opsiynau carbon isel ar gyfer ei fflyd gerbydau. Ar hyn o bryd, nid yw'r mathau o gerbydau mawr sy'n ofynnol ar gael i ddarparu gwasanaethau, yn enwedig o ystyried topograffeg yr ardal. Mae yna enghreifftiau o Awdurdodau Lleol yn caffael ar gerbydau nad oedd yn gallu darparu'r gwasanaeth ac nid ydym eisiau bod yn y sefyllfa hon.  Bydd gofyn dod i benderfyniadau pwysig am adnewyddu'r fflyd sbwriel cyn hir gan fod pob cerbyd sbwriel yn agosáu at ddiwedd ei oes weithiol ar yr un pryd.

Mae yna bryderon nad oes gennym y gallu o fewn y gweithlu rhanbarthol cyffredinol ar hyn o bryd i gefnogi'r gwaith gofynnol i gefnogi lleihad mewn allyriadau carbon. Ar y llaw arall, os bydd nifer fawr o sefydliadau yn dechrau gwneud gwaith datgarboneiddio ar yr un pryd, yna bydd y costau'n cynyddu ac efallai na fydd y gallu'n cyfateb â'r galw.

Cynhwysiant Digidol 
Mae cynnydd yn cael ei wneud o hyd gyda phartneriaid mewnol ac allanol er mwyn lleoli ac adeiladu arloesi digidol i mewn i'r ffordd yr ydym yn cynllunio gwasanaethau ac yn eu darparu. Mae'r ffocws ar adeiladu gwasanaethau o amgylch y defnyddiwr o hyd, ac mae'r sefydliad nawr yn archwilio sut y gall datrysiadau digidol fod yn rhan o hynny, er budd trigolion a'r sefydliad. Mae'r gwaith hwn yn cefnogi ymrwymiad at ddatgarboneiddio yn ogystal â'r potensial ar gyfer osgoi costau neu sicrhau arbedion effeithiolrwydd. Mae partneriaid a phrosiectau allanol yn cynnwys cronfa trawsnewid digidol Cymdeithas Llywodraeth Leol Cymru, lle mae Blaenau Gwent yn arwain ar brosiect sy'n edrych ar y ffordd y mae pobl yn cael mynediad at ein gwasanaethau a sut y gallwn wella, yn ogystal â bod yn rhan o nifer o brosiectau ar y rhaglen. Ffocws allweddol ar gyfer y maes gwaith hwn yw deall y rhwystrau at gyfranogiad digidol yn ein cymunedau a datblygu cymorth ar gyfer y rheiny sy'n dymuno gwella'u sgiliau digidol.

Mae Blaenau Gwent yn un o'r ardaloedd mwyaf difreintiedig yng Nghymru a chyfran uchel o'i drigolion ar fudd-daliadau, aca felly mae dod yn ddigidol actif yn hynod o bwysig, a gweithio ar y cyd â'r Adran Gwaith a Phensiynau ynghylch ceisio am fudd-daliadau ar-lein (Credyd Cynhwysol, Universal Job Match). Blaenau Gwent sydd â'r lefelau mynediad isaf at y rhyngrwyd o gymharu ag ardaloedd eraill ledled Cymru a'r DU, ac felly mae yna nifer uchel o bobl sydd wedi eu heithrio'n ddigidol. Mae Adran Budd-daliadau'r Cyngor wedi bod yn rhan o'r prosiect 'Dewch Ar-lein Blaenau Gwent' dros y 5 mlynedd ddiwethaf er mwyn hyrwyddo Gwasanaethau Cymorth Digidol. Yn raddol mae'r gwasanaeth wedi ennill ei blwyf ac wedi cynorthwyo unigolion ar sail un-i-un dros y blynyddoedd gyda chymorth darparwyr cymorth.

Mae pwysigrwydd cefnogi pobl sy'n dal i'w chael yn anodd cael mynediad at y rhyngrwyd ac yn profi diffyg technoleg ddigidol yn flaenoriaeth allweddol o hyd ar gyfer y Bwrdd Gwasanaethau Cyhoeddus, partneriaid 50+ a rhanddeiliaid, er mwyn hyrwyddo rhaglenni cynhwysiant digidol sydd eisoes yn bodoli a chyflwyno rhai newydd, i helpu pobl hŷn, neu unrhyw un sy'n anghyfarwydd â Thechnoleg Gwybodaeth  i barhau i gymryd rhan yn eu hobïau a'u diddordebau. Gallai hyrwyddo gwirfoddoli trwy weithio gyda phartneriaid hefyd ddatblygu mwy o gyfleoedd i bobl wirfoddoli fel cyfeillion a/neu hyfforddwyr cynhwysiant digidol. Ein gweledigaeth ar gyfer Blaenau Gwent Oed-gyfeillgar yw 'Gall datblygu sgiliau digidol yn ein cymunedau arwain at gyfleoedd economaidd gwell, cymdeithas sy'n fwy cyfartal a datblygiad cymdeithasol ac economaidd gwell, gan leihau effaith unigrwydd ac ynysu ar yr un pryd trwy alluogi pobl i gadw cysylltiad â'i gilydd ar-lein’.

Pa Dystiolaeth sydd Ar Gael
· Cynllun Strategaeth Gwastraff 2018-2025
· Data am Berfformiad
· Camau Gweithredu Deddf yr Amgylchedd 
· Cynllun Blynyddol Cynnal a Chadw Priffyrdd a Gwaith ar y Priffyrdd
· Strategaeth Sbwriel a Thipio Anghyfreithlon a’r Data 
· Rhaglen Cadw Cymru’n Daclus
· Cynllun Datgarboneiddio 2020/2030 ac Adroddiad Blynyddol Sero Net Blaenau Gwent
· Prosbectws Ynni 
· Adroddiadau Archwilwyr
· Cynlluniau Busnes Gwasanaethau
· Agendâu a Chofnodion cyfarfodydd Democrataidd sydd ar gael ar wefan y Cyngor - https://democracy.blaenau-gwent.gov.uk/ieDocHome.aspx?Categories=

[bookmark: act2]Camau Gweithredu a Nodwyd i Gefnogi Gwelliant yn y Dyfodol
Fel cyngor, rydym yn ceisio ‘Ymateb i'r argyfwng natur a hinsawdd a galluogi cymunedau cysylltiedig’. Ochr yn ochr â'r cyraeddiadau niferus y manylwyd arnynt trwy gydol yr adroddiad hwn, rydym yn cydnabod y bydd gofyn datblygu'r meysydd canlynol, a'u gwella, ymhellach. Yn ein Hunanasesiad blynyddol nesaf, byddwn yn cynnwys manylion sut yr ydym wedi symud y camau gweithredu hyn yn eu blaenau yn ystod 2023/24.

· Bydd ein grŵp Hinsawdd yn gweithio i flaenoriaethu camau gweithredu yn y cynllun Datgarboneiddio er mwyn gweithio tuag at gyflawni Targedau Sero Net Llywodraeth Cymru sef lleihad o 63% erbyn 2030, lleihad o 89% erbyn 2050 a lleihad o 100% erbyn 2050;
· Parhau i weithio tuag at yr argymhellion a wnaed gan ein cynulliad hinsawdd;
· Parhau i gefnogi'r ymgyrch genedlaethol i fynd i'r afael â thipio anghyfreithlon (Ddim yn Olwg Da);
· Parhau i gyflawni'r Prosbectws Ynni o ran y diddordeb mewn datblygu ynni ar draws y fwrdeistref er mwyn hwyluso cyflenwad o ynni adnewyddadwy i fodloni anghenion ynni'r dyfodol yn yr ardal gan gynnwys ystyried prosiectau cynhyrchu gwynt a hydro; a
· [image: ]Pharhau i weithio tuag at gyrraedd targed ailgylchu statudol Llywodraeth Cymru o 70% erbyn 2024-25.


Yr Hyn y mae ein Data yn ei Ddangos - Rhoddwyd naratif am y tueddiadau er mwyn dangos i ba gyfeiriad y mae pob dangosydd yn teithio a darperir lliwiau i ddangos: Gwyrdd - Y Gwelliant; Coch – Lleihad mewn Perfformiad;Glas - Cynnal y Perfformiad; a Llwyd - ni nodwyd tuedd neu nid yw'n ofynnol.

	Data
	Naratif y Duedd ar gyfer 2022/23

	
	2019/20

	2020/21

	2021/22

	2022/23

	

	Ôl Troed Carbon Cyfanswm tunelli CO2e / y flwyddyn
*Ffigur dros dro
	14,750
	11,793
	13,087
	12,332*
	Gwella* 

	Nifer yr hysbysiadau cosb benodedig o £400 a roddwyd am Dipio Anghyfreithlon 
	2
	0
	18
	79
	Cynnydd

	Nifer yr hysbysiadau cosb benodedig o £300 a roddwyd i aelwydydd am ddyletswydd gofal 
	7
	0
	5

	6
	Cynnydd

	Nifer yr hysbysiadau cosb benodedig o £300 a roddwyd am ddyletswydd gofal masnachol
	1
	0
	1
	1
	Cynnal

	Nifer yr achosion o dipio anghyfreithlon ar dir preifat yr ymchwiliwyd iddynt
	7
	44
	77
	54
	Lleihad

	Nifer yr ymholiadau a gafwyd gan y Warden Gorfodi
	900
	464
	471
	717
	Cynnydd

	Nifer y llythyron rhybudd cam cyntaf a anfonwyd am osod gwastraff y cartref yn y lle anghywir mewn pwyntiau casglu gwastraff answyddogol.
	0
	0
	13
	237
	Cynnydd

	Cyfanswm nifer yr achosion o dipio anghyfreithlon a gofnodwyd ym Mlaenau Gwent 
	1,327
	1,661
	1,395
	1,200
	Lleihad

	Y gost o glirio gwastraff wedi'i dipio'n anghyfreithlon fesul achos (£) 
	64.35
	66.45
	64.29
	57.09
	Lleihad

	% y gwastraff dinesig a ailddefnyddiwyd, a ailgylchwyd neu a gompostiwyd (targed statudol LlC o 70% erbyn 2025)
	65.31%
	64.29%
	65%
	66.74%
	Gwella 

	Gwastraff cyfartalog a gynhyrchwyd fesul preswylydd yn ystod blwyddyn ariannol 
	447kg
	449kg
	443kg
	443kg
	Cynnal

	Gwastraff cyfartalog a waredwyd trwy ffrydiau gwaredu gwastraff gweddilliol yn ystod y flwyddyn ariannol 
	155kg
	160kg
	155kg
	147kg
	Lleihad

	Canran y gwastraff dinesig a gasglwyd gan awdurdodau lleol a anfonwyd i safle tirlenwi	
	0.3
	0.6
	1.3
	0.31
	Gwella 

	Canran y gwastraff dinesig a losgwyd gan adennill ynni 
	34
	34.8
	33.5
	44.30
	Gwella 

	Swm a fuddsoddwyd mewn llwybrau teithio llesol (£)
	
	234,000
	295,000
	766,154.73
	Gwella 



[bookmark: _Hlk146011268][bookmark: empower]Grymuso cymunedau a'u cefnogi i fod yn ddiogel, yn annibynnol ac yn gydnerth
	Sgôr Werthuso 4:

Da
	Naratif y Gwerthusiad:
Mae’r Cyngor yn parhau i gryfhau ei ddull gweithredu ar gyfer grymuso cymunedau gan eu cefnogi i ddod yn fwy cydnerth ac annibynnol. Mae’r Cyngor yn gweithio mewn partneriaeth gyda Rhaglen Cydlyniant Cymunedol Gorllewin Gwent a’r Bartneriaeth Diogelwch Cymunedol leol, ac yn parhau i ddarparu ystod o brosiectau a mentrau sy’n hyrwyddo ymwybyddiaeth a dealltwriaeth well; yn annog amrywiaeth ac yn ei ddathlu; ac yn dod â phobl a chymunedau lleol at ei gilydd i gryfhau ysbryd y gymuned a’i chydnerthedd. Ers 2016, mae Cyngor Blaenau Gwent wedi cefnogi Rhaglen Cynllun Ailsefydlu’r DU, gan weithio mewn partneriaeth ag ystod eang o fudiadau cyhoeddus, trydydd sector a sector preifat, i ddarparu pecyn holistaidd o gymorth ar gyfer y rheiny mae arnynt angen ailsefydlu. Mae’r Cyngor wedi cefnogi’r dull gweithredu hwn ac wedi cynnal cydlyniant cymunedol cadarnhaol ar draws y fwrdeistref. Mae darparu gwasanaethau ataliol yn dal i fod yn flaenoriaeth i’r Awdurdod ac mae ein Cyfarwyddiaeth Gwasanaethau Cymdeithasol yn benodol yn gweithio mewn ffordd ataliol i gefnogi annibyniaeth a diogelu yn ein cymunedau. Mae recriwtio a chadw mewn gwasanaethau cymdeithasol yn dal i fod yn her ac mae hyn yn debyg i’r darlun cenedlaethol. Datblygwyd strategaethau’r gweithlu er mwyn rhoi sylw i’r heriau hyn a recriwtiwyd swyddog i hyrwyddo cyfleoedd datblygu gyrfa ymhlith ein staff gwaith cymdeithasol. O fewn Gwasanaethau Plant prynwyd dau eiddo preswyl er mwyn darparu gofal preswy ar gyfer plant ag anghenion mwy cymhleth fel eu bod yn gallu derbyn gofal yn agosach at eu cartrefi yn hytrach na thu allan i Flaenau Gwent a hyd yn oed Cymru. Er bod ein perfformiad o ran diogelu yn dda, yn sgil y pandemid, gwelwyd oedi gyda'r gwaith o roi sylw llawn i’r argymhellion a wnaed gan Archwilio Cymru. Bydd Cyfarwyddiathau ar draws yr awdurdod yn ymgymryd â’r gwaith o weithredu’r argymhellion  a bydd adroddiad arnynt yn yr hunanasesiad nesaf. Gellir gweld camau gweithredu i roi sylw i'r meysydd gwaith hyn ar dudalennau 34, 44, 57, a 69 a byddwn yn adrodd amdanynt yn rhan o Hunanasesiad y Cyngor ar gyfer 2023/24.


[bookmark: _Hlk142550395]
Pam fod hyn yn bwysig fel Maes Ffocws: 
Mae’r Cyngor eisiau annog a chefnogi pobl i wneud dewisiadau iach am ffordd o fyw i alluogi plant, pobl ifanc a theuluoedd i ffynnu. Mae’r ymchwil yn dangos y bydd pobl sy’n dangos ymddygiad iechyd cadarnhaol o’u geni a thrwy gydol eu bywydau yn fwy annibynnol ac yn rhydd o gyflyrau iechyd cymhleth nes ymlaen mewn bywyd. Gallai hyn yn ei dro ostwng y galw ar wasanaethau a sicrhau bod y gwasanaethau a ddarperir yn rhai ansawdd uchel, effeithlon ac yn ymateb i anghenion pobl leol. Gyda llai o gyllid a mwy o alw ar wasanaethau, ni all y Cyngor wneud  popeth a wnaeth yn y gorffennol. Mae’n rhaid i’r ffocws fod ar y camau gweithredu hynny fydd yn cael yr effaith fwyaf. Mae diogelu’r bobl fwyaf bregus yn y gymuned yn parhau i fod yn brif flaenoriaeth i’r Cyngor ynghyd â thrawsnewid dymuniadau preswylwyr a gwerthfawrogi tegwch a chydraddoldeb ym mhopeth a wnawn.

Anghenion a Nodwyd:
· Hyrwyddo ymwybyddiaeth a dealltwriaeth, ac annog amrywiaeth a'i ddathlu; 
· [image: ]Cryfhau ysbryd y gymuned a'i chydnerthedd;
· Diogelwch Cymunedol; 
· Blaenau Gwent: lle croesawgar, amrywiol a ffyniannus i fyw ac i ymweld ag ef; a 
· Chreu cyfleoedd i wirfoddoli er mwyn grymuso trigolion i gael rheolaeth dros eu cymunedau eu hunain.

Yr Hyn yr Ydym yn Anelu at ei Gyflawni - Cynnydd yng nghydnerthedd cymunedau, lle mae croeso i bawb a phawb yn ddiogel, sy'n lleihau dibyniaeth ac yn uchafu annibyniaeth.

Gwybodaeth, Cyngor a Chymorth
Mae gan y Gyfarwyddiaeth Gwasanaethau Cymdeithasol Dîmau Gwybodaeth, Cyngor a Chymorth arbennig ar gyfer Gwasanaethau Cymdeithasol i Blant ac Oedolion. Y timau hyn yw'r man cyswllt cyntaf i aelodau'r cyhoedd sy'n dymuno cael mynediad at gyngor a chymorth ac ar gyfer gweithwyr proffesiynol sy'n gwneud atgyfeiriadau.  Mae'r timau yn mynd ati mewn ffordd ataliol er mwyn sicrhau bod anghenion yn cael eu diwallu ar y cyfle cynharaf bosibl, trwy ddarparu'r gwasanaethau iawn i atal anghenion rhag gwaethygu. Mewn perthynas â Gwasanaethau Oedolion mae hyn hefyd yn cynnwys cysylltiadau ar gyfer rhai swyddogaethau iechyd.  Mae yna amrywiaeth o weithwyr proffesiynol eraill yn gweithio o fewn y timau hyn. 

Mae'r Tîm Gwybodaeth, Cyngor a Chymorth Plant yn cael ei ariannu gan gyfuniad o gyllid craidd a grant ac mae hyn yn risg os bydd cyllid grant yn cael ei dynnu yn y dyfodol. Fodd bynnag, aeth strwythur newydd Gwasanaeth Gwybodaeth, Cyngor a Chymorth Gwasanaethau Oedolion yn fyw ym mis Ebrill 2022 ac nid yw'n dibynnu ar gyllid grant mwyach, gan greu gwasanaeth sy'n fwy cynaliadwy. 

Mae darparu gwasanaethau ataliol yn dal i fod yn flaenoriaeth ar draws pob gwasanaeth. Mae timau Gwybodaeth, Cyngor a Chymorth Gwasanaeth Plant wedi gweld cynnydd sylweddol mewn atgyfeiriadau, ond serch hynny mae'r holl atgyfeiriadau wedi cael sylw o fewn amserlenni statudol. Mae'r holl gysylltiadau ar draws Gwasanaethau Plant ac Oedolion yn dilyn dull gweithredu sy'n seiliedig ar ganlyniadau trwy sefydlu 'beth sy'n bwysig' i'r cwsmer ac mae nifer yr atgyfeiriadau sy'n cael eu dyrannu yn dal i fod yn sefydlog, gan ddangos bod gwaith ataliol, a wneir wrth y 'drws ffrynt' yn parhau i fod yn llwyddiannus.

Cafodd gwasanaeth Gwybodaeth, Cyngor a Chymorth Gwasanaethau Oedolion 4,610 o ymholiadau wrth y 'drws ffrynt'. Roedd nifer yr atgyfeiriadau a ddatryswyd gan Gwybodaeth, Cyngor a Chymorth yn 2,767 (ac roedd y nifer hwn yn cynnwys yr ymholiadau y dangoswyd y ffordd iddynt, a gaewyd cyn mynd ymlaen at y cam asesu, a'r rheiny a arweiniodd at Wybodaeth, Cyngor a Chymorth).  Aeth yr atgyfeiriadau a oedd yn weddill, sef 1,843, i'r Tîm Diogelu, y Tîm Adnoddau Cymunedol neu'r Tîm Gofalwyr Di-dâl. Cafodd Gwybodaeth, Cyngor a Chymorth y Gwasanaethau Plant 6,755 o atgyfeiriadau ac atgyfeiriwyd 772 ohonynt i'r gwasanaethau ataliol (Teuluoedd yn Gyntaf).

Diogelu
[image: \\cc-file-ms-03\homedrives$\Evans_M2\acrf chart 1.jpg]Mae'r Adran yn cydnabod pwysigrwydd Timau Diogelu cadarn a chynaliadwy ar draws Gwasanaethau Plant ac Oedolion er mwyn sicrhau ein bod yn bodloni ein gofynion deddfwriaethol a'n bod hefyd yn gallu diogelu ein dinasyddion mwyaf agored i niwed. Mae'r holl atgyfeiriadau diogelu yn dal i gael eu rheoli yn unol â Gweithdrefnau Diogelu Cymru a gofynion statudol. Mae Gwasanaethau Oedolion wedi gweithredu strwythur staffio newydd ar gyfer diogelu oedolion ac mae bellach ar waith ac yn gweithio'n effeithiol.  Crëwyd uwch-ymarferydd ychwanegol ar gyfer diogelu er mwyn creu capasiti ychwanegol a hefyd i sicrhau cydnerthedd wrth ddod i benderfyniadau. Mae'r gwasanaeth wedi gweld cynnydd yn nifer yr atgyfeiriadau yn ystod 2022/23 o gymharu â 2021/22. 

Mae'r perfformiad o ran diogelu yn dda. Cynhaliwyd Cynadleddau Amddiffyn Plant o fewn amserlenni statudol ac mae'r un peth yn wir am bob ymweliad Amddiffyn Plant statudol ar gyfer plant ar y gofrestr. 
Mae'r graff yn dangos nifer y plant ar y Gofrestr Amddiffyn Plant ar ddiwedd pob blwyddyn er 2019.

Mae cael gweithlu sydd â chymwysterau a sgiliau addas yn hollbwysig wrth sicrhau bod pobl sy'n agored i niwed yn cael eu diogelu. Datblygodd yr adran strategaeth ar gyfer y gweithlu er mwyn sicrhau ein bod yn recriwtio staff ar draws Gwasanaethau Oedolion, Plant a Darparwyr ac yn eu cadw, a hefyd er mwyn cefnogi eu datblygiad, eu dilyniant a'u llesiant. Fel cymorth i gyflawni strategaeth y gweithlu, mae'r adran wedi llwyddo i recriwtio prif swyddog i gefnogi rheolwyr i symud ymlaen gyda'r cyfleoedd y gallwn eu cynnig i staff ym Mlaenau Gwent ac i hyrwyddo'r cyfleoedd hynny. 

Mae hyfforddiant diogelu i staff yn parhau ac mae yna fodelau dysgu gwahanol sy'n cael eu cynnig i grwpiau staff gwahanol. Rhoddwyd hyfforddiant adnewyddu i Wasanaethau Darparwyr ac mae roedd hyn yn cynnwys sesiynau a gomisiynwyd gan Dîm Datblygu'r Gweithlu a hefyd sesiynau dysgu wedi eu teilwra'n arbennig gan ein Tîm Diogelu.

Caiff rhaglen Hyfforddiant Amddiffyn Plant y Blynyddoedd Cynnar ei chreu'n flynyddol a’i gwirio'n fisol er mwyn sicrhau ei bod yn cael ei diweddaru. Mae diogelu yn eitem sefydlog bob tro yn y Cyfarfodydd Rhwydwaith a chynhelir cyfarfodydd bob chwe mis gyda'r Arweinydd Diogelu a Rheolwr Amddiffyn Plant y Blynyddoedd Cynnar.

Mae holl aelodau newydd o staff y Cyngor yn cael gwybod am drefniadau diogelu'r Cyngor yn rhan o'u rhaglen sefydlu.  Mae pob aelod o staff o fewn y timau wedi cwblhau hyfforddiant diogelu ar y lefel berthnasol. O fewn tîm Gwybodaeth, Cyngor a Chymorth Gwasanaethau Plant rhaid ymateb i bob atgyfeiriad sy'n ymwneud â Diogelu o fewn 24 awr ac rydym yn parhau i ymateb yn unol â hynny. Ymatebir i bob pryder yn ymwneud â diogelu gyda phenderfyniadau priodol ac fel arfer cynhelir yr holl drafodaethau strategaeth o fewn 24 awr. Mae gallu'r Heddlu i gyflawni'r amserlen hon yn dal i fod yn fater o bryder a phan fyddant o'r farn nad yw’n fater brys byddant yn trefnu iddo gael ei gynnal y tu allan i'r amserlen hon. 

Rydym yn dal i fod yn bartner allweddol ar Fwrdd Strategol Diogelu Gwent ac mewn is-grwpiau gweithredol perthnasol. Fel partner i Fwrdd Trefniadau Diogelu wrth Amddifadu o Ryddid Gwent, rydym yn parhau i baratoi at weithredu deddfwriaeth Diogelu wrth Amddifadu o Ryddid ac, yn ystod y flwyddyn, rydym wedi cyfrannu at yr ymgynghoriad ar y codau ymarfer y bu aros hir amdanynt. Fel partneriaeth, rydym wedi cyflwyno cais Rhanbarthol Llywodraeth Cymru (Gwent) er mwyn cefnogi'r capasiti ar gyfer datblygu Diogelu wrth Amddifadu o Ryddid er mwyn rhoi hawliau ac amddiffyniadau pwysig i'r rheiny sydd heb y galluedd meddyliol i gytuno i drefniadau gofal, cymorth neu driniaeth, pan fo'r trefniadau hyn yn cyfrif fel amddifadu o ryddid. Yn ogystal â hyn recriwtiwyd uwch-ymarferydd Gwaith Cymdeithasol newydd â chyfrifoldeb dros y Ddeddf Galluedd Meddyliol a Diogelu wrth Amddifadu o Ryddid ac mae disgwyl iddo ddechrau yn ei swydd ym mis Gorffennaf 2023. Mae nifer y bobl sy'n aros am asesiad Diogelu wrth Amddifadu o Ryddid ym Mlaenau Gwent wedi lleihau'n sylweddol yn ystod 2022/23 yn ganlyniad uniongyrchol i'r gwaith monitro lleol ac yn ganlyniad i adnodd cydlynol i roi sylw i'r ôl-groniad trwy dîm Diogelu wrth Amddifadu o Ryddid Gwent ac asesiadau a gomisiynwyd yn allanol.

Yn 2022 cynhaliodd Archwilio Cymru adolygiad dilynol o Drefniadau Diogelu'r Cyngor, yn dilyn adolygiadau yn 2014 a 2019. Ym mis Tachwedd 2022 cafodd y Cyngor ganlyniad yr adroddiad. Canfyddiad Archwilio Cymru oedd bod 'y pandemig wedi achosi oedi pellach yn ymateb y Cyngor i adroddiad 2019. Er iddo gymryd camau yn ddiweddar i gryfhau ei drefniadau diogelu corfforaethol, nid yw'r Cyngor wedi rhoi sylw i'n hargymhellion blaenorol eto.Mae'r Cyngor yn cydnabod yr angen i gryfhau trefniadau diogelu corfforaethol y tu hwnt i'r cyfarwyddiaethau Gwasanaethau Cymdeithasol ac Addysg. Datblygodd y Cyngor gynllun gweithredu i roi sylw i'r argymhellion a oedd heb gael sylw ond, yn sgil y pandemig, ni ddechreuodd mwyafrif y gwaith a oedd wedi ei gynllunio hyd nes yn gynnar yn 2022’. Yn ganlyniad i hyn, cafwyd dau argymhelliad pellach i'w gweithredu.

Cyflwynwyd adroddiad Diogelu Archwilio Cymru i'r Pwyllgor Llywodraethiant ac Archwilio ar 8 Mawrth 2023. Bydd y Grwp Arweinwyr Diogelu Strategol, dan gadeiryddiaeth y Pennaeth Gwasanaethau Dros Dro, gyda chynrychiolaeth o bob cyfarwyddiaeth ar draws y Cyngor, yn gweithredu'r argymhellion a nodwyd gan Archwilio Cymru. Cafwyd archwiliad mewnol hefyd mewn perthynas â phrosesau diogelu ar draws y  gyfarwyddiaeth a rhoddwyd sicrwydd rhesymol. 

Gweithio mewn Partneriaeth
Mae'r cyngor yn sicrhau ei fod yn darparu ystod o wasanaethau gwahanol ar lefelau gwahanol. Er mwyn sicrhau bod y gwasanaethau iawn yn eu lle, cwblhawyd asesiad o anghenion y boblogaeth ar gyfer 2022/23. Cafwyd ymgynghoriad helaeth wrth gynnal yr asesiad hwn, ac ar sail y data nodwyd blaenoriaethau ar gyfer pob rhan o'r boblogaeth gan gynnwys plant a phobl ifanc, pobl hŷn, gan gynnwys y rheiny â Dementia, pobl ag anableddau corfforol a nam synhwyraidd, pobl ag anawsterau dysgu, pobl ag Awtistiaeth, pobl â materion iechyd meddwl a gofalwyr ag angen cymorth. Erbyn hyn mae cynllun gweithredu rhanbarthol wedi cael ei ddatblygu i fodloni'r anghenion a nodwyd ar gyfer pobl grŵp poblogaeth. Mae'r Bwrdd Partneriaeth Rhanbarthol wedi cytuno ar Gynllun Ardal ar gyfer 2023/28 sy'n cyflwyno ymateb y Bwrdd Partneriaeth Rhanbarthol i ganfyddiadau’r Asesiad o Anghenion y Boblogaeth rhanbarthol ac mae wedi cael ei baratoi i fodloni gofynion y canllawiau statudol mewn perthynas â Chynlluniau Ardal o dan adran 14A Deddf Gwasanaethau Cymdeithasol a Llesiant (Cymru) 2014. Bydd y Cynllun yn cyd-fynd â gyrwyr strategol eraill er enghraifft Cynllun Llesiant Bwrdd Gwasanaethau Cyhoeddus Gwent, Cynllun Tymor Canolig Integredig Bwrdd Iechyd Prifysgol Aneurin Bevan a chynlluniau ategol Bwrdd Partneriaeth Gwasanaethau Integredig.

Mae'r Tîm Cefnogi Newid wedi bod yn gweithio gyda'r Gwasanaeth Ieuenctid er mwyn cynnal grŵp bach sy'n ystyriol o drawma ac sy'n seiliedig ar weithgareddau ar gyfer rhai o'r bobl ifanc anoddaf eu cyrraedd sy'n agored i'r tîm. Mae hyn yn cynnwys sefydlu sesiwn chwaraeon a pharhau gyda'r Grwp Cymorth i Ofalwyr. Mae'r tîm hefyd wedi cwblhau prosiect gwaith grwp a fu'n gweithio mewn partneriaeth ac ochr yn ochr â grwp o ferched ifainc a dargedwyd sy'n edrych ar godi dyheadau, hunan-barch a hunanwerth. Cafodd y prosiect ei werthuso'n dda iawn ac mae'r tîm nawr yn ystyried sut y gallant redeg prosiectau pellach.

Y Gweithlu
Cefnogir staff gyda mynediad at hyfforddiant am 'yr hyn sy'n bwysig'’. Mae aelodau newydd o staff hefyd wedi cael sesiynau hyfforddiant am Gyfathrebu ar y Cyd ac wedi cael mynediad at gyfleoedd dysgu eraill a oedd ar gael er mwyn cefnogi arfer sy'n canolbwyntio ar ganlyniadau, a chyflwyno ymyriadau ar sail dull gweithredu sy'n seiliedig ar ganlyniadau/gryfderau. Mae sesiynau ymarfer myfyriol misol yn parhau ymhob un o'r meysydd gwasanaeth ac mae hyfforddiant adnewyddu ar gael i bob aelod o staff trwy swyddogaeth Datblygu’r Gweithlu. 

Mae staff y Gwasanaeth Oedolion wedi bod yn dilyn cyfleoedd dysgu a datblygu ar y cyd â chydweithwyr ym Mwrdd Iechyd Prifysgol Aneurin Bevan  yn rhan o brosiect a hwyluswyd gan Gofal Cymdeithasol Cymru a chafwyd pwyslais cryf ar ganolbwyntio ar newid y sgwrs gyda chleifion yn ystod asesiadau yn ein lleoliadau aciwt a chymunedol. Gwerthuswyd y gwaith hwn gan Gofal Cymdeithasol Cymru yn ystod Hydref 2022, a chyflwynir canlyniad y gwerthusiad i Fwrdd Partneriaeth Strategol Oedolion Gwent yn rhan o waith arddangos ar draws y Bwrdd Partneriaeth Rhanbarthol. 

Mae gweithlu medrus sy'n llawn ysgogiad yn hanfodol er mwyn darparu gwasanaethau o ansawdd uchel. Yn rhan o hyn, mae gan y Cyngor Dîm Datblygu’r Gweithlu ar y Cyd â Chyngor Bwrdeistref Sirol Caerffili ac mae ganddo gyfrifoldeb dros gyflawni strategaeth hyfforddi a datblygu sy'n cefnogi cyfleoedd datblygu ar gyfer staff ar bob lefel ym maes Gwasanaethau Cymdeithasol.

Darperir rhaglen ddysgu lawn ar gyfer y sector gofal cymdeithasol cyfan.  Cynllunnir yr holl ofynion statudol, deddfwriaethol a chofrestriad a chyfrifir amdanynt. Mae'r arlwy'n cynnwys cyfleoedd datblygu ar gyfer y gweithlu a chefnogaeth ar gyfer cydnerthedd a llesiant.

Mae'r heriau wrth geisio cael y gweithlu i gofleidio'r cyfleoedd dysgu yn llawn, yn dal i fod yn uchel.  Mae'r amgylchedd recriwtio presennol yn cael effaith sylweddol ar y sector ac yn gorfodi dewisiadau llym sydd, heb os, yn cael effaith ar y capasiti sydd ar gael i gofleidio cyfleoedd datblygu yn llwyr y tu hwnt i'r hyn sy'n hanfodol.  

Yn ystod hanner cyntaf y flwyddyn parhaodd y gefnogaeth ar gyfer cofrestru gweithwyr preswyl yn barod ar gyfer mis Hydref.  Mae'r Strategaeth Gwaith Cymdeithasol yn parhau i ddarparu gweithwyr proffesiynol cymwys, a hynny ar gyfradd sy'n uwch na'r hyn sy'n arferol yn genedlaethol.

Mae'r ffordd y mae'r gweithlu eisiau dysgu wedi newid, ac maent yn disgwyl dewis a hyblygrwydd.  Mae yna fentrau amrywiol ar waith o fewn y sefydliad i gefnogi ymdrechion i wella hyder digidol a mynediad at ddysgu digidol.  Mae'r awdurdod yn atgyfnerthu ei ddull gweithredu trwy gydnabod y rhwystrau sy'n bodoli ar gyfer rhannau o'r gweithlu gofal cymdeithasol, ac felly mae'r arlwy'n cynnwys llwybr traddodiadol yr ystafell ddosbarth.  

Mae gweithgareddau ystafell ddosbarth yn defnyddio dyfeisiau digidol i ddarparu man diogel i ddysgu gyda hwylusydd a chymorth cymheiriaid:
· Cyd-arweiniodd yr awdurdod brosiect Cymru-gyfan ynghylch sicrhau llwyfan dysgu digidol sy'n addas at y diben, sy'n ddiogel ar gyfer y dyfodol ar gyfer y sefydliad cyfan a fydd yn bodloni anghenion y sector cyfan, cymunedau a gwirfoddolwyr.  Mae'r awdurdod, un o'r pedwar yn y cam cyntaf, yn dangos i eraill yn genedlaethol sut mae'r gweithlu'n elwa wrth rannu ar draws ffiniau.
· Defnyddir pŵer y cyfryngau cymdeithasol i ymgysylltu â'r sector ac i gyfathrebu ag ef
· Cyn hir, bydd y model ar gyfer cyflwyno'r dysgu, sydd ar hyn o bryd yn cynnwys dulliau dysgu cyfunol a dewis rhwng digidol neu wyneb yn wyneb, yn cynnwys model hybrid - ariannwyd y buddsoddiad gofynnol mewn technoleg trwy gais llwyddiannus i Gofal Cymdeithasol Cymru  

Mae'r ymgysylltiad hwn gan y gweithlu gyda dulliau newydd o ddysgu yn eithriadol, ac maen nhw'n parhau i wobrwyo'r gymuned gyda'u cydnerthedd parhaus a'u dyfalbarhad.

Gwasanaethau Anabledd
Cynhaliwyd Gwerthusiad o'r Gwasanaeth Anabledd 0 -25 Oed gan Brifysgol Caerwrangon. Mae'r Gwerthusiad yn dangos defnydd da o'r mynegai anabledd a'r dudalen Facebook anabledd ac mae'r gwasanaethau hyn yn parhau i gael eu cynnig o fewn y tîm. 

Eleni, gofynnodd Augusta House i'n rheoleiddiwr Arolygiaeth Gofal Cymru am gael cofrestru i ddarparu cymorth seibiant i blant ifainc y ogystal ag oedolion, a chytunwyd i hyn. Mae hyn nawr wedi galluogi'r Tîm Anabledd i gael mynediad at ddarpariaeth seibiant breswyl sy'n profi'n llwyddiannus i blant ag anabledd ac sy’n cefnogi anghenion eu rhieni a'u gofalwyr, yn ogystal â chanlyniadau i'r bobl ifanc. 

Mae gwasanaethau sy'n seiliedig ar waith wedi parhau yn ein tîmau Opsiynau Cymunedol a Gweithgareddau Dydd trwy gydol y flwyddyn gyda myfyrwyr yn dychwelyd i leoliadau yn ein menter arlwyo mewn partneriaeth â Vision 21.  Yn rhan o'n cyfleoedd cyflogaeth a hyfforddiant i bobl ag Anabledd Dysgu neu bobl sy'n byw gydag iechyd meddwl gwael, rydym yn parhau i gwmpasu cyfleoedd newydd i ddatblygu, gan gynnwys datblygu mentrau arlwyo ychwanegol sy'n cynnwys caffi cymunedol newydd.

Gwasanaethau Oedolion 
Cafwyd adolygiadau parhaus o'r rhestrau aros ar gyfer rheoli gofal am fod y galw ar gapasiti llawn ac am fod llai o ofal gartref ar gael i gefnogi pobl yn ddiogel gartref. Rydym wedi defnyddio gwasanaeth gofal cartref brys DASH er mwyn darparu ar gyfer pecynnau gofal nad ydynt wedi eu lleoli ac mae hyn wedi sicrhau nad oes unrhyw ddinesydd wedi bod heb becyn gofal cartref a'u bod yn cael eu cefnogi'n ddiogel gartref. 

Mae'r cyngor wedi cyfrannu at Gynllun Gaeaf rhanbarthol gyda'r nod o atal pobl rhag mynd i'r ysbyty, a fan fônt yn yr ysbyty, hwyluso'u rhyddhau cyn gynted â phosibl. Gwnaethpwyd gwaith hefyd gyda darparwyr gofal preswyl er mwyn galluogi cleifion i gael eu rhyddhau'n gynnar o'r ysbyty pan fo ganddynt anghenion nyrsio byrdymor.

Datblygwyd Cynllun Gweithredu Dementia Gwent ac mae'n cyd-fynd â Llwybr Safonau Dementia Cymru Gyfan a fydd hefyd yn cynnwys mesurau perfformiad.  Datblygwyd is-grwpiau ffrydiau gwaith er mwyn symud y rhaglen waith hon yn ei blaen. Mae'r trafodaethau'n parhau gyda Chymdeithas Alzheimer's ynghylch cynghorwyr dementia ar gyfer y rhaglen ail-alluogi dementia yn unol â'r Cynllun Gweithredu Dementia a bydd y gwasanaeth newydd hwn yn dechrau ym mis Ebrill 2023. 

Rydym wedi parhau i weld cynnydd yn y galw ar y system Iechyd a Gofal Cymdeithasol yn ein hysbytai cymunedol ac aciwt.  Rydym wedi bod yn gweithio gyda'n cydweithwyr yn Awdurdod Lleol Gwent a Bwrdd Iechyd Prifysgol Aneurin Bevan er mwyn diwygio modelau cymorth sydd ar gael ar hyn o bryd i alluogi cleifion sy'n barod i gael eu rhyddhau i ddychwelyd yn ddiogel i'w cartrefi eu hunain neu i ddefnyddio llety amgen, dros dro, tra'u bod yn aros am gymorth i'w galluogi i ddychwelyd adref. Rydym yn defnyddio cymorth grant cyfredol gan y Gronfa Integreiddio Rhanbarthol i ddatblygu dewislen o wasanaethau cymorth gan gynnwys cynyddu'r defnydd o welyau Cam yn Agosaf at Fynd Adref fel bod cleifion yn dibynnu'n llai ar aros yn yr ysbyty ac i leihau cyfnodau yn yr ysbyty, gan ddarparu capasiti ychwanegol mewn cartrefi gofal yn ogystal â chapasiti ychwanegol yn ein timau asesu er mwyn rhoi sylw i'r galw ar hyn o bryd a'r galw yn y dyfodol. Ochr yn ochr â hyn, mae adolygiad o dîm Gwaith Cymdeithasol yr Ysbyty wedi creu capasiti ychwanegol i gefnogi cleifion er mwyn osgoi cyfnodau hir diangen yn yr ysbyty. Mae'r tîm hwn yn gweithio'n agos gyda staff wardiau'r ysbyty, cynorthwywyr rhyddhau a therapyddion er mwyn sicrhau bod cleifion yn gallu dychwelyd adref cyn gynted ag sy'n bosibl. Mae'r tîm hefyd yn cefnogi gofalwyr teuluol di-dâl trwy'r broses ryddhau ac yn darparu asesiadau gofalwyr statudol er mwyn galluogi gofalwyr i barhau gyda'u rolau gofalu ochr yn ochr â'u gwaith, eu hiechyd, hamdden a'u hymrwymiadau teuluol. 

Yn sgil llacio cyfyngiadau Covid, mae ein cartrefi gofal preswyl, gwasanaethau byw â chymorth a Chanolfan Seibiant Augusta wedi gallu ail-ymgysylltu â gweithgareddau cymunedol ehangach a chroesawu ymwelwyr yn ôl i gefnogi ein preswylwyr. Mae Cwrt Mytton wedi croesawu dysgwyr o nifer o'n hysgolion yn rhan o'n ffrydiau gwaith i bontio'r cenedlaethau. 

Mae seibiant yn rhan bwysig o gynnal cyfrifoldebau gofal. Ar hyn o bryd mae'r adran yn gweithio gyda'n hawdurdodau cyfagos er mwyn datblygu cynigion seibiant gwell ochr yn ochr â'r arlwy mwy traddodiadol sy'n cynnwys lleoliadau mewn cartrefi gofal, Canolfan Seibiant Augusta House a Chyfleoedd Dydd. Y bwriad yw lansio'r cynllun newydd yn Haf 2023 ac mae'n drefniant partneriaeth gyda NEWCIS, sef darparwyr gwasanaethau gofalwyr mawr yng Ngogledd Cymru. Cwblhawyd PODS Augusta ym mis Mawrth 2023 a byddant yn rhoi cyfle i bobl ag anawsterau dysgu i ddatblygu eu sgiliau annibyniaeth mewn amgylchedd â chymorth sydd wedi ei adeiladau'n arbennig at y diben.

Rydym yn parhau i anelu at ddarparu gwasanaethau modern hyblyg ac ymatebol sy'n galluogi pobl hŷn i fod mor annibynnol â phosibl ac i fyw gyda chymorth priodol yn eu cymunedau. Bydd datblygiad ein fflat CLYFAR yn gymorth gyda hyn oherwydd bydd yn hyrwyddo technoleg gynorthwyol ymhellach ymhlith gweithwyr proffesiynol, unigolion a theuluoedd/gofalwyr. Mae'r Rheolwr Gwasanaeth ar gyfer Gwasanaethau Ataliol a Rheolwr Tîm Cefnogi Pobl wedi rhoi cyflwyniadau am y fflat CLYFAR i nifer o sefydliadau.  Rydym yn parhau i ychwanegu at y cyfarpar technolegol yn y Fflat Clyfar er mwyn sicrhau ein bod yn parhau i ehangu ymwybyddiaeth a gwybodaeth am wasanaethau technolegol. 

[image: \\cc-file-ms-03\homedrives$\Evans_M2\chart 3 welsh.jpg]Mae'r Awdurdod Lleol wedi defnyddio cyfarpar a brynwyd yn rhan o Grant Hybu Annibyniaeth Llywodraeth Cymru er mwyn darparu'r cyfarpar diweddaraf (gwelyau/hoistiau/cymhorthion sefyll) i gefnogi ethos gofal unigol. Cwblhawyd fflat bariatrig CARIAD (Collaborative Assessment Reducing Interventions, Admissions and Delayed transfers of care) ym mis Medi 2022 ac mae nawr yn rhan o arlwy CARIAD Blaenau Gwent. Bydd y gwaith cydlynu a monitro yn cael ei hwyluso gan ein Tîm Adnoddau Cymunedol yn rhan o adolygiad o'r swyddogaethau ac er mwyn sicrhau ein bod yn ail-alluogi ac yn hyrwyddo annibyniaeth ymhlith ein pobl fwyaf bregus. 

Mae ein prosiect Gofal Gwell / Gofal Unigol yn parhau i hyrwyddo annibyniaeth pobl ac i leihau eu dibyniaeth ar staff ar gyfer codi a chario a thasgau gofal personol. Mae'r Tîm Gofal Gwell wedi datblygu pecyn hyfforddiant a chymorth cynhwysfawr ar gyfer yr holl staff ar draws cymuned Iechyd a Gofal Cymdeithasol Blaenau Gwent sy'n darparu gofal llinell flaen. 

Gwasanaethau Plant 
Mae Gwasanaeth Mabwysiadu De-ddwyrain Cymru yn cefnogi'r adolygiad a gweithrediad cynllun y Gwasanaeth Mabwysiadu Cenedlaethol 2025 mewn perthynas â meithrin gallu ar gyfer mynediad i gofnodion a sicrhau bod arian buddsoddiad Llywodraeth Cymru yn hyrwyddo gwaith amlasiantaeth. Mae Diwrnodau ‘Deall y Plentyn’ yn cael eu cynnal ar gyfer pob plentyn sy'n cael atgyfeiriad at y gwasanaeth o 18 mis oed, ac wrth symud plant dilynir y canllawiau arfer da o hyd, er mwyn sicrhau bod pob cynllun yn seiliedig ar ganlyniadau. Mae gweithwyr cymorth yn y broses o gael eu recriwtio i gefnogi'r gwaith o gyflawni'r amcan o ran amserlenni meithrin trawma a chefnogi mabwysiadu. Mae Gweithiwr Cyswllt Gwasanaeth Mabwysiadu De-ddwyrain Cymru yn dal i hyrwyddo cyswllt gyda brodyr a chwiorydd ac mae hyn yn cynnwys siarad â gweithwyr cymdeithasol gofal plant ar gam cynharach o ran trefniadau cyswllt gyda brodyr a chwiorydd ac adolygu'r trefniadau presennol. Mae nifer y cyfarfodydd unwaith yn unig gyda rhiant biolegol yn cynyddu.

Mae Gwasanaeth Mabwysiadu De-ddwyrain Cymru yn gweithio gyda thîm canolog y Gwasanaeth Mabwysiadu Cenedlaethol a rhanbarthau eraill i sicrhau bod y marchnata'n cael ei dargedu er mwyn cynyddu nifer y bobl sy'n mabwysiadu plant mwy cymhleth.  Rydym wedi gallu darparu mabwysiadwyr mewnol ar gyfer nifer o frodyr a chwiorydd yn fwy amserol.  Ar hyn o bryd, mae nifer y plant sy'n aros am leoliadau yn lleihau ac mae'r un peth yn wir am gyfradd yr atgyfeiriadau gan ddarpar-fabwysiadwyr.  Gallai hyn fod yn gysylltiedig â'r argyfwng costau byw a bydd gofyn monitro hyn yn fwy agos wrth symud ymlaen.

Mae Cydlynydd y Gwaith Taith Bywyd yn estyn hyfforddiant allan ar gyfer gweithwyr cymdeithasol gofal plant. Cafwyd gwelliannau hefyd i ansawdd y defnyddiau a roddir i rieni sy'n mabwysiadu. Cwblheir diwrnodau deall y plentyn ac amserlenni meithrin trawma ar gyfer pob plentyn sy'n 18 mis neu'n hŷn ac mae hyn yn rhoi dadansoddiad gwell i deuluoedd sy'n mabwysiadu o effaith blynyddoedd cynnar plentyn.

Mae Gorchymyn Gwarcheidiaeth Arbennig yn ffordd o roi sefydlogrwydd i blentyn nad yw'n gallu dychwelyd i fyw gyda'i rieni biolegol ac nad yw mabwysiadu yn addas ar ei gyfer. Mae'n ffordd gyfreithiol o roi cyfrifoldebau clir, hirdymor i'r sawl sy'n gofalu am y plentyn ar gyfer magwraeth y plentyn. Ar 31 Mawrth 2023, roedd yna Orchymyn Gwarcheidiaeth Arbennig ar gyfer 145 plentyn ac roeddent yn byw mewn 107 teulu sy'n agored i'r gwasanaeth.
Ym mis Ebrill 2022, sefydlodd Blaenau Gwent ei Fy Nhîm Cefnogol ei hun er mwyn gwella'r capasiti o fewn y gwasanaeth. Ers hynny, mae staff o Fy Nhîm Cefnogol wedi bod yn mynd i ddigwyddiadau Newyddion a Rhwydweithio ac yn cwrdd â mentoriaid er mwyn sefydlu'r gwasanaeth yn llawn o fewn Blaenau Gwent. Mae'n bositif nodi bod y gwasanaeth nawr yn gweithio gyda phlant, o dan bob un o'r timau gweithredol, ac mae hyn yn awgrymu bo'r gwasanaeth yn cael ei ddefnyddio gan bawb. Mae Fy Nhîm Canolog yn gweithredu i'r capasiti llawn ac yn cefnogi 15 plentyn ac unigolyn ifanc yn ogystal â gwneud rhai darnau ychwanegol o waith sydd wedi eu teilwra'n arbennig. Mae'r gwasanaeth Fy Nhîm Canolog hefyd yn parhau i weithio gyda nifer o bobl ifanc mewn gofal preswyl ar sail 'camu i lawr' yn ogystal â gweithio gyda nifer o bobl ifanc sydd mewn perygl o fynd i ofal preswyl ar sail ataliol. Er mwyn gwella'r gwasanaeth, mae Fy Nhîm Canolog a'r Tîm Lleoli wedi bod yn cynnal trafodaethau er mwyn cydweithio a marchnata ar y cyd wrth symud ymlaen. 

Gweithredwyd proses ymgynghori ffurfiol ar gyfer gofalwyr maeth a'r dyddiad cau ar gyfer cyflwyno'r arolwg yw 31 Mawrth 2023, Bydd canlyniad yr ymgynghoriad yn cael ei brosesu a bydd adroddiad arno wrth symud ymlaen. Mae Timau'n parhau i ymarfer mewn ffordd sy'n canolbwyntio ar ganlyniadau lle'r ydym yn nodi opsiynau o ran teuluoedd yn gynnar yn y broses ymyrraeth, ac yn blaenoriaethu hyn os oes rhaid derbyn plant i ofal yr Awdurdod Lleol. Fodd bynnag, mae yna sefyllfaoedd pan na fydd lleoliadau priodol ar gael yn lleol ac ar yr adegau hyn rydym yn defnyddio lleoliadau gydag Asiantaeth Faethu Annibynnol a gofal preswyl i blant ifanc. Goruchwylir yn gyson er mwyn adolygu cynlluniau Plant sy'n Derbyn Gofal ac er mwyn ystyried cyfleoedd ar gyfer Gorchmynion Gofal. Mae adolygu'r cynlluniau gofal yn rheolaidd ar gyfer y plant hyn yn flaenoriaeth ac i’r rheiny sydd â lefel uchel o anghenion caiff atgyfeiriadau i Fy Nhîm Cefnogol eu hystyried a’u blaenoriaethu. 

Mae gwaith wedi mynd rhagddo i sicrhau bod hyfforddiant diogelu mandadol ar gyfer gofalwyr maeth yn cael ei ddarparu wyneb yn wyneb yn hytrach nag yn rhithwir. Mae anghenion hyfforddiant gofalwyr maeth yn dal i gael eu monitro a'u hyrwyddo yn ystod adolygiadau blynyddol, arfarniadau a sesiynau goruchwylio, a dechreuodd rhaglen o sesiynau hyfforddiant/myfyriol ar gyfer gofalwyr maeth ym mis Ionawr 2023 ac mae'n cael ei chyflwyno gan Fy Nhîm Cefnogol.

Cyflwynwyd Rhaglen Rhianta Cylch Diogelwch i nifer fach o rieni sy'n gweithio gyda phlant ifanc, ar y cyd â'r Seicolegydd a'r Gweithiwr Cymorth. Yn ogystal, darparwyd Cylch Diogelwch i garfan o ofalwyr maeth, fel cymorth i sefydlogi plant mewn gofal ac atal y perygl i'r lleoliad chwalu. Yn ôl yr adborth mae'r rhaglen rhianta wedi bod yn fuddiol iawn ac maent yn addasu eu dulliau rhianta yn unol â hynny.

Mae yna leihad araf ond graddol o hyd yn nifer y Plant sy'n Derbyn Gofal. Mae plant newydd yn dal i ddod i mewn i'r system ofal, ond rydym hefyd yn symud ymlaen gyda Gorchmynion Gofal ar gyfer plant sy'n byw gartref neu gyda gofalwyr sy'n berthnasau. 

[bookmark: _Hlk118788893][image: \\cc-file-ms-03\homedrives$\Evans_M2\acrf chart 5.jpg]Rydyn ni nawr yn rhan o'r Cynllun Trosglwyddiad Cenedlaethol ac yn gyfrifol am garfan o Blant ar eu Pen eu Hunain sy'n Ceisio Lloches. Ar hyn o bryd mae gennym 8 o blant wedi eu lleoli, yn Lloegr gan fwyaf. Mae'r tîm yn dysgu datblygu ei sgiliau wrth weithio gyda'r grŵp hwn gan fod hyn yn newydd iawn i Flaenau Gwent. 

Mae Llywodraeth Cymru wedi parhau i ddarparu cyllid er mwyn i nifer penodol o blant gymryd rhan yng nghlwb Letterbox Club bob blwyddyn. Mae Letterbox Club yn annog darllen er pleser a dysgu yn y cartref. Mae'n gymorth i wella cyfleoedd addysgol plant sy'n derbyn gofal. Rydym wedi parhau i ddosbarthu parseli'n fisol ar gyfer ein plant rhwng mis Hydref a mis Mai, a bydd parsel Nadoligaidd ychwanegol ym mis Rhagfyr. 

[bookmark: _Hlk145949534]Eleni, prynwyd dau eiddo preswyl i ddarparu gofal preswyl ar gyfer plant ag anghenion mwy cymhleth fel eu bod yn gallu derbyn gofal yn agosach at eu cartref yn hytrach na thu allan i Flaenau Gwent a hyd yn oed Cymru.

Mae'r gefnogaeth ar gyfer ein gofalwyr di-dâl wedi parhau gan gynnwys ein Gofalwyr Ifainc, ac maent wedi elwa ar ddatblygiad cynllun newydd sy'n eu cefnogi gydag effaith yr argyfwng costau byw. Mae'r adran wedi gweithredu cyfres o gyfleoedd gwybodaeth, ynghyd â chynllun grant i ofalwyr, a chafwyd nawdd gan Lywodraeth Cymru a Carers Trust ar gyfer 2022/23 a 2023/24.  Arweiniwyd y gwaith o gydlynu'r prosiect hwn ar y cyd gan swyddogion o Wasanaethau Plant ac Oedolion er mwyn sicrhau ein bod yn rhoi cyfleoedd teg i'n gofalwyr ifainc a'n gofalwyr sy'n oedolion. 

Mae'r gwasanaeth yn monitro'r ffordd y mae gwasanaethau'n gweithredu yn barhaus ac yn eu hadolygu, er mwyn penderfynu a oes gofyn newid er mwyn rheoli'r galw a'r llwyth gwaith. Yn ganlyniad i hyn, o fis Ionawr 2023 dechreuwyd cynllun peilot newydd gyda Thimau Ardal Gwasanaethau Plant a fydd yn rhedeg dros gyfnod o 12 mis. Yn rhan o'r cynllun peilot hwn, sefydlwyd tri thîm cynllun gofal gweithredol newydd a'r 4ydd oedd y Tîm Asesu Statudol. Yn ôl yr arwyddion cynnar, mae'r newid yn cael effaith gadarnhaol ar gapasiti a chanlyniadau ar gyfer y plentyn a'r teulu. Mae'r Tîm Asesu Statudol hefyd wedi lleihau'r pwysau gwaith ar y Timau Ardal. Caiff y cynllun peilot ei adolygu'n rheolaidd er mwyn sicrhau bod y dewis o staff yn briodol a bod y model newydd yn gweithio'n dda. Mae llwythi achosion yn cael eu monitro o hyd ac mae pob aelod o staff a rheolwr tîm yn sicrhau bod llwythi achos yn gywir er mwyn sicrhau bod modd eu rheoli. 
                                                                                                              
Roedd gwasanaethau Dechrau’n Deg yn rhan o arolygiad gan Estyn a wnaed ym mis Tachwedd 2022 ar gyfer Gwasanaethau Addysg Blaenau Gwent ac yn yr adborth llafar amlygodd fel maes rhagoriaeth.

Mae Teuluoedd yn Gyntaf yn parhau i weithio'n ddwys er mwyn atal achosion rhag esgoli i mewn i wasanaethau statudol ac roedd:
· 330 achos ar waith ddiwedd mis Mawrth 2023;
· 237 achos yn cael eu trafod mewn paneli Llesiant yn ystod y chwarter diwethaf; ac
· Amrywiaeth o grwpiau, gwaith cymunedol a digwyddiadau yn cael eu cyflawni trwy gydol y flwyddyn.

Datblygwyd llwybr cymorth Cyn-geni a gefnogwyd gan Teuluoedd yn Gyntaf a bydd yn golygu bod pob menyw feichiog ym Mlaenau Gwent yn gallu cael cymorth Cyn-geni priodol hyd nes i'r plentyn gyrraedd 1-flwydd oed.

Gwnaethpwyd adolygiad yn ddiweddar er mwyn deall nifer yr eiddo gwag ar draws y fwrdeistref. Mae tua 761 eiddo gwag sy'n eiddo preifat ym Mlaenau Gwent, gyda 33 eiddo gwag (46 uned) yn cael eu defnyddio unwaith eto yn ystod 2022-2023 wedi cymryd camau uniongyrchol.

Mae'r gwaith yn parhau i ddod o hyd i gyfleoedd tai ar gyfer y dyfodol ac i'w blaenoriaethu (cyfuniad o ddaliadaethau) gan weithio gyda Tai Calon a phartneriaid i ddod o hyd i gynlluniau. Erbyn hyn mae gan Tai Calon un datblygiad preswyl newydd ar y gweill, ac mae un arall ar fin cael ei gyflwyno ar gyfer caniatâd cynllunio. Y nod yw ffurfio rhaglen ddatblygu barhaus ar gyfer y dyfodol. Adolygir yn gyson gyda phob Landlord Cymdeithasol Cofrestredig er mwyn sicrhau bod llif o ddatblygiadau preswyl yn cael eu hadnabod a'u symud ymlaen.

Darparwyd 61 Grant Cyfleusterau i'r Anabl eleni. Mae'r gwaith hwn yn gwneud addasiadau mawr i gartrefi pobl anabl at y diben o roi mynediad i'w cartrefi a hwyluso'u gallu i symud o amgylch y cartref.  Nifer cyfartalog y diwrnodau calendr a gymerir i ddarparu Grant Cyfleusterau i'r Anabl mewn cartrefi preifat i gefnogi pobl i fyw'n annibynnol eleni oedd 334 o ddiwrnodau.

Mae yna Asesiad o'r Farchnad Dai Leol ar y gweill er mwyn goleuo Strategaeth Tai a Chynllun Datblygu Lleol diwygiedig. Yn ddiweddar, sefydlwyd Grwp Strategaeth Tai sy'n trawstorri er mwyn symud y Strategaeth Tai ddiwygiedig yn ei blaen.

Mae Cronfa Bwlch Hyfywedd Tai Prifddinas-Ranbarth Caerdydd yn rhaglen gyllid wedi’i thargedu i sicrhau cartrefi newydd ar safleoedd tai strategol allweddol ar draws de ddwyrain Cymru. Gwnaeth Blaenau Gwent gais llwyddiannus i’r gronfa gan y dynodwyd fod bwlch hyfywedd oedd angen mewnbwn grant i gefnogi’r datblygiad i fynd yn ei flaen. Yn ddiweddar, sicrhawyd £1.7M er mwyn adfer safle yn Ashvale, Tredegar. Bydd y safle'n cyflwyno cartrefi y mae angen mawr amdanynt i'r ardal, a byddant yn cynnwys 54 cartref ar y farchnad agored a 6 chartref fforddiadwy.    

Digartrefedd
Yn ystod y cyfnod adrodd, roedd 288 o aelwydydd yn cyrraedd y trothwy ar gyfer bygythiad o ddigartrefedd.  O'r rhain, llwyddwyd i atal 183 rhag colli eu llety - 64%. Cyflawnwyd y gyfradd atal uchel hon trwy dargedu mentrau ymyrraeth gynnar er mwyn atal digartrefedd ar gam cynnar iawn.  

Mae'r tebygolrwydd y bydd achosion o ddigartrefedd yn dod i'r amlwg yn debygol o gynyddu a bydd hyn yn rhoi straen ar lety dros dro. Mae'r argyfwng costau byw yn debygol o effeithio ymhellach ar hyn. Felly, mae'r gwasanaeth yn edrych ar y canlynol er mwyn cynllunio ymlaen llaw a pharatoi:
· Symud at Ddull Gweithredu Ailgartrefu Cyflym - Newid y Diwylliant;
· Gweithio gyda landlordiaid yn y sector rhentu preifat a’r sector cymdeithasol er mwyn datblygu cynlluniau ac er mwyn cynnal tenantiaeth a chynyddu mynediad at dai;
· Cynyddu gwaith atal er mwyn uchafu canlyniadau llwyddiannus; 
· Lleihau nifer y rheiny sy'n 'amlygu dros ar ôl tro' ac yn cysgu ar y stryd;
· Uchafu mynediad at ddewis o gymorth;
· Defnyddio Ffrydiau Nawdd Llywodraeth Cymru (Grant Atal Digartrefedd);
· Mwy o Dai Fforddiadwy (gan gynnwys 1 eiddo o bob datblygiad tai newydd  yn benodol ar gyfer y Cynllun Tai yn Gyntaf);
· Hyfforddiant Staff - mae technolegau wedi agor cyfleoedd newydd nad oedd yn ymarferol / fforddiadwy cyn hyn; a
· Chodi ymwybyddiaeth o ddigartrefedd a gwasanaethau, gan annog hunangymorth a chydnerthedd.

Yn sgil newid i'r ddeddfwriaeth, cafwyd nifer uchel o achosion newydd o ddigartrefedd yn amlygu ym Mlaenau Gwent a chafodd hyn effaith bellach ar ddiffyg argaeledd llety dros dro. Yn ôl y data cyfredol:

Lleoliadau Cyfredol:
· Gwely a Brecwast - 29
· Tŷ Parc (Hostel i'r Digartref) - 19  
Cyfanswm Lleoliadau o fis Ebrill 2020 – Presennol:
· Llety gwely a brecwast - 322
· Hostel Digartrefedd - 81
Cyfanswm Ceisiadau ‘Byw’ gan Bobl Ddigartref – Presennol:
· 278
Cyfanswm Cost Llety Dros Dro (Ariennir gan LlC)
· Gwely a Brecwast - £800,000+
· Diogelwch (oherwydd nifer o ddigwyddiadau) - £570,000+
Y nifer cyfredol sydd wedi eu lleoli mewn llety Gwely a Brecwast yw - 29

[bookmark: _Hlk145322359]Mae gwelliant parhaus yn nifer y cartrefi fforddiadwy a phreifat sy’n cael eu cyflenwi ar draws Blaenau Gwent gyda nifer uchel o gartrefi yn cael mynediad i gyllid i’w gwneud yn fwy effeithiol o ran ynni. Wrth ochr hyn, mae ymyriad cynnar ar gyfer digartrefedd yn golygu y cafodd 63.5% o aelwydydd dan fygythiad digartrefedd eu hatal rhag dod yn ddigartref. 

Mae ein Rhaglen Cyllid Cyfalaf Trawsnewid yn golygu gweithio gyda Landlordiaid Cymdeithasol Cofrestredig er mwyn dod o hyd i eiddo ar gyfer cynlluniau digartrefedd/ailsetlo. Yn ystod y flwyddyn, mae 8 eiddo ychwanegol wedi cael eu cynnwys a daethpwyd o hyd i 3 eiddo newydd mewn partneriaeth â Tai Calon i'w cynnwys yn y cynllun y cyflwynwyd cais ar ei gyfer i Lywodraeth Cymru.

Mae'r Tîm Ieuenctid a Chymuned yn parhau i gefnogi pobl ifanc i atal digartrefedd ymhlith pobl ifanc ac i gefnogi iechyd a lles meddyliol. Mae'r tîm wedi parhau i gefnogi unigolion yn unigol, ynghyd â grwpiau a phrosiectau cymunedol. Yn aml, mae'r bobl ifanc hyn mewn sefyllfaoedd ansicr o ran tai, ac mae'r gefnogaeth yn troi o amgylch ffeindio'r ffordd drwy wybodaeth, cyngor ac arweiniad perthnasol gan wasanaethau eraill er mwyn iddynt gael rhywfaint o sefydlogrwydd ac i'w galluogi i wella'u sefyllfa o ran tai. Mae hyn wedi parhau i ddatblygu, gyda pherthnasoedd parhaus gyda phartneriaid yn tyfu ac yn dod yn fwy effeithlon ac effeithiol.  Yn ystod y flwyddyn academaidd ddiwethaf, cefnogwyd 34 unigolyn ifanc ar sail unigol. 
 
Iechyd yr Amgylchedd
Mae Gwasanaeth Hylendid Bwyd Blaenau Gwent yn parhau i ddarparu ymyriadau ar gyfer busnesau bwyd yn y Fwrdeistref. Yn ystod 2022/23, cwblhawyd cyfanswm o 218 o ymyriadau mewn safleoedd risg uchel gan fodloni un o'r targedau heriol a osodwyd yng nghynllun adfer yr Asiantaeth Safonau Bwyd. Cwblhawyd y gwaith hwn ochr yn ochr â'n llwyth gwaith parhaus o waith wedi'i raglennu a gwaith ymatebol. Mae gennym ôl-groniad sylweddol o ymyriadau hylendid bwyd i'w cyflawni sy'n ganlyniad i effaith pandemig Covid. Ar hyn o bryd, mae gennym ôl-groniad o 225 safle cyfradd D ac E y mae eu harchwiliad yn hwyr. Ar hyn o bryd rydym yn ystyried opsiynau ar gyfer mynd i'r afael â'r ôl-groniad hwn. Nid yw'r ffigur hwn yn cynnwys busnesau newydd. Yn ystod 2022/23, agorodd 98 busnes bwyd newydd ar draws y Fwrdeistref. Rydym yn dal i flaenoriaethu'r rheiny sy'n debygol o gyflwyno risg uwch o ran diogelwch bwyd ar gyfer ein harolygiadau, yn unol â chanllawiau'r Asiantaeth Safonau Bwyd. O'r rheiny a agorodd yn ystod 31 Mawrth 2023 a chyn hynny, mae gennym 46 busnes newydd o hyd y mae angen eu harchwilio.

Ddiwedd y flwyddyn adrodd 2022/23, roedd 92.6% o safleoedd bwyd yn lled-gydymffurfio â safonau hylendid bwyd a gwelwyd cynnydd yn nifer y ceisiadau am gael sgorio eto.
[image: ]








Heriau y mae'r Cyngor wedi eu profi yn ystod y flwyddyn

Y Gweithlu
Mae sefydlogrwydd y gweithlu yn ystyriaeth allweddol o fewn y Gwasanaethau Cymdeithasol gan fod rhai o'r timau'n wynebu prinder staff. Fodd bynnag cydnabyddir bod y sefyllfa'r un peth ledled Cymru ac nad oes ateb hawdd i'r broblem. Bu’r adran yn ei chyfanrwydd yn gweithio’n galed i edrych ar ffyrdd blaengar o reoli’r llwyth gwaith  o fewn timau yn ogystal â datblygu strategaethau recriwtio a chadw i roi sylw i straen ar y gweithlu. Er y pwysau sylweddol hwn, mae’r staff a darparwyr gwasanaethau presennol wedi parhau i sicrhau y caiff anghenion plant ac oedolion eu diwallu, caiff risgiau eu rheoli a chaiff problemau diogelu eu trin. 

Mae'r Gwasanaethau Cymdeithasol yn gweithio’n agos gyda Datblygu Sefydliadol i sefydlu Cynllun Gweithlu Strategol i gefnogi pryderon am alluedd yn y tymor byr, canolig a hir a hefyd yn ystyried y cyfle i gydweithio'n rhanbarthol. Cafodd y gweithlu Gwasanaethau Cymdeithasol ei ddynodi fel risg hanfodol ac felly cafodd ei gynnwys ar Gofrestr Risg Corfforaethol y Cyngor.

Cynadleddau Amddiffyn Plant
Mae perfformiad o ran diogelu yn dda er bod Cynadleddau Amddiffyn Plant yn dal i fod yn araf wrth ailgyflwyno trefniadau wyneb yn wyneb. Dyma faes y bydd gofyn ei ddatblygu ymhellach. Mae'r cynnydd mewn lleoliadau preswyl i blant hŷn hefyd yn bryder. 

Gofal Maeth
Mae wedi profi'n anodd iawn recriwtio gofalwyr maeth ac mae'r diddordeb mewn maethu yn isel iawn ar hyn o bryd, er gwaethaf ymdrechion i gynyddu ymwybyddiaeth trwy'r cyfryngau cymdeithasol a gweithgarwch recriwtio. Mae'r berthynas weithio agos gyda Rheolwr Maethu Cymru a'r gwaith i hyrwyddo'r brand Maethu Cymru yn parhau. Mae'r galw am leoliadau maethu wedi cynyddu a gwelwyd mwy o ddibyniaeth ar leoliadau trwy Asiantaeth Faethu Annibynnol. 

Mae yna heriau o hyd o ran argaeledd llety 'camu i lawr' o ofal preswyl i ofal maeth ac mae'n dibynnu i raddau helaeth ar argaeledd lleoliadau maethu 'camu i lawr'. Gyda'r galw ar leoliadau, a'r anawsterau wrth recriwtio gofalwyr maeth, ni fu'n bosibl lleihau'r boblogaeth o bobl ifanc mewn gofal preswyl ymhellach

Y Gyllideb
Yn ystod 2019/20, 2020/21 a 2021/22, wynebodd y Cyngor gostau o tua £2m y flwyddyn (£2.5M, £2M a £1.8M) ar leoliadau preswyl i Blant sy'n Derbyn Gofal. Mae'r costau wedi bod yn lleihau am fod niferoedd llai o blant ag angen darpariaeth breswyl, fodd bynnag bydd gofyn i'r awdurdod lleol ddarparu gofal preswyl i rai plant ar bob adeg. Er mwyn rhoi sylw i'r costau uchel hyn, ym mis Medi 2022, cytunwyd symud ymlaen â datblygiad achos busnes i ddarparu lleoliadau preswyl yr awdurdod lleol ar gyfer plant sy'n derbyn gofal.
[bookmark: _Hlk143597570]
Pa Dystiolaeth sydd Ar Gael
· Strategaeth Plant sy'n Derbyn Gofal
· Polisi Diogelu Corfforaethol
· Strategaeth Atal ac Ymyriad Cynnar
· Data am Berfformiad
· Adroddiadau Archwilwyr
· Cynlluniau Busnes Gwasanaethau 
· Agendâu a Chofnodion cyfarfodydd Democrataidd sydd ar gael ar wefan y Cyngor - https://democracy.blaenau-gwent.gov.uk/ieDocHome.aspx?Categories= 

Camau Gweithredu a Nodwyd i Gefnogi Gwelliant yn y Dyfodol
Fel cyngor ein nod y 'Grymuso a chefnogi cymunedau i fod yn ddiogel, annibynnol a chydnerth’. Ochr yn ochr â'r cyraeddiadau niferus y manylwyd arnynt trwy gydol yr adroddiad hwn, rydym yn cydnabod y bydd gofyn datblygu'r meysydd canlynol, a'u gwella, ymhellach. Yn ein Hunanasesiad nesaf, byddwn yn cynnwys manylion sut yr ydym wedi symud y camau gweithredu hyn yn eu blaenau yn ystod 2023/24.
· Ailsefydlu a chryfhau rhwydweithiau ymgysylltu sydd eisoes yn bodoli yn ogystal â sefydlu cyfleoedd newydd er mwyn i bobl gymryd rhan;
· Sicrhau bod camau gweithredu Strategaeth Lleihau Plant sy'n Derbyn Gofal yn Ddiogel 2020 – 2025 yn cael eu monitro, eu gweithredu a'u hadolygu'n rheolaidd;
· Parhau i weithredu'r cynllun gweithredu rhanbarthol er mwyn bodloni anghenion a nodwyd yn yr Asesiad o Anghenion y Boblogaeth;
· Symud ymlaen gydag unrhyw beth a ddysgwyd yn yr adroddiad ar ganlyniadau y gofynnwyd amdano gan Arolygiaeth Gofal Cymru ynghylch y broses Cyfraith Gyhoeddus;
· Sicrhau bod cymorth ataliol ar gael i oedolion a'u gofalwyr di-dâl, sy'n hyrwyddo annibyniaeth bersonol ac yn ei chynnal; a
· Rhoi cymorth i'r rheiny y mae'r argyfwng costau byw yn effeithio arnynt trwy gamau gweithredu a nodwyd gan y Grwpiau Costau Byw i Aelodau a Swyddogion.

[bookmark: whatour]Yr Hyn y mae ein Data yn ei Ddangos - Rhoddwyd naratif am y tueddiadau er mwyn dangos i ba gyfeiriad y mae pob dangosydd yn teithio a darperir lliwiau i ddangos: Gwyrdd - Y Gwelliant; Coch – Lleihad mewn Perfformiad;Glas - Cynnal y Perfformiad; a Llwyd - ni nodwyd tuedd neu nid yw'n ofynnol.
	[bookmark: _Hlk143530353][bookmark: _Hlk145322416][bookmark: _Hlk146112497][bookmark: _Hlk146550136]Dangosydd Perfformiad – Dangosydd sy'n cael ei reoli neu gasglu gan Gyngor Blaenau Gwent 
	Data
	Naratif y Duedd ar gyfer 2022/23

	
	2019/20

	2020/21

	2021/22

	2022/23

	

	% yr aelwydydd y llwyddwyd i’w hatal rhag digartrefedd (Adran 66)  
	72
	59
	75.2
	63.5
	Lleihad

	Nifer yr unedau tai fforddiadwy ychwanegol a ddarparwyd 

	12
	90
	43
	Ffigur i'w gyfrifo
	Lleihad rhwng 2020/21 a 2021/22

	Niferoedd sy'n aros ar y gofrestr tai cymdeithasol:
Cyfanswm
Ymgeiswyr Sengl 
	
2,151
1,051
	
1,218
592
	
4,191
1,742
	
4,688
2,592
	Mae'r niferoedd wedi cynyddu bob blwyddyn 

	Nifer y grantiau cyfleusterau i’r anabl a gyflawnwyd 
	Ddim yn berthnasol
	30
	31
	61
	Gwella 

	Nifer yr ymwelwyr â Blaenau Gwent 
Nifer yr ymwelwyr dydd a ddaeth i Flaenau Gwent
Swm a gynhyrchwyd gan Ymweliadau Dydd (£) ar gyfer yr economi lleol 
Swm (£) y mae ymwelwyr â Blaenau Gwent yn ei gyfrannu at yr economi lleol
	743,710
574,320
£22.82M
£63.37M
	259,010
231,060
£8.439M
£28.37M
	299,710
233,990
£9.3M
£28.37M
	Did yw'r data ar gael eto
	Gwella 
Gwella 
Gwella 
Cynnal

	Nifer yr ymholiadau y dangoswyd y ffordd iddynt (wedi cau cyn mynd ymlaen at asesiad) - dim ond o blith yr atgyfeiriadau a grëwyd o fewn Tîm Atgyfeirio GO
	Ddim yn berthnasol
	Ddim yn berthnasol
	831
(Awst 21 - Maw 22)
	1560
	Cynnydd (data canol-blwyddyn ar gyfer 2021, nid oes modd cymharu) 

	Nifer yr oedolion a gafodd dechnoleg gynorthwyol electronig yn ystod y flwyddyn
	245
	169
	216
	210
	Lleihad

	Cyfanswm nifer y cleientiaid sy'n oedolion sydd â thechnoleg gynorthwyol electronig ar hyn o bryd.
	1264
	1353
	1527
	1639
	Cynnydd

	[bookmark: _Hlk146116088]Nifer y plant ar y Gofrestr Amddiffyn Plant
	61
	52
	64
	62
	Lleihad

	Nifer y Plant a Ddechreuodd Dderbyn Gofal (Yn Ystod y Flwyddyn)
	62
	38
	47
	63
	Cynnydd

	Cyfanswm nifer y Plant sy'n Derbyn Gofal a leolir yng Nghymru, ond sudd y tu allan i’r ALl â chyfrifoldeb (ac eithrio'r rheiny mewn lleoliadau mabwysiadu) (fel ag yr oedd ar 31 Mawrth)
	Ddim ar gael
	65
	51
	52
	Cynnydd bychan

	Cyfanswm nifer y Plant sy'n Derbyn Gofal ar ddiwedd y flwyddyn gasglu sydd wedi eu lleoli y tu allan i Gymru (y sefyllfa ar 31 Mawrth)
	Ddim ar gael
	5
	6
	12
	Cynnydd

	Cynllun Cartrefi i Wcrain:
Gwesteion
Cyfran o'r Boblogaeth 
	-
	-
	-
	
57
74% 
	Dangosydd newydd ar gyfer 2022/23

	Dangosydd Poblogaeth – Dangosydd y boblogaeth. Gall y Cyngor, ynghyd â sefydliadau partneriaeth eraill, gyfrannu at hyn ond nid oes un ardal yn gyfrifol am y data am ddata'r canlyniadau

	% yr aelwydydd ym Mlaenau Gwent sy'n cael eu rhentu'n breifat (data'r Cyfrifiad ar gael bob 10 mlynedd)
	2011 - 12.8
	
	2021 - 16
	
	



[bookmark: ambitandin][bookmark: amb]Cyngor uchelgeisiol a blaengar yn darparu gwasanaethau o ansawdd uchel ar yr adeg gywir ac yn y lle cywir
	Sgôr Werthuso 3:

Digonol
	Naratif y Gwerthusiad:
Mae gan y Cyngor drefniadau cynllunio ariannol cadarn er mwyn sicrhau bod gwasanaethau o ansawdd da yn cael eu darparu ar draws y Fwrdeistref. Er bod ein rhaglen pontio’r bwlch, y defnydd o arian wrth gefn, a model gweithredu newydd yn eu lle, oherwydd yr heriau ariannol parhaus ni fyddwn yn gallu darparu gwasanaethau yn yr un ffordd ag yr ydym wedi gallu ei gwneud yn y gorffennol. Roedd ein model Hybiau Cymunedol yn gymorth i roi cefnogaeth ar draws ein cymunedau, ac mae hyn hefyd wedi cryfhau ein hygyrchedd a’n gwaith partneriaeth gyda phartneriaid yn bresennol yn yr Hybiau i roi cyngor a chymorth. Datblygwyd llyfryn cymunedol hefyd er mwyn manylu ar y cymorth sydd ar gael. Mae gwasanaethau digidol yn faes allweddol i’w ddatblygu i ni a thrwy wella ein presenoldeb ar y we rydym yn gwella ein  gwasanaethau i gwsmeriaid ac n symleiddio prosesau, a gellir gweld tystiolaeth o hyn yng ngweithrediad y system Idox newydd yn ein Gwasanaethau Cynllunio a fydd yn ein galluogi gael presenoldeb ar y we lle mae’r cyhoedd yn gallu gweld ceisiadau cynllunio, a chynnig sylwadau arnynt, ar-lein.  Wynebodd y Cyngor gyfanswm o 45 achos o dorri data wedi eu cofnodi yn ystod cyfnod 2022/2023 ac mae hyn yn fwy na’r 37 achos o dorri data a gafwyd yn ystod cyfnod 2021/2022. Mae’r alldro o ran salwch ymhlith y gweithlu yn dal i fod yn uchel, gyda ffigwr o 15.45 o ddiwrnodau ar gyfartaledd fesul cyflogai llawn-amser, sy’n is na tharged blynyddol y Cyngor o 10 niwrnod. Cyflwynwyd cyfres o fentrau trwy gydol y flwyddyn i hyrwyddo ffyrdd o fod yn iach ac o gynnal llesiant da ein staff. Gellir gweld camau gweithredu i roi sylw i'r meysydd gwaith hyn ar dudalennau 34, 44, 57, a 69 a byddwn yn adrodd amdanynt yn rhan o Hunanasesiad y Cyngor ar gyfer 2023/24.



Pam fod hyn yn bwysig fel Maes Ffocws: 
Mae’r Cynllun Corfforaethol yn rhoi ffocws ar gyfer cyflwyno newid parhaus ar gyfer yr ardal.   Mae hefyd yn rhoi llwyfan ar gyfer trawsnewid Blaenau Gwent i fod yn gyngor mwy hyderus a galluog. Yr uchelgais yw sicrhau gwell deilliannau ar gyfer pobl Blaenau Gwent a chaiff yr uchelgais honno ei seilio ar gynlluniau cadarn a chynaliadwy, gan sicrhau y gellir dal y Cyngor i gyfrif am yr hyn y mae wedi addo ei gyflawni. Mae cynyddu i’r eithaf effaith adnoddau i gyflenwi’r deilliannau hyn yn ganolog i’r flaenoriaeth hon, gan gynnwys: deall costau, rheoli gwariant, cynyddu incwm i’r eithaf ac alinio adnoddau gydag anghenion preswylwyr, busnesau ac ymwelwyr i adeiladu Blaenau Gwent ar gyfer y dyfodol.
[image: ]
[bookmark: _Hlk140656768]Anghenion a Nodwyd:
· Seilwaith digidol 
· Cyngor sy'n meddwl mewn ffordd fasnachol 
· Cyngor Cydnerth a Chryf 
· Cydnerthedd Ariannol 
· Recriwtio a chadw
· Addasu (Gadael yr Undeb Ewropeaidd a'r cyfnod ar ôl Covid)
· Gweithio Mewn Partneriaeth / Gweithio'n Rhanbarthol 
· Ffocws ar y dyfodol
· Meithrin enw da Blaenau Gwent
· Data a gwybodaeth

Yr Hyn yr Ydym yn Anelu at ei Gyflawni – Mae Cyngor Blaenau Gwent yn gweithio mewn partneriaeth i ddarparu gwasanaethau o ansawdd uchel i fodloni anghenion lleol, ac i wella ansawdd bywyd a llesiant yn y gymuned.







[image: \\cc-file-ms-03\homedrives$\Evans_M2\did you know 4.jpg]Pa mor dda ydyn ni’n gwneud a sut y gwyddom hynny: 

[bookmark: _Hlk143517560]Cyllid ac Adnoddau
Roedd blwyddyn ariannol 2022/2023 yn flwyddyn heriol i'r Cyngor, gyda straen costau yn amlygu yn ganlyniad i effaith chwyddiant uchel ar gost nwyddau a gwasanaethau, cynnydd mewn prisiau tanwydd a dyfarniadau cyflog uwch na'r disgwyl. Serch hynny, llwyddodd y Cyngor i ddarparu gwasanaethau ar gyfer ei drigolion o fewn y gyllideb o £169m a gymeradwywyd, gan adrodd amrywiant ffafriol o £0.18m, cyn trosglwyddiadau net o gronfeydd wrth gefn penodol, ac amrywiant ffafriol o £1.2m, ar ôl trosglwyddiadau net o gronfeydd wrth gefn penodol.  

Fe wnaeth rhaglen ‘pontio’r bwlch’ y Cyngor o adolygiadau busnes strategol barhau drwy gydol y flwyddyn i greu arbedion a chydnerthedd ariannol ar gyfer y dyfodol. Fe wnaeth y £2.58M a gyflwynwyd yn y flwyddyn ddiwethaf alluogi’r Cyngor i gael cyllideb gytbwys a rhoi hyblygrwydd ar gyfer y penderfyniad i rewi’r Dreth Gyngor ar gyfer 2022/23. Mae meithrin cydnerthedd ariannol ar gyfer y dyfodol yn bwysig ac roedd cronfeydd wrth gefn y Cyngor ar yr un lefel ag oeddent yn 2012 ar dros £10.5M, cynnydd o £2.5M yn y pum mlynedd ddiwethaf. Croesewir y cynnydd mewn cyllid, fodd bynnag nid yw’n gwrthdroi gostyngiadau cyllideb sylweddol y 10 mlynedd ddiwethaf sy’n golygu fod yn rhaid i’r Cyngor  barhau i fod yn ariannol ddarbodus a gweithio’n galed i ateb y galw am wasanaethau gan gael cyllideb gytbwys ym mlynyddoedd y dyfodol.
  
[bookmark: _Hlk140665518]Roedd alldro darpariaethol datganiad ariannol y gyllideb refeniw fel ar 31 Mawrth 2022 fel a ganlyn: 
	Eitem
	Amcangyfrif Diwygiedig 2022/2023
	Gwariant Darpariaethol i 31 Mawrth 2023 (ac eithrio addasiadau i’r Cronfeydd wrth Gefn)
	Gwariant Darpariaethol i 31 Mawrth 2023
	Amrywiad Ffafriol /(Niweidiol)

	Crynodeb
	£
	£
	£
	£

	Strategaeth Rheoli Gwasanaethau Corfforaethol ac Ariannol
	
	
	
	

	Gwasanaethau Corfforaethol
	4,522,990
	4,414,850
	4,326,420
	196,570

	Rheolaeth a Strategaeth Ariannol 
	13,394,890
	12,554,550
	11,882,228
	1,512,662

	
	17,971,880
	16,969,400
	16,208,648
	1,709,232

	Gwasanaethau Cymdeithasol
	
	
	
	

	Gwasanaethau Plant
	14,288,800
	15,834,527
	15,327,638
	(1,038,838)

	Gwasanaethau Oedolion
	29,231,440
	28,466,451
	28,464,957
	766,483

	Rheoli Busnes/Ailgodi Corfforaethol
	6,421,310
	6,524,289
	6,389,563
	31,747

	
	49,941,550
	50,825,267
	50,182,158
	(240,608)

	
	
	
	
	

	Addysg
	64,128,010
	63,713,010
	64,099,025
	28,985

	Ymddiriedolaeth Hamdden Aneurin
	4,176,620
	4,126,323
	4,163,887
	12,733

	
	68,304,630
	67,839,332
	68,262,912
	41,718





	Eitem
	Amcangyfrif Diwygiedig 2021/2022
	Gwariant Darpariaethol i 31 Mawrth 2022 (ac eithrio addasiadau i Gronfeydd wrth Gefn)
	Gwariant Darpariaethol i 31 Mawrth 2022
	Amrywiad Ffafriol /(Niweidiol)

	Crynodeb
	£
	£
	£
	£

	Economi
	1,815,060
	1,663,266
	1,628,554
	186,506

	
	1,815,060
	1,663,266
	1,628,554
	186,506

	
	
	
	
	

	Yr Amgylchedd 
	29,632,090
	30,440,717
	30,359,629
	(727,539)

	Yr Amgylchedd 
	29,632,090
	30,440,717
	30,359,629
	(727,539)

	
	
	
	
	

	Pwyllgor Cynllunio a’r Pwyllgor Trwyddedu
	
	
	
	

	Cynllunio
	1,441,220
	1,132,990
	1,189,260
	251,960

	Trwyddedu
	134,790
	128,420
	128,420
	6,340

	
	1,575,980
	1,261,410
	1,317,680
	258,300

	
	
	
	
	

	Arall – Trosglwyddo i gronfeydd wrth gefn penodol
	0
	0
	0
	0

	
	
	
	
	

	Cyfanswm Gwariant 
	169,187,190
	168,999,393
	167,959,580
	1,227,610



Model Gweithredu Newydd a Gweithio Ystwyth
[image: ]Ym mis Mawrth 2021 cymeradwyodd y Cyngor fodel gweithredu a threfniadau gwaith newydd ar gyfer staff ac adeiladau. Yn dilyn pandemig Covid 19 a’r cyfnodau clo a gyflwynwyd, gweithiodd staff ac aelodau o bell gan bennaf gan symud i drefniadau yn seiliedig ar blatfformau digidol. Cynhaliwyd adolygiad o’r pandemig gan sylweddoli y gellid cyflwyno busnes a gwasanaethau’r Cyngor mewn ffordd wahanol iawn, bod yn fwy cydnaws gydag arferion gwaith modern, gostwng costau a’r effaith ar yr amgylchedd. Edrychodd y Cyngor ar fanteisio ar y cyfle hwn a gwneud newidiadau sylweddol yn awr ac nid dim ond dychwelyd i weithredu yn yr un modd ag o’r blaen. Fel rhan o’r model gweithredu newydd cytunodd y Cyngor hefyd i sefydlu Hyb Democrataidd yn Swyddfeydd Cyffredinol, Glynebwy; symud allan o’r Ganolfan Ddinesig a’i dymchwel a datblygu Hybiau Cymunedol o lyfrgelloedd ar draws y Fwrdeistref. Fel rhan o’r model gweithredu newydd, mae’r Cyngor hefyd wedi sefydlu Polisi Gweithio Ystwyth. Roedd hyn yn cynnwys adolygiad o’r trefniadau gweithio a chontract ar gyfer staff a dynodwyd pob swydd fel rhai naill ai weithiwr gartref, gweithiwr ystwyth neu weithiwr gwasanaeth/cymunedol. Ymgynghorwyd â’r holl staff fel rhan o’r broses gyda lwfansau i staff sy’n gweithio gartref a staff ystwyth yn ogystal â chefnogaeth i staff i sicrhau fod ganddynt orsafoedd gwaith addas yn eu cartrefi, gan roi ystyriaeth i iechyd, diogelwch a llesiant staff. Mae gweithio ystwyth hefyd wedi gostwng ymhellach y defnydd o bapur, mae llai o deithio i’r gwaith ac yn gyffredinol lai o deithio busnes. Fel rhan o’u hadolygiad, dynododd Archwilio Cymru na chynhaliwyd unrhyw ymgysylltu ar gau’r Ganolfan Ddinesig oherwydd heriau ymgysylltu yn ystod pandemig.

[bookmark: _Hlk143517611]Rheoli Presenoldeb
[bookmark: _Hlk118791301]Ar gyfer 2022/23 roedd alldro salwch y Cyngor yn 15.45 diwrnod ar gyfartaledd fesul gweithiwr cyflogedig llawn-amser. Wrth hepgor absenoldeb oherwydd salwch sy'n gysylltiedig â Covid 19, mae'r ffigwr alldro yn gostwng i 13.71 diwrnod, gyda Covid yn cyfrif am 1.7 diwrnod o absenoldeb. Serch hepgor absenoldebau sy'n gysylltiedig â Covid, mae cyfanswm yr alldro yn dal i fod yn uwch na tharged diwedd-blwyddyn y Cyngor. Ar gyfer 2023/24, byddwn yn mynd yn ôl i adrodd fel yr oeddem yn adrodd cyn y pandemig, sef un ffigur alldro yn hytrach na rhoi dau ffigur er mwyn cynnwys absenoldebau oherwydd Covid a'u hepgor.

Roedd y ffigur o 15.45 diwrnod yn welliant o gymharu â'r flwyddyn flaenorol pan yr oedd y ffigur yn 16.74 diwrnod, er bod hyn yn uwch na 2021/22 pan yr oedd y ffigur yn 11.67 diwrnod.  Targed blynyddol y Cyngor yw 10 niwrnod, ac felly mae'n uwch bob blwyddyn. Mae absenoldeb byrdymor o gymharu ag absenoldeb hirdymor wedi parhau'n gyson trwy gydol y flwyddyn gyda chyfartaledd o 30% ar gyfer absenoldebau byrdymor a 70% ar gyfer absenoldebau hirdymor. 

Cwynion a Chanmoliaeth
[bookmark: _Hlk142471110]Mae'r Cyngor wedi mabwysiadu polisi corfforaethol i ddelio â chwynion.  Cafwyd adolygiad of fonitro cwynion a nodwyd prosesau newydd a swyddogion enwebedig newydd.  

[bookmark: _Hlk118791312]Mae'r adborth a gafwyd trwy weithdrefn Cwynion a Chanmoliaeth y Cyngor yn gymorth i'r awdurdod ddeall beth sydd wedi mynd o'i le ac i gyflwyno mecanweithiau er mwyn gwneud gwelliannau ac atal materion rhag codi eto. Yn ystod y flwyddyn, cafwyd 161 achos o adborth yn cael eu cofnodi ar draws y Cyngor. Roedd yr 161 achos yn cynnwys:
· 133 cwyn; a 
· 28 neges o ganmoliaeth.

Caewyd (cwblhawyd) 130 o achosion yn ystod y cyfnod adrodd.  O’r rhain roedd ychydig o dan hanner (60) o fewn yr amserlen. 65 ar ôl yr amserlen ond o fewn 3 mis. Dim ond 5 oedd ar ôl 3 mis ond o fewn 6 mis. Ni chymerodd unrhyw un fwy na 6 mis.

Llywodraethiant Gwybodaeth
Fel awdurdod lleol mae’n hanfodol yn ein gwaith ein bod yn casglu ac yn prosesu gwybodaeth bersonol er mwyn cyflawni ein hoblygiadau a chyflawni llawer o’n gwaith dydd i ddydd. Daeth y Rheoliadau Diogelu Data Cyffredinol (GDPR) i rym ym mis Mai 2018 gan wneud newidiadau sylweddol i sut mae’r Awdurdod yn trin gwybodaeth bersonol a gosododd lawer o oblygiadau ychwanegol ar sefydliadau. Cafodd tîm prosiect ei greu ar y pryd i reoli’r gwaith yr oedd ei angen i sicrhau bod yr Awdurdod yn cydymffurfio â’r ddeddfwriaeth newydd hon. Daeth y tîm i ben, ond parhaodd y gwaith i sicrhau bod cydymffurfiaeth yn parhau drwy waith y Fforwm Llywodraethiant Gwybodaeth dan gadeiryddiaeth Uwch Berchennog Risg Gwybodaeth a gyda chefnogaeth Swyddog Diogelu Data a Llywodraethiant Data yr Awdurdod sy’n rôl orfodol o fewn y ddeddfwriaeth. Yn dilyn Brecsit caiff deddfwriaeth GDPR ei hadnabod fel GDPR y Deyrnas Unedig ac ar hyn o bryd mae’n dal yn union yr un fath â GDPR yr Undeb Ewropeaidd er bod rhai newidiadau wedi cael eu cynnig ac maent yn destun ymgynghoriad ar hyn o bryd.

Pan oedd yn gweithredu GDPR yn 2018 cyflwynodd y Cyngor strwythur Perchennog Ased Gwybodaeth er mwyn cydymffurfio gyda’r ddeddfwriaeth a sicrhau fod llinellau cyfrifoldeb clir tuag at asedau gwybodaeth y mae’r Cyngor yn berchen arnynt. Mae Cofrestri Asedau Gwybodaeth yn eu lle ar gyfer pob maes o’r Cyngor a chânt eu hadolygu’n rheolaidd i sicrhau fod trosolwg corfforaethol ar yr holl systemau gwybodaeth allweddol ac i’w hasesu o ran risg yn nhermau cyfrinachedd, cywirdeb ac argaeledd. 

Yn ogystal â’r Cofrestri Asedau Gwybodaeth, mae’r Cyngor hefyd wedi cydymffurfio i ddyletswydd ychwanegol dan GDPR i greu Cofnod o Weithgareddau Prosesu ar gyfer pob adran. Mae’r ddogfen hon yn rhoi’r gallu i fynd lawr i’r lefel angenrheidiol o fanylder dan GDPR i ddynodi pyrd mae’r Cyngor yn casglu ac yn prosesu gwybodaeth bersonol, pam ei fod yn gwneud hyn, beth sy’n rhoi caniatâd cyfreithiol iddo wneud hyn ac yn y blaen. 

Mae gan y Cyngor hefyd gyfres o bolisïau a gweithdrefnau Llywodraethiant Gwybodaeth a Diogelwch Gwybodaeth sy’n cael eu hadolygu’n gyson i reoli cydymffurfiaeth â’i ddyletswyddau statudol ac i sicrhau bod hyn yn digwydd.

Caiff pob Asesiad Effaith Diogelu Data eu cymeradwyo gan y Swyddog Diogelu Data a Llywodraethiant Data i sicrhau bod mesurau rheoli effeithlon yn eu lle i liniaru risg toriad diogelu data.  Pan adroddir digwyddiad diogelu data, bydd y Swyddog yn ymchwilio i’r achos ac yn adolygu’r mesurau rheoli yn y maes gwasanaeth perthnasol i sicrhau eu bod yn effeithiol.  Mae’r Swyddog, y Fforwm Llywodraethiant Gwybodaeth ac Uwch Swyddog Risg Gwybodaeth y Cyngor yn adolygu trefniadau llywodraethiant gwybodaeth y Cyngor i sicrhau eu bod yn addas i’r diben.

Cafodd yr Awdurdod 978 Cais Rhyddid Gwybodaeth a'u prosesu rhwng 1 Ebrill 2022 a 31 Mawrth 2023, sy'n gynnydd o 13% o gymharu â'r  flwyddyn flaenorol lle cafwyd 863 cais. Ymatebodd gwasanaethau i 88% o'r ceisiadau o fewn y gofyniad o 20 diwrnod gwaith. O'r 12% na lwyddodd i fodloni'r gofyniad hwn, darparwyd 6.4% (62 cais) yn hwyr ac mae 5.6% (55 cais) heb eu hateb o hyd fel ag yr oedd y sefyllfa ar 31 Gorffennaf 2023.  

Yn ystod 2022/2023 cafodd Blaenau Gwent gyfanswm o 60 Cais Gwrthrych am Wybodaeth yn ystod y flwyddyn o gymharu â 54 yn ystod y flwyddyn flaenorol. Mae hyn yn gynnydd o 10% mewn ceisiadau. Mae gofyn i ni sicrhau bod pob cais â hawl i gael yr wybodaeth cyn i ni eu hystyried fel cais dilys. Er mwyn gwneud hyn, fel arfer rydym yn gofyn am gael gweld prawf adnabod gan y sawl sy'n cyflwyno cais, ond nid yw pob un yn ei roi ac nid ydyn yn clywed yn ôl. O'r 60 Cais Gwrthrych am Wybodaeth a gafwyd yn ystod 2022/2023 dim ond 29 a ddarparodd y prawf adnabod gofynnol er mwyn i'r cais gael ei ystyried yn un dilys. Er bod 29 yn ymddangos fel nifer isel ar yr olwg gyntaf, fel arfer mae'r ceisiadau hyn am ffeil gyfan unigolyn o fewn y gwasanaeth neu ar draws nifer o wasanaethau ac mae'n gallu bod yn gannoedd o dudalennau. Gan fod gofyn gwirio pob tudalen er mwyn sicrhau nad oes unrhyw achosion o dorri gwybodaeth, mae'r gwaith gwirio yn gallu cymryd llawer o amser. 

Cafodd y Cyngor gyfanswm o 45 achos o Dorri Data yn ystod cyfnod 2022/2023 ac mae'r rhain wedi eu rhannu rhwng y cyfarwyddiaethau fel y dangosir isod. Mae hyn wedi cynyddu o 37 achos o Dorri Data yn ystod cyfnod 2021/2022. 

O'r 45 achos o Dorri Data a gafwyd, penderfynodd y Panel Torri Data fod un yn cyrraedd y trothwy ar gyfer ei riportio i Swyddfa'r Comisiynydd Gwybodaeth. Yn ddiweddarach, penderfynodd Swyddfa'r Comisiynydd Gwybodaeth nad oedd angen cymryd unrhyw gamau gorfodi mewn perthynas â'r achos hwn o dorri gwybodaeth er y cafwyd rhai argymhellion sydd wedi cael eu gweithredu ar lefel gorfforaethol ers hynny. 
 [image: \\cc-file-ms-03\homedrives$\Evans_M2\chart 4 welsh.jpg]

Cyfathrebu Corfforaethol 
Yn 2022, cynhaliodd y Cyngor adolygiad strategol o'i ddull Cyfathrebu Corfforaethol cyffredinol, gyda ffocws ar strategaeth a chynllunio, pobl ac adnoddau, a gweithredu. Argymhelliad yr adolygiad oedd i'r Cyngor ddatblygu dull cyfathrebu yn 'seiliedig ar ymgyrchoedd'. Yn sgil hyn, bydd ymgyrchoedd cyfathrebu ar waith i gefnogi pob blaenoriaeth yn y Cynllun Corfforaethol gan ddefnyddio'r Fframwaith canlynol: 
· Amcanion 
· Mewnwelediad y Gynulleidfa
· Strategaeth / Syniad
· Gweithredu
· Sgorio / Gwerthuso

Bydd y Tîm Cyfathrebu yn gweithio gyda'r Cabinet, y Tîm Arweinyddiaeth Gorfforaethol a chynrychiolwyr o bob cyfarwyddiaeth er mwyn datblygu a chyflwyno cyfathrebu sy'n seiliedig ar ymgyrchoedd. Y bwriad wrth symud ymlaen yw alinio'r Strategaeth Cyfranogiad ac Ymgysylltiad newydd gyda'r Strategaeth Cyfathrebu. 

Dylunio gan Ddefnyddwyr Gwasanaethau
Fel sefydliad, mae’r Cyngor wedi mynd ati’n rhagweithiol â rhagweithiol  i adolygu ac ail-ddylunio gwasanaethau drwy gyflwyno dull dylunio gan ddefnyddwyr i sicrhau bod y cwsmer wrth ganol yr holl waith cynllunio gwasanaethau; mae hyn wedi cynnwys: Cynllunio, Yswiriant, Glanhau Strydoedd, Gwastraff a Dechreuwyr, Gadawyr a Symudwyr gyda Datblygu Sefydliadol. Caiff y dull blaengar hwn ei rannu gyda phartneriaid tebyg i Gymdeithas Llywodraeth Leol Cymru a Chymoedd Technoleg. Bydd cadw momentwm yn y maes allweddol hwn yn her gydag angen cefnogaeth ar draws yr holl sefydliad. 

Aelodau Etholedig a'r Cyfansoddiad
Mae’r Cyngor wedi gosod isafswm safonau ymddygiad ac mae wedi rhoi canllawiau i helpu cynnal a gwella safonau.  Mae Cyfansoddiad y Cyngor yn ddogfen allweddol sy’n nodi sut mae’r Cyngor yn gweithredu, sut y gwneir penderfyniadau a’r gweithdrefnau a ddilynir i sicrhau eu bod yn effeithiol, tryloyw ac atebol i bobl leol. Mae hefyd yn cynnwys cod ymddygiad ar gyfer swyddogion ac aelodau.

[bookmark: _Hlk118791401]Mae gan y Cyngor drefniadau cynhwysfawr ar waith ar gyfer Aelodau Etholedig. Fel rhan o hyn, mae Rhaglen Datblygu Aelodaeth helaeth yn ei lle, ac mae’n cyn-fynd â blaenraglenni gwaith y Pwyllgorau a blaenoriaethau’r Cyngor yn ogystal ag o’r broses Adolygu Datblygiad Personol sydd yn ei lle ar gyfer aelodau. Bu ffocws neilltuol ar ddatblygu rhaglen gynefino i gefnogi aelodau fel rhan o’u rôl yn dilyn etholiadau lleol 2022. Mae amrywiaeth o ddeunyddiau, canllawiau a dogfennau hyfforddiant ar gael i aelodau a chaiff hyn ei gynnwys o fewn llyfrgell ar-lein i aelodau. Gwnaethpwyd gwaith pellach dros y flwyddyn i adolygu nifer y polisïau a'r prosesau datblygu aelodau a'u gwella, gan gynnwys:
· Cynllun Adolygu Datblygiad Personol a Fframwaith Cynhwysedd; 
· Strategaeth Datblygu Aelodau; 
· Fframwaith Mentora; a 
· Phrotocol e-ddeisebau.

Mae pob Pwyllgor yn cydymffurfio â gofynion deddfwriaethol gan gynnwys cydymffurfiaeth â Mesur Llywodraeth Leol (Cymru) 2009, Deddf Gwasanaethau Cymdeithasol a Llesiant (Cymru) 2014, Deddf Llesiant Cenedlaethau’r Dyfodol (Cymru) 2015 a Deddf Llywodraeth Leol ac Etholiadau (Cymru) 2021.  Dogfennir y broses benderfynu ac mae Pwyllgorau Craffu'r Awdurdod yn gallu galw penderfyniad i mewn pan fydd y Cabinet wedi gwneud penderfyniad ond nid ydyw wedi cael ei weithredu eto.  Ni alwyd unrhyw benderfyniadau i mewn yn ystod 2022/23.

Mae'r gwaith wedi parhau i gryfhau trefniadau Pwyllgorau Craffu a Democrataidd Blaenau Gwent.  Yn dilyn yr Etholiadau Lleol ym mis Mai 2022 cyflwynwyd rhaglen gynhwysfawr o sefydlu ac adnewyddu. Ategir at raglen Blaenau Gwent gyda Modiwlau E-ddysgu Academi Cymru Gyfan yn ogystal â llyfrgell adnoddau yn arbennig i aelodau ar-lein. Nodwyd pob sesiwn i aelodau fel:
· Mandadol;
· Argymelledig;
· Buddiol; a
· Defnyddiol.

Mae'r sesiynau mandadol ar gyfer pob aelod yn cynnwys:
· y Cyfansoddiad gan gynnwys rolau a chyfrifoldebau; 
· Cod Ymddygiad;
· Rhianta Corfforaethol / Cyfrifoldebau Diogelu; a
· Chwrs Ar lein ar Ddiogelu.   

Mae yna sesiynau mandadol hefyd ar gyfer aelodau sy'n eistedd ar bwyllgorau penodol, er enghraifft:
· Cynllunio Gwlad a Thref;
· Pwyllgor Trwyddedu; a
· Phwyllgor Apeliadau.

Rhoddwyd gliniadur a ffôn symudol i bob aelod hefyd er mwyn eu cefnogi i gyflawni eu rolau.

Mae Aelodau a Etholwyd o'r newydd wedi setlo'n dda i'r Cyngor newydd ac yn ennill profiad gwerthfawr o weithrediad y Cyngor. Yn rhan o'r Rhaglen Datblygu Aelodau mae rhai o'r aelodau newydd a llai profiadol wedi cael hyfforddiant a mentora, ar y cyd, o fewn eu grwpiau gwleidyddol, a gyda'r Swyddog Monitro a Phennaeth Gwasanaethau Democrataidd, ac mae hyn wedi profi'n ddull gweithredu effeithiol. Cafwyd yr hyfforddiant am y Cod Ymddygiad ddiwedd mis Mai 2022 ac wrth i'r cylch Democrataidd fynd rhagddo rhoddwyd mwy o gymorth er mwyn sicrhau bod penderfyniadau'n cael eu gwneud yn effeithiol a bod y Cod Ymddygiad i Aelodau yn cael ei ddilyn. 

Mae'r Swyddog Monitro a'r Pennaeth Gwasanaethau Democrataidd yn cwrdd yn rheolaidd â'r Prif Weithredwr Dros Do i drafod unrhyw faterion gwleidyddol, llywodraethiant neu ymddygiad gyda'r nod o roi sylw i faterion ar gam cynnar er mwyn eu datrys yn gyflym. 
Diweddarwyd a chymeradwywyd y Cyfansoddiad gan y Cyngor llawn ar 26 Hydref 2022 a chafwyd hyfforddiant i Aelodau ar 17 Tachwedd 2022 a chafwyd adborth da. 

Yn 2022/23 ni aethpwyd ag unrhyw gwynion yn erbyn Aelodau ymlaen at ymchwiliad ffurfiol gan Swyddfa'r Ombwdsmon. Dros y flwyddyn cafwyd pedair cwyn chwythu'r chwiban. Un gan y Swyddog Monitro a thri gan y Pennaeth Archwilio Mewnol, gydag un yn cael ei wrthod fel un nad oedd yn gymwys a dau yn mynd ymlaen i gael eu harchwilio. 

Cynhelir gwerthusiadau ar ôl pob cyfarfod o’r pwyllgorau craffu i adolygu’r prosesau a ddefnyddiwyd a lle gellid ceisio gwelliant pellach. Caiff dysgu hefyd ei wneud yn flynyddol ac ystyrir ymchwil o ardaloedd eraill. Mae’r dysgu hwn wedi arwain at adolygiad helaeth a newid y prosesau democrataidd presennol yn cynnwys: cofnodion mwy cryno, recordio cyfarfodydd yn fyw, agendâu sylweddol fyrrach sy’n cynnwys eitemau allweddol yn unig a gostwng maint pwyllgorau. Caiff gwerthusiad rheolaidd o’r prosesau hyn ac ystyriaethau ar gyfer newidiadau pellach eu cynnal drwy gydol y flwyddyn. 

Archwilio Mewnol
Cyhoeddodd Gwasanaethau Archwiliad Mewnol 45 barn archwiliad yn ystod y flwyddyn:
	Graddiad Archwiliad
	Nifer Archwiliadau

	Sicrwydd Llawn
	9

	Sicrwydd Rhesymol
	14

	Sicrwydd Cyfyngedig
	6

	Dim Sicrwydd 
	1

	Dim graddiad
	0



Roedd nifer yr archwiliadau a gynhaliwyd a’r cyfraddau graddiadau am y cyfnod yn debyg i’r tueddiadau cyn y pandemig.  Ar gyfer 2022/23 nid oedd unrhyw batrymau/tueddiadau a oedd yn amlygu meysydd o bryder neilltuol a dim unrhyw ganfyddiadau unigol oedd yn ddigon sylweddol i achosi consyrn am gywirdeb y Datganiad Cyfrifon.  Mae system rheolaeth fewnol Cyngor Bwrdeistref Sirol Blaenau Gwent yn ystod blwyddyn ariannol 2022/23 yn gweithredu i lefel sy'n rhoi Sicrwydd Rhesymol ynghylch digonolrwydd ac effeithiolrwydd cyffredinol fframwaith llywodraethiant, rheoli risg a rheolaeth y sefydliad. Mae aelodau o’r Tîm Arweinyddiaeth Gorfforaethol Ehangach yn parhau i dderbyn adolygiadau cyfnodol o ganfyddiadau Archwiliad Mewnol i sicrhau y cymerir y camau gweithredu priodol i gynnal a/neu wella mesurau rheoli mewnol.

Heriau y mae'r Cyngor wedi eu profi yn ystod y flwyddyn

Rheoli Presenoldeb
Mae gwella presenoldeb yn dal i fod yn flaenoriaeth allweddol ac mae wedi'i nodi fel risg gorfforaethol i'r Cyngor gan gydnabod bod lefelau uchel o absenoldeb oherwydd salwch yn cael effaith andwyol ar allu'r Cyngor i ddarparu gwasanaethau. Mae iechyd a lles staff yn hanfodol er mwyn cyflawni blaenoriaethau a gwasanaethau'r Cyngor yn effeithiol. 

Llywodraethiant Gwybodaeth
Ymatebir i'r Cais Rhyddid Gwybodaeth cyfartalog o fewn 12.67 diwrnod gwaith. Mae hyn yn cynnwys 0.78 diwrnod i'r adran Gyfreithiol anfon y cais at yr adran, 8.57 diwrnod i'r adran lunio ac ymateb ac yna 3.32 diwrnod gwaith i'r adran Gyfreithiol wirio ac anfon. Fodd bynnag, nid yw'r ffigurau hyn yn ystyried y 55 cais sy'n weddill yn ganlyniad i'r cyfyngiadau yn y swyddogaeth adrodd ac felly dim ond Ceisiadau Rhyddid Gwybodaeth sydd wedi eu dwyn i fwcl sy'n cael eu hystyried. Gyda rhai o'r ceisiadau nad oeddent wedi eu cwblhau ac sy'n mynd yn ôl dros 6 mis, byddai'r amserau cofnodi yn newid yn sylweddol ar sail negyddol petai'r ceisiadau sy'n weddill yn cael eu cynnwys wrth gyfrifo. Yn sgil dyfarniad diweddar Swyddfa'r Comisiynydd Gwybodaeth yn arwain at gamau gorfodi yn erbyn Cyngor yn Lloegr (â dros 143 o geisiadau Rhyddid Gwybodaeth yn weddill) mae hyn yn amlwg yn bryder sylweddol. Lle cyflwynwyd ceisiadau ond ni chafwyd ymateb gan yr adran, anfonir nodyn atgoffa tua'r 15fed diwrnod gwaith gan adael tuag wythnos i'r adran ymateb. 

Os nad yw'r Cyngor yn rheoli ei asedau gwybodaeth yn unol â'r gofynion a nodir yn y ddeddfwriaeth, yna gallai wynebu dirwyon ariannol a sancsiynau posibl sy'n ei rwystro rhag darparu gwasanaethau. Ar gyfer Chwarter 4 roedd yna 11 achos o dorri data a'r cyfanswm ar gyfer y flwyddyn oedd 45. Mae hyn yn uwch na'r cyfnod blaenorol o 12-mis lle cafwyd cyfanswm o 37 achos o dorri data. Ni chanfuwyd unrhyw batrwm nac unrhyw achos sengl dros y cynnydd hwn ond byddwn yn parhau i fonitro'r sefyllfa. Ni chafodd unrhyw achos o dorri data yn ystod chwarter 4 eu riportio i Swyddfa'r Comisiynydd Gwybodaeth.



Pa Dystiolaeth sydd Ar Gael
· 
· Datganiad Cyfrifon
· Datganiad Llywodraethiant Blynyddol a Chod Llywodraethiant
· Polisi Darpariaeth Isafswm Refeniw 
· Cofrestri Risg 
· Arolwg o'r Gyllideb
· Strategaethau Corfforaethol Amrywiol 
· Data am Berfformiad
· Polisi Gweithio Ystwyth a Model Gweithredu'r Dyfodol
· Datganiad Polisi Tâl y Cyngor
· Cynllun Cydraddoldeb Strategol 2020/2024
· Cwynion a Chanmoliaeth 
· Adroddiadau Archwilwyr
· Cynlluniau Busnes Gwasanaethau 
· 
· Agendâu a Chofnodion cyfarfodydd Democrataidd sydd ar gael ar wefan y Cyngor - https://democracy.blaenau-gwent.gov.uk/ieDocHome.aspx?Categories=
Camau Gweithredu a Nodwyd i Gefnogi Gwelliant yn y Dyfodol

Fel cyngor, rydym yn ceisio bod yn ‘Gyngor uchelgeisiol a blaengar yn darparu gwasanaethau o ansawdd uchel ar yr adeg gywir ac yn y lle cywir’. Ochr yn ochr â'r cyraeddiadau niferus y manylwyd arnynt trwy gydol yr adroddiad hwn, rydym yn cydnabod y bydd gofyn datblygu'r meysydd canlynol, a'u gwella, ymhellach. Yn ein Hunanasesiad nesaf, byddwn yn cynnwys manylion sut yr ydym wedi symud y camau gweithredu hyn yn eu blaenau yn ystod 2023/24.

· Meithrin dealltwriaeth well o'r rhwystrau i fynediad at ddatrysiadau digidol yn ein cymunedau a datblygu cymorth ar gyfer y rheiny sy'n dymuno gwella'u sgiliau digidol;
· Ymgysylltu'n effeithiol ar draws y sefydliad, gyda phartneriaid a grwpiau allweddol er mwyn datblygu’r Cynllun Cydraddoldeb Strategol newydd;
· Symud y Strategaeth Ymgysylltiad a Chyfranogiad yn ei blaen er mwyn sicrhau bod llais y gymuned yn cael ei ystyried wrth gynllunio a dod i benderfyniadau;
· Ymateb i argymhellion gan Gomisiynydd y Gymraeg;
· Sefydlu trefniadau diogelu ymhellach ar draws y Cyngor cyfan;
· Symud Strategaeth y Gweithlu yn ei blaen, gan gynnwys ystyried recriwtio a chadw ar draws y Cyfarwyddiaethau; a
· Gweithio i leihau lefelau salwch ar draws y Cyngor.





Yr Hyn y mae ein Data yn ei Ddangos - Rhoddwyd naratif am y tueddiadau er mwyn dangos i ba gyfeiriad y mae pob dangosydd yn teithio a darperir lliwiau i ddangos: Gwyrdd - Gwelliant; Coch – Lleihad mewn Perfformiad;Glas - Cynnal y Perfformiad; a Llwyd - ni nodwyd tuedd neu nid yw'n ofynnol.
	[bookmark: _Hlk146117018]Dangosydd Perfformiad – Dangosydd sy'n cael ei reoli neu gasglu gan Gyngor Blaenau Gwent 
	Data
	Naratif y Duedd ar gyfer 2022/23

	
	2019/20
	2020/21
	2021/22
	2022/23
	

	Presenoldeb a lefelau salwch y Cyngor (targed y Cyngor yw 10 diwrnod fesul aelod llawn-amser o staff)
	13.9
	11.67
	16.74
	15.5
	Gwella 

	Nifer y Cwynion a gafwyd gan Gyngor Blaenau Gwent 
	-
	-
	105
	133
	Cynnydd

	Nifer y Cwynion a gaewyd ar Gam 1 yn ystod y cyfnod 
	-
	-
	100
	123
	Cynnydd

	Nifer y Cwynion a gaewyd ar Gam 2 yn ystod y cyfnod 
	-
	-
	1
	7
	Cynnydd

	Cyfanswm Nifer y Cwynion a Gaewyd yn ystod y cyfnod 
	-
	-
	101
	130
	Cynnydd

	Nifer y Cwynion a gafwyd gan Gyngor Blaenau Gwent
	-
	-
	29
	28
	Lleihad

	% y gwariant allanol a osodir gyda Chyflenwyr Lleol a Rhanbarthol (h.y. Wedi'u Cofrestr gyda Blaenau Gwent) a Mentrau Bach a Chanolig
	-
	-
	-
	60.9
	Dangosydd newydd ar gyfer 2022/23

	% y caffaeliadau sy'n ystyried amcanion Cymdeithasol a Llesiant (gan gynnwys Datgarboneiddio a'r Economi Sylfaenol ayb.)
	-
	-
	-
	70
	

	Ôl-troed Carbon sy'n gysylltiedig â gweithgareddau Comisiynu a Chaffael y Cyngor
	-
	-
	-
	0
	

	
	2018/19
	2019/20
	2020/21
	2021/22
	

	Gwariant alldro refeniw
£ fesul mil
£ y pen 
	
177,300
2,543
	
178,616
2,557
	
193,776
2,767
	
199,583
2,850
	
Cynnydd
Cynnydd






Cynnydd Cyffredinol ar y 7 Maes Cynllunio Corfforaethol

[bookmark: corppl]Cynllunio Corfforaethol

Pa mor dda ydyn ni’n gwneud a sut y gwyddom hynny: 
Mae’r Cyngor wedi sefydlu fframwaith llywodraethiant cadarn sy’n golygu bod y Cyngor yn darparu ei wasanaethau, yn rheoli ei gyllideb ac yn gweithio gyda’r gymuned mewn ffordd agored.   Mae'r fframwaith llywodraethiant yn cynnwys y systemau a'r prosesau, y  diwylliant a'r gwerthoedd sy'n cyfeirio'r Awdurdod a'i weithgareddau, ac yn ei reoli, ac y mae'n atebol i'r gymuned, yn ymgysylltu â hi ac yn ei harwain trwyddynt.  Mae'n galluogi'r Awdurdod i fonitro cyflawniad ei amcanion strategol ac i ystyried a yw'r amcanion hynny wedi arwain at ddarparu gwasanaeth priodol sy'n gost-effeithiol.

Mae'r Awdurdod wedi adolygu ei flaenoriaethau, ei weledigaeth a'i werthoedd ac mae'r rhain wedi eu nodi yng Nghynllun Corfforaethol y Cyngor 2022/27. Y Cynllun Corfforaethol yw cynllun busnes y Cyngor ac mae'n uniongyrchol gysylltiedig â'r blaenoriaethau yng Nghynllun Llesiant Gwent. Cymeradwywyd y Cynllun Corfforaethol gan y Cyngor ar 26 Hydref 2022. Mae'r meysydd blaenoriaeth a nodir yn y Cynllun Corfforaethol hefyd yn Amcanion Llesiant i ni yn rhan o Ddeddf Llesiant Cenedlaethau'r Dyfodol (Cymru). 

[bookmark: _Hlk143514560]Sefydlwyd Bwrdd Gwasanaethau Cyhoeddus Gwent newydd o dan Adran 47 (1) Deddf Llesiant Cenedlaethau'r Dyfodol (Cymru) 2015. Mae'r trefniant hwn wedi cymryd lle'r Byrddau Gwasanaethau Cyhoeddus unigol ymhob un o bum ardal Awdurdod Lleol Gwent.  Yn rhan o hyn, sefydlwyd Cydbwyllgor Craffu'r Bwrdd Gwasanaethau Cyhoeddus  ac mae'n cael ei weithredu gan Gyngor Blaenau Gwent.  Nawr, bydd Pwyllgorau Craffu'r Bwrdd Gwasanaethau Cyhoeddus / Partneriaeth Leol yn ystyried eitemau sy'n ymwneud â'u hardaloedd penodol yn unig ac sy'n rhan o Bartneriaeth Llesiant Lleol Blaenau Gwent. 

[bookmark: _Hlk143514438]Daeth y Cynllun Llesiant cyfredol i ben yn 2023.  Mae Bwrdd Gwasanaethau Cyhoeddus Gwent wedi cynnal asesiad llesiant rhanbarthol. Defnyddiodd ystod eang o wybodaeth ansoddol a meintiol gan gynnwys data, ymchwil academaidd, tystiolaeth a barn pobl (ymgysylltiad) fel cymorth i ddeall Llesiant ar draws cymunedau Gwent. Roedd yr asesiad hwn yn sylfaen ar gyfer datblygiad Cynllun Llesiant Gwent. 

Mae’r Cyngor yn gweithredu un system rheoli perfformiad sy’n cynnwys mwyafrif cynllunio’r Cyngor ac yn cadw gwybodaeth mewn un lle er mwyn osgoi dyblygu yn cynnwys cynllunio busnes, adrodd a hunanwerthuso. Fel rhan o hyn, mae fframwaith rheoli perfformiad a gafodd ei strwythuro’n dda ar waith i fonitro gweithredu’r Cynllun Corfforaethol a’r Amcanion Llesiant.

Cafodd fframwaith cynllunio busnes y Cyngor ei alinio’n strategol gyda’r Cynllun Corfforaethol ym mhob rhan o’r sefydliad fel y gall yr holl staff ddeall eu cyfraniad i’w weithrediad. Y gofyniad corfforaethol yw bod pob cynllun busnes yn cael eu diweddaru o leiaf yn chwarterol. Wedyn caiff cyflawniadau, heriau, dangosyddion perfformiad a chynnydd ar unrhyw gynigion rheoliadol mewnol neu allanol ar gyfer gwella eu cynnwys o fewn yr Adroddiad Cyllid a Pherfformiad, a gaiff ei adrodd i’r Pwyllgor Craffu a’r Cabinet. 

[bookmark: _Hlk143689005]Cafodd yr Egwyddorion Datblygu Cynaliadwy, Deddf yr Amgylchedd a Datgarboneiddio eu cynnwys yn y templed cynllunio busnes a ddefnyddir ar draws pob maes gwasanaeth. Cafodd y pum ffordd o weithio hefyd eu cynnwys yn y Templed Adroddiadau Corfforaethol a gefnogir gan ganllawiau a gaiff ei adolygu a’i rannu’n gyfnodol.

Mae trefniadau hunanwerthuso ar waith ac yn parhau i gael eu mireinio, ac maent yn gofyn i  bob maes gwasanaeth ystyried sut y mae ei weithgareddau wedi cyfrannu at gyflawni blaenoriaethau'r Cyngor Mae'r broses yn ein galluogi i gasglu gwybodaeth o ansawdd da a'i defnyddio er mwyn deall yn well sut yr ydym yn perfformio.  Yn dilyn cyflwyniad Deddf Llywodraeth Leol ac Etholiadau (Cymru) 2021, cwblhaodd y Cyngor asesiad o'r flwyddyn 2021/22 a chyflynwyd hyn i'r Cyngor er cymeradwyaeth ym mis Hydref 2022.   Mae'r Cyngor wedi defnyddio'i broses gynllunio busnes gyfredol i gasglu tystiolaeth yn ogystal â nodi nifer o ddogfennau allweddol i gyfeirio atynt.  Dyma iteriad cyntaf y broses hunanasesu newydd hon a disgwylir y bydd diwygiadau i'r broses yn dilyn blwyddyn gyntaf ei chwblhau.   
[bookmark: _Hlk143180430]
[bookmark: _Hlk141799013][bookmark: fin]Cynllunio Ariannol

Pa mor dda ydyn ni’n gwneud a sut y gwyddom hynny: 
Mae’r Strategaeth Ariannol Tymor Canolig yn elfen allweddol o fewn fframwaith cynllunio strategol y Cyngor.  Bydd y fframwaith ariannol yma yn cefnogi cydnerthedd ariannol y Cyngor ac yn sicrhau ei fod yn gweithredu’n gynaliadwy. Mae’n amlinellu dull gweithredu'r Cyngor i ymateb i’r heriau ariannol a wynebir dros y cyfnod nesaf o bum mlynedd. Bydd hyn yn broses ailadroddus ac un fydd yn datblygu a chael ei mireinio wrth i sefyllfa cyllido Llywodraeth Cymru ddod yn gliriach ac y caiff adolygiadau busnes strategol eu datblygu ymhellach a’u gweithredu. 
Mae Pontio’r Bwlch yn parhau fel strategaeth tymor canolig/hirdymor y Cyngor i fynd i’r afael â bylchau cyllideb a ddynodwyd. Caiff cynigion ychwanegol eu datblygu i liniaru’r bylchau cyllid gweddilliol posibl ym mlynyddoedd y dyfodol.

Yn ystod 2020-21 edrychodd Archwilio Cymru ar gynaliadwyedd ariannol pob cyngor yng Nghymru. Ym Mlaenau Gwent, daethpwyd i’r casgliad fod y Cyngor wedi gwella ei gynllunio ariannol ac roedd y setliadau gwell na’r disgwyl gan Lywodraeth Cymru yn golygu fod y Cyngor yn awr mewn sefyllfa well i gynnal ei gynaliadwyedd ariannol yn y tymor byr, ond mae heriau’n parhau i gau bylchau cyllideb yn llawn dros y tymor canolig. Roedd y canfyddiadau yn cynnwys:
· Cafodd effaith uniongyrchol Covid 19 ar gynaliadwyedd ariannol y Cyngor ei liniaru gan gyllid ychwanegol gan Lywodraeth Cymru ond mae’r Cyngor yn parhau i ddatblygu dull gweithredu mwy cynaliadwy ar gyfer cynllunio ariannol ac yn cydnabod yr angen i ddeall effaith ariannol barhaus y pandemig;
· Mae’r Cyngor hefyd yn cynyddu’r cronfeydd wrth gefn y gellir eu defnyddio ac mae’n parhau’n ymroddedig i wneud hynny dros y tymor canolig;
· Mae perfformiad cyffredinol y Cyngor yn erbyn y gyllideb yn gwella ac er bod rhai meysydd gwasanaeth yn parhau i orwario, mae’r Cyngor yn cymryd camau i helpu mynd i’r afael â rhai o’r achosion hyn o bwysau ar y gyllideb;
· Mae’r Cyngor wedi datblygu dull gweithredu mwy cynaliadwy at gynllunio arbedion ond mae heriau pellach yn parhau i ddynodi arbedion digonol i gau’r bwlch cyllid a ragdybir yn y tymor canolig yn llwyr; ac
· Mae sefyllfa hylifedd y Cyngor yn parhau i fod yr isaf yng Nghymru.

Cynhaliwyd arolwg o’r gyllideb gydag aelodau o’r cyhoedd ym mis Ionawr 2022. Cafwyd 231 ymateb gyda’r wybodaeth ddilynol:
· Menywod gwyn 35-44 oed oedd mwyafrif yr ymatebwyr a Saesneg oedd eu prif iaith;
· Dynodwyd ysgolion fel gwasanaeth sy’n brif flaenoriaeth a theimlwyd y dylent dderbyn cynnydd o 8.4% yng nghyllideb y Cyngor; ac
· Ystyriwyd bod y cynnydd canran yn y dreth gyngor yn hollol annerbyniol.
Cafwyd gwybodaeth ychwanegol o’r arolwg a chaiff yr wybodaeth hon ei defnyddio i lunio siâp y gwasanaethau wrth symud ymlaen. 

Yn ystod Chwefror/Mawrth 2021, cafodd ymgynghorwyr trysorlys Link Asset Services eu cyflogi gan y Cyngor i gynnal adolygiad o’r Polisi Darpariaeth Isafswm Refeniw (MRP). Dynododd yr adolygiad y cyfle i newid dwy elfen o’r polisi presennol a fyddai o fudd cadarnhaol i’r Cyngor drwy ostwng y tâl MRP blynyddol tan 2031/32 ar gyfer benthyca nas cefnogwyd a 2057/58 ar gyfer benthyca a gefnogir.

Mae'r Awdurdod wedi cydymffurfio â Rheoli'r Trysorlys yn y Gwasanaethau Cyhoeddus: Cod Ymarfer 2017 CIPFA ac, wrth wneud hynny, mae wedi ymdrechu i reoli risgiau'n effeithiol, ac ar yr un pryd wedi mynd ar drywydd gwerth gorau cyhyd ag sy'n bosibl. Mae’r Awdurdod wedi rheoli risg credyd yn effeithlon drwy gydol y cyfnod, gan felly sicrhau na chafodd unrhyw golled ariannol fel canlyniad i’r pandemig.

[bookmark: workforceplanning][bookmark: workplan]Cynllunio'r Gweithlu

Pa mor dda ydyn ni’n gwneud a sut y gwyddom hynny: 
[bookmark: _Hlk118794890]Ardystiwyd Strategaeth y Gweithlu'r Cyngor 2021-26 mewn cyfarfod o'r Cyngor ar 29 Gorffennaf 2021.  Mae’r Strategaeth Gweithlu newydd yn alluogydd allweddol wrth gyflawni uchelgais y Cyngor, Model Gweithredu Newydd y Cyngor a blaenoriaethau allweddol. Mae ei ffocws ar y dyfodol, ac mae'n integreiddio gweledigaeth y Cyngor, ei amcanion a'i drefniadau cynllunio ariannol.  Mae’n cysylltu deiliannau gwasanaeth gyda’r gweithlu sydd ei angen i’w cyflawni a dealltwriaeth barhaus o sut y dylai’r gweithlu edrych yn y dyfodol drwy adolygiad parhaus, ail-alinio a mesur sut y cyflawnir deilliannau. Bydd y Strategaeth yn anelu at sicrhau bod gan y Cyngor y bobl gywir, gyda’r sgiliau cywir, yn y lle cywir, ar y lefel gywir ac ar y gost gywir.

[bookmark: Thestrat]Mae'r Strategaeth yn nodi pum canlyniad sy'n flaenoriaeth ar gyfer y gweithlu: 
· Diwylliant Iach ac Arweinyddiaeth Effeithlon;
· Rhagoriaeth mewn rheolaeth ar draws y Cyngor
· Cyflogwr modern o ddewis
· Gweithlu gyda chymhelliant uchel ac sydd wedi ymgysylltu; a
· Gwneud penderfyniadau, cynllunio a darparu ar sail tystiolaeth.

Roedd ffocws y cynllun cyflawni ar gyfer 2021/22 ar symud o ymateb i bandemig Covid-19 at fodel gweithio newydd ar gyfer y dyfodol, 'Gwasanaethau Ystwyth gan Weithlu Ystwyth’, ac roedd yn nodi'r camau gweithredu allweddol o dan bob un o'r canlyniadau sy'n flaenoriaeth. Gwelwyd cynnydd da dros y flwyddyn ddiwethaf o ran cyflawni'r blaenoriaethau yn y cynllun cyflawni.

Datblygwyd cynllun cyflawni'r ail flwyddyn ac mae'n adeiladu ar gynnydd y flwyddyn flaenorol ac yn ystyried y gyrwyr cenedlaethol, rhanbarthol a lleol allweddol, tueddiadau yn y gweithlu a heriau ariannol y bydd y Cyngor yn eu hwynebu. Yn ogystal yn ystod 2021/22 estynnwyd fframwaith newydd ar gyfer cynllunio'r gweithlu allan ar lefel cyfarwyddiaeth ac mae themâu a chamau gweithredu allweddol o'r broses hon wedi cael eu halinio at y canlyniadau sy'n flaenoriaeth yn y Strategaeth. Mae’r rhain yn cynnwys recriwtio a chadw, cynllunio olyniaeth a chynllunio'r gweithlu a llesiant.

Fel cyflogwr pwysig ym Mlaenau Gwent, mae'r cyngor yn sylweddoli bod unrhyw gamau sy'n effeithio ar y gweithlu hefyd yn effeithio’n uniongyrchol ar y gymuned a lefelau dyhead, incwm a chyflogaeth. Rydym yn darparu ac yn comisiynu rhai o'r gwasanaethau pwysicaf ar gyfer y gymuned, ac yn gweithio gydag ystod o sefydliadau cyhoeddus, preifat a gwirfoddol eraill i sicrhau bod gwasanaethau cyhoeddus yn cael eu darparu i safonau uchel. Mae ein Strategaeth y Gweithlu yn dyst i ymrwymiad y Cyngor a'r buddsoddiad yn ei weithlu ac mae eisiau i staff deimlo bod ymgysylltiad â nhw a'u bod yn cael eu hysgogi, fel bod modd darparu'r gwasanaethau gorau ar gyfer trigolion Blaenau Gwent. Mae yna elfennau clir sy'n gyrru newid ac mae eu ffocws ar ystwythder a chynaliadwyedd trwy leihau'r effaith ar yr amgylchedd yn ogystal â chostau sy'n gysylltiedig ag eiddo sydd yna'n gallu cael eu hail-fuddsoddi mewn gwasanaethau llinell-flaen, gwella cydnerthedd, canlyniadau sefydliadol ac unigol, ffocws ar y cwsmer a chreu bywyd gweithio gwell a chyfrifoldeb cymdeithasol corfforaethol. 

Mae perfformiad pob cyfarwyddiaeth yn dibynnu ar effeithiolrwydd diwylliant yr adran. Mae hon yn dasg anodd pan fo'r timau a'r adrannau'n gweithio'n galed i gyflawni blaenoriaethau ymhlith rowndiau parhaus o arbedion a chyflogau anghystadleuol yn y sector cyhoeddus. Fodd bynnag, mae diwylliant iach yn elfen ddeniadol bwysig ac mae'n bwysig i'r rheiny sy'n chwilio am swydd yn y sector cyhoeddus. Mae cadw staff yn nod allweddol i'r awdurdod, ac felly mae creu'r diwylliant cywir yn allweddol. Nod y cyngor yw gosod safonau sy'n cynorthwyo natur gadarnhaol y diwylliant gan gynnwys; cofleidio meddylfryd newid - mae hyn yn gefnogol i dwf ac arloesi, ac mae'n gosod pobl y tu allan i'w parth cyffyrddus er mwyn galluogi newid a thwf; gweithio fel tîm - cydweithio, trafod problemau gyda'n gilydd a chefnogi ein gilydd; grymuso pobl i wneud penderfyniadau; sefydlu ymdeimlad o gyfrifoldeb gan gynnwys dal pawb i gyfrif; ac, yn olaf, gwella'n barhaus. 

Cytunodd y Cyngor ar Fodel Gweithredu’r Cyngor ym mis Mawrth 2021 ac roedd yn cynnwys symud at weithio ystwyth a datblygu polisi cefnogi. Mae’r Model yn cyflwyno arferion gweithio modern, yn anelu at wella profiad gwaith cyflogeion, uchafu perfformiad a chynhyrchiant i’r eithaf a sicrhau’r gwerth mwyaf i’r sefydliad o ran gwella darpariaeth gwasanaeth, yn ogystal â gwireddu enillion ariannol.  Mae’r Model hefyd yn cynnwys sefydlu Hybiau Cymunedol ar draws y Fwrdeistref, gan wella mynediad cwsmeriaid i wasanaethau’r Cyngor. 

O blith gweithwyr Cyngor Blaenau Gwent:
· mae 34% yn weithwyr ystwyth;
· 8% yn gweithio gartref yn barhaol; a
· 58% yn weithwyr sy'n gweithio ym maes gwasanaethau.

Yn hwyr yn 2022, cynhaliwyd arolwg o staff er mwyn deall y teimladau tuag at weithio ystwyth a chafwyd 433 o ymatebion, sef 26% o'r gweithlu. Dadansoddwyd y canlyniadau a chynhaliwyd cyfres o grwpiau ffocws gydag aelodau o staff a'r Undebau Llafur er mwyn cael mewnwelediad pellach. Roedd yr adborth o'r sesiynau hyn yn dueddol o adlewyrchu'r adborth yn yr arolwg. Ar y cyfan, mae'r gweithlu yn gadarnhaol ynghylch y trefniadau gweithio ystwyth. Wrth symud ymlaen, roedd y camau gweithredu yn cynnwys:
· Adolygu'r cyfleusterau ar draws y pum hwb gweithio ystwyth sef: ViTecc, Swyddfeydd Cyffredinol, Llys Anvil, y Ganolfan Ynni a'r LAC ym Mlaenau; ac  
· Adolygiad pellach o'r polisi gweithio ystwyth a'r polisi gweithio hyblyg.

Mae'r Gwasanaeth Datblygiad Sefydliadol yn gyfrifol am ddatblygu holl bolisïau’r Cyngor sy'n ymwneud ag Adnoddau Dynol, a'u hadolygu. Yn unol ag Amserlen Polisi Datblygiad Sefydliadol, roedd gofyn adolygu'r Polisïau Disgyblaeth a Galluedd (Staff Corfforaethol). Yn ogystal, yn dilyn nifer o achosion disgyblu cymhleth, aeth y Cyngor ati i gaffael ar ymgynghorydd allanol, i adolygu achos penodol o ddisgyblu a'r prosesau cysylltiedig. Yn yr adolygiad, nodwyd nifer o argymhellion ar gyfer y Cyngor mewn perthynas â rheoli prosesau disgyblu. Ystyriwyd yr argymhellion hyn wrth adolygu a datblygu'r polisïau, gan gynnwys:
	Polisi / Gweithdrefn
	Yn Cwmpasu
	I bwy mae'n berthnasol

	Polisi a Gweithdrefn Disgyblu
	Ymddygiad
	Cyflogeion corfforaethol

	Polisi Galluedd
	Perfformiad
	Cyflogeion corfforaethol

	Gweithdrefn Ddisgyblu ar gyfer y Prif Weithredwr
	Ymddygiad a pherfformiad
	Prif Weithredwr

	Gweithdrefn Ddisgyblu ar gyfer Swyddogion Statudol Penodol
	Ymddygiad a pherfformiad
	Swyddog Monitro, Swyddog Adran 151 a Phennaeth Gwasanaethau Democrataidd

	Gweithdrefn Ddisgyblu ar gyfer Prif Swyddogion a Dirprwy Brif Swyddogion
	Ymddygiad a pherfformiad
	Mae Prif Swyddog yn adrodd yn uniongyrchol i'r Prif Weithredwr. Mae Dirprwy Brif Swyddog yn adrodd yn uniongyrchol i un neu fwy o'r prif swyddogion statudol neu anstatudol.



Nid oedd gan y Cyngor unrhyw achosion galluedd yn ystod cyfnod 2022/23. Ymchwiliwyd i 11 achwyniad ar draws y Cyngor, datryswyd 8 ohonynt ac mae tri ar waith o hyd. Mae dau achos yn achwyniadau ar y cyd, ac un ohonynt yn honiad sydd gerbron y Tribiwnlys Cyflogaeth, gyda goblygiadau ar gyfer 81 aelod o staff neu fwy.  

Bob blwyddyn mae disgwyl i'r Cyngor adrodd am ei berfformiad blynyddol mewn perthynas ag iechyd, diogelwch a llesiant yn y gwaith. Mae crynodeb o'r perfformiad hwn yn cynnwys: 
· Nifer y damweiniau/achosion ymhlith cyflogeion wedi gostwng o 171 yn 2021/2022 i 162 yn 2022/2023;
· Nifer y damweiniau/achosion ymhlith y rheiny nad ydynt yn gyflogeion wedi gostwng o 326 yn 2021/2022 i 325 yn 2022/2023;
· Nifer y damweiniau/achosion ymhlith cyflogeion a'r clefydau y mae gofyn adrodd amdanynt i Awdurdod Gweithredol Iechyd a Diogelwch wedi gostwng o 24 yn 2021/2022 i 9 yn 2022/2023;
· Nifer y damweiniau/achosion nad ydynt yn gyflogeion yr oedd gofyn adrodd amdanynt i Awdurdod Gweithredol Iechyd a Diogelwch wedi cynyddu ychydig o 8 yn 2021/22 i 9 yn 2022/2023;
· Cafwyd 4 ymyriad gan yr Awdurdod Tân a 0 ymyriad gan Awdurdod Gweithredol Iechyd a Diogelwch;
· Ymchwiliodd Cynghorwyr Iechyd a Diogelwch i 59 o ddamweiniau/achosion;
· Gwnaeth yr Adran Iechyd Galwedigaethol un atgyfeiriad i'r Cynghorwyr Iechyd a Diogelwch. Rhoddodd y Cynghorwyr Iechyd a Diogelwch argymhellion i reolwyr y rheiny a atgyfeiriwyd ynghylch addasiadau rhesymol i'r unigolion yr oedd hyn yn effeithio arnynt;
· Ymchwiliwyd i 5 achos yn dilyn hawliadau yswiriant; a
· Gostyngodd yr atgyfeiriadau adrannol i'r gwasanaeth Iechyd Galwedigaethol o 656 i 456.

[bookmark: procument][bookmark: proc]Caffael

Pa mor dda ydyn ni’n gwneud a sut y gwyddom hynny: 
Mae’r Awdurdod yn ymroddedig i egwyddorion Deddf Llesiant Cenedlaethau’r Dyfodol (Cymru) a Pholisi Caffael Cymru sy’n dynodi Caffael fel galluogydd strategol, gan gyflawni amcanion polisi allweddol i gefnogi blaenoriaethau economaidd, cymdeithasol ac amgylcheddol y Cyngor. 

Cymeradwyodd y Cyngor ei Strategaeth Comisiynu a Chaffael ym mis Mawrth 2023, 'Uchafu'r £ Blaenau Gwent sy'n Gyfrifol yn Gymdeithasol’. Mae'r strategaeth yn nodi sut y bydd ein gweithgareddau comisiynu a chaffael yn cefnogi blaenoriaethau corfforaethol y Cyngor:
· Amcan 1: Sicrhau cydymffurfiaeth gyfreithiol a llywodraethiant gadarn ac agored;
· Amcan 2: Hyrwyddo gweithgareddau a phrosesau sy'n gyfrifol yn gymdeithasol;
2.1 Cynyddu buddion gwerth cymunedol a chymdeithasol a gyflwynir gan gyflenwyr;
2.2 Cyfrannu at nod y Cyngor o fod yn Gyngor Sero Net erbyn 2030;
2.3 Gwella arferion Gweithio Teg a Diogelu;
· Amcan 3: Sicrhau gwerth am arian a rheoli'r galw trwy drefniadau rheoli contractau effeithiol a chadarn; ac
· Amcan 4: Hyrwyddo datrysiadau arloesol ac arfer gorau.

Sefydlwyd Bwrdd Comisiynu Masnachol Strategol er mwyn goruchwylio gweithgareddau masnachol y Cyngor a chraffu arnynt, gan gynnwys, yn bennaf, comisiynu, caffael, buddsoddiadau a masnachu. Cefnogir y Bwrdd Comisiynu Masnachol Strategol gan grŵp gweithredol Rhwydwaith Cyfleoedd Busnes a Masnachol (BaCON).

Bwrdd o swyddogion yw’r Bwrdd Comisiynu Masnachol Strategol a'r cadeirydd yw'r Prif Weithredwr ac mae'r Tîm Arweinyddiaeth Gorfforaethol yn mynd i'r cyfarfodydd. Rho'r Bwrdd arweiniad strategol i'r gymuned Comisiynu a Chaffael ac mae'n asesu prosiectau masnachol a chaffael blaenllaw. Nod y Bwrdd Comisiynu Masnachol Strategol yw rhannu perchnogaeth dros wireddu canlyniadau ac arbedion effeithlonrwydd dymunol ar draws y Cyngor a sicrhau bod gweithgareddau masnachol yn dod yn swyddogaeth sy'n galluogi ac sy'n cefnogi blaenoriaethau'r Cyngor yn llwyr. Mae'r Bwrdd Comisiynu Masnachol Strategol hefyd yn goruchwylio'r broses o gyflawni'r Strategaeth Caffael mewn Ffordd sy'n Gyfrifol yn Gymdeithasol.

Sefydlwyd y Bwrdd fel swyddogaeth 'gwirio a herio' o ran rhinweddau pob cynnig i wario a phob contract dros £75k ac mae'n sicrhau cysondeb o ran gwariant yn unol ag amcanion yr Awdurdod.  Cytunwyd ar Gylch Gwaith ar gyfer y Bwrdd ac mae wedi llunio adroddiad chwarterol gyda gwybodaeth am y farchnad er mis Ebrill 2022. Yn rhan o hyn, sefydlwyd cofrestr contractau ganolog, a chynlluniau caffael adrannol blynyddol, i gefnogi dyheadau cymdeithasol a masnachol y Cyngor yn ogystal â goleuo ei Strategaeth Ariannol Tymor Canolig.

Grwp swyddogion yw BACON a'r cadeirydd yw Rheolwr Gwasanaeth Cyfleoedd Busnes a Masnachol. Mae’n cynnwys cynrychiolwyr o bob maes gwasanaeth. Sefydlwyd BACON i gefnogi datblygiad diwylliant o entrepreneuriaeth a ffordd entrepreneuraidd o feddwl, a hynny ymhlith swyddogion ac aelodau etholedig, gan gynnwys gweithio gydag uwch-arweinwyr i adnabod cyfleoedd sy'n meddwl yn fwy yn nhermau busnes ac sydd â mwy o ffocws masnachol, wrth ddarparu gwasanaethau nawr ac yn y dyfodol. Cytunwyd ar Gylch Gwaith ar gyfer BACON ac mae ganddo fframwaith achos busnes a ddefnyddir i ystyried cyfleoedd masnachol.

[bookmark: asse]Asedau

Pa mor dda ydyn ni’n gwneud a sut y gwyddom hynny: 
[bookmark: _Hlk113878012]Rhagamcannir mai gwerth amnewid gros presennol y Rhwydwaith Priffyrdd yw £1.093 biliwn a dyma ased materol mwyaf gwerthfawr yr Awdurdod.

Mae'r Cynllun Rheoli Asedau Strategol yn nodi sut y mae'r Cyngor yn rheoli ac yn trin ei eiddo a'i dir, gan sicrhau ei fod mewn sefyllfa dda i reoli disgwyliadau, cyllidebau a gwasanaethau wrth symud ymlaen. 

Yn ddiweddar, mae Archwilio Cymru wedi cynnal adolygiad ‘Llamu Ymlaen’ a oedd yn cynnwys trefniadau'r Cyngor ar gyfer rheoli ei asedau ac a arweiniodd at nodi argymhellion a oedd yn cwmpasu sawl maes gan gynnwys datblygu strategaeth asedau tymor hirach.

Cytunwyd yn y Gweithgor Rheoli Asedau Corfforaethol y byddai Strategaeth Rheoli Asedau Strategol ddiwygiedig yn dechrau ac y byddai'r argymhellion yn dod yn ôl gerbron y Gweithgor Rheoli Asedau Corfforaethol i'w hadolygu. Mae'r Tîm Arweinyddiaeth Gorfforaethol yn arwain ar adolygiad o lety a'r galw am adeiladau. Bydd canfyddiadau'r adolygiad yn cael eu cynnwys yn y Rhaglen Rheoli Asedau Corfforaethol.  Trefnwyd cyfarfodydd gyda Phenaethiaid Gwasanaethau i drafod anghenion llety a chynhelir Cyfarfodydd Asedau ac Eiddo corfforaethol yn fisol i adolygu'r anghenion o ran eiddo.

Mae llawer o Drosglwyddiadau Asedau Cymunedol ar les neu denantiaeth fyrdymor, ac felly mae'r ffocws ar gwblhau prydlesau tymor hirach yn parhau lle bo hynny'n bosibl, gan roi sylw i unrhyw faterion sy'n atal y Cyngor rhag llofnodi trefniadau mwy hirdymor.  Mae cynnydd ar y Trosglwyddo Asedau Cymunedol yn cynnwys:
	Trosglwyddo Asedau Cymunedol a Gwblhawyd (yn y ddwy flynedd ddiwethaf)
	Agos at eu cwblhau
	Trosglwyddo Asedau Cymunedol sy’n cael eu prosesu

	· Gerddi Mileniwm (Gerddi Terence) Brynmawr – ar les i Growing Spaces Tachwedd 2021
· Coetir Sirhywi – cwblhawyd y drwydded ym mis Mehefin 2021 (tir comin). 
· Sinema Neuadd y Farchnad Brynmawr - trosglwyddiad rhydd-ddaliad Ebrill 2022
· Canolfan Gymunedol Rasa - trosglwyddiad at ymddiriedolwyr newydd wedi ei gwblhau ddiwedd y flwyddyn adrodd ac felly dyma'r cofnod diweddaraf yn y catalog hwn.
	· Pafiliwn Caeau Hilltop (rhannu gyda Dechrau'n Deg), ystafelloedd newid a chaeau chwarae – rhoddwyd y brydles i Beaufort Colts AFC ac rydym yn aros am lofnod
· Canolfan Adnoddau Rasa - cytunwyd ar brydles gyda Chwmni Budd Cymunedol Canolfan Gymunedol Adnoddau Rasa. Aros i gwblhau
· Llesiant Cendl - Ystafell Newid Uchaf a'r Cae Rygbi. Rhagwelir y bydd yn cael ei gwblhau dros y misoedd i ddod.
· Llesiant Cendl - Ystafell Newid Isaf a Chae Pêl-droed. Rhagwelir y bydd yn cael ei gwblhau dros y misoedd i ddod.
· Cae Roseheyworth - ystafelloedd newid a chaeau chwaraeon. Rhagwelir y bydd yn cael ei gwblhau dros y misoedd i ddod.
	· Yr ardal ym Mhafiliwn Jim Owen, Cwmtyleri - Cais am ardal o wlypdir gan CBC Pentref Tyleri (defnyddio rhan o'r pafiliwn/Gardd sydd gan Abertillery Excelsiors).
· Cwt Sgowtiaid Coedcae - Adeilad Cymunedol Hŷn y mae'r Sgowtiaid am ei ildio. Mae Growing Spaces yn ystyried cymryd yr adeilad ac yn llenwi'r ffurflen gais.
· Rhandiroedd Cymunedol Cwm – Cais gan Barefoot Farm. Cyfreithwyr wedi cael eu cyfarwyddo
· Cae Windsor Road - cynnig Gleision Abertyleri i gymryd y cae chwarae at ddefnydd y tîm pêl-droed iau.
· Tennis Six Bells - Cynnig ar gyfer Trosglwyddo Ased Gymunedol ar gyfer y ciosg (y Friends gynt) ac ardal wrth ymyl y ciosg ar gyfer caban/cyfleuster newid newydd.
· Cae Hamdden Brynithel - rhannu pafiliwn (Dechrau’n Deg) a chaeau chwaraeon. Aros am eglurder ynghylch gallu'r Grwp (Chwaraeon a Chwmni Budd Cymunedol Sant Illtyd) i symud ymlaen.



Mae angen cysoni defnydd y Trosglwyddiad Ased Cymunedol ar rai safleoedd lle mae grwpiau yn eu defnyddio ond mae angen cwblhau gwaith papur ffurfio/diwygiedig.  Mae cynnydd ar y Trosglwyddo Asedau Cymunedol hyn yn cynnwys: 
	Trosglwyddo Ased Gymunedol
	Cynnydd

	Maes Bowlio a Phafiliwn Parc Bedwellty
	Defnyddio o dan delerau Tenantiaeth wrth Ewyllys. Safle elusennol - bydd gofyn cyflwyno cais i'r Comisiwn Elusennau ar gyfer dyfarnu les.

	Llesiant Cwm - caeau a phafiliwn
	Ar hyn o bryd mae Chwaraeon Cymunedol Cwm ar denantiaeth wrth ewyllys. Safle elusennol - bydd gofyn cyflwyno cais i'r Comisiwn Elusennau ar gyfer dyfarnu les. Mae'r bocsio'n defnyddio'r pafiliwn yn barod. Mae Cymdeithas Mudiadau Gwirfoddol Gwent yn cynorthwyo gyda'r materion hyn.

	Sefydliad Blaenau 

	Mae Blaina Community Institute Ltd wedi bod yn defnyddio'r adeilad er 1/6/17. Cyhoeddwyd les ddrafft - mae'r trafodaethau ar y gweill. 

	Theatr y Metropole Abertyleri
	Mae Ymddiriedolaeth Ddiwylliannol Awen yn defnyddio'r theatr o dan delerau Trwydded er 09/04/2021. Mae'r trafodaethau ynghylch y les yn dod yn eu blaen. Cytunwyd ar restr o waith adeg trosglwyddo ac mae'r Cyngor yn ceisio dod o hyd i gyfraniadau ariannol o raglen 'Trawsnewid Trefi' Llywodraeth Cymru. Mae Amgueddfa Abertyleri yn defnyddio rhan o'r adeilad o dan gytundeb les ar wahân.

	Sefydliad Llanhiledd
	Rhoddwyd cytundeb drafft i Sefydliad Glowyr Llanhiledd - mae'r trafodaethau yn mynd rhagddynt

	Pafiliwn, stondinau a chaeau chwaraeon Tir Chwaraeon Tredegar
	Defnyddir o dan Denantiaeth wrth Ewyllys. Safle elusennol - bydd gofyn cyflwyno cais i'r Comisiwn Elusennau ar gyfer dyfarnu les.

	Stondinau, caeau a theras rygbi EV Welfare
	Defnyddio o dan delerau Tenantiaeth wrth Ewyllys. Safle elusennol - bydd gofyn cyflwyno cais i'r Comisiwn Elusennau ar gyfer dyfarnu les.

	Y Pafiliwn Criced  -EV Welfare
	Defnyddio o dan delerau Tenantiaeth wrth Ewyllys. Safle elusennol - bydd gofyn cyflwyno cais i'r Comisiwn Elusennau ar gyfer dyfarnu les.

	EV Welfare - pafiliwn bowls a 2 lawnt fowlio
	Defnyddio o dan delerau Tenantiaeth wrth Ewyllys. Safle elusennol - bydd gofyn cyflwyno cais i'r Comisiwn Elusennau ar gyfer dyfarnu les.



[bookmark: Riskma]Rheoli Risgiau

Pa mor dda ydyn ni’n gwneud a sut y gwyddom hynny: 
Mae gan yr Awdurdod Fframwaith Rheoli Risg ar waith sy’n cynnwys Strategaeth a Llawlyfr Rheoli Risg gyda’r brif nod o sefydlu dull gweithredu cyson ac effeithiol at Reoli Risg ledled y Cyngor. Mae’r trefniadau rheoli risg yn gydnaws â’r Fframwaith Rheoli Perfformiad a’r broses cynllunio busnes gorfforaethol. Mae’r rhain yn nodi awydd y Cyngor am risg ac yn rhoi methodoleg i sicrhau asesiad cyson, blaenoriaethu’r risgiau y mae’r Awdurdod yn eu hwynebu ac unrhyw gamau lliniaru.

Mae’r Fframwaith yn dynodi rolau a chyfrifoldebau Aelodau a Swyddogion, arweiniad ar sut i ddisgrifio risg a chanllawiau ar sut i werthuso ac asesu risg. Mae hefyd yn ei gwneud yn ofynnol cynnal cofrestri risg ar lefel Gwasanaeth a Chyfarwyddiaeth ac mae’r rhain yn cefnogi’r Gofrestr Risg Gorfforaethol sy’n cynnwys y risgiau mwyaf sylweddol y mae’r Cyngor yn eu hwynebu.

Mae Rheoli Risg effeithlon yn galluogi’r Awdurdod i ddarparu gwasanaethau i gyflawni ei rwymedigaethau. Mae Trefniadau Monitro yn eu lle sy’n golygu bod y Gofrestr Risg Gorfforaethol yn cael ei diweddaru a’i hadolygu gan y Tîm Arweinyddiaeth Gorfforaethol bob chwarter a’i bod yn cael ei chynnwys hefyd o fewn yr Adroddiad Cyllid a Pherfformiad. 

Ar ddiwedd blwyddyn ariannol 2023 roedd y Cyngor wedi nodi 11 risg gorfforaethol, pedair ohonynt yn cael eu cyfrif fel rhai critigol a’r gweddill yn rhai uchel. Mae hyn yn gynnydd o gymharu â 2022 pan yr oedd gennym ddeg risg gorfforaethol a dim ond un ohonynt yn gritigol.  Dyma'r prif risgiau yr oedd yr Awdurdod yn eu hwynebu yn ystod y cyfnod:
	Disgrifiad o'r Risg
	Effaith Bosibl
	Sgôr Weddilliol

	Methu â chyflawni'r newidiadau gofynnol i sicrhau bod gwasanaethau hanfodol yn cael eu blaenoriaethu o fewn y cyfyngiadau ariannol y mae'r Cyngor yn eu hwynebu, a methu â'u cynnal.  
	yn sgil pwysau ariannol a heriau o ran y galw bydd lleihad i wasanaethau, a bydd hyn yn cael effaith sylweddol ar eu hargaeledd a'u hansawdd.
	Critigol

	Methu â sicrhau bod trefniadau TGCh y Cyngor yn rhoi sicrwydd o ran y gallu i weithredu a diogelwch data a galluogi'r newid trawsffurfiol digidol gofynnol.
	Effaith ar barhad y gwasanaeth, ni ellir trawsnewid gwasanaethau ac mae yna botensial ar gyfer ymosodiadau seibr
	Uchel

	Methu â sicrhau bod trefniadau diogelu digonol yn eu lle ar gyfer pobl sy'n agored i niwed ym Mlaenau Gwent
	Pobl sy'n agored i niwed mewn perygl o niwed a chamdriniaeth 
Enw negyddol i'r Cyngor 
	Uchel

	Bydd methu â gwella cyfraddau presenoldeb staff o fewn y Cyngor yn arwain at effaith annerbyniol ar allu'r Cyngor i ddarparu gwasanaethau'n effeithiol ac yn ariannol.
	Effaith annerbyniol ar allu'r Cyngor i ddarparu gwasanaethau'n effeithiol ac i gefnogi cost ariannol absenoldeb oherwydd salwch.
	Critigol

	Os nad yw'r Cyngor yn rheoli ei asedau gwybodaeth yn unol â'r gofynion a nodir yn y ddeddfwriaeth, yna gallai wynebu dirwyon ariannol a sancsiynau posibl sy'n ei rwystro rhag darparu gwasanaethau.
	Dirwyon ariannol ac o bosibl sancsiynau sy'n atal gwasanaethau rhag cael eu darparu
	Uchel

	Gallai gwytnwch ariannol y Cyngor fod yn y fantol pe na bai'r Cyngor yn sicrhau bod penderfyniadau yn ymwneud â chynllunio a rheoli ariannol yn cefnogi sefydlogrwydd a chynaliadwyedd hirdymor.
	Anallu i ddarparu gwasanaethau effeithiol/darparu gwasanaethau o ansawdd is.
Lleihad heb ei gynllunio i'r gwasanaethau a ddarperir.
	Uchel

	Methu â chyflawni blaenoriaethau'r Cyngor o fewn y gyllideb flynyddol y cytunir arni gan arwain at fwy o ddefnydd o fesurau ariannol brys a thynnu arian wrth gefn i lawr
	Effaith andwyol ar y gymuned
Diffyg darpariaeth gwasanaeth 
Ddim yn bodloni gofynion statudol 
	Critigol

	(a) Mae effaith y cynnydd mewn costau byw (chwyddiant) sy'n cael ei yrru gan nifer o rymoedd sy'n trawstorri ar ein cymunedau wedi creu heriau sylweddol i'r rheiny sydd eisoes mewn angen. 
(b) Effaith y cynnydd mewn costau byw (chwyddiant) ar fusnesau ym Mlaenau Gwent. 
(c) Effaith y cynnydd mewn costau byw (chwyddiant) ar y Cyngor (a'r staff) yn arwain a lefelau uwch o alw am wasanaethau
	Effaith negyddol ar gymunedau
Busnesau'n cau
Mwy o alw am wasanaethau yn arwain at fwy o alw arnynt. 
Effaith ar staff
	Critigol

	Mae'r 2 ysgol sydd mewn categori Estyn ac sy'n cael Ymyrraeth gan y Cyngor ar hyn o bryd yn methu â gwneud y cynnydd priodol yn erbyn yr Hysbysiad Rhybuddio Statudol i Wella a'u Cynlluniau Gweithredu Ôl Arolygiad.
	Enw gwael y Cyngor
Ymyrraeth statudol 
Safonau addysg ddim yn gwella 
	Uchel

	Mae yna berygl nad yw prosesau Parhad Busnes y Cyngor yn ddigon cadarn i alluogi i wasanaethau hanfodol gael eu darparu mewn argyfwng 
	Gwasanaethau hanfodol ddim yn cael eu darparu i safon dderbyniol yn ystod digwyddiadau sy'n tarfu 
Enw gwael i'r Cyngor 
	Uchel

	Bydd methu â chynnal adnoddau staffio sy'n ddigonol ac yn ddigon medrus yn arwain at effaith annerbyniol ar allu'r Cyngor i gyflawni gwasanaethau'n effeithiol
	Ni fydd gwasanaethau hanfodol yn cael eu gwarchod os yw'r Cyngor yn methu â dod o hyd i ffyrdd mwy effeithlon o weithio ac os na fydd gwelliannau'n cael eu gwneud i lesiant cymdeithasol, economaidd ac amgylcheddol yr ardaloedd.
	Uchel



Mae'r Gwasanaeth Archwilio Mewnol yn gweithio ar sail risg, i gynllun archwilio blynyddol, er mwyn asesu amgylchedd rheoli mewnol yr Awdurdod.  Blaenoriaethir gwaith yr adran hon yn unol ag amcanion yr Awdurdod.  Adroddir am ganlyniadau’r holl waith archwilio gerbron y Pwyllgor Llywodraethiant ac Archwilio ac, os yw'n ofynnol, gall y Pwyllgor hwn alw Swyddogion i gyfrif lle nodir bod y rheolaeth yn wan.  Cynhelir polisïau ar gyfer Gwrth-dwyll, Gwrth-lygredigaeth a Gwrth-lwgrwobrwo, a Gwrth-wyngalchu-arian. Ystyrir cydymffurfiaeth â’r rhain yn rhan o waith  y swyddogaeth Archwilio Mewnol.

Mae Fforwm Lleol Cymru Gydnerth Gwent yn cwmpasu ardal Heddlu Gwent ac yn bartneriaeth sy'n cynnwys cynrychiolwyr o'r gwasanaethau brys, awdurdodau lleol, Cyfoeth Naturiol Cymru, asiantaethau iechyd, yr Asiantaeth Forol a Gwylwyr y Glannau, cwmnïau cyfleustodau, y fyddin a Llywodraeth Cymru ynghyd â mudiadau gwirfoddol ac asiantaethau preifat eraill. Er nad yw'r Fforwm Lleol Cymru Gydnerth yn gorff statudol, mae'n broses statudol. Sefydlwyd Fforymau Lleol Cymru Gydnerth fel gofyniad o dan Ddeddf Argyfyngau Sifil Posibl 2004, a dyma'r prif fecanwaith ar gyfer cydweithio amlsiantaeth er mwyn sicrhau bod y dyletswyddau a nodir yn y ddeddf yn cael eu cyflawni'n effeithiol.

Mae'r Gofrestr Risgiau Cymunedol yn amlygu'r prif risgiau sydd â'r potensial mwyaf i gael effaith sylweddol ar drigolion a busnesau yn ardal Gwent, gan gynnwys:
· Clefydau Heintus Dynol
· Tywydd Difrifol
· Llifogydd
· Colli Seilwaith Hanfodol
· Damweiniau Diwydiannol
· Clefydau Anifeiliaid
· Digwyddiadau Trafnidiaeth 
· Bygythiadau Maleisus
[bookmark: performanceman][bookmark: perman]Rheoli Perfformiad

Pa mor dda ydyn ni’n gwneud a sut y gwyddom hynny: 
Mae gan y Cyngor fframwaith rheoli perfformiad sydd wedi sefydlu’n dda ac sy’n cefnogi pob agwedd ar gynllunio, darparu a gwella gwasanaethau. Fel rhan o hyn, cafodd Amcanion Llesiant y Cyngor a ddynodwyd yn y Cynllun Corfforaethol eu defnyddio i lunio siâp yr holl waith cynllunio gwasanaethau ledled y Cyngor. Cafodd ‘edau aur’ ei datblygu o’r Cynllun Corfforaethol ledled y sefydliad. Fel rhan o’r trefniadau cynllunio busnes, cafodd dilyniant yr  egwyddorion datblygu cynaliadwy ei gynnwys ac adroddir am hynny yn erbyn pob Amcan Llesiant. Mae’r Cyngor yn derbyn monitro perfformiad y Cynllun Corfforaethol fel rhan o’r Adroddiad Cyllid a Pherfformiad ddwywaith y flwyddyn. Ochr yn ochr â hyn, caiff nifer o adroddiadau eraill ar berfformiad eu darparu’n fewnol a thrwy brosesau democrataidd gan gynnwys:
· Adroddiad Blynyddol Cyfarwyddwr Gwasanaethau Cymdeithasol);
· Adroddiad y Cyfarwyddwr Addysg; ac
· Adroddiad y Gyfarwyddiaeth Gwasanaethau Cymunedol ac Adfywio. 

Mae’r broses cynllunio busnes wedi cael ei symleiddio ac ymgorfforwyd Dangosyddion Perfformiad, cofrestri risg, Deddf yr Amgylchedd, Camau Gweithredu Carbon Isel yn ogystal â chynigion archwilwyr ar gyfer gwelliannau. Bydd datblygiadau'r dyfodol yn cynnwys Y Gymraeg a Chydraddoldeb. Caiff yr wybodaeth hon ei chynnwys mewn system fonitro ganolog a ddefnyddir ar draws y sefydliad. Mae’r broses hunanwerthuso yn cysylltu’n uniongyrchol gyda’r broses cynllunio busnes.  

Yn 2021 adroddodd Archwilio Cymru i’r Cyngor ar eu hadolygiad ‘Gwneud penderfyniadau a yrrir gan ddata’. Roedd yr adolygiad hwn yn ystyried y ffordd mae’r Cyngor yn defnyddio data i lywio’r ymateb i bandemig Covid 19, a’r broses o gynllunio adferiad yn dilyn y pandemig, yn ogystal ag edrych ar y weledigaeth ehangach a’r trefniadau ar gyfer defnyddio data i oleuo penderfyniadau. Dynododd Archwilio Cymru nifer o gryfderau yn cynnwys y ffordd y defnyddiodd y Cyngor ddata i lywio ei ymateb i’r pandemig ac i gefnogi ei waith cynllunio adferiad. Roedd Archwilio Cymru hefyd wedi amlygu rhai meysydd er ystyriaeth, er enghraifft datblygu cynllun cyflawni i helpu gweithredu gweledigaeth y Cyngor ar gyfer defnyddio data’n effeithiol a deall yn well yr adnoddau sydd eu hangen. Mae’r Cyngor wedi gwella nifer o feysydd perfformiad ond mae anghysondeb ar draws rhai o feysydd y Cyngor o hyd ac nid oes digonol o fanylder yn rhai o’r adroddiadau ar berfformiad.

[bookmark: SDP]Cynnydd Cyffredinol ar yr Egwyddorion Datblygu Cynaliadwy

[bookmark: longt]Hirdymor: pwysigrwydd cydbwyso anghenion tymor byr gyda’r angen i ddiogelu’r gallu i hefyd ddiwallu anghenion hirdymor

Pa mor dda ydyn ni’n gwneud a sut y gwyddom hynny: 
[bookmark: _Hlk118795123]Er mwyn cefnogi Adfywiad Canol Trefi yn y dyfodol, lluniwyd Cynlluniau Creu Lleoedd a symudwyd y Cynlluniau hyn yn eu blaen, yn ôl cais Llywodraeth Cymru. Mae hyn wedi galluogi'r awdurdod i gael mynediad at arian Grant Creu Lleoedd er mwyn darparu cymorth hyblyg ar gyfer dewis eang o brosiectau sy'n anelu at adfywio canol y trefi.

Mae gan y Cyngor nod hirdymor o ddatblygu opsiynau eraill ar gyfer cynhyrchu pŵer ac y rhan o hyn mae Dulas Consultants wedi cynnal astudiaeth ddichonoldeb er mwyn cynhyrchu ynni trwy ddulliau hydro i bweru pympiau trydan yn Silent Valley.  Mae gweithredu prosiectau cynhyrchu ynni trwy bŵer y gwynt a phŵer hydro yn cefnogi ffordd hirdymor o feddwl o ran y defnydd o danwydd. 
Mae'n flaenoriaeth i ni godi proffil chwarae trwy wella ansawdd y ddarpariaeth chwarae a thegwch o ran y ddarpariaeth chwarae ar draws y Fwrdeistref ar gyfer pob un o'n plant a'n pobl ifanc. Er mwyn gwireddu hynny, rydym yn ailwampio darpariaethau chwarae sydd eisoes yn bodoli i lefelau derbyniol ac yn eu cynnal, ac yn datblygu mentrau newydd ar sail anghenion a nodwyd o fewn y Fwrdeistref. Cadarnhawyd bod gofyn ail-leoli man chwarae Chartist Way ac mae'r contract ar gyfer y gwaith hwn wedi cael ei osod, a cheir cyfarfod gyda'r contractwr yn fuan i ddatblygu rhaglen o waith gosod. 

Gwelwyd cynnydd sylweddol dros y 10 mlynedd ddiwethaf o ran gwella'r rhwydwaith Priffyrdd, fodd bynnag yn sgil absenoldeb cyllid gan Lywodraeth Cymru ar gyfer 2023/24 a diwedd Rhaglen Fenthyca Darbodus Blaenau Gwent cwtogwyd ar fuddsoddiadau Cyfalaf yn y rhwydwaith priffyrdd. Bydd y gwaith o gwblhau Cynllun Rheoli Asedau Priffyrdd 2023 - 2028, a'i fabwysiadu'n ffurfiol, yn cefnogi dull gweithredu'r Awdurdod o ran cynnal a chadw dros y 5 mlynedd nesaf, ac yn ei yrru.

Er y cydnabyddir y bydd y dystiolaeth i ddangos gwelliant hirdymor yn cymryd amser, rydym yn gwybod bod y gwaith a wneir nawr i sicrhau bod pob plentyn ac unigolyn ifanc yn cael y dechrau gorau mewn bywyd, yn eu galluogi i dyfu yn oedolion ffrwythlon sy’n byw bywydau iach, gwerth chweil ac sy’n cyfrannu at y gymdeithas gan ffurfio rhan werthfawr o'u cymuned. Mae'r gwaith yn dangos ein bod yn cyflawni lefelau uwch o ran caffaeliad iaith a darllen yn gyffredinol, ac yn galluogi canlyniadau a chyrhaeddiad cadarnhaol yn gyffredinol. 

Mae anawsterau recriwtio a chadw wedi effeithio ar wasanaethau. Mae pob cyfarwyddiaeth wedi datblygu cynllun gweithlu ar gyfer 2022/23 gyda chynllun gweithredu manwl i roi sylw i'r materion hyn. Yn ogystal, bydd y gwaith parhaus ar lefel gorfforaethol yn cefnogi cyfarwyddiaethau i recriwtio a chadw staff trwy foderneiddio dull gweithredu'r Cyngor ymhellach a marchnata'r Cyngor fel 'Cyflogwr Dewisol’. Er bod y risg yn uchel o hyd, mae'r straen o ran staff wedi llacio mewn rhai gwasanaethau lle llwyddwyd i recriwtio i rolau gwag. Yn ogystal, mae mesurau eraill a fydd o gymorth yn y tymor hirach yn cynnwys cynllunio effeithiol ar gyfer y gweithlu ac olyniaeth, rheoli absenoldebau oherwydd salwch a, lle y bo'n briodol, gweithio'n rhanbarthol/genedlaethol.

Mae cynllunio olyniaeth hirdymor mewn perthynas â chynaliadwyedd ein gwasanaethau a'n staff yn parhau, ac mewn perthynas â'n staff gofal cymdeithasol. Datblygwyd Rhaglen Sefydlu a hysbysebwyd ymhlith Gweithwyr Cymdeithasol Newydd Gymhwyso.  Dechreuodd y sesiwn gyntaf ym mis Mehefin 2022 a pharhaodd yn wythnosol. Datgelodd adborth o'r sesiynau fod y garfan o weithwyr cymdeithasol newydd gymhwyso yn teimlo bod y sesiynau yn fuddiol iawn a'u bod yn teimlo llawer yn fwy parod i gyflawni eu rolau'n hyderus.

Cryfhawyd y Bwrdd Masnachol a Chomisiynu Strategol i gynnwys ffocws cliriach ar sut y mae'n cefnogi'r gwaith o gyflawni'r uchelgeisiau a nodir yn y strategaeth fasnachol.  Mae gweithgarwch masnachol lawer yn fwy amlwg yn y cynigion pontio'r bwlch i gefnogi'r Strategaeth Ariannol Tymor Canolig, yn amrywio o wariant trydydd parti, symudiad yn y gost ar gyfer trafodion, a sianelau mwy effeithlon.   Cynlluniwyd adolygiad o'r strategaeth fasnachol ar gyfer diwedd y flwyddyn a bydd hyn yn gymorth i'r ffordd yr ydym yn targedu ein hymdrechion tuag at ardaloedd y mae angen eu symud yn eu blaen. 

[bookmark: pre]Atal: sut y gall gweithredu i atal problemau rhag codi neu waethygu helpu cyrff cyhoeddus i gyflawni eu hamcanion

Pa mor dda ydyn ni’n gwneud a sut y gwyddom hynny: 
Mae model Hybiau Cymunedol y Cyngor yn parhau i gael ei gryfhau gyda chymorth perthnasol wedi’i ffocysu ar gyfer y gymuned yn y gymuned. Mae'r Hybiau'n cefnogi'r rheiny yn y gymuned sy'n profi tlodi. Mae'r cymorth yn cynnwys: Credyd Cynhwysol, taliadau tai dewisol, Prydau Ysgol Am Ddim a Cheisiadau am Grantiau Dillad; a'r Gronfa Cymorth Gaeaf. Mae’r tabl isod yn rhoi dadansoddiad o nifer y preswylwyr a gefnogwyd trwy’r Hybiau Cymunedol yn ystod y cyfnod:

	
	Glynebwy
	Tredegar
	Brynmawr
	Abertyleri
	Cwm
	Blaenau
	Llanhiledd
	Cyffredinol

	Mai
	430
	230
	129
	198
	46
	63
	53
	1149

	Mehefin
	186
	147
	87
	116
	23
	23
	17
	599

	Gorffennaf
	205
	131
	76
	80
	21
	20
	19
	552

	Awst
	158
	129
	77
	70
	7
	20
	5
	466

	Medi
	178
	77
	53
	94
	12
	17
	7
	438

	Hydref
	161 (tua 127 heb eu cofnodi)
	268
	85
	133
	23
	32
	15
	717

	Tachwedd
	159
	118
	77
	82
	14
	21
	6
	477

	Rhagfyr
	95
	67
	49
	58
	20
	6
	3
	298

	Ionawr
	168
	192
	109
	98
	16
	17
	9
	609

	Chwefror
	177
	208
	120
	139
	11
	20
	8
	683 (759 yn cynnwys tanwydd heb ei gofnodi)

	Mawrth
	273
	190
	204
	179
	14
	23
	15
	898

	Ebrill
	162
	147
	110
	124
	16
	24
	12
	595

	Cyfanswm
	2352
	1904
	1176
	1299
	223
	286
	169
	7481 (heb gynnwys tanwydd heb ei gofnodi)



Mae’r Cyngor yn cefnogi’r Cynllun Gwasgaru Lloches i roi llwybr i deuluoedd a brofodd galedi sylweddol, at hafan ddiogel hirdymor. Sylweddolir bod goblygiadau hirdymor wrth gymryd rhan yn y Cynllun Gwasgaru Lloches ac ystyriaethau ar wasanaethau tebyg i addysg, darpariaeth iechyd meddwl, tai a digartrefedd. Mae’r Cynllun yn gymorth i atal plant sy’n agored i niwed, a’u teuluoedd, rhag dioddef mwy o drawma a dioddefaint mewn ardaloedd lle mae yna wrthdaro difrifol ac, ymhellach, gyflawni goblygiadau moesol a hefyd dyngarol.

Ymatebodd Iechyd yr Amgylchedd i 316 o geisiadau am wasanaethau Diogelwch/Safonau Tai yn ymwneud â llety sy'n is na'r safon dderbyniol yn y Sector Rhentu Preifat, niwsans lleithder, Arolygiadau Nyth Cartrefi Clyd, gan gynnwys cymeradwyo 4 benthyciad i Landlordiaid Newydd. (cyfanswm £160k).  Yn ogystal, roedd Datrysiadau Tai wedi delio â 9 o fenthyciadau i berchen-breswylwyr (£61,500) ac 20 o grantiau eiddo gwag (£600,000).

Rydym yn parhau i reoli systemau draenio Cynaliadwy i ddelio â dŵr storm yn lleol (mor agos at y ffynhonnell â phosibl), er mwyn efelychu draenio naturiol ac annog ymdreiddiad, gwanhau a thrin goddefol. Mae'r holl geisiadau yn ymwneud â System Ddraenio Gynaliadwy, yr ymatebion i ymholiadau a'r archwiliadau yn parhau ar draws y fwrdeistref. Cynhelir cyfarfodydd amrywiol gyda datblygwyr er mwyn trafod y rheoliadau a'r opsiynau sydd ar gael i ddatblygwyr.

[bookmark: _Hlk145945932]Mae gwaith i ddarparu gwasanaethau addysg o ansawdd da a chyfleoedd lleol am gyflogaeth er enghraifft Cymorth i Ddysgwyr Agored i Niwed, Gwasanaeth Ieuenctid a Gwasanaethau Cymorth Ieuenctid yn atal effeithiau tlodi ac amddifadedd materol rhag gwaethygu. Mae Rhaglen Prentisiaethau Anelu'n Uwch wedi parhau i wella datblygiad sgiliau o fewn cwmnïau gweithgynhyrchu a pheirianneg gan gefnogi twf busnesau gan fynd i'r afael â diweithdra a chynnig cyfleoedd uchelgeisiol i bobl ifanc ar draws yr awdurdod lleol. 

Mae grwpiau cymorth LHDTC+ i blant a phobl ifanc ar waith o hyd ledled Blaenau Gwent. Mae'r grwpiau cymorth yn rhoi gwybodaeth briodol a'r cyfle i siarad am deimladau, gan rymuso pobl ifanc i sicrhau bod eu llais yn cael ei glywed mewn man diogel. 

Rydym yn gweithio bob tro i ddull ataliol, gan atal problemau rhag gwaethygu a'n nod o hyd yw gwella gwasanaethau. Mae'r dull gweithredu hwn wedi arwain at nifer o welliannau, yn amrywio o gynnal ein hasedau corfforaethol, er enghraifft adeiladau, heolydd, pontydd ayb. i atal materion diogelu rhag datblygu trwy annog pob un sydd â phryderon amdanynt eu hunain, plentyn neu oedolyn sy’n wynebu perygl o gamdriniaeth neu esgeuluso, i adrodd amdano. Yn ddiweddar, mae ein gwefan wedi cael ei diweddaru er mwyn sicrhau bod y broses hon mor hwylus â phosibl.

[bookmark: int]Integreiddio: ystyried sut y gallai amcanion llesiant cyrff cyhoeddus effeithio ar bob un o’r nodau llesiant, ar eu hamcanion eraill neu ar amcanion cyrff cyhoeddus eraill

Pa mor dda ydyn ni’n gwneud a sut y gwyddom hynny: 
Mae’r Awdurdod wedi gweithio gyda’i wasanaeth gwella ysgolion rhanbarthol i gryfhau’r her a’r cymorth y mae’n eu darparu i ysgolion. Mae Addysg hefyd yn gweithio'n agos gydag Adfywio ac yn sicrhau lleihad yng nghanran yr oedolion 16-24 oed sydd heb gymwysterau. Mae gwaith integredig rhwng Addysg, Adfywio ac SRS yn sicrhau bod dulliau a systemau cyfathrebu digidol effeithiol yn eu lle er mwyn i'n cymuned dyfu. Bydd datblygiad digidol yn rhoi cyfleoedd i blant a phobl ifanc i ddysgu yn yr oes ddigidol sydd ohoni ac sy'n prysur ddatblygu. Mae systemau mewnol yn cael eu diweddaru i symud tuag a fwy o gyfathrebu ar-lein a dulliau TGCh ar gyfer lleoliadau ysgolion newydd a rhai sydd eisoes yn bodoli a ddarperir trwy ein Cymunedau Cynaliadwy ar gyfer Dysgu/Cynnydd mewn sgiliau.

Rydym yn darparu gwasanaethau integredig ar draws y Cyngor mewn perthynas â diogelu ac wedi sicrhau ei fod yn fusnes i bawb trwy ddynodi swyddog arweiniol o bob gwasanaeth yn y Cyngor i sicrhau bod pob maes gwasanaeth yn gweithio tuag at yr agenda diogelu. 

Mae gwaith integredig ar y gweill ar draws y Cyngor i ddatblygu a monitro'r gwaith o gyflawni'r Strategaeth Ddatgarboneiddio a Strategaeth Yr Amgylchedd a Bioamrywiaeth, y mae'r ddwy'n amlinellu cyfrifoldebau i gefnogi'r agendâu hyn ar draws holl wasanaethau'r Cyngor. Trwy ddull gweithredu unedig o ddarparu gwasanaethau bydd y Cyngor yn gallu cyflawni mwy gan ddefnyddio llai o adnoddau. Eleni, gwelwyd ein Grŵp Hinsawdd yn cael ei adnewyddu, ac mae nawr yn cael ei gadeirio gan ein Prif Weithredwr Interim, ac mae ei aelodaeth graidd yn cynnwys ein Hyrwyddwr Hinsawdd etholedig cyntaf, tri aelod o'n huwch-dîm arweinyddiaeth a chynrychiolydd undeb llafur.  Mae'r grŵp yn cwrdd bob chwe wythnos ac mae'r ffocws am-yn-ail ar Sero Net yn 2030 mewn un cyfarfod a Sero Net yn 2050 yn y cyfarfod nesaf.  

Mae gwaith integredig ar draws cyfarwyddiaethau wedi parhau er mwyn sicrhau bod yr holl wasanaethau a phrosiectau yn cael eu cyflawni'n effeithiol, er enghraifft gwaith gyda Choleg Gwent ac ailwampio Adeilad Monwell yn ganolfan Peirianneg Gwerth Uchel (HiVE). Bydd y buddsoddiad o £12.5m yn darparu Uwch-ganolfan Peirianneg sy'n agos at gampws Parth Dysgu Blaenau Gwent, a fydd yn cynnig addysg beirianneg o ansawdd uchel i arfogi pobl ifanc â'r sgiliau ar gyfer y dyfodol.

[bookmark: coll]Cydweithio: cydweithio gydag unrhyw un arall (neu rannau arall o’r corff ei hun) mewn ffordd a allai helpu’r corff i gyflawni ei amcanion llesiant 

Pa mor dda ydyn ni’n gwneud a sut y gwyddom hynny: 
Ar hyn o bryd mae'r Cyngor yn y broses o ddatblygu trefniadau cyswllt newydd gyda phob un o'r pedwar Cyngor Tref a Chymuned o 2023/24.  Adolygwyd y Siarter Cydgytundeb cyfredol rhwng y Cyngor a phob un o'r pedwar Cyngor Tref a Chymuned yn 2019. Cafodd ei hadnewyddu yn unol â Deddf Llesiant Cenedlaethau’r Dyfodol (Cymru) 2015, a'r Adolygiad Annibynnol o Gynghorau Tref a Chymuned yng Nghymru a gyhoeddwyd ym mis Hydref 2018, er mwyn sicrhau ei fod yn dal i fod yn addas at y diben.

Lluniwyd y Siarter i adeiladu ar arfer gorau sy’n bodoli eisoes a chroesawu’r egwyddorion a gaiff eu rhannu o fod yn agored, dangos parch a gonestrwydd, a’r flaenoriaeth gyffredinol o osod y dinesydd yn y canol. Mae'n cyflwyno sut y mae'r Cyngor a phob Cyngor Tref a Chymuned yn anelu at gydweithio tuag at nodau hirdymor ar y cyd, mewn ffordd gydweithredol, ataliol ac integredig, yn enwedig mewn perthynas â:
· Moeseg;
· Llywodraethiant lleol a gwybodaeth;
· Ymgynghoriad;
· Cynllunio defnydd tir;
· Gosod cyllidebau;
· Cefnogaeth ymarferol; a
· Monitro ac adolygu’r Siarter.

Yn y Siarter mae yn ddisgwyliadau ynghylch hwyluso cyfarfodydd chwarterol y Pwyllgor Cyswllt. Mae'r cyfarfodydd pwyllgor hyn yn gymorth i feithrin cyfathrebu da, cydberthnasau gweithio a chydweithio gwell er budd pobl leol. Yn ogystal â'r Pwyllgor Cyswllt i aelodau, mae yna gyfarfod chwarterol o'r swyddogion hefyd ac mae'n cynnwys pedwar Clerc y Cynghorau Tref a Chymuned a staff Polisi Corfforaethol ac mae'n cefnogi'r trefniadau ar gyfer gweithio mewn partneriaeth. Wrth symud ymlaen, bydd y cyfarfod hwn yn ceisio cryfhau trefniadau ar gyfer cyngor a rhyngweithio gyda Chynghorau Tref a Chymuned ac yn ceisio cael cefnogaeth gan Dîm Arweinyddiaeth Gorfforaethol Ehangach y Cyngor er mwyn sicrhau bod pob mater lleol yn cael ystyriaeth briodol.

Mae Gwasanaeth Mabwysiadu De Ddwyrain Cymru (SEWAS) yn parhau i feithrin perthnasau gyda chynghorau cyfagos eraill i wella canlyniadau i blant sy’n cael eu cyflwyno ar gyfer eu mabwysiadu. Mae gweithio gyda’r timau cyfathrebu i hyrwyddo mabwysiadu o fewn y rhanbarth i ddenu mabwysiadwyr yn enghraifft o hyn. 

Sefydlwyd Bwrdd Gwasanaethau Cyhoeddus Gwent gan gymryd lle'r Byrddau Gwasanaethau Cyhoeddus unigol ledled Gwent.  Yn rhan o hyn, sefydlwyd Cydbwyllgor Craffu'r Bwrdd Gwasanaethau Cyhoeddus  ac mae'n cael ei weithredu gan Gyngor Blaenau Gwent. Mae Bwrdd Gwasanaethau Cyhoeddus Gwent wedi cynnal asesiad llesiant rhanbarthol. Roedd yn defnyddio amrywiaeth eang o wybodaeth ansoddol a meintiol gan gynnwys data, ymchwil academaidd, tystiolaeth a barn pobl er mwyn ein helpu i ddeall llesiant ar draws cymunedau Gwent er mwyn goleuo Cynllun Llesiant Gwent. 

Mae yna Gytundeb Lefel Gwasanaeth yn ei le rhwng y Cyngor a Chyngor Rhondda Cynon Taf fel yr Awdurdod Arweiniol ar gyfer cyllid y Gronfa Ffyniant Gyffredin ym Mhrifddinas-Ranbarth Caerdydd. Mae'r Gronfa Ffyniant Gyffredin ar gael nawr i gefnogi prosiectau o dan themâu Cymorth i Fusnesau Lleol, Pobl a Sgiliau a Chymuned a Lle. Ein nod ar gyfer y Gronfa Ffyniant Gyffredin yw meithrin balchder yn ein broydd a chynyddu cyfleoedd bywyd ledled y DU. 

Lluniwyd y Strategaeth Cyflogaeth a Sgiliau a bydd yn darparu cyfleoedd i godi dyheadau ac i gefnogi twf economaidd trwy weithio mewn partneriaeth.  Mae'n amlinellu cyfres o flaenoriaethau er mwyn sicrhau bod unigolion a busnesau yn cael mynediad at y cymorth iawn o ran sgiliau a chyflogaeth.

Mae'r Bwrdd Partneriaeth Rhanbarthol yn ei le er mwyn rheoli a datblygu gwasanaethau i sicrhau cynllunio strategol a gwaith partneriaeth rhwng awdurdodau lleol a Byrddau Iechyd Lleol ac er mwyn sicrhau bod gwasanaethau, gofal a chymorth effeithiol yn eu lle i fodloni anghenion eu poblogaeth nhw yn y ffordd orau bosibl. 

[bookmark: _Hlk118796301][bookmark: invol]Cynnwys: pwysigrwydd cynnwys pobl gyda diddordeb mewn cyflawni’r nodau llesiant a sicrhau bod y bobl hynny yn adlewyrchu amrywiaeth yr ardal y mae’r corff yn ei gwasanaethu.

Pa mor dda ydyn ni’n gwneud a sut y gwyddom hynny: 
Er mwyn cael dealltwriaeth ehangach o'r ffordd y mae'r Cyngor yn perfformio mae'n bwysig deall barn busnesau, aelodau o staff, undebau Llafur a'r gymuned leol. Mae hyn hefyd yn gymorth i'r awdurdod ddatblygu, dylunio a diwygio gwasanaethau ar gyfer y dyfodol.  

Trwy gydol y flwyddyn cafwyd ystod eang o weithgareddau ymgysylltu ar draws y Cyngor, ac mae hyn wedi cynnwys ymgysylltu wyneb yn wyneb â thrigolion, arolygon ar-lein a digwyddiadau penodol wedi eu targedu. Er mwyn deall y gweithgarwch ymgysylltu ar draws yr Awdurdod Lleol, ac er mwyn mapio'r math o weithgarwch a lefel y gweithgarwch sy'n cael eu darparu ar draws y sefydliad, datblygwyd Calendr Ymgysylltu ac mae'n cael ei ddiweddaru a'i rannu ar draws y sefydliad bob chwarter.

Mae'r calendr hefyd yn cynnwys cyrhaeddiad yr ymgysylltiad, canlyniad yr ymgysylltiad, unrhyw adborth ac a wnaed gwerthusiad ai peidio. Cafwyd y gweithgareddau cyfranogiad ac ymgysylltiad canlynol:
· 
· Arolwg Gorchymyn Diogelu Mannau Cyhoeddus
· Arolwg Parhad y Cynllun Dysgu
· Arolwg Hybiau Gofal Plant ac Ysgolion
· Arolwg Newid Hinsawdd y Bwrdd Gwasanaethau Cyhoeddus 
· Arolwg Prydau Ysgol Am Ddim Cynhwysol 
· Arolwg Hawliau, Parch, Cydraddoldeb (x3)
· Arolwg Y Model Gweithredu a Gweithio Ystwyth
· Arolwg a Gweithdy Strategaeth Hyrwyddo'r Iaith Gymraeg 2022/27
· Arolwg Cyllideb y Cyngor 2023/24; Sesiwn ymgysylltu ar-lein; digwyddiadau wyneb-yn-wyneb yn yr hybiau cymunedol
· Arolwg Dolen Gynaliadwy Glynebwy; digwyddiad wyneb yn wyneb
· Arolwg Ymgynghoriad Cynllun Llesiant Gwent
· Ystod o ddigwyddiadau ac ymgynghoriadau ar gyfer y Blynyddoedd Cynnar, Rhieni a'r Gymuned Ehangach
· Digwyddiadau Democratiaeth a Chofrestru i Bleidleisio i Bobl Ifanc (x4)
· Arolwg Polisi Trwyddedu Tacsis
· Cynhwysiant a Gwella mewn Ysgolion, Arolwg Cytundeb Partneriaeth a Digwyddiad Creu Gweledigaeth
· Digwyddiad Ymgysylltu Grŵp Trigolion 50+
· Arolwg Trwydded Amgylcheddol Pren


Gweithgarwch Ymgysylltu â Dinasyddion
Yn ystod y flwyddyn, mae meysydd gwasanaeth ar draws yr awdurdod yn cynnal gweithgareddau ymgysylltu penodol er mwyn cael adborth gan bartneriaid, gan gynnwys aelodau'r gymuned, fel cymorth i adolygu a datblygu newidiadau i'r ffordd y mae gwasanaethau'n cael eu darparu. Mae rhai o'r meysydd lle'r ydym wedi cynnwys y gymuned eleni'n cynnwys: 

Rhaglen Ymgysylltu'r Gyllideb - Dechreuodd y rhaglen yn gynnar yn 2023 yn dilyn cyhoeddi'r Setliad Llywodraeth Leol gan Lywodraeth Cymru ac roedd yn cynnwys digwyddiadau dan do ar draws ein pedwar ardal lesiant, ar adegau gwahanol o'r dydd, gan gynnwys gyda'r hwyr, er mwyn sicrhau bod cynifer â phosibl yn bresennol. Roedd y digwyddiadau'n gyfle i bobl gael rhagor o wybodaeth a siarad ag Aelodau a Swyddogion. Cynhaliwyd sesiwn ar-lein gyda'r hwyr hefyd ar lwyfan Microsoft Teams. Anogwyd pob un a ddaeth i'r digwyddiadau i gymryd rhan mewn arolwg a rannwyd hefyd ar gyfryngau cymdeithasol. Bwriad hyn oedd cael cymaint o bobl â phosibl i gymryd rhan a rhannu eu barn am flaenoriaethu gwasanaethau'r cyngor, gosod y dreth gyngor, a chynigion ar gyfer arbedion posibl nawr ac yn y dyfodol. Llenwyd cyfanswm o 3,736 holiadur, sef 5.5% o boblogaeth yr ardal, ac fe'u dychwelyd at y Cyngor trwy'r porth holiaduron (Snap). Dyma'r ymateb uchaf y mae'r Cyngor wedi ei gael ar gyfer arolwg ymgysylltu'r gyllideb.

Fforwm Ieuenctid Blaenau Gwent - Mae'r fforwm ieuenctid yn cynnig cyfleoedd i bobl ifanc sy'n byw ym Mlaenau Gwent i gael llais am faterion sy'n effeithio arnynt, ac i chwarae rhan weithgar mewn penderfyniadau lleol. Mae'r fforwm hefyd yn gymorth i ddatblygu sgiliau a phrofiad pobl ifanc yn y gymuned mewn amrywiaeth o ffyrdd, gan helpu i feithrin eu hyder, ac i ddatblygu eu sgiliau cyfathrebu a chymdeithasol.

Mae aelodau'r fforwm ieuenctid yn cymryd rhan mewn amrywiaeth o weithgareddau gan gynnwys cymryd rhan mewn sawl darn o waith sydd wedi cynrychioli Blaenau Gwent ar lefel genedlaethol. Yn 2022, aeth cynrychiolydd senedd ieuenctid Blaenau Gwent  i gynhadledd flynyddol dros dridiau a oedd yn cynnwys dros 200 o bobl ifanc o bob rhan o'r wlad. 
[image: cvcc   ]Roedd y digwyddiad yn gyfle i bobl ifanc ddatblygu eu sgiliau trafod trwy ymchwilio i destunau penodol a defnyddio dadleuon perswadiol i rannu eu barn. Ym mis Tachwedd, aeth cynrychiolydd y senedd ieuenctid i Dŷ'r Cyffredin er mwyn dadlau ar nifer o destunau. Roedd yr ymweliad â Thŷ'r Cyffredin yn dod â phobl ifanc o bob rhan o'r DU a Thiriogaethau Tramor at ei gilydd. Fe fu'n cynrychiolydd senedd ieuenctid yn rhoi barn ar yr argyfwng costau byw ac effaith hyn ar iechyd nawr ac yn y dyfodol. 

Cyllidebu Cyfranogol - Dyma broses ddemocrataidd sy'n galluogi pobl leol i gael pŵer penderfynu uniongyrchol dros y ffordd y caiff cyllidebau cyhoeddus eu gwario. Nod cyffredinol Cyllidebu Cyfranogol yw cynyddu cyfranogiad y gymuned mewn penderfyniadau sy'n effeithio ar eu bywydau, a galluogi penderfyniadau am wariant sy'n adlewyrchu anghenion ac yn rhoi sylw i anghydraddoldeb yn well. Roedd y gymuned yn rhan weithgar o’r gwaith o gynllunio a datblygu'r digwyddiad cyllidebu cyfranogol. Rhoddwyd hyfforddiant i aelodau'r grŵp a buont yn cymryd rhan mewn cyfres o sesiynau cyflwyno â chymorth e mwyn dylanwadu ar siâp y rhaglen, gwahodd ymgeiswyr i ymgeisio am nawdd, barnu a oedd ceisiadau'n bodloni'r meini prawf penodol ai peidio, a chynllunio'r digwyddiad. Ym mis Tachwedd 2022,  cefnogodd y Cyngor raglen 'Llais y Gymuned, Dewis y Gymuned' Bwrdd Gwasanaethau Cyhoeddus Gwent. Pleidleisiodd y cyhoedd dros 16 grŵp llwyddiannus gan ddyrannu iddynt yr arian i gyflawni prosiectau llesiant lleol, gyda chyfanswm o £127,527.

Cwynion a Chanmoliaeth - mae aelodau'r cyhoedd yn gallu dweud eu dweud trwy weithdrefn Cwynion a Chanmoliaeth y Cyngor. Mae adborth sy'n dod i law trwy'r broses hon yn gymorth i'r awdurdod ddeall beth sydd wedi mynd o'i le, a gosod mecanweithiau ar waith er mwyn gwneud gwelliannau i atal materion rhag codi eto. Yn ystod y flwyddyn, cafwyd 161 achos o adborth yn cael eu cofnodi ar draws y Cyngor. Roedd yr 161 achos yn cynnwys:
· 133 cwyn; a 
· 28 neges o ganmoliaeth.

O'r 133 o gŵynion a ddaeth i law, roedd 63% trwy neges e-bost a 29% dros y ffôn. Wedi cael cwyn, rhoddir yr ymateb cychwynnol o fewn 3 diwrnod gwaith a'r canlyniad o fewn 10 diwrnod gwaith. Os na fydd y cwyn yn cael ei datrys ac mae'n symud ymlaen i Gam 2, y nod yw datrys y gŵyn o fewn 20 diwrnod gwaith ond efallai y bydd yn cymryd mwy o amser na hyn os yw'r achos yn un cymhleth. Mae'r rheiny sy'n cwyno yn cael y diweddaraf yn rheolaidd ynghylch statws eu cwyn os nad ydym yn gallu ateb y sawl sy'n cwyno o fewn yr amserlenni penodol am unrhyw reswm. 

Caewyd (cwblhawyd) 130 o achosion yn ystod y cyfnod adrodd.  O’r rhain roedd ychydig o dan hanner (60) o fewn yr amserlen. Roedd 65 ar ôl yr amserlen ond o fewn 3 mis a 5 ar ôl 3 mis ond o fewn 6 mis. Ni chymerodd unrhyw un fwy na 6 mis.

Gweithgarwch Ymgysylltu â Busnesau - Mae'r Cyngor yn parhau i ymgysylltu â'r gymuned fusnes trwy sianelau fel yr 'Hyb Busnesau', y Bwrdd Menter a thrwy fforymau busnes canol trefi amrywiol. 
Mae busnesau wedi chwarae rhan weithgar yn natblygiad Cynlluniau Cyflawni Creu Lleoedd Canol y Dref sy'n anelu at sefydlu dyfodol cynaliadwy ar gyfer canol trefi ar draws y fwrdeistref.  Cafwyd adborth am heriau allweddol, cyfleoedd posibl, a'r hyn yr hoffent ei weld yn digwydd yng nghanol y trefi yn y dyfodol. Bydd y cynnydd wrth weithredu a datblygu'r cynlluniau hyn yn parhau trwy gydol y flwyddyn sydd ar droed a bydd y Cyngor yn parhau i ymgysylltu â busnesau trwy'r broses hon. 

Bydd y Cyngor hefyd yn ail-lansio'r Prosiect Hwyluso Menter a fydd yn wasanaeth anffurfiol a chyfrinachol rhad ac am ddim ar gyfer darpar-entrepreneuriaid a pherchnogion busnes ym Mlaenau Gwent. Bydd y tîm Menter yn cefnogi fforwm rhwydweithio busnes effeithiol ar gyfer busnesau newydd a busnesau bach ym Mlaenau Gwent. 

Ymgysylltiad â Staff - Mae'r Cyngor yn cydnabod yr angen hanfodol i gyfathrebu â staff ac ymgysylltu â nhw mewn perthynas â darparu gwasanaethau, trawsnewid, newid, meddwl mewn ffordd fasnachol newydd ac effeithlonrwydd ariannol. Ar hyn o bryd mae hyn yn cael ei wneud mewn sawl ffordd: coetsio perfformiad rheolaidd ar sail un-i-un; adolygiadau blynyddol o berfformiad; cyfarfodydd tîm, staff a rheoli; cylchlythyr rheolaidd gan y Prif Weithredwr; cylchlythyr i staff; briff y rheolwyr; ymgysylltiad â chynllunio ariannol; fframwaith ymgysylltu ac ymgynghori arbennig gyda'r Undebau Llafur; ac arolygon staff ddwywaith y flwyddyn. Ceir enghraifft ddiweddar o hyn trwy'r gweithgarwch ymgysylltu â staff er mwyn cael eu barn nhw am fodel gweithredu newydd a gweithio ystwyth. 

Undebau Llafur - Mae gan y Cyngor Gytundeb Cyfleusterau Undeb Llafur yn ei le ac mae wedi cael ei adolygu a'i ddiweddaru'n ddiweddar.  Mae’r adolygiad yn cynnwys rhoi mwy o amser cyfleusterau dros dro i Undebau Llafur yn  rhan o ymrwymiad y Cyngor i weithio mewn partneriaeth gymdeithasol gyda nhw. Mae gennym hefyd galendr blynyddol ar gyfer ymgysylltiad ffurfiol Undebau Llafur â Chyfarwyddiaethau, y Tîm Rheoli Corfforaethol a’r Cabinet. Cynhelir grŵp Iechyd a Diogelwch Corfforaethol hefyd gydag Undebau Llafur. 

Cyfarfodydd Pwyllgor y Cyngor - Gellir mynd at holl gyfarfodydd y Cyngor trwy wefan y Cyngor. Mae gwefan y Cyngor hefyd yn gyfle i weld dogfennau'r Cyngor gan gynnwys gwylio cyfarfodydd y gorffennol, eitemau ar agendâu'r gorffennol a rhaglenni gwaith Pwyllgorau. Trwy'r Strategaeth Ymgysylltiad a Chyfranogiad ddiwygiedig bydd systemau'n cael eu cyfoethogi a'u gwella fel ei bod yn haws i gymunedau gymryd rhan ym mhroses ddemocrataidd y Cyngor. Bydd gwelliannau hefyd yn cael eu gwneud i hyrwyddo ymwybyddiaeth o sut i ddod yn Aelod Etholedig ymhlith pobl leol.

Strategaeth Ymgysylltiad a Chyfranogiad - Er bod y Cyngor yn cynnig dewis o gyfleoedd i bobl gymryd rhan, rydym yn gwybod y gallwn wneud yn well eto, a bydd hyn yn flaenoriaeth i'r sefydliad dros y flwyddyn sydd i ddod trwy ddatblygiad ein Strategaeth Ymgysylltiad a Chyfranogiad ddiwygiedig. Bydd y Strategaeth Ymgysylltiad a Chyfranogiad ddiwygiedig yn cynnig dull gweithredu mwy cydlynol wrth ymgysylltu ac yn alinio â dogfennau strategol eraill sy'n cael eu datblygu ar hyn o bryd gan gynnwys ein strategaeth ddigidol a gwasanaethau cwsmeriaid. Bydd hefyd yn edrych ar ffyrdd o wella ymgysylltiad â phartneriaid gan gynnwys busnesau, cymunedau, staff ac Undebau Llafur. Bydd y Strategaeth Ymgysylltiad a Chyfranogiad yn cael ei chwblhau yn 2024 a bydd cynllun gweithredu a fframwaith monitro er mwyn sicrhau newid sydd â ffocws ar ganlyniadau. 

[bookmark: overpro]Cynnydd Cyffredinol y Nodau Llesiant

[bookmark: prosp]Cymru lewyrchus

Pa mor dda ydyn ni’n gwneud a sut y gwyddom hynny: 
[bookmark: _Hlk145945748]Yn ôl y data, gwelir y cyfraddau uchaf o dlodi plant yng Nghymru ym Mlaenau Gwent, sef 30.3% yn 2021/22 sydd gywerth â 4,124 plentyn. Mae Blaenau Gwent wedi gweld cynnydd yng nghyfran y plant sy'n byw mewn tlodi er 2015. Mae effaith tlodi ar blant wedi cael ei dogfennu'n dda, ac mae plant o deuluoedd sydd ar incwm isel yn fwy tebygol o ddioddef iechyd corfforol a meddyliol gwaeth; perfformio llai cystal yn yr ysgol; a chael llai o gyfleoedd yn y dyfodol. Roedd 74% o blant mewn tlodi ym Mlaenau Gwent yn byw mewn teuluoedd sy'n gweithio, ac mae hyn gywerth â 2,872 o blant. Mae Mynegai Amddifadedd Lluosog Cymru yn dangos amddifadedd fel cyfran o breswylwyr ym mhob Ardal Gynnyrch Ehangach Haen Is (LSOA).  Wyth ystyriaeth allweddol y Mynegai yw: incwm, cyflogaeth, iechyd, addysg, sgiliau a hyfforddiant, mynediad daearyddol i wasanaethau, tai, amgylchedd ffisegol a diogelwch cymunedol. Blaenau Gwent sydd â’r ganran uchaf o Ardaloedd Cynnyrch Ehangach Haen Is yn yr ardaloedd mwyaf difreintiedig ledled Cymru sef 10%, ar gyfer incwm (19.1%), addysg (27.7%) a diogelwch cymunedol (23.4%). https://www.data.cymru/dashboards/viewofpoverty

[bookmark: _Hlk145945761]Sefydlodd yr awdurdod grŵp trawsbleidiol costau byw ym mis Medi 2022 a chaiff ei gefnogi gan grŵp gweithredu sy'n gyfrifol am weithredu cynllun gweithredu. Ffocws y cynllun gweithredu yw cefnogi trigolion a busnesau lleol a hyrwyddo gwaith partneriaeth. Mae angen gweithio'n fwy unedig a darparu ymyriadau holistaidd er mwyn sicrhau bod y rheiny sydd dan anfantais gymdeithasol ac economaidd yn cael y cymorth iawn ar yr adeg iawn, nawr ac yn y dyfodol. Mae yna gysylltiad annatod rhwng yr argyfwng costau byw a'r agenda tlodi. 

Mae ein Hybiau Cymunedol, sy'n gweithredu ar draws saith lleoliad hygyrch ar draws y fwrdeistref, yn gweithio gyda Chyngor ar Bopeth i gynnig cymorth ac i roi cyngor ynghylch cynlluniau fel taliadau yn ôl disgresiwn ar gyfer costau byw, a thaliadau tai. Mae yna gymorth penodol ar gael hefyd i bensiynwyr a'r rheiny sydd ag anabledd. Rhoddir cymorth hefyd gyda disgowntiau neu ostyngiadau ar y dreth gyngor i'r rheiny ag anableddau meddyliol neu gorfforol, gofalwyr neu'r rheiny sydd ar incwm isel. Cynigir cymorth hefyd i deuluoedd â phlant gyda ffocws penodol ar brydau ysgol am ddim a grantiau gwisg ysgol Ymhellach, rydym yn dal i gynnig cyngor a chymorth ar gyfer biliau cyfleustodau wrth i bobl ddioddef yn wyneb yr argyfwng ynni, gyda chyfleoedd ar gyfer cymorth a chynlluniau ar gyfer cymorth gyda thanwydd, taliadau tanwydd y gaeaf i bobl hŷn a gostyngiadau cartrefi clyd. 

Mae'r Cyngor yn chwarae rhan hanfodol gyda'i bartneriaid wrth gefnogi Partneriaeth Bwyd Blaenau Gwent, a'i nod yw adeiladu system fwyd lleol sy'n iach, yn fforddiadwy, yn gydnerth ac yn deg. Mae wedi cefnogi cymunedau yn y fwrdeistref gyda phrosiectau tyfu cymunedol, sefydliadau bwyd a rhwydwaith siopa lleol. Wrth gefnogi pobl trwy'r argyfwng costau byw , ar hyn o bryd mae yna ffocws ar gynnig cyfleoedd i bobl sy'n ei chael yn anodd cael mynediad at fwyd trwy nifer o ddarparwyr banciau bwyd neu gymorth gyda bwyd. Yn 2022/23 rhoddodd y Cyngor gymorth trwy oruchwylio'r Grant Cymorth Dosbarthu Bwyd ac roedd dros £80,000 ar gael i grwpiau. 

Mae'r cymorth penodol a ddarperir gan y Cyngor i gefnogi'r rheiny y mae'r argyfwng costau byw yn effeithio arnynt yn cynnwys:

Canolfannau Clyd - Cafodd y Cyngor £28,566 o gyllid gan Lywodraeth Cymru i gefnogi Canolfannau Clyd fel llefydd diogel a chynnes yn y gymuned leol.   Trwy broses ymgeisio, cefnogodd Blaenau Gwent 30 canolfan glyd ac 
yn hwyr ym mis Mawrth 2023, daeth cyllid ychwanegol ar gael gan Gynllun Cymorth Disgresiynol Costau Byw ac yn sgil hynny cafodd bob canolfan glyd gyllid pellach i ymestyn eu darpariaeth am dri mis pellach.

Dosbarthu Bwyd - Yn rhan o'r Cynllun Cymorth Disgresiynol Costau Byw dyrannwyd £70,000 er mwyn galluogi sefydliadau newydd a sefydliadau sydd eisoes yn bodoli i geisio am nawdd i gefnogi trigolion i ddarparu bwyd mewn argyfwng ar gyfer y rheiny ag angen. Agorodd y broses ymgeisio ym mis Rhagfyr 2022 ac roedd sefydliadau'n gallu ymgeisio am grant o hyd at £5,000. Daeth cyllid pellach ar gael yn hwyr ym mis Mawrth 2023, ac yn sgil hynny dyfarnwyd £89,850 pellach i ymgeiswyr gwreiddiol i ymestyn eu darpariaeth.

Cymorth Trussel Trust a ddarparwyd:
· dosbarthwyd 191 pecyn i deuluoedd a oedd y cynnwys 309 oedolyn a 186 plentyn ym mis Rhagfyr 2022;
· dosbarthwyd 188 pecyn i deuluoedd a oedd y cynnwys 304 oedolyn a 152 plentyn ym mis Ionawr 2023; a
· dosbarthwyd 174 pecyn i deuluoedd a oedd y cynnwys 273 oedolyn a 146 plentyn ym mis Chwefror 2023.

[bookmark: _Hlk145950174]Cyngor ar Bopeth – Dyrannwyd cyllid trwy'r Cynllun Cymorth Disgresiynol Costau Byw er mwyn cyfoethogi'r gwasanaeth a ddarperir. O fis Rhagfyr 2022, gweithiodd aelod o staff o Gyngor ar Bopeth yn yr Hybiau Cymunedol i roi cymorth i drigolion a chyrhaeddwyd y niferoedd a ganlyn:
· cefnogwyd 22 unigolyn ym mis Rhagfyr 2022;
· cefnogwyd 91 unigolyn ym mis Ionawr 2023; a 
· chefnogwyd 79 unigolyn ym mis Chwefror 2023. 

Mae sefydlogrwydd ein marchnad gofal cartref a chartrefi gofal, a'i chynaliadwyedd, yn flaenoriaeth bwysig i'n timau oherwydd effaith Covid, arwyddion cynnar o effaith y cynnydd mewn costau tanwydd a chyfleustodau, a straen difrifol ar staffio. Yn ystod 2022/23, mae nifer o ddarparwyr, gan gynnwys ein gwasanaethau mewnol, wedi adrodd am lefelau uchel o swyddi gwag ac mae hyn yn cael effaith ar argaeledd staff i ddarparu cymorth. Mae ein tîm comisiynu wedi parhau i weithio gyda darparwyr mewn perthynas â chyflwyno'r cyflog byw gwirioneddol a hefyd trwy gwmpasu'r cymorth potensial y gellir ei roi i'n gweithwyr gofal cartref er mwyn cynyddu cyflogau i wneud iawn am y cynnydd yng nghostau tanwydd. Roedd y cynnydd sydyn mewn prisiau tanwydd yn destun pryder yn y farchnad gofal cartref. Er mwyn rhoi sylw i hyn, aeth y Cyngor ati'n sydyn i ddarparu cyllid ychwanegol ar gyfer staff i gefnogi'r cynnydd yng nghostau tanwydd yn ystod rhan gynnar y flwyddyn.

Yn sgil yr Argyfwng Costau Byw, roedd y Tîm Cefnogi Pobl yn gallu ariannu Pecynnau Cynhaliaeth Cartref ychwanegol i gefnogi pobl wrth iddynt symud i mewn i'w llety eu hunain i gynorthwyo gyda chostau byw.

Mae'r gwaith yn parhau i gefnogi gostyngiad yn effaith tlodi a digartrefedd trwy ddarparu gwasanaethau arloesol ac effeithiol y Grant Cymorth Tai , ac mae model hybrid newydd o gefnogaeth nawr wedi'i sefydlu'n llwyr ar draws Gwasanaethau Darparwyr. Fodd bynnag, mae dyfodol cyllid o’r Grant Cymorth Tai yn dal i fod yn bryder sylweddol.  Mae Darparwyr Cymorth yn awgrymu bod eu costau'n codi'n sylweddol ac nad yw gwerth eu contract cyfredol yn talu costau darparu'r gwasanaeth mwyach.  Bydd hyn yn cael effaith ar wasanaethau cyfredol a hefyd ar gomisiynu gwasanaethau yn y dyfodol.  Mae hyn yn cael ei fonitro'n agos gan y Tîm Cefnogi Pobl. 

Mae yna Asesiad o'r Farchnad Dai Leol ar y gweill er mwyn goleuo Strategaeth Tai ddiwygiedig a Chynllun Datblygu Lleol. Yn ddiweddar, sefydlwyd Grŵp Strategaeth Tai sy'n trawstorri er mwyn symud y Strategaeth Tai ddiwygiedig yn ei blaen. 

Cafodd Rheilffordd Cwm Ebwy, cangen o brif reilffordd y Great Western, effaith sylweddol ar adfywio ym Mlaenau Gwent, gan gynyddu cysylltedd a hygyrchedd ers ei hail-agor i deithwyr fwy na degawd yn ôl. Dangoswyd llwyddiant Rheilffordd Cwm Ebwy gyda nifer teithwyr yn llawer uwch na’r amcangyfrifon cychwynnol a bydd yr estyniad newydd arfaethedig i’r cledrau yn Abertyleri, sy’n cynnwys cyfleusterau parcio a theithio ar gyfer 100 o gerbydau, yn cynyddu hygyrchedd a chysylltedd ymhellach i ardal Abertyleri. Caiff llwyddiant Rheilffordd Cwm Ebwy ei gefnogi gyda thystiolaeth gan gyflogwyr lleol a newidiodd batrymau shifft ar gyfer gweithwyr sy’n teithio ar y trên ac mae wedi agor opsiynau newydd ar gyfer preswylwyr lleol o ran cyfleoedd cyflogaeth a mynediad i wasanaethau a chyfleusterau, ym Mlaenau Gwent a’r cyffiniau. Bydd yr estyniad i Abertyleri yn cynyddu’r buddion hyn ymhellach ac mae ganddo’r potensial i gynyddu’r nifer o bobl sy’n ymweld â chanol y dref a chreu twf ym maes manwerthu. Bydd gwaith pellach ar y rheilffyrdd yn cynyddu amlder y trên i ddau drên bob awr o Lynebwy a gwelliannau i'r seilwaith a'r signalau ar hyd llinell Glynebwy. 


[bookmark: res]Cymru Gydnerth

Pa mor dda ydyn ni’n gwneud a sut y gwyddom hynny: 
Mae’r Cyngor wedi cymeradwyo datblygiad ffatri wydr Ciner ar y safle diwydiannol yn Rasa. Mae hon yn sefyllfa gadarnhaol i Flaenau Gwent a gobeithir y bydd y ffatri yn creu 650 o swyddi ac yn darparu buddion economaidd i genedlaethau’r dyfodol. Y bwriad yw i’r safle weithredu fel catalydd i ddarparu mwy o arloesedd a buddsoddiad yn yr ardal. 

Mae Llywodraeth y Deyrnas Unedig wedi cyhoeddi cyllid fel rhan o’r Cynllun Ffyniant Gyffredin. Mae Blaenau Gwent yn gweithio’n rhanbarthol ac yn lleol i sicrhau y gall yr ardal gael mynediad at gymaint o arian â phosibl er mwyn darparu cyllid ar gyfer yr ardaloedd y mae angen y mwyaf o gefnogaeth arnynt. Mae peth o’r gwaith hyd yma yn cynnwys gweithio gyda Bargen Ddinesig Prifddinas-Ranbarth Caerdydd a’r cymoedd gogleddol i gefnogi prosiectau trafnidiaeth ar lefel ranbarthol.

[bookmark: _Hlk118791516]Defnyddiwyd tua £2M i ddarparu cyfleusterau TGCh ar draws pob ysgol ym Mlaenau Gwent fel rhan o gynllun technoleg Hwb.  Mae cynllun Llywodraeth Cymru yn anelu at ddarparu seilwaith, gwasanaethau ac adnoddau addas ar draws ystadau’r ysgolion, i gefnogi anghenion ysgolion wrth iddynt gael mynediad at wasanaethau digidol a’u defnyddio.  Nod y dull gweithredu hwn yw galluogi ysgolion a gynhelir yng Nghymru i fanteisio’n gyson ar fuddion trawsnewidiol technoleg ddigidol ar gyfer addysg.  Mae’r cynllun yn darparu ystod o wasanaethau digidol i ysbrydoli athrawon a dysgwyr i sefydlu arferion digidol yn hyderus, wrth ddatblygu diwylliant, cymwyseddau, sgiliau a gwybodaeth ddigidol.

Mae Cyngor Blaenau Gwent yn gweithio gyda Bargen Ddinesig Prifddinas-Ranbarth Caerdydd a’r naw awdurdod lleol arall yn y rhanbarth i gynnig cyfleoedd i fusnesau a graddedigion newydd. Nod cynllun graddedigion Venture yw gwella cynhyrchiant, arloesi a thwf economaidd trwy gysylltu graddedigion talentog gyda busnesu uchelgeisiol yn y Brifddinas-Ranbarth. Mae’r cynllun hwn yn cynnig ystod o wasanaethau am ddim i fusnesau i oresgyn rhwystrau recriwtio, a chaiff graddedigion ar y cynllun gymryd rhan mewn cynllun cydlynol a chwblhau cymhwyster ILM a gaiff ei gyllido’n llawn ac a gydnabyddir yn rhyngwladol. Mae mwy o wybodaeth ar gael yma: https://www.venturewales.org

[bookmark: equal]Cymru sy'n Fwy Cyfartal

Pa mor dda ydyn ni’n gwneud a sut y gwyddom hynny: 
Mae'r Cyngor wedi ymrwymo i weithredu Deddf Cydraddoldeb 2010 ac ar hyn o bryd mae'n gweithio ar ddatblygu Cynllun Cydraddoldeb Strategol newydd i rychwantu'r blynyddoedd 2024/28, a bydd y cynllun cyfredol yn dod i ben yn 2024. Mae'r gweithgarwch allweddol a fydd ar y gweill er mwyn datblygu'r cynllun newydd yn cynnwys:
· Cynnal gwaith ymchwil er mwyn deall y sefyllfa strategol o ran cydraddoldeb;
· Mapio'r cyfraniadau cyfredol o ran darparu gwasanaethau;
· Gwneud gwaith briffio am ddatblygiad polisi cydraddoldeb strategol a ddarperir ar gyfer meysydd gwasanaeth, uwch-dimau rheoli ac aelodau etholedig; 
· Sefydlu gweithdai Polisi a Pherfformiad corfforaethol chwarterol ar draws y sefydliad er mwyn codi ymwybyddiaeth a chefnogi gweithrediad meysydd polisi statudol allweddol (e.e., Cydraddoldeb, Y Gymraeg, Newid Hinsawdd ayb.);
· Sefydlu Grŵp Cyfeirio Cydraddoldeb i Randdeiliaid fel mecanwaith ar gyfer dal profiadau bywyd pobl a warchodir gan y Ddeddf er mwyn cefnogi datblygiad polisi a monitro perfformiad, gyda chyfle i gynnwys aelodau etholedig a chynrychiolwyr asiantaethau  / sefydliadau arbenigol;
· Cyfranogiad / ymgynghoriad parhaus trwy rwydweithiau ymgysylltu sydd wedi eu sefydlu, grwpiau allweddol ac aelodau o staff â nodweddion gwarchodedig sy'n dod o dan y Ddeddf; ac
· Ystyried gofynion hyfforddiant ar gyfer staff, uwch-reolwyr, ac Aelodau am feysydd statudol allweddol megis Cydraddoldeb, Y Gymraeg a Chyfranogiad ac Ymgysylltiad* ayb.
* Mae datblygiad Strategaeth Cyfranogiad ac Ymgysylltiad y Cyngor ar gyfer 2023/26 (yn ôl Deddf Llywodraeth Leol (Cymru) 2010) yn cyd-fynd â'r gwaith hwn i uchafu'r defnydd o adnoddau. 

Bydd y Cynllun newydd hefyd yn cynnwys nifer o feysydd polisi newydd Llywodraeth Cymru gan gynnwys:
· Cynllun Gweithredu Cymru Wrth-hiliol 
· Coffáu cyhoeddus yng Nghymru
· Cynllun Gweithredu LHDTC+ Cymru

Mae’r Cynllun Cydraddoldeb yn anelu at roi tegwch a chydraddoldeb wrth galon popeth y mae’r Cyngor yn ei wneud, ac mae hyn yn ganolog wrth uchafu canlyniadau llesiant ar gyfer preswylwyr, cymunedau lleol, staff ac ymwelwyr, nawr ac yn y dyfodol. Fel darparwyr gwasanaethau cyhoeddus, cydnabyddir bod gennym ran allweddol i’w chwarae wrth wneud gwahaniaeth go iawn i fywydau pobl. 

Mae'r Cyngor wedi nodi Hyrwyddwr Cydraddoldeb sy'n Aelod Etholedig ac sy'n cynrychioli'r sefydliad ar Rwydwaith Cydraddoldeb Aelodau Cymdeithas Llywodraeth Leol Cymru a chynrychiolir y Cyngor mewn nifer o gyfarfodydd Rhwydwaith Cydraddoldeb Cenedlaethol a Rhanbarthol i gydweithio a rhannu arfer da a dysgu. Fel sefydliad rydym yn parhau i addo'n cefnogaeth i ymgyrchoedd cydraddoldeb cenedlaethol a pholisïau sy'n amlygu, er enghraifft Dim Hiliaeth Cymru; Gweledigaeth Llywodraeth Cymru ar gyfer Cymru Wrth-hiliol erbyn 2030 a Chynllun Gweithredu LHDTC+ Cymru.

[image: ]Enghraifft arbennig o dda o gefnogi ymgyrchoedd cydraddoldeb cenedlaethol oedd y gydnabyddiaeth a roddwyd i Ddiwrnod Rhyngwladol Cofio'r Holocost trwy ddigwyddiad a gynhaliwyd ddydd Gwener 27 Ionawr 2023. Roedd yn gyfle i anrhydeddu goroeswyr cyfundrefnau casineb a chymryd y cyfle i feddwl sut yr ydym yn byw ein bywydau heddiw a dod â'n cymunedau at ei gilydd i greu dyfodol gwell a mwy diogel. Ar 26 Ionawr 2023, cytunodd Cyngor i ddyfarnu i Eva Clarke Rhyddid y Fwrdeistref, sef yr acolâd uchaf y gall y Cyngor ei roi. Ganed Eva Clarke mewn gwersyll crynhoi ac roedd yna un o dri baban a oroesodd. Mae Eva wedi gweithio'n ddiwyd dros y blynyddoedd i sicrhau bod straeon y goroeswyr wedi cael eu hadrodd, gan sicrhau bod eu hatgofion yn byw byth ac nad yw'r hyn a ddioddefwyd yn cael ei anghofio fyth. Mae gan Eva gysylltiadau cryf gyda De Cymru, a Blaenau Gwent yn benodol. Cynhaliwyd y seremoni wobrwyo ym mis Mawrth 2023.

Rydym yn dal i fod yn rhan o'r rhwydwaith Cyngor Balch sydd wedi ymestyn dros y flwyddyn ddiwethaf i gynnwys dau awdurdod lleol arall yng Nghymru. Mae bod yn rhan o'r rhwydwaith yn gyfle i ni gydweithio i fynd i ddigwyddiadau Pride a chydweithio ar fis hanes LHDTC+. Trwy uno a chydweithio gall ein heffaith fod gymaint yn fwy. 

Cafwyd adolygiad o'r Asesiad Effaith ar Gydraddoldeb ac mae wedi cael ei gymeradwyo gan y Cabinet. Yr enw newydd ar y broses hon yw Asesiad Effaith Integredig ac mae'n cael ei defnyddio ar gyfer polisïau ac arferion newydd a rhai sydd eisoes yn bodoli (wrth iddynt gael eu hadolygu). Mae'r Asesiad Effaith Integredig hefyd yn cynnwys y Ddyletswydd Gymdeithasol ac Economaidd a fydd yn cael ei hystyried pan fydd penderfyniad yn cael effaith negyddol sylweddol ar gyfleoedd cymdeithasol ac economaidd yn yr ardal. Gwneir Asesiadau Effaith Integredig ar gyfer pob cynnig perthnasol, a chânt eu cynnwys yn nhempled adrodd y Cyngor a’i adolygiadau busnes strategol.  Yn rhan o'r Asesiad Effaith Integredig, rydym yn ceisio datblygu llyfrgell ymchwil er mwyn rhoi data a gwybodaeth hygyrch i gefnogi unrhyw un sy'n cynnal Asesiad Effaith Integredig ac yn cyflawni camau gweithredu sy'n gysylltiedig â'n Cynllun Cydraddoldeb Strategol. Mae'r llyfrgell ymchwil yn cynnwys astudiaethau achos, data'r cyfrifiad, data lleol eraill, tystiolaeth ranbarthol a chenedlaethol ac adroddiadau yn ymwneud â chydraddoldeb ac amrywiaeth, yn ogystal ag enghreifftiau o brofiadau bywyd gan bobl sy'n cael eu hamddiffyn oherwydd nodweddion gwarchodedig.

Cyhoeddwyd yr Adroddiad Blynyddol i’r Comisiwn Cydraddoldeb a Hawliau Dynol a'i gyflwyno o fewn yr amserlenni priodol. Rhoddwyd yr Adroddiad ar wefan y Cyngor ym mis Mawrth 2023.

Cyflwynir a chyhoeddir y wybodaeth am y Bwlch Cyflog rhwng y Rhywiau, sy’n ofynnol dan ofynion statudol  Rheoliadau Deddf Cydraddoldeb 2010 (Gwybodaeth am y Bwlch Cyflog Rhwng y Rhywiau (2017) trwy Ddatganiad Polisi Tâl 2022/2023 y Cyngor. Bob blwyddyn rydym yn ystyried y bwlch cyflog rhwng y rhywiau er mwyn ein helpu i ddeall y gwahaniaeth rhwng enillion cyfartalog dynion a menywod. Mae'r Cyngor yn hyderus fod dynion a menywod yn cael eu talu'n gyfartal am wneud swyddi cywerth ar draws y Cyngor. Mae ein hasesiad yn dangos bod dynion a menywod yn cael cyflog cyfartal am wneud swydd gywerth ar draws y Cyngor, ac mae'r gweithlu yn fenywod gan fwyaf (77.3% yn fenywod, 22.7% yn ddynion), ac wedi eu cyflogi mewn canran uchel o swyddi ar draws pob un o'r pedwar chwartil cyflog. Wrth gymharu, roedd y bwlch cyflog rhwng dynion a menywod yn y DU yn 12.1%, yn 2022. Roedd dynion wedi ennill 10.9% yn fwy, ar gyfartaledd, na menywod yng Nghymru yn 2022. Mae hyn yn dangos bod enillion wythnosol gros cyfartalog yn 2022, mewn punnau, ar gyfer cyflogeion llawn-amser gwrywaidd a benywaidd, heb gynnwys goramser, yn £603.50 a £537.50 yn eu trefn, ac felly roedd dynion yn ennill £66.00 yr wythnos yn fwy. Fodd bynnag, roedd y bwlch cyflog ym Mlaenau Gwent yn sylweddol is na'r cyfartaledd cenedlaethol ac mae hyn wedi gwella ymhellach. Wrth geisio mynd i’r afael â chyflog y rhywiau mae cyfres o bolisïau yn eu lle sy’n hyrwyddo cydraddoldeb ar draws y gweithlu ac mae’r data ar gyfer y flwyddyn hon hefyd yn cael eu hadolygu. Yn ganlyniad i’r gwaith hwn caiff camau gweithredu/mesurau sy’n ofynnol i fynd i’r afael ymhellach â gwahaniaethau cyflog rhwng y rhywiau eu cynnwys yn y cynlluniau Cydraddoldeb presennol.

Yn 2022/23, aeth Datblygiad Sefydliadol ati i adolygu cyfres o bolisïau’r gweithlu sy'n cefnogi cydraddoldeb ac amrywiaeth yn y gweithlu, a'u diweddaru. Ceir rhai enghreifftiau isod:
	Polisi Cyflog 
	Maw 22 

	Canllawiau Tywydd Garw 
	Meh 22 

	Absenoldeb Mabwysiadu/Benthyg Croth 
	Hyd 22 

	Cyfnod Mamolaeth 
	Hyd 22 

	Cyfnod Cymorth Mamolaeth/Tadolaeth 
	Hyd 22 

	Cyfnod Rhiant 
	Hyd 22 



Credwn fod monitro'r polisiau hyn yn rheolaidd, eu hadolygu a'u gweithredu yn ein galluogi i gynnal effeithiolrwydd y polisïau ac yn cryfhau cyfleoedd cyfartal. Enghraifft dda lle gwelwyd datblygiad polisi yn gwneud gwahaniaeth i'n staff, oedd pan gytunodd y Cyngor i lofnodi polisi'r TUC "Dying to Work Charter" ym mis Rhagfyr 2022. Diweddarwyd ein Canllawiau Salwch Difrifol a Gweithio a'n Polisi Rheoli Presenoldeb hefyd.

[bookmark: _Hlk118791606]Gall darparu cyfleoedd i ddod yn Gyngor mwy amrywiol arwain at ymgysylltiad gwell ag unigolion a chymunedau, ac yn ei dro gall hyn arwain at lefelau uwch o hyder ac ymddiriedaeth, a phenderfyniadau gwell sydd wedi eu goleuo gan ystod ehangach o safbwyntiau a phrofiadau bywyd. Ar 29 Gorffennaf 2021, llofnododd y Cyngor i ddod yn ‘Gyngor Amrywiol’. Mae yna nifer o ddisgwyliadau gan gynghorau yn rhan o Ddeddf Llywodraeth Leol ac Etholiadau (Cymru) 2021 i gefnogi amrywiaeth yn y broses ddemocrataidd a hefyd i bleidiau gwleidyddol gefnogi’r broses o ddod yn gynghorydd a chefnogi cynghorwyr unwaith y cânt eu hethol. Yn rhan o hyn, mae'r Cyngor wedi cymeradwyo Cynllun Gweithredu Cyngor Amrywiol sy'n cynnwys 30 cam gweithredu, gydag 19 ohonynt wedi eu cwblhau ac 11 ar waith, ac amserlen ar gyfer cwblhau pob un erbyn mis Mawrth 2024.  

[bookmark: cohe]Cymru o Gymunedau Cydlynus

Pa mor dda ydyn ni’n gwneud a sut y gwyddom hynny: 
[bookmark: _Hlk146017361]Un o brif amcanion Cynllun Cydraddoldeb Strategol 2020/24 yw hyrwyddo a chefnogi cymunedau diogel, cyfeillgar a chydlynus. Trwy weithio mewn partneriaeth â Rhaglen Cydlyniant Cymunedol Gorllewin Gwent a'r Bartneriaeth Diogelwch Cymunedol leol, mae'r Cyngor yn parhau i ddarparu ystod o brosiectau a mentrau sy'n hyrwyddo ymwybyddiaeth a dealltwriaeth gynyddol; yn annog amrywiaeth a'i ddathlu; ac yn dod â phobl a chymunedau lleol at ei gilydd i gryfhau ysbryd y gymuned a'i chydnerthedd.

[bookmark: _Hlk118791646]Bu’r Cyngor yn llwyddiannus wrth godi ymwybyddiaeth a dealltwriaeth o nifer fawr o ymgyrchoedd Cydraddoldeb a Chydlyniant Cenedlaethol a Rhyngwladol trwy’r cyfryngau cymdeithasol, yn ogystal â gweithredu mentrau penodol  gyda staff, cymunedau a rhanddeiliaid (er enghraifft y Fforwm Ieuenctid, y Panel Dinasyddion ayb.). Mae enghreifftiau o’r ymgyrchoedd a gefnogwyd yn cynnwys Diwrnod Cofio’r Holocost, Dangos y Cerdyn Coch i Hiliaeth, Mis Hanes LGBTQ, Pride, Diwrnod Rhuban Gwyn (ymgyrch i ddiweddu trais domestig), Mis Hanes Pobl Ddu a Diwrnod Rhyngwladol y Plant. 

[bookmark: _Hlk145949573][bookmark: _Hlk118791692]Ers 2016 mae Cyngor Blaenau Gwent wedi cefnogi Rhaglen Cynllun Ailsefydlu'r Deyrnas Unedig, gan weithio mewn partneriaeth ag ystod eang o gyrff cyhoeddus, trydydd sector a sector preifat, i gyflenwi pecyn holistig o gymorth. 
	Cynllun Ailsefydlu
	Ymgyfraniad yr ALl 
	Ble'r ydym ni?

	Cynllun Ailsefydlu'r DU
	Gwirfoddol
	· Cytunodd Cyngor Blaenau Gwent i gymryd rhan yng Nghynllun Ailsefydlu'r DU yn 2019.  Fodd bynnag, oherwydd y tarfu ar ailsefydlu ar draws y byd, yn ganlyniad i'r pandemig, roedd yna saib yn y broses o ailsefydlu ffoaduriaid i bob pwrpas hyd nes 2021.  
· Nid yw Blaenau Gwent wedi cael unrhyw achosion trwy Gynllun Ailsefydlu'r DU eto (yn rhannol oherwydd y ffocws lleol ynghylch yr ymateb i Wcrain) ond rydym yn dal i gymryd rhan weithgar yn y cynllun.

	Polisi Ail-leoli a Chymorth Affgan a Chynllun Ailsefydlu Dinasyddion Affganistan

	Gwirfoddol
	· Ym mis Mehefin 2021, aeth Cyngor Blaenau Gwent ati i ymgynghori ag aelodau etholedig am rôl bosibl yr awdurdod wrth gefnogi gwladolion Affgan trwy'r Polisi Ail-leoli ac yna’r Cynllun Ailsefydlu. 
· Cytunwyd, oherwydd ymrwymiad yr awdurdod i Gynllun Ailsefydlu'r DU, y byddai Blaenau Gwent yn addo ailsefydlu hyd at 4 achos o Affganistan. 
· Hyd yn hyn, rydym wedi ailsefydlu 2 deulu i'r fwrdeistref - (9 unigolyn).  Rydym hefyd wedi cefnogi teulu o 3 sydd wedi digwydd cyrraedd o Affganistan.
· Rydym yn parhau i ymgysylltu â phartneriaid tai gyda'r bwriad o gefnogi 2 achos ychwanegol trwy'r Polisi Ail-leoli a’r Cynllun Ailsefydlu yn ystod gweddill 2023, gan barchu'r addewid a wnaeth Cyngor Bwrdeistref Sirol Blaenau Gwent yn 2021.

	Cynllun Cartrefi i Wcrain
	Disgwylir (LlC)
	· Ym mis Mai 2022, cytunodd pob awdurdod lleol a Llywodraeth Cymru i Cartrefi i Wcrain: Fframwaith ar gyfer Llety. Roedd y Fframwaith yn nodi sut y byddai pobl o Wcrain sy'n cyrraedd trwy lwybr Uwch-noddwr Llywodraeth Cymru ac sy'n cael eu lletya mewn Canolfannau Croesawu yn cael eu gwasgaru ledled Cymru.
· Yn rhan o hyn, cytunodd bob awdurdod lleol i gyfran o'r rheiny a oedd yn cyrraedd o Wcrain ar sail poblogaeth (o dan y llwybr Uwch-noddwr)  y byddai'n eu cefnogi i mewn i lety mwy hirdymor yn rhan o ddull gweithredu Tîm Cymru. 
· Y gyfradd ar gyfer nifer poblogaeth Blaenau Gwent yw 77 o ffoaduriaid i'w hailsefydlu yn y fwrdeistref.
· Hyd yn hyn, mae 57 o westeion (74% o'r gyfran ddisgwyliedig o'r boblogaeth) wedi cael eu hailsefydlu yn y fwrdeistref.
· Yn ategol at y rheiny a fydd yn cael ei hail-leoli o dan ein cyfran o'r boblogaeth, mae pob ALl yn dal i gefnogi'r rheiny sydd wedi cyrraedd o Wcrain sydd wedi cael eu noddi gan unigolyn (h.y. aelod o'r gymuned), ac mae'r rheiny sy'n cyrraedd yn cael eu lletya a'u cefnogi ochr yn ochr â'r rheiny sydd wedi cael eu hail-leoli o dan gyfran y boblogaeth.

	Gwasgaru Ceiswyr Lloches
	Mandadol (Llywodraeth y DU)
	· Ym mis Mehefin 2022, cyflwynodd Llywodraeth y DU fodel Gwasgaru llwyr ar gyfer Gwasgaru Ceiswyr Lloches - rhesymeg y polisi hwn yw dosbarthu ceiswyr lloches yn fwy teg ar draws y DU, ac mae model Gwasgaru llwyr yn golygu y bydd disgwyl i bob ardal awdurdod lleol yng Nghymru, Lloegr a'r Alban gymryd rhan yn y cynllun ac y byddant yn croesawu ceiswyr lloches i'w hardaloedd.
· Ar gyfer Blaenau Gwent, y ffigur targed yw 55 gofod gwely newydd (i'w sefydlu yn 2023).
· Hyd yn hyn, mae 33 gofod gwely wedi cael eu sefydlu/defnyddio (60% o'r 'targed' ar gyfer 2023)


Mae’r Cyngor hefyd yn cefnogi dau gynllun gan y Llywodraeth i helpu’r rhai sy’n ffoi rhag y rhyfel yn Wcráin. Lansiwyd Cynllun Cartrefi i Wcrain ar 14 Mawrth 2022 gan yr Ysgrifennydd Gwladol ar gyfer Ffyniant Bro, Tai a Chymunedau. Sefydlwyd y cynllun i gefnogi gwladolion Wcrain a oedd yn byw yn Wcrain cyn 1 Ionawr 2022, ac aelodau eu teulu agos a allai fod o wledydd eraill. Roedd y cynllun hwn yn eu galluogi i gael eu noddi i ddod i'r DU am gyfnod o chwe mis, o leiaf. Cyhoeddodd Llywodraeth Cymru tua 4,600 o fisas trwy'r cynllun lle'r oedd ymgeiswyr yn cael eu gosod mewn Canolfannau Croeso ledled Cymru i ddechrau cyn bod modd chwilio am lety tymor canolig i hirach.

Ym Mlaenau Gwent, nodwyd y Level Inn fel y Ganolfan Groeso i ddechrau ac yna ychwanegwyd Gwesty'r Llanhiledd ym mis Awst 2022. Cefnogwyd pob ymgeisydd gan dîm arbennig a allai gynnwys y Cyngor, Bwrdd Iechyd Prifysgol Aneurin Bevan, yr Adran Gwaith a Phensiynau, Addysg, Addysg Oedolion, Hamdden Aneurin, Cymdeithas Mudiadau Gwirfoddol Gwent a Remploy. Mae'r ddwy Ganolfan Groeso wedi cau erbyn hyn yn sgil cyfraddau symud ymlaen llwyddiannus a nodwyd proses Blaenau Gwent fel arfer da. 

Hyd yn hyn, mae bron i 100 o bobl o Wcrain wedi cael eu cefnogi gyda llety cychwynnol. Mae nifer o drigolion wedi cael swyddi lleol a phob plentyn oed ysgol bellach wedi eu cofrestru mewn ysgolion lleol. Mae nifer o drigolion yn archwilio opsiynau rhentu preifat, yn enwedig y teuluoedd mwy o faint lle nad oes unrhyw opsiynau ar gael i’w lletya. 

Er mis Hydref 2022, mae 11 o grwpiau cymunedol wedi cael arian gan y Gronfa Gymorth i Aelwydydd/ Grant Cymorth Dosbarthu Bwyd Costau Byw i roi cymorth uniongyrchol i gymunedau lleol mewn angen, a chafodd 21 o grwpiau cymunedol arian gan y Grant Unigrwydd ac Ynysigrwydd.

Ym mis Rhagfyr 2021, cytunodd Bwrdd Gwasanaethau Cyhoeddus Gwent i gomisiynu adolygiad cynhwysfawr o lywodraethiant ar gyfer trefniadau diogelwch cymunedol ledled Gwent a oedd wedi mandadu y byddai grŵp rhanbarthol Partneriaeth Gwent Mwy Diogel yn arwain yr adolygiad o lywodraethiant; a mandadu ymhellach ailsefydlu'r pum Partneriaeth Diogelwch Cymunedol ar gyfer y pum ardal awdurdod lleol.  Ym mis Mawrth 2023, ailsefydlwyd Partneriaeth Diogelwch Cymunedol Blaenau Gwent Mwy Diogel.  

Cyflwynodd y Swyddfa Gartref y Ddyletswydd Trais Difrifol newydd gyda Deddf yr Heddlu, Troseddu, Dedfrydu a’r Llysoedd 2022.  Er bod y ddyletswydd ar Bartneriaeth Diogelwch Cymunedol Blaenau Gwent Mwy Diogel, cytunwyd yn rhanbarthol i weithredu gofynion y ddyletswydd trwy Bartneriaeth Trais Difrifol Gwent, dan arweiniad Swyddfa Comisiynydd yr Heddlu a Throseddu Gwent.  Bydd gofyn datblygu Asesiad o Anghenion Strategol Trais Difrifol, a fydd yn cael ei ddefnyddio i oleuo'r Strategaeth Partneriaeth a'r Cynllun Cyflawni y cytunwyd arnynt ac a ddisgwylir ym mis Ionawr 2024. 

Mae yna drefniadau llywodraethiant strategol rhanbarthol yn eu lle ar gyfer Gwent sydd wedi cael eu sefydlu'n dda, er mwyn cyflawni'r dyletswyddau statudol lleol yn ymwneud â Thrais yn erbyn Menywod, Cam-drin Domestig a Thrais Rhywiol.  Cyhoeddwyd Ail Strategaeth Trais Yn Erbyn Menywod, Cam-drin Domestig a Thrais Rhywiol yn gynnar ym mis Ebrill 2023 er mwyn ymgynghori â’r cyhoedd arni, yma.  Roedd y Strategaeth ddrafft yn nodi cynnig i alinio Strategaeth Genedlaethol Cymru, ac felly mabwysiadu amcanion, wedi'u mapio i dri nod y Ddeddf: Atal, Diogelu a Rhoi Cymorth. 

Nod Strategaeth Gwrthderfysgaeth y DU, CONTEST, yw lleihau'r risg i'r DU a'i buddion tramor rhag terfysgaeth.  Yng Ngwent, ceir llywodraethiant strategol ar gyfer gwrthderfysgaeth gan Fwrdd CONTEST Gwent, sy'n goruchwylio trefniadau cyflawni strwythurol lleol a rhanbarthol cysylltiedig.

Cyflwynodd y Swyddfa Gartref Ddyletswydd i Warchod newydd (Cyfraith Martyn), ond nid ydyw wedi dod i rym eto.  Mae gan Flaenau Gwent Grŵp Diogelwch Amddiffynnol a Pharodrwydd sydd wedi'i sefydlu'n dda ac mae'n sicrhau bod y Cyngor, a'i bartneriaid, yn gwybod beth yw'r ddyletswydd sydd ar droed, a bydd yn cefnogi ei gweithrediad maes o law. Yn dilyn hunanasesiad o gydymffurfiaeth (2022-23) â gofynion Canllawiau Statudol Atal a Sianelu, nodwyd Blaenau Gwent fel yr enghraifft uchaf ei chydymffurfiaeth ar draws y rhanbarth.

Rhoddodd y Swyddfa Gartref gyllid grant gyda'r nod o fynd i'r afael â throseddau cymdogaeth, ymddygiad gwrthgymdeithasol a thrais yn erbyn menywod a merched. Blaenoriaethwyd dwy ardal ym Mlaenau Gwent o ystyried y sylfaen dystiolaeth o ran troseddau, sef Tredegar a Brynmawr.  Ariannwyd amrywiaeth o fentrau a oedd yn cynnwys Cysgodfan Ieuenctid, diogelwch yn y cartref a mesurau diogelwch rhag tân yn y cartref i ddioddefwyr agored i niwed ailadroddus.  Cynigiwyd teledu cylch cyfyng preswyl (cloch drws) ac amseryddion goleuadau dan do a goleuadau diogelwch allanol o fachlud tan wawr i’r dioddefwyr mwyaf agored i niwed hefyd.  Gwelwyd rhai safleoedd masnachol a manwerthu lleol, a busnesau lleol eraill, hefyd yn elwa ar gymorth atgyfnerthu targedau.  Cefnogwyd Swyddog Gwylio Cymdogaeth lleol i annog gwirfoddoli a chyfleoedd i gyd-gynhyrchu.    

Dewiswyd Blaenau Gwent i gymryd rhan yng nghynllun peilot cenedlaethol y Swyddfa Gartref 'Prosiect Strydoedd Glân' a fydd yn gweithio gyda phobl ar brawf sy'n treulio dedfryd 'Gwneud Iawn â'r Gymuned' er mwyn glanhau achosion uchel eu proffil o ymddygiad gwrthgymdeithasol yn sydyn, er enghraifft graffiti a sbwriel, o fewn 48 awr o rybudd.  

[bookmark: culture]Cymru  â diwylliant bywiog lle mae’r Gymraeg yn ffynnu

Strategaeth Yr Iaith Gymraeg 
Mae nodau Strategaeth yr Iaith Gymraeg Blaenau Gwent yn gysylltiedig â gweledigaeth Llywodraeth Cymru i sicrhau miliwn o siaradwyr Cymraeg yng Nghymru erbyn 2050. Er mwyn cyrraedd targed o gynnydd o 44% yn nifer y siaradwyr Cymraeg erbyn 2050, byddai angen i Blaenau Gwent sicrhau 2,324 arall o siaradwyr Cymraeg yn uwch na Chyfrifiad 2011 lle mae llinell sylfaen ddata Blaenau Gwent yn 5,284 (ni chafodd data ar y Gymraeg o Gyfrifiad 2021 ei gyhoeddi hyd yma). Felly, mae hyn yn cynrychioli cynnydd blynyddol cyfartalog o 70 o siaradwyr Cymraeg ychwanegol, h.y., 3% o’r ffigur targed o 2,324 ychwanegol ym Mlaenau Gwent am y 33 mlynedd nesaf.

Mae Strategaeth Hyrwyddo’r Gymraeg 2021/22 y Cyngor yn weithredol ac mae wedi dynodi’r tri amcan dilynol: 
· Hyrwyddo ac annog defnydd y Gymraeg o fewn teuluoedd a’r gymuned;
· Cynyddu darpariaeth addysg Gymraeg a gweithgareddau anffurfiol yn y Gymraeg ar gyfer plant a phobl ifanc a chynyddu eu hymwybyddiaeth o werth yr iaith; a
· Chynyddu cyfleoedd i bobl ddefnyddio’r Gymraeg yn y gweithle.

Canlyniadau’r Strategaeth yw:
· Mwy o bobl yn ymgysylltu â’r Gymraeg; 
· Mwy o bobl yn dod yn rhugl yn y Gymraeg; 
· Mwy o gyflogeion y Cyngor yn medru defnyddio Trefniadau Monitro’r Gymraeg; 
· Cynllun Gweithredu Strategaeth Hyrwyddo’r Gymraeg yn ei le; 
· Cynllun Strategol Cymraeg mewn Addysg Blaenau Gwent yn ei le; a
· Adroddiad Monitro Blynyddol y Gymraeg wedi’i ei gwblhau.

Ymchwiliad i’r Gymraeg
Ym mis Tachwedd 2021, agorodd Swyddfa Comisiynydd Y Gymraeg ymchwiliad gyda Chyngor Bwrdeistref Sirol Blaenau Gwent yn dilyn pryderon a godwyd yn ystod asesiad dilysu uniongyrchol i weld a oedd y Cyngor yn cydymffurfio â Safonau’r Gymraeg o ran darparu gwasanaeth ffôn trwy gyfrwng y Gymraeg.

Ym mis Ebrill 2022, rhoddodd y Cyngor ymateb cychwynnol i'r ymchwiliad ac yn sgil hynny codwyd pryderon pellach yn ymwneud â chydymffurfiaeth o ran hyrwyddo gwasanaethau, asesu sgiliau iaith staff, darparu cyfleoedd hyfforddiant ac asesu anghenion swyddi o ran iaith. Arweiniodd hyn at ehangu'r cylch gwaith ar gyfer yr ymchwiliad i gynnwys nifer o safonau gweithredu ychwanegol.

Ym mis Medi 2022, rhoddwyd penderfyniad terfynol ynghylch yr ymchwiliad, yn unol ag Adran 77 Mesur Y Gymraeg (Cymru) 2011, i'r Cyngor. Roedd y penderfyniad yn amlinellu'r camau a oedd yn angenrheidiol er mwyn cydymffurfio â'r amserlenni cyflawni disgwyliedig. Roedd hefyd yn gofyn i'r Cyngor fynd ati gyda dull gweithredu sefydliadol (gan gynnwys fframwaith llywodraethiant ac atebolrwydd clir) i ddatblygu Cynllun Gweithredu, gyda dyddiad cau ar 31 Ionawr 2023.

Gwnaeth Tîm Arweinyddiaeth y Cyngor benderfyniad i sefydlu Grŵp Swyddogion Craidd ar draws y sefydliad (CS092) gyda chyfrifoldeb dros baratoi Cynllun Gweithredu a'i weithredu. Ar hyn o bryd mae'r Cynllun Gweithredu hwn yn cael ei sefydlu gyda'r bwriad y bydd yr holl gamau'n cael eu sefydlu'n llawn erbyn mis Mawrth 2024. Mae'r Grŵp Swyddogion craidd yn monitro'r Cynllun Gweithredu a chadeirydd y Grŵp yw Pennaeth Gwasanaethau Democrataidd, Llywodraethiant a Phartneriaethau.

[bookmark: _Hlk143590039]Ailsefydlwyd Rhwydwaith y Gymraeg Blaenau Gwent, sef grwp partneriaeth allanol a hwylusir gan Fenter Iaith Blaenau Gwent, Torfaen a Mynwy, yn ystod y 12 mis diwethaf. Mae'r rhwydwaith yn cynnwys sefydliadau ac asiantaethau'r Gymraeg yn lleol ynghyd â meysydd gwasanaeth Cyngor Blaenau Gwent y mae eu gwaith yn canolbwyntio'n uniongyrchol ar hyrwyddo'r Gymraeg ar draws yr Awdurdod. Diben y grŵp hwn yw cydweithio i helpu cefnogi'r gwaith o gyflawni Strategaeth Hyrwyddo'r Gymraeg 2022/27, ein Hysbysiad o Gydymffurfiaeth â'r Gymraeg, a'u monitro, a rhannu adnoddau, dysgu ac arfer da. Bydd y grŵp hefyd yn gweithio ochr yn ochr â Rhwydwaith y Gymraeg Cydraddoldeb Corfforaethol y Cyngor.
Mae gweithio mewn partneriaeth yn allweddol er mwyn cyflawni Amcan 1. Isod ceir enghraifft o'r hyn y mae ein partneriaid Iaith Gymraeg wedi ei gyflawni yn ystod cyfnod yr adroddiad er mwyn ei gefnogi.

[image: ]Sefydlwyd Mudiad Meithrin yn 1971 ac mae'n sefydliad gwirfoddol sy'n angerddol ynghylch dathlu'r Gymraeg ac annog y defnydd ohoni. Mae'r sefydliad yn cynnig profiadau niferus i chwarae a dysgu yn Gymraeg, a hynny i blant o'u geni hyd nes cyrraedd oed ysgol. Mae Cylch Meithrin Brynithel wedi cynnal cyfres o weithgareddau gyda theuluoedd eleni er mwyn meithrin diddordeb yn y Gymraeg ac Addysg Gymraeg gan gynnwys cyrsiau Cymraeg i rieni; Sioe Martyn Geraint yn y Metropole Abertyleri a thaith rad ac am ddim i Ŵyl Dewin a Doti. Ym mis Gorffennaf 2022, gweithiodd Mudiad Meithrin gydag ysgol gynradd cyfrwng Cymraeg ym Mlaenau Gwent, sef Ysgol Bro Helyg, i gyhoeddi fideo ynghylch cludiant i'r ysgol. Mae'r fideo 'Fy Nhaith i'r Ysgol’ yn dangos y siwrnai i blant lleol ar fws i'r ysgol, ac mae'n anelu at dawelu meddwl rhieni sydd wedi bod yn poeni am anfon eu plant ifanc i'r ysgol ar fws. Hyrwyddwyd y fideo ar dudalennau cyfryngau cymdeithasol y Cyngor a'i wefan a chafodd ei ddefnyddio i annog teuluoedd sy'n anfon eu plant i'r Cylch Meithrin ym Mrynithel i barhau gyda'u haddysg cyfrwng Cymraeg trwy eu hanfon i'r ysgol Gymraeg leol hon wedi iddynt adael y Cylch.


Hyrwyddwyd cyfleoedd i ddysgu Cymraeg yn helaeth a draws y Cyngor yn ystod y 12 mis diwethaf. Caiff staff Blaenau Gwent eu hannog yn weithgar i ymgysylltu â'r Gymraeg. Caiff cyfleoedd am hyfforddiant eu hysbysebu'n rheolaidd trwy gylchlythyron. Un enghraifft yw'r casgliad o gyrsiau blasu ar-lein, sy'n cael eu rhedeg gan Dysgu Cymraeg, ac sydd wedi eu teilwra ar gyfer y gweithle. Cofrestrodd 18 aelod o staff ar gyfanswm o 28 cwrs ac roedd 7 o'r rheiny wedi cofrestru ar fwy nag un cwrs. Mae hyn yn cymharu'n ffafriol â'r flwyddyn flaenorol lle cofrestrodd 11 aelod o staff ar gyfanswm o 15 cwrs. Cafwyd mwy o hyfforddiant yn ystod 2022-23, gyda chyfartaledd o 4.7 o fodiwlau yn cael eu cwblhau fesul dysgwr eleni o gymharu â 3.2 y llynedd.

Mae Cynllun Strategol Cymraeg mewn Addysg 2022-23 yn gynllun 10-mlynedd. Mae gan Flaenau Gwent darged uchelgeisiol i gynyddu'r garfan Blwyddyn 1 (750 o ddisgyblion) a addysgir trwy gyfrwng y Gymraeg gan ychwanegu 75 o ddisgyblion – cynnydd o 10% erbyn 2032 (gwaelodlin yn defnyddio data plasc 2021, 29 o ddisgyblion - 4%). 

Yn rhan o'r cynllun hwn, bydd Blaenau Gwent yn agor Ysgol Gynradd Egin Cyfrwng Cymraeg ar Safle Chartist Way, yng Nghwm Tredegar/Sirhywi. Bydd yr ysgol yn cael ei datblygu trwy fodel twf egin o fis Medi 2023. Ar hyn o bryd, mae'r Cyngor yn y broses o osod y contract ar gyfer yr adeilad newydd a rhagwelir y bydd y contractwr yn cael ei benodi yng Ngwanwyn 2023. Rhagwelir y bydd adeilad newydd yr ysgol yn barod i'w ddefnyddio erbyn mis Medi 2024. I ddechrau, bydd yr ysgol yn agor yn ei lleoliad dros dro, sef Tŷ Bedwellty, Tredegar, ar gyfer disgyblion y dosbarth meithrin a’r derbyn, a bydd grŵp blwyddyn newydd yn cael ei ychwanegu bob blwyddyn.  Bydd trefniadau llywodraethiant cychwynnol o dan Ysgol Gymraeg Bro Helyg gyda golwg ar adolygu hyn ar ôl cyfnod cychwynnol o 2/3 blynedd. Mae Trawsnewid Addysg yn gweithio gyda Fforwm Cymraeg mewn Addysg a RhAG ar hyn o bryd er mwyn hyrwyddo'r ddarpariaeth newydd.

Er mwyn cefnogi'r ddarpariaeth egin a datblygu mwy o gapasiti ar draws lleoliadau gofal plant a blynyddoedd cynnar, mae 2 leoliad gofal plant cyfrwng Cymraeg pellach yn cael eu sefydlu - ar safle adeilad newydd Ysgol Gynradd Glyncoed, ac yn narpariaeth ysgol egin newydd Tredegar. Ar hyn o bryd, mae yna 2 ddarpariaeth gofal plant wedi'i sefydlu ym Mrynithel ac Ysgol Gymraeg Bro Helyg. 

Mae'r adran Gwasanaethau Cymdeithasol yn parhau i fonitro cydymffurfiaeth â'n cyfrifoldebau o fewn Mwy Na Geiriau a'r Cynnig Gweithredol. Rydym yn dal i sicrhau, pan fydd dinasyddion yn cysylltu â'n Hadrannau Gwasanaethau Oedolion a Phlant, eu bod yn cael cynnig y cyfle i gyfathrebu yn eu dewis iaith. Mae ein hofferynnau asesu o fewn ein system gofal cymdeithasol, WCCIS, yn holi'r cwestiwn penodol "Ydych chi eisiau cael y sgwrs / asesiad yma yn Gymraeg?”. Yna mae'r ffurflen yn cael ei hatodi at atgyfeiriad yr unigolyn. Mae cynllun gweithredu Mwy na Geiriau wedi dod ymlaen yn dda, ac mae yna gyswllt gyda hyrwyddwyr y Gymraeg yn lleol ac mae hyrwyddo'r adnoddau a'r cyfleoedd eang sydd ar gael bellach yn arfer safonol.  Mae'r darparwyr yr ydym wedi eu comisiynu yn gweithio mewn partneriaeth â ni er mwyn hyrwyddo'r Gymraeg ac adlewyrchir hyn yn ein contractau a'n cytundebau lefel gwasanaeth. 

[bookmark: globallyresp][bookmark: globally]Cymru sy'n gyfrifol ar lefel fyd-eang

[bookmark: _Hlk143522136]Pa mor dda ydyn ni’n gwneud a sut y gwyddom hynny: 
Mae ein dull gweithredu ar gyfer Datgarboneiddio yn seiliedig ar ddau darged Sero Net Llywodraeth Cymru: Sero Net 2030 ar gyfer Sector Cyhoeddus Cymru (allyriadau sefydliadol), a Sero Net 2050 ar gyfer Cymru gyfan (allyriadau tiriogaethol).  Ein hallyriadau sefydliadol yw'r allyriadau carbon a gynhyrchir trwy ddarparu ein gwasanaethau, ac mae allyriadau tiriogaethol Blaenau Gwent yn cynnwys yr holl allyriadau carbon sy'n cael eu rhyddhau yn y fwrdeistref, o gartrefi, trafnidiaeth a busnesau ayb.    

Cafodd Cynllun Datgarboneiddio Blaenau Gwent ei fabwysiadu ym mis Medi 2020 ar yr un pryd ag y gwnaethom ddatgan Argyfwng Hinsawdd.  Mae’r cynllun yn rhoi sylw i'n hallyriadau sefydliadol gyda'r nod o gyfrannu’n llawn at yr uchelgais o sicrhau Sector Cyhoeddus Sero Net yng Nghymru erbyn 2030. 

Rydym wedi mabwysiadu dull gweithredu sy'n cael ei yrru gan ddata, ar sail adnabod o'n hôl troed carbon, wyth newid y mae'n rhaid i ni eu gwneud er mwyn cyrraedd Sero Net.  Mae pob un o'r newidiadau hyn yn cynrychioli maes gweithredu cydlynol gyda'i dechnolegau carbon isel, ei fodelau busnes a'i seilwaith ei hun.  Mae gan bob un o'r newidiadau hyn ei gamau gweithredu manwl er mwyn ei gyflawni.  Mae ein dull gweithredu yn seiliedig ar sefydlu datgarboneiddio yn rhan o'n gweithrediadau, yn hytrach na sefydlu prosiectau a chyllidebau datgarboneiddio ar wahân.  Gyda grwp hinsawdd traws-sefydliad yn rhoi trosolwg corfforaethol.

[image: \\cc-file-ms-03\homedrives$\Evans_M2\decarb image 3.jpg]Trosolwg o'n Newidiadau 
1. Trafnidiaeth: Teithio gan ein staff mewn cerbydau corfforaethol neu yn eu cerbydau eu hunain, gan gynnwys y fflyd, cymudo a staff sy'n teithio yn rhan o'u gwaith. 
2. Datrysiadau ym Myd Natur: Amsugno carbon ar dir sy'n eiddo i ni ac yr ydym yn ei reoli, yn gysylltiedig i raddau helaeth â choetir, coed trefol a thir mawn. 
3. Caffael: Nwyddau sy'n cynnwys yr hyn yr ydym yn ei brynu fel sefydliad ac yn cynnwys eitemau allweddol fel dillad, bwyd TG, peiriannau, cyfarpar a dodrefn. 
4. Caffael: Gwasanaethau sy'n cynnwys y gwasanaethau yr ydym yn caffael arnynt er mwyn cyflawni ein swyddogaethau er enghraifft ysgolion a gwasanaethau cymdeithasol. Mae hyn hefyd yn cynnwys buddsoddiadau fel cynlluniau pensiwn. 
5. Caffael: Gwaith sy'n cynnwys yr holl waith adeiladu a chynnal a chadw ar gyfer ein hadeiladu a'n seilwaith. 
6. Trydan: Yn cynnwys y trydan yr ydym yn ei brynu i redeg ein holl wasanaethau.  Mae'n cynnwys pethau allweddol fel goleuadau stryd, rhedeg ein hadeiladau corfforaethol a'n hysgolion.  Mae hefyd yn cynnwys ein defnydd o dechnolegau adnewyddadwy. 
7. Gwres: Mae'n cynnwys gwresogi (neu oeri) ein hadeiladau. 
8. Gwastraff: Mae'n cynnwys effeithiau carbon y broses o drin ein gwastraff bwrdeistrefol, boed hynny'n ailgylchu, tirlenwi neu droi gwastraff yn bŵer. 

Rhennir ein hôl troed carbon yn dri chwmpas (gweler y diagram ar y dde).  Mae ein hôl troed yn cynnwys yr holl allyriadau o asedau, er enghraifft adeiladau a cherbydau, yr ydym yn eu rheoli'n weithredol o ddydd i ddydd, boed hynny'n asedau yr ydym yn berchen arnynt neu'n eu prydlesu (Allyriadau Cwmpas 1 a 2) ac allyriadau sy'n ganlyniad i'n prosesau caffael a sefydliadau eraill sy'n darparu gwasanaethau ar ein rhan (Allyriadau Cwmpas 3).   






Allyriadau Carbon 2022/23
	
	2019/20
	2020/21
	2021/22
	2022/23
	Newid o'r Flwyddyn Sylfaen
	Newid o'r Llynedd

	Allyriadau Carbon Uniongyrchol
tunelli o CO2e/blwyddyn
	14,750
	11,793
	13,087
	12,332
	-16%*
	-6%*


*Ffigurau dros dro

[image: \\cc-file-ms-03\homedrives$\Evans_M2\chart 5 welsh.jpg]Mae Sero Net 2050 yn ymwneud ag allyriadau tiriogaethol yn ymwneud â chynhyrchu, ac mae hyn yn cynnwys yr holl allyriadau sy'n cael eu rhyddhau ym Mlaenau Gwent, a'u rhyddhau i gynhyrchu ynni a ddefnyddir ym Mlaenau Gwent.  Nid yw'n cynnwys allyriadau tiriogaethol sy'n seiliedig ar ddefnyddio, sef yr allyriadau sy'n gysylltiedig â gwneud cynnyrch a wnaed yn rhywle arall ac a ddefnyddiwyd ym Mlaenau Gwent.  

Mae gennym lawer llai o reolaeth dros allyriadau tiriogaethol, ac mae'r camau i leihau'r allyriadau hyn yn eistedd yn bennaf ym meysydd C i F yn y diagram ar y dde, a chamau gweithredu i leihau allyriadau sefydliadol sy'n eistedd yn bennaf yn ardaloedd A a B.  Yn ganlyniad, mae gan waith partneriaeth a strategaethau rhanbarthol a chenedlaethol lawer mwy o ran i'w chwarae yn Sero Net 2050 na Sero Net 2030 a bydd gofyn gweld llawer mwy o weithredu gan y cyhoedd hefyd.  Nid yw'r Awdurdod Lleol yn gallu cyflawni Sero Net 2050 ar i ben ei hun, ond ni yw'r sefydliad sydd yn y lle gorau i gynhyrchu trosolwg lleol, yn enwedig yn sgil ein rôl yn dylanwadu ar siâp lleoedd.

Mae allyriadau tiriogaethol ym Mlaenau Gwent wedi gostwng 33% rhwng 2005 a gwaelodlin yn 2019, o gymharu â 29% ar gyfer Cymru gyfan.  Mae 71% o'r gostyngiadau hyn mewn allyriadau yn gysylltiedig â defnyddio trydan, a bydd rhai o'r gostyngiadau hyn yn ganlyniad i gamau a gymerwyd yn lleol i wella effeithlonrwydd ynni, a llawer ohonynt yn ganlyniad i ddatgarboneiddio'r Grid Cenedlaethol.  

Ym mis Mawrth 2021, daeth 44 o drigolion Blaenau Gwent at ei gilydd ar-lein i drafod y cwestiwn 'sut allwn ni fynd i'r afael â newid hinsawdd ym Mlaenau Gwent mewn ffordd sy'n deg ac yn gwella safonau byw i bawb?'. Dewiswyd y 44 Aelod Cynulliad ar hap i gynrychioli pobl ym Mlaenau Gwent (o ran oed, rhyw, ble maen nhw'n byw, math o dai ayb.).  Cyfarfu'r Cynulliad Hinsawdd am gyfanswm o 23 awr ar-lein, gan glywed tystiolaeth gan dros 20 o arbenigwyr (o academyddion i drigolion lleol), a phleidleisio ar argymhellion a grëwyd ganddyn nhw. Cafodd bump ohonynt y gefnogaeth o 80% a oedd yn angenrheidiol er mwyn dod yn argymhellion swyddogol. Trwy Grwp Llywio Lliniaru Blaenau Gwent, datblygodd y partneriaid gyfres o gamau gweithredu arfaethedig y gallem eu cymryd mewn ymateb i'r Cynulliad Hinsawdd ar lefel Blaenau Gwent (gan gydnabod y byddai rhai elfennau o'r argymhellion yn gofyn am weithredu ar lefel ranbarthol neu genedlaethol).  Cytunwyd ein bod yn arwain ar gyfer pedair o'r blaenoriaethau hyn.

Mae’r Cyngor yn gweithio’n agos gyda phartneriaid ar lefel Blaenau Gwent, drwy’r Grŵp Partneriaeth Llesiant a ffurfiwyd yn ddiweddar, Bwrdd Gwasanaethau Cyhoeddus rhanbarthol Gwent a Climate Ready Gwent er mwyn cydweithio i fynd i’r afael â newid hinsawdd.  Mae prosiectau rhanbarthol wedi cynnwys:
· Prosiect Mannau Gwefru Cerbydau trydan lle gosodwyd 63 o unedau gwefru deuol sydyn 22kw ar gyfer cerbydau trydan mewn 34 safle ledled Gwent;
· Partneriaeth Grid Gwyrdd Gwent, lle mae partneriaid Gwent wedi sicrhau cyllid ar gyfer rhaglen tair blynedd o waith cefnogi ar gyfer creu a rheoli coetiroedd, llwybrau beicio gwyrdd a gwella cynefinoedd hanfodol. Dangoswyd bod cynnwys cymunedau wrth reoli eu parciau lleol a’u coetiroedd yn gwella cydlyniant cymunedol ac yn gostwng ymddygiad gwrthgymdeithasol; a 
· Chyfrannu at ddatblygu Strategaeth Ynni Prifddinas-Ranbarth Caerdydd.

Mae'r Cyngor wedi paratoi Cynllun 10 - 15 mlynedd i Newid at Fflyd o Gerbydau Allyriadau Isel Iawn. Ym mis Tachwedd 2020 cwblhaodd y Cyngor Adolygiad o'r Fflyd Cerbydau Allyriadau Isel gyda'r Ymgynghorwyr Cenex. Roedd yr adolygiad o'r fflyd yn ystyried y fflyd sydd gennym ar hyn o bryd, opsiynau technoleg allyriadau isel i gerbydau, adolygiadau o berfformiad ac adolygiad o'r seilwaith. Adeg yr adolygiad, roedd gan ein fflyd 97 o gerbydau ac roedd yn cynnwys ceir i deithwyr, cerbydau masnachol ysgafn, bysiau mini mawr ac ystod o dryciau. Cyfrannodd ein fflyd 800 tunnell o CO2 bob blwyddyn a daw 63% o'r allyriadau hyn o dryciau caled (12 - 18t). Canfyddiad yr adolygiad oedd mai cerbydau trydan batri yn y segment masnachol ysgafn oedd yn cynnig y cyfle gorau i Gyngor Bwrdeistref Sirol Blaenau Gwent gyflwyno cerbydau allyriadau isel i'r fflyd yn y tymor byr. Mae cerbydau allyriadau isel iawn yn cael eu treialu gyda gwasanaethau llinell flaen er mwyn galluogi'r tîm i ystyried y cynllun peilot ar gyfer y rhaglen i newid y fflyd. Mae angen datblygu opsiynau i ddatgarboneiddio fflyd y Cyngor o hyd. Mae rhaglen hirdymor o waith i leihau allyriadau carbon a chostau ynni blynyddol ein hadeiladau yn parhau i wneud cynnydd. 

Mae Cyngor Blaenau Gwent yn archwilio cyfleoedd i lansio Bondiau Ynni Cymunedol fel ffordd i'r gymuned leol chwarae rhan wrth godi'r arian i gefnogi datblygiad seilwaith a thechnoleg ar gyfer cynhyrchu ynni carbon isel. Fel un o nifer o ardaloedd peilot yn y DU, mae yna gyfle i'r Cyngor ddefnyddio Buddsoddiad Bwrdeistrefol Cymunedol (CMI) i ariannu seilwaith carbon isel ar gyfer y Cyngor. Mae'r Cyngor wedi llofnodi'r addewid Bond Hinsawdd Lleol gyda Sefydliad Cyllid Gwyrdd Llywodraeth y DU i'n cefnogi i godi'r arian i fuddsoddi mewn seilwaith carbon isel a'n helpu ar ein taith i fod yn sero net erbyn 2030.
 
Rydym yn gweithio'n agos gyda busnesau a darparwyr tai ar draws Blaenau Gwent i gynorthwyo gyda cheisiadau draenio (SAB) adeg y cam cynllunio. Y llynedd, cwblhawyd parc manwerthu bwyd Brynmawr a bu'r tîm yn gweithio'n agos gyda'r datblygwr a'r buddsoddwr er mwyn symud y datblygiad yn ei flaen gan ei fod wedi cael ei ddal rhwng deddfwriaeth Llywodraeth Cymru ac roedd angen caniatâd SAB ôl-weithredol.

Mae'r Cyngor yn cymryd rhan mewn mentrau rhanbarthol fel Gwent Fwyaf Gydnerth sy'n cydweithio i gefnogi'r ecoleg, i fynd i'r afael â rhywogaethau goresgynnol, ac i dyfu cymunedau cynaliadwy sy'n dod â holl elfennau cydnerthedd amgylcheddol at ei gilydd. Derbyniodd y Cyngor £146k o Grant Gwent Fwyaf Gydnerth i gefnogi prosiectau bioamrywiaeth ar draws y fwrdeistref. Bydd cyfrannu at y gwaith o gynnal cydnerthedd bioamrywiaeth ac ecosystemau, a’u gwella, yn gymorth i liniaru newid hinsawdd ac i addasu ato, ac yn cyflwyno cyfleoedd cadarnhaol i gynnal iechyd a lles meddyliol a chorfforol a’u meithrin.  
  
Nod y Gyfarwyddiaeth Addysg yw sicrhau bod mesurau datgarboneiddio ar flaen ein cynllunio a'n haddysgu yn y dyfodol.  Yr ystyriaethau amgylcheddol a bioamrywiaeth yw sylfaen pob adeilad ysgol newydd a'r holl waith i uwchraddio adeiladau presennol, ac rydym yn annog rheolaeth natur-gyfeillgar ar dir ysgolion. Mae gwaith partneriaeth effeithiol yn ein galluogi i roi cyngor ac arweiniad i gefnogi ein plant a'n pobl ifanc ynghylch bioamrywiaeth, datgarboneiddio, cydraddoldeb, amrywiaeth a chynhwysiant. Mae'r partneriaethau hyn gydag ysgolion ac Uwch-gyngor Plant yn effeithiol iawn ac yn goleuo ein plant a'n pobl ifanc ac yn cefnogi eu llais.  Rydym yn dal i ddarparu cymunedau cynaliadwy effeithiol ar gyfer dysgu, sy'n ecogyfeillgar ac yn cefnogi pobl ifanc addysgiedig a fydd yn ffurfio ein cymunedau cysylltiedig yn y dyfodol, a bydd y gwaith hwn yn parhau. 

Pa mor dda ydyn ni’n gwneud a sut y gwyddom hynny: 
Yng Ngwent, mae'r disgwyliad oes cyfartalog yn is na'r cyfartaledd i Gymru ac eithrio yn Sir Fynwy. Rhwng 2017 a 2019, cyn pandemig COVID-19, roedd cyfartaledd disgwyliad oes ymhob un o'r pedwar awdurdod lleol arall yng Ngwent, wedi disgyn, gan gynnwys Blaenau Gwent. Roedd anterth disgwyliad oes i fenywod yn 2015-17 ac i ddynion gwelwyd cynnydd bychan yn 2018-20.

Mae'r disgwyliad oes iach cyfartalog i (pa mor hir y gall rhywun ddisgwyl byw gydag iechyd da) hefyd yn is na'r cyfartaledd i Gymru ym Mlaenau Gwent, Caerffili, Casnewydd a Thorfaen. Mae'r disgwyliad oes iach cyfartalog i fenywod yn Nhorfaen yn 55 mlynedd o gymharu â 69 mlynedd i fenywod yn Sir Fynwy. Dynion ym Mlaenau Gwent sydd â'r disgwyliad oes gwaethaf yng Ngwent ac maent yn byw am 56 mlynedd ar gyfartaledd, o gymharu â 69 mlynedd i ddynion yn Sir Fynwy. Yn 2021, dechreuodd y plant tlotaf yng Nghymru yn yr ysgol 10 mis y tu ôl i blant o deuluoedd â mwy o arian. Mae Blaenau Gwent yn is na'r cyfartaledd yng Nghymru o ran y nifer o blant saith mlwydd oed a gyrhaeddodd y lefel ddisgwyliedig ar ddiwedd y Cyfnod Sylfaen yn 2017.

Mae’r Rhaglen Trawsnewid, i gefnogi datblygiad parhaus ‘system ddiasiad’ o ofal, cymorth a llesiant yng Ngwent, mewn ymateb i gynllun hirdymor newydd Llywodraeth Cymru ar gyfer iechyd a gofal cymdeithasol, ‘Cymru Iachach’ wedi gweld cynnydd ar draws y pedair rhaglen a ddynodwyd gydag adroddiadau gwerthuso yn dangos y cyflawnwyd arbedion hefyd a hefyd well deilliannau llesiant ar gyfer dinasyddion.  Yn dilyn hyn, sefydlwyd Bwrdd Partneriaeth Gwasanaethau Integredig Blaenau Gwent i fod yn alluogydd er mwyn sefydlu dull system gyfan sy'n integreiddio gwasanaethau iechyd, awdurdod lleol a'r sector gwirfoddol ac sy'n cael ei hwyluso trwy gydweithio ac ymgynghori.

Mae menter Compassionate Communities hefyd yn rhan o'r Rhaglen Drawsnewid sy'n anelu at ddarparu gwasanaethau yn seiliedig ar le er mwyn gwella llesiant pobl ledled Gwent.  Mae'r gwaith yn cynnwys datblygu allgymorth Gwybodaeth, Cyngor a Chymorth ar draws y Cymunedau Trugarog mewn 11 Meddygfa a hefyd mewn safleoedd cymunedol ac ysbytai aciwt, lle adroddwyd bod y canlyniadau cychwynnol yn gadarnhaol.  Mae Compassionate Communities hefyd yn cynnwys Cysylltwyr Cymunedol sy'n cyfrannu'n weithgar at Drafodaethau'r Tîm Amlddisgyblaeth a galwadau ffôn dilynol wedi rhyddhau claf o'r ysbyty.

[bookmark: progressmade]Hunanasesiad - – Cynnydd Yn erbyn Camau Gweithredu2021/22 

Trwy ein proses hunanasesu flaenorol, rydym wedi nodi pa mor dda yr oeddem yn perfformio a beth allem ei wneud yn well. Er mwyn cyflawni hyn, datblygwyd cynllun gweithredu sy'n amlygu'r meysydd lle mae angen gwelliant. Diweddarwyd y tabl isod i ddangos y cynnydd a wnaed er mwyn cyflawni'r camau gweithredu hyn trwy gydol y flwyddyn, gyda chrynodeb o'r gwaith a wnaed, unrhyw heriau sydd wedi codi a'n ffocws ar gyfer y dyfodol. Wedi gwerthuso ein cynnydd, rydym wedi gosod ein hunain yn erbyn statws Coch, Oren, Gwyrdd a Glas gyda'r nod o roi darlun clir o'n cynnydd:
	GLAS - Cwblhawyd y Cam Gweithredu 

	COCH – Mae'r Cam Gweithredu ymhell y tu ôl i'r targed

	OREN – Mae'r Cam Gweithredu y tu ôl i'r targed ond mae modd dod i ben â hyn

	GWYRDD – Mae'r Cam Gweithredu ar y trywydd cywir


Nodwyd 31 o Gamau Gweithredu yn rhan o Hunanasesiad 2021/22. O'r rhain ar gyfer 2022/23: Mae 8 yn las (cwblhawyd);Mae 21 yn wyrdd; Mae 2 yn oren a bydd 12 yn parhau i gael eu monitro i mewn i 2022/23 a 21 yn cael eu symud i fusnes yn ôl yr arfer. 

	Cam Gweithredu
	Cynnydd - Beth yr ydym wedi ei wneud?
	Sgôr
	Statws

	Gweithredu argymhelliad Archwilio Cymru mewn perthynas â Silent Valley Waste Services Ltd.  

	Datblygu achos busnes ar gyfer dod â Silent Valley yn ôl o dan gylch gwaith yr Awdurdod Lleol. 
Cynnal adolygiad o drefniadau llywodraethiant a throsolwg cwmnïau y mae gan y Cyngor fudd ynddynt. 
	Ym mis Mawrth 2023, daethpwyd â chwmni cyfyngedig Silient Valley yn ôl o fewn cylch gwaith Cyngor Blaenau Gwent. 

	Glas 

	Wedi’i gwblhau

	Mae llawer o bryderon yn ymwneud â galluedd ar draws meysydd gwasanaeth 

	Mynd i’r afael â’r anghenion staffio yn cynnwys recriwtio a chadw mewn gwasanaethau ar draws y Cyngor a gweithredu’r strategaeth a ddyfeisiwyd i ystyried datrysiadau tymor byr, canolig a hir i'r gweithlu gan gynnwys ystyried cydweithio'n rhanbarthol  
	Mae Strategaeth a Chynllun Gweithredu'r Gweithlu yn cael eu gweithredu o hyd fel cymorth i roi sylw i anghenion staffio ar draws yr awdurdod. Mae'r Cyngor wedi ymgymryd ag adolygiad o ddata recriwtio a chadw er mwyn deall yr heriau a wynebir, ac mae hyn wedi bod o gymorth i oleuo cynlluniau'r gweithlu sydd wedi cael eu datblygu gan gyfarwyddiaethau a'u riportio i uwch-swyddogion, a'u datblygu.
	Gwyrdd
	Parhau yn 2022/23






	Gwelliant a Nodwyd o Hunanasesiad 2021/22 
	Cam Gweithredu
	Cynnydd - Beth yr ydym wedi ei wneud?
	Sgôr
	Statws

	Ansicrwydd am effaith economaidd: Covid 19; gadael yr Undeb Ewropeaidd; a setliadau ariannol Llywodraeth Cymru yn y dyfodol 

	Parhau gyda monitro ac adroddiadau ariannol drwy broses ddemocrataidd y Cyngor. 
Adnabod adolygiadau busnes strategol i liniaru yn erbyn bylchau gweddilliol posibl mewn cyllid yn y dyfodol. 
	Mae cyllideb a sefyllfa ariannol y Cyngor yn cael eu monitro'n agos o hyd ac adroddir yn rheolaidd amdanynt trwy'r broses ddemocrataidd, ac mae hyn yn cynnwys diweddariadau trwy'r strategaeth ariannol tymor canolig, adroddiadau bob chwe mis trwy'r adroddiad am berfformiad a chyllid a briffio aelodau.  

Mae meysydd gwasanaeth yn monitro eu cyllidebau unigol, a chaiff unrhyw gynnydd, newid neu effaith ar gyllidebau eu riportio trwy gynlluniau busnes y gyfarwyddiaeth. Caiff unrhyw risg neu effaith ar gyllidebau eu hadrodd trwy'r Gofrestr Risg Gorfforaethol. 

Roedd ein rhaglen ymgysylltu yn 2023 yn gyfle i bobl ym Mlaenau Gwent rannu eu barn i'n helpu i gynllunio'n cyllideb a'n gwasanaethau o fis Ebrill 2023. Eleni cawsom y lefel uchaf o ymateb a welwyd ar gyfer arolwg ymgysylltu ar gyfer y gyllideb a wnaed gan y cyngor, gyda 3,376 holiadur dilys yn cael eu cwblhau.

Rydym wedi bod yn gweithio gyda Chyngor Bwrdeistref Sirol Rhondda Cynon Taf i gael mynediad at Y Gronfa Ffyniant Gyffredin. Y Gronfa hon yw'r Gronfa y mae Llywodraeth y DU wedi ei chyflwyno yn lle Cronfa Buddsoddiadau Strwythurol Ewrop wedi i'r DU adael yr Undeb Ewropeaidd. 
	Gwyrdd
	Parhau yn 2022/23

	Gall canlyniadau Cyfrifiad 2021 gael effaith ar Setliadau Llywodraeth Leol yn y dyfodol. 

	Bydd angen i’r Cyngor ystyried canlyniadau’r Cyfrifiad wrth gynllunio setliadau cyllideb a darpariaeth gwasanaethau yn y dyfodol 

	Heriwyd canlyniadau'r cyfrifiad gan y Cyngor. Mae'r Swyddfa Ystadegau Gwladol wedi cadarnhau ei bod o'r farn fod y wybodaeth yn gywir. Bydd data lleol yn cael eu dadansoddi ymhellach er mwyn asesu'r effaith y gallai hyn ei chael ar ddarpariaeth gwasanaethau a chyllidebau yn y dyfodol. 
	Gwyrdd
	Symud at fusnes yn ôl yr arfer

	Cam Gweithredu
	Cynnydd - Beth yr ydym wedi ei wneud?
	Sgôr
	Statws

	Gweithredu Strategaethau a Chynlluniau 

	Parhau i fonitro a gweithredu’r Strategaethau a'r Cynlluniau gwahanol a ddynodwyd ym mhob rhan o’r hunanwerthusiad drwy’r broses cynllunio busnes 

	Cyhoeddodd y Cyngor ei adroddiad hunanasesiad cyntaf ym mis Hydref 2022 ac roedd yn nodi sut y mae cynlluniau strategol wedi cael eu gweithredu trwy gydol y flwyddyn. 

Datblygwyd ein Cynllun Corfforaethol newydd ac mae'n nodi'n gweledigaeth, ein gwerthoedd a'n blaenoriaethau ar gyfer 2022- 2027.
	Gwyrdd
	Symud at fusnes yn ôl yr arfer

	Mae Archwilio Cymru wedi dynodi mai’r risg fwyaf sylweddol y mae cynghorau yn ei hwynebu yn ystod 2021-22 yw pandemig COVID 19 a’i adferiad 

	Parhau i fonitro a gweithredu Cynlluniau Adnewyddu ac Adfer wedi COVID 19 drwy’r broses cynllunio busnes 

	Yn rhan o'r Archwiliad Llamu Ymlaen a wnaed gan Archwilio Cymru – nodwyd nifer o argymhellion - mae'r argymhellion hyn wedi cael eu cynnwys mewn cynlluniau busnes ac adroddir yn chwarterol am eu cynnydd. Cofnodwyd unrhyw risgiau a nodwyd ar ein cofrestr Risgiau Corfforaethol ac adroddir yn rheolaidd am unrhyw ddiweddariadau i reoli’r risgiau hyn. 

Yn dilyn pandemig Covid 19 symudodd yr awdurdod o ymateb brys i'r cyfnod adfer ym mis Mawrth 2022. Sefydlwyd cynlluniau adfer ac maent nawr wedi cael eu sefydlu o fewn y cynlluniau busnes. 
	Glas 
	Wedi’i gwblhau

	Mae monitro’r gyllideb o fewn Gwasanaethau Cymunedol yn gadarn, ond mae angen i’r gwaith adlewyrchu cynllunio tymor hirach. 

	Gwasanaethau Cymunedol i weithio’n agos gydag Adnoddau i ystyried sut y gellir cryfhau gwytnwch ariannol tymor canolig 

	Cynhelir cyfarfodydd rheolaidd o hyd rhwng cyllid a Gwasanaethau Cymunedol ac Adfywio er mwyn sicrhau bod y targedau o ran cynhyrchu incwm a gwario yn cael eu monitro.
	Gwyrdd
	Symud at fusnes yn ôl yr arfer

	Cyflawni’r targed ailgylchu 70% erbyn 2024/25 

	Camau Gweithredu o fewn y Cynllun Busnes 

	Mae'r gwasanaeth yn parhau i fonitro gwastraff ochrol gweddilliol yn ogystal â hyrwyddo ymgyrch 'Cadw Lan gyda'r Teulu Jones' sydd nawr wedi cael ei hestyn allan yn llawn ar draws y fwrdeistref. Mae gwaith monitro ar y gweill i adnabod y strydoedd lle mae'r perfformiad yn isel o ran ailgylchu gwastraff bwyd. I gefnogi hyn, estynnwyd ymgyrch gwastraff bwyd allan ar draws y fwrdeistref. Bydd canolfan addysg, sydd ar y cam adeiladu ar hyn o bryd, yn cael ei lleoli yng Nghanolfan Ailgylchu Gwastraff y Cartref Roseheyworth. Bydd y Cam Gweithredu hwn yn aros hyd nes i ni wybod beth yw'r ffigurau ailgylchu ar gyfer 2024/25. 
	Gwyrdd
	Parhau ar gyfer 2022/23



	Gwelliant a Nodwyd o Hunanasesiad 2021/22 
	Cam Gweithredu
	Cynnydd - Beth yr ydym wedi ei wneud?
	Sgôr
	Statws

	Gwasanaethau Cymunedol i rannu arfer da ar draws y gyfarwyddiaeth ac ar draws y Cyngor. 
	Cyflwyno Model Cynhyrchu Incwm Gwasanaethau Technegol i'r Tîm Arweinyddiaeth Gorfforaethol Ehangach. Ailgyflwyno'r Adroddiadau ar Berfformiad Gwasanaethau Cymunedol 
	Ailgyflwynwyd Adroddiadau ar Berfformiad Gwasanaethau Cymunedol ac fe'u cyflwynwyd trwy'r broses ddemocrataidd. 

	Glas 
	Wedi’i gwblhau

	Mae angen lefelau uwch o gaffaeliad iaith a darllen ymhlith ein plant ifanc iawn yn y blynyddoedd cynnar 
	Bydd hyn yn nodwedd o'r rhaglen adfer ar ôl COVID wrth i ni 'ailadeiladu'n well' yn unol â Diwygiad y Cwricwlwm i Gymru 
	Mae'r ffocws ar lefelau uwch o gaffaeliad iaith a darllen yn parhau i fod yn flaenoriaeth ac yn faes ffocws ar gyfer ein hadran Addysg. 
	Oren
	Parhau ar gyfer 2022/23

	Gwella cyrhaeddiad disgyblion sydd â hawl i brydau ysgol am ddim ac yn benodol ein disgyblion mwy galluog yn y blynyddoedd cynnar ac ym mhob rhan o addysg 
	Nodwyd yn y cynllun busnes 

	Mae canlyniadau dysgwyr ymhlith y rheiny sydd â hawl i brydau ysgol am ddim wedi gwella ac mae'r bwlch mewn cyrhaeddiad wedi lleihau, er gwaethaf y ffaith fod nifer y disgyblion sydd â hawl i brydau ysgol am ddim wedi codi.  
	Gwyrdd
	Symud at fusnes yn ôl yr arfer

	Gwella presenoldeb yn yr ysgol yn y sector cynradd a’r sector uwchradd
	Nodwyd yn y cynllun busnes 

	2021/22
Presenoldeb Ysgolion Uwchradd - 84.8%
Presenoldeb Ysgolion Cynradd - 89.5%. 

2022/23
Presenoldeb Ysgolion Uwchradd - 85.8%
Presenoldeb Ysgolion Cynradd - 90.4%. 

Cynhaliwyd cyfarfodydd ar y cyd ar draws adrannau addysgol er mwyn cefnogi ysgolion uwchradd i wella presenoldeb ac i leihau gwaharddiadau. Ceir dadansoddiad pellach er mwyn nodi'r rheswm dros y dirywiad a chyflwyno camau lliniarol.

Mae gwaith wedi ei dargedu wedi mynd rhagddo fel cymorth i leihau gwaharddiadau.
	Gwyrdd
	Parhau ar gyfer 2022/23

	Statws

	Gwella cynnydd rhwng Cyfnod Allweddol 3 a Chyfnod Allweddol 4, yn arbennig mewn Saesneg, Mathemateg a Gwyddoniaeth 

	Nodwyd yn y cynllun busnes 

	Roedd Canlyniadau Cyfnod Allweddol 4 ar gyfer 2022 yn dangos cynnydd ac yn unol â thargedau cynlluniau datblygu'r ysgolion a osodwyd gan y pedwar lleoliad uwchradd. Gwelwyd gwelliannau yn 29 o'r 32 mesur allweddol. Gwellwyd gwelliant mewn graddau A*/A ac A*- C mewn
Saesneg, Gwyddoniaeth a Mathemateg. 

Mae graddau A*-C ac A*-E yn dal i fod yn gryf ac roeddent yn unol â chymedrig Cymru gyfan, sef 98.4% ar gyfer dysgwyr Blaenau Gwent yn lleoliadau Coleg Gwent. 
	Gwyrdd
	Parhau ar gyfer 2022/23

	Parhau â'r gwaith gydag Ysgolion Sy'n Peri Pryder 

	Nodwyd yn y cynllun busnes 

	Cafwyd lleihad cynyddrannol yn yr Ysgolion Sy'n Peri Pryder, o 6 ysgol yn 2019 i 2 ysgol yn 2022. Rydym yn parhau i weithio gydag ysgolion sy'n peri pryder.
	Gwyrdd
	Parhau ar gyfer 2022/23

	Mae Llywodraeth Cymru yn gofyn i ddiwygiad i'r Cytundeb Cyflawni gael ei wneud a'i gymeradwyo ganddi. 

	Cynnal adolygiad o’r Cytundeb Cyflawni 

	Ers cymeradwyo'r Cytundeb Cyflawni diwygiedig, gwelwyd sawl achos o oedi na ragwelwyd, ac felly roedd gofyn diweddaru amserlen y Cytundeb Cyflawni. Cytunodd Llywodraeth Cymru ar  Gytundeb Cyflawni diwygiedig ym mis Chwefror 2023. Nawr cyflwynir y cynllun i Lywodraeth Cymru ym mis Mai / Mehefin 2024 
	Gwyrdd
	Parhau ar gyfer 2022/23

	Rhoi sylw i'r straen ar y gweithlu yr ydym yn ei weld yn lleol ac yn genedlaethol, yn enwedig ymhlith gwasanaethau darparwyr a gofal cartref 

	Gweithio gyda GSCG a TCG i liniaru pwysau yn y tymor byr a’r hirdymor 
Gweithio i sefydlu datblygu Cynllun Gweithlu Strategol i gefnogi materion galluedd ar draws y Cyngor 
	Mae straen ar y gweithlu Gwasanaethau Cymdeithasol yn dal i fod yn fater cenedlaethol. Adolygwyd y strategaeth recriwtio a chadw a chyflwynwyd arweinydd newydd ar gyfer Recriwtio'r Gweithlu sy'n canolbwyntio ar gefnogi Rheolwyr i recriwtio i swyddi Darparwyr a Gwaith Cymdeithasol gwag. 

Mae Gwasanaethau Cymdeithasol yn gweithio’n agos gyda Datblygu Sefydliadol i sefydlu Cynllun Gweithlu Strategol i gefnogi pryderon am alluedd yn y tymor byr, canolig a hir yn ogystal ag ystyried y cyfle i gydweithio'n rhanbarthol. Cafodd y gweithlu Gwasanaethau Cymdeithasol ei ddynodi fel risg critigol ac felly cafodd ei gynnwys ar Gofrestr Risg Corfforaethol y Cyngor.
	Gwyrdd
	Symud at fusnes yn ôl yr arfer

	Gwelliant a Nodwyd o Hunanasesiad 2021/22 
	Cam Gweithredu
	Cynnydd - Beth yr ydym wedi ei wneud?
	Sgôr
	Statws

	Gweithredu canfyddiadau swyddogaeth Cyfathrebu'r Cyngor 

	Sefydlu'r argymhellion 

	Rydym wedi datblygu dull gweithredu ar sail ymgyrchoedd ar gyfer ein swyddogaeth gyfathrebu gorfforaethol er mwyn cynyddu ffocws ac effaith. Un o'n prif ymgyrchoedd cyfathrebu ar gyfer y flwyddyn oedd gwaith i gefnogi costau byw.  
	Gwyrdd 
	Symud at fusnes yn ôl yr arfer

	Adnabod galluedd ar draws y sefydliad i gefnogi'r dull gweithredu dyluniad defnyddwyr 

	Y Cyngor i ystyried lle mae angen dull dylunio defnyddwyr a sicrhau bod staff ar gael i gefnogi’r broses 

	Rydym yn cydnabod mai cynnydd digidol yw'r dyfodol ac, fel cyngor, rydym yn anelu at ddatblygu seilwaith digidol effeithiol a gwella cysylltedd yn y fwrdeistref trwy hyrwyddo cyfranogiad digidol. Rydym yn arwain ar brosiect sy'n edrych ar y ffordd y mae ein cymunedau yn cael mynediad at ein gwasanaethau a sut y gallwn wneud gwelliannau. Rydym yn gweithio i ddeall y rhwystrau sy'n atal ein cymunedau rhag defnyddio gwasanaethau digidol ac i ddatblygu cymorth ar gyfer y rheiny sy'n dymuno datblygu eu sgiliau digidol. 
	Gwyrdd
	Parhau ar gyfer 2022/23

	Bwlch Cyflog Rhwng y Rhywiau – cynhelir adolygiad o'r data cyfredol yn unol â Strategaeth y Gweithlu 
	Dynodi camau gweithredu/mesurau i fynd i’r afael ymhellach â gwahaniaethau cyflog  rhwng y rhywiau fel rhan o’r cynlluniau Cydraddoldeb presennol. 

	Mae ein hasesiad, a gyhoeddwyd yn rhan o'n Datganiad Polisi Tâl  ar gyfer 2022/23, yn dangos bod menywod a dynion yn cael cyflog cyfartal am wneud swyddi cywerth ar draws y Cyngor.
	Glas 
	wedi’i gwblhau

	Dadansoddi data ac adnabod anghydraddoldebau allweddol mewn iechyd ar draws ardal Gwent, gan gynnwys effeithiau COVID 19. 

	Y data i oleuo Cynllun Llesiant Gwent a datblygu camau gweithredu priodol ar gyfer gweithredu i fynd i’r afael ag anghydraddoldeb iechyd. 

	Mae Bwrdd Gwasanaethau Cyhoeddus Gwent wedi cytuno i ddod yn Rhanbarth Marmot ac i fabwysiadu'r wyth egwyddor Marmot er mwyn lleihau anghydraddoldebau iechyd ar draws ardal Gwent a gweithio mewn partneriaeth â Sefydliad Cydraddoldeb Iechyd.  
	Glas 
	Wedi’i gwblhau`

	Cynnal cofnodion cywir o'r holl asedau. 

	Dynodi achos gwerthoedd anghywir yn y gofrestr asedau sefydlog ac unioni unrhyw werthoedd y mae’r broblem wedi effeithio arnynt 

	Cymeradwyodd y Cyngor ei strategaeth Comisiynu a Chaffael ddiwygiedig ym mis Mawrth 2023 - ‘ Uchafu Punt £ Cymdeithasol Gyfrifol Blaenau Gwent’. Mae'r strategaeth yn nodi sut y bydd ein gweithgareddau comisiynu a chaffael yn cefnogi blaenoriaethau corfforaethol y Cyngor
	Gwyrdd 
	Symud at fusnes yn ôl yr arfer

	Cynnydd - Beth yr ydym wedi ei wneud?
	Sgôr
	Statws

	Sefydlu gweithio ystwyth 

	Datblygu polisi’r Cyngor i gefnogi gweithlu sy’n heneiddio. Cynnal adolygiad o’r polisi gweithio ystwyth ac eiddo’r Cyngor, gan cynnwys sefydlu arolwg staff 
	Rydym wedi adolygu ein trefniadau gweithio ystwyth trwy ymgysylltu a'n staff ac undebau llafur. Mae yna gynlluniau'r gweithlu yn eu lle ar gyfer pob cyfarwyddiaeth. 
	Gwyrdd 
	Parhau ar gyfer 2022/23

	Cefnogi'r Cyngor gyda'i ddatblygiadau masnachol 

	Mae angen i’r Cyngor gynnal adolygiad o’i swyddogaeth Fasnachol a’r hyn y mae’n teimlo dylai gael ei flaenoriaethu yn y maes hwn wrth symud ymlaen. 
Datblygu Fframwaith Buddsoddi, mewn partneriaeth â CIPFA, i’w gymeradwyo gan y Cyngor. 
	Rydym wedi gwneud cynnydd da er mwyn meddwl yn fwy masnachol fel sefydliad, ac wedi adolygu ein strategaeth fasnachol er mwyn sefydlu uchelgeisiau masnachol a busnes y Cyngor ymhellach.  Rydym wedi gweithio gyda'n partneriaid yn SOLACE a CIPFA er mwyn datblygu fframwaith masnachol i ddatblygu achosion busnes sy'n benodol i brosiectau, a fydd yn cefnogi dull gweithredu cyson 'un cyngor' i fynd ar drywydd cyfleoedd masnachol a busnes yn y dyfodol.  
	Gwyrdd
	Symud at fusnes yn ôl yr arfer

	Datblygu cynllun cyflawni data fel cymorth i weithredu gweledigaeth y Cyngor ar gyfer defnyddio data'n effeithiol a rhoi sylw i anghysondebau ar draws meysydd o ran perfformiad ac adrodd 
	Ystyried datblygu cynllun cyflenwi ar gyfer defnyddio data yn effeithiol a gwella cysondeb adroddiadau perfformiad ar draws y Cyngor. 

	Bydd datblygu Strategaeth Data yn ddatblygiad allweddol yn ystod 2023/24. Bydd y Strategaeth yn cael ei halinio gyda nifer o strategaethau eraill y Cyngor er mwyn osgoi dyblygu. 


	Oren
	Parhau ar gyfer 2022/23

	Cryfhau'r model Hwb Cymunedol ymhellach. 

	Monitro effaith Credyd Cynhwysol ar breswylwyr a dynodi pa gymorth arall sydd ar gael. 
Datblygu Strategaeth Gwasanaethau Cwsmeriaid i gefnogi’r cymorth a roddir i’r cwsmer a gwneud hyn yn y ffordd gywir. 
	Mae'r strategaeth gwasanaethau cwsmeriaid, sy'n cael ei goleuo gan yr adolygiad allanol diweddar o brofiad y cwsmer, yn cael ei symud ymlaen a bydd yn nodi ein gweledigaeth ar gyfer cymorth i gwsmeriaid ar gyfer y dyfodol.
	Gwyrdd 
	Symud at fusnes yn ôl yr arfer

	Bydd y Prosbectws Ynni yn cyfrannu at y targed o gyflawni allyriadau carbon sero net erbyn 2030. 

	Gweithredu’r Prosbectws Ynni 

	Mae'r gwaith a'r prosiectau a gyflawnir yn rhan o'r Prosbectws Ynni yn cefnogi gweithrediad Cynllun Datgarboneiddio'r Cyngor ac yn cyfrannu at ddod yn sero net erbyn 2030 ochr yn ochr â datganiad argyfwng hinsawdd.
	Gwyrdd
	Symud at fusnes yn ôl yr arfer

	Cam Gweithredu
	Cynnydd - Beth yr ydym wedi ei wneud?
	Sgôr
	Statws

	Gweithgarwch yr Hybiau Cymunedol hyd yn hyn 
	Parhau i adolygu'r Hwb Cymunedol a'i ddatblygu ymhellach 
	Caiff ffigurau'r Hwb Cymunedol eu monitro ac adroddir amdanynt. 
	Glas 
	Wedi’i gwblhau 

	Sefydlu Byrddau Ymgynghorol Canol Trefi 

	Sefydlu Byrddau Ymgynghorol Canol Trefi yn yr holl drefi 

	Mae yna Fyrddau Ymgynghorol yn eu lle ar draws 
Canol Trefi Abertyleri, Brynmawr a Glynebwy i gefnogi dull gweithredu partneriaeth i weithredu prosiectau yn y dyfodol.
	Glas 
	Wedi’i gwblhau

	Darparu enghreifftiau o weithio integredig yn rhan o'r naratif. 

	Bydd y Cyngor yn parhau i weithio gyda phartneriaid ar draws y Cyngor 

	Mae'r egwyddorion Datblygu Cynaliadwy wedi eu cynnwys yn y templed adrodd safonol a gyflwynir i'n Pwyllgorau. Bydd y rhain yn cael eu cwblhau ar gyfer pob adroddiad er mwyn i aelodau eu hystyried wrth ddod i benderfyniadau. 

Yn ein hadroddiad ar Berfformiad Corfforaethol rydym yn parhau i ddangos sut y mae'r gwaith yr ydym wedi ei wneud fel awdurdod yn cyfrannu at y 5 ffordd o weithio o dan Ddeddf Llesiant Cenedlaethau’r Dyfodol. 
	Glas 
	Wedi’i gwblhau

	Darparu enghreifftiau o gydweithio yn rhan o'r naratif 

	Parhau i weithio ar y cyd gyda phartneriaid ac adnabod cyfleoedd pellach i weithio mewn partneriaeth 

	Rydym yn cydweithio gydag amrywiaeth o bartneriaid lleol sy'n cynnwys gweithio gyda sefydliadau eraill y sector cyhoeddus, y trydydd sector, busnesau ac aelodau'r cyhoedd i ddatblygu ein gwasanaethau a'u darparu.

Yn ddiweddar, sefydlwyd Bwrdd Gwasanaethau Cyhoeddus Gwent i ddod ag awdurdodau lleol Gwent a phartneriaid at ei gilydd i gydweithio er mwyn gweithredu cynllun llesiant. Mae'r cynllun hwn yn dod a phartneriaid at ei gilydd i weithio tuag at greu Gwent sy'n barod am yr hinsawdd ac sy'n decach ac yn fwy cynhwysol i bawb. 
	Gwyrdd 
	Symud at fusnes yn ôl yr arfer

	Diweddaru'r Strategaeth Ymgysylltu a'i sefydlu. 

	Parhau i ymgysylltu â grwpiau gwahanol, gan gynnwys y gymuned, busnesau, staff ac Undebau Llafur. 
Diweddaru’r Strategaeth Ymgysylltu i adlewyrchu rhannau o Ddeddf Llywodraeth Leol ac Etholiadau (Cymru) 2021 
	Mae Strategaeth Ymgysylltiad a Chyfranogiad ddiwygiedig yn cael ei datblygu a bydd yn cryfhau ein dull gweithredu wrth ymgysylltu â chymunedau lleol, busnesau, aelodau o staff ac undebau llafur.
	Gwyrdd
	Parhau ar gyfer 2022/23

Mae’r Cyngor yn croesawu unrhyw adborth a all fod gennych am Hunanasesiad 2022/23. Mae eich barn yn bwysig i ni ac rydym eisiau gwybod pa wybodaeth yr hoffech ei gweld a sut yr hoffech ein gweld yn adrodd amdani. Gofynnir i chi gysylltu â’r tîm gan ddefnyddio’r manylion yng nghefn y ddogfen os hoffech roi adborth am yr Asesiad neu os hoffech gael y ddogfen mewn fformat gwahanol, e.e. print bras, Braille, fersiwn sain ayb. 


	Tîm Perfformiad Corfforaethol

Y 2021, disgrifiodd 41.5% o drigalion Blaenau Gwent gy
hiechyd fel "da iawn", gan gynyddu 0 40.7% yn 201
Cododd y rhai sy)n disgrifio eu hiechyd fel "da” o
30.7% i 32.7%.
Gastyngadd y gyfran o drigalion Blaenau Gwent a
ddisgrifiodd ew hiechyd fel "gwagl iawn" 0 2.7%
2.3% tr3 gostyngodd y thai sy disgrifio ey
hiechyd fel "gwagl" o 8.5% 7.0%.

Gwelodd Blaenau Gwent
 eynnydd mwya ond un
yng Nghyrmru o ran
pwyntiau canran (ochr
yn ochr 3 Rhondda
Cynon Taf a Chaerffil)
yng nghyfrany
trigalion nad ydynt yn
anabl o 716% yn 2011
T5.4% yn 2021,

1
\
&

Y 2021, dywedodd ychydig dros 10 bob 40 0
bobl (2.8%) ey bod yn darpary hwng 20 2 43
awr o ofal di-dél bob wythnes, 0 gymhary 2
2.5% yn 2011

Gostyngadd cyfran trigolion Blaenau Bwent (pum
mbwydd ogd a throsodd) a oedd yn darpary o
leiaf 50 ayr o ofal wythnasol di-dal o 4.4%

4.3%.

Nifer Plant sy'n Derbyn Gofal ar ddiwedd y

Blaenau Gwent yw'r ardal
fwyaf poblog o'rholl
awdurdodau ar draws Cymry.
Mae tua 615 o hobl yn byw

Y Maenay Gwent gelwyd cwymp
pwynt cancan ai-fwyaf Cymru yng
nghyfran y bobl a nododd e bod yn
“Bymraeg yn unig” (o 724% yo 201 i
88.0% yn 202). Y ystod y syfnod hun
(20115 2071), agth Blaenau Gwent o fod a'r
ganran drydedd ushaf it pumed uchaf o
babl a nadodd ey bod yn "Bymrasg yo
wiig” (allan o bob un 't 22 argal

awdurdod lleo yng Nohymry).

Yn ystad 2022/23, mantzisiodd
tua 2,000 o staff Cyngor ac
ysgolion ar tuz 3,000 0
gyfleoedd hyfforddi (ar-lein ac
wyneh yn wyneb).

